
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 8 
 

ᕿᑎᖅᑰ, ᒫᑦᓯ 15, 2007 
 

ᖁᑉᐱᕐᓂᓖᑦ 344ᒥᑦ 401ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ          

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 
 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ..............................................................................................................................................344 

ᐃ. 

ᓴᖅᑭᑕᐅᔪᑦ ᑎᑎᖅᑲᐃᑦ 
 
039 - 2(4): ᐃᓕᖅᑯᓯᓕᕆᔨᒃᑯᑦ ᓇᓗᓇᐃᕈᑎᖏᑦ ᓂᕈᐊᕈᑎᕕᓂᖏᓐᓄᑦ 1, 2 ᐊᒻᒪ 4ᒧᑦ ᑮᓇᐅᔭᑦ 

ᑎᓯᐱᕆ 31, 2006ᒧᑦ (ᓇᑦᑎᖅ) .................................................................................................................................372 

041 - 2(4): ᒥᓂᔅᑕᐃᑦ ᑲᑎᒪᓂᖓᓐᓄᑦ ᐅᓂᒃᑳᖅ - ᒐᕙᒪᐅᖃᑎᒌᑦᑐᓕᕆᓂᕐᒧᑦ ᒥᓂᔅᑕᐃᑦ ᑲᒪᔪᐃᑦ 

ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᓂᑦ ᓄᓇᑦᓯᐊᕐᒥ ᓄᓇᕘᒥᓗ ᔭᓐᓄᐊᕆ 2007ᒥᒃ ᒫᑦᓯ 15, 2007ᒧᑦ 

(ᓇᑦᑎᖅ) ............................................................................................................................................................................372 

042 - 2(4): ᑐᑭᓯᐅᒪᖃᑎᒌᓐᓂᕐᒧᑦ ᐸᕐᓇᐅᑎᓕᐊᖅ ᐃᖅᑲᓇᐃᔭᖅᑏᑦ ᐋᓐᓂᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᓂᑦ, 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᒪᓕᒐᓕᐅᖅᑏᑦ ᐊᑯᓐᓂᖓᓐᓂ (ᐱᒋᐊᓐᖓᐅᑎᒃ) ᒫᑦᓯ 15, 2007ᒥ 

(ᓇᑦᑎᖅ) ............................................................................................................................................................................372 

043 - 2(4): ᐃᒥᒐᖅᑕᐃᓕᒪᓂᕐᒧᑦ ᑐᕌᖓᔪᖅ ᐊᑭᓐᓇᕐᒥᐅᑕᐃᑦ (ᐊᒡᓘᒃᑲᖅ) .............................................................373 

 
 
ᐸ. 

ᒪᓕᒐᒃᓴᐃᑦ 
 



ᒪᓕᒐᒃᓴᖅ 05 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᓕᓐᓂ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖓ ..........................................................................................................................................................373 

ᒪᓕᒐᒃᓴᖅ 08 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔾᔭᒃᓴᕐᓂᕐᒧᑦ ᑖᒃᓯᔮᖅᑕᐅᕙᑦᑐᓄᑦ ᒪᓕᒐᖅ - ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖓ ..........................................................................................................................................................373 

ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᐃᓕᖅᑯᓯᓕᕆᔨᒃᑯᑦ ....374 



ᕿᑎᖅᑰ, ᒫᑦᓯ 15, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

344 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᑦᓯ 15, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᐅᖃᖅᑎ ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᔭᐃᒥᓯ ᐋᕆᐊᒃ):  ᐅᓐᓄᓴᒃᑯᑦ. ᒫᓐᓇ ᐊᐱᕆᔪᒪᔭᕋ ᑐᒃᓯᐊᕈᓐᓇᕐᒪᖔᖅ ᒥᔅᑕ ᑰᓕ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᐅᓐᓄᓴᒃᑯᑦ, ᓯᕗᓕᖅᑎ, ᒥᓂᔅᑕᐃᑦ, ᐊᒻᒪᓗᒃᑕᐅᖅ ᒪᓕᒐᓕᐅᖅᑏᑦ. ᑕᕝᕗᖓᕐᓗᑕ ᑲᑎᒪᔾᔪᑎᒃᓴᕗᑦ 2. 
(ᑐᓵᔨᒃᑯᑦ) ᒥᓂᔅᑕᐃᑦ ᐅᖃᐅᓯᖏᑦ. ᒥᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 023 - 2(4): ᒫᓐᓇᐅᔪᒥ ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᐊᖅ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᖃᐅᔨᒃᑲᐃᔪᒪᒐᒪ ᑲᑎᒪᔨᐅᔪᓂᒃ ᓄᑖᒥᒃ 
ᐱᓕᕆᐊᕆᔭᐅᓂᐊᖅᑐᒥᒃ ᒫᓐᓇᐅᓂᖓᓂ ᑮᓇᐅᔭᓕᕆᓂᕐᒧᑦ ᐱᓕᕆᐊᕐᕆᔭᐅᓂᐊᖅᑐᖅ. ᓄᓇᕗᒻᒥ 
ᐃᓪᓗᓕᕆᔨᒃᑯᔨᖏᓐᓄᑦ ᑕᒪᓐᓇ ᐃᑲᔪᕈᑕᐅᓂᐊᖅᑐᖅ ᓄᑖᓂᒃ ᐃᓪᓗᓕᐅᕈᓐᓇᖁᓪᓗᒋᑦ. 
 
ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐅᖃᓗᒃᕕᐅᖃᑦᑕᖅᐳᑦ ᓄᓇᕗᒻᒥᐅᓂᒃ ᓄᑖᓂᒃ ᐃᓪᓗᓕᐅᖅᑐᓂᒃ 
ᐊᖏᖅᑕᐅᓯᒪᓪᓗᑎᒃ ᓲᕐᓗ ᑮᓇᐅᔭᓂᒃ ᐊᑐᖅᑐᐊᖅᑕᐅᖁᓂᕐᒧᑦ ᕿᐱᓗᒃᑕᐅᖃᑦᑕᕐᒪᑕ ᑭᓯᐊᓂ 
ᓴᓈᓂᒃᐸᓪᓕᐊᓕᕈᑎᒃ ᐃᓪᓗᒥᓂᒃ.  
 
ᑕᒪᒃᑯᐊ ᑮᓇᐅᔭᒃᑯᕖᑦ ᓄᓇᕗᒻᒥᐅᓄᑦ, ᓲᕐᓗ ᑮᓇᐅᔭᖃᑦᑎᑦᓯᓚᐅᐱᓪᓚᖃᑦᑕᕈᒪᖏᒻᒪᑕ. 
 
ᐅᖃᖅᑏ, ᐊᒥᓱᑦ ᑕᒪᒃᑯᐊ ᓇᒻᒥᓂᖅᑖᕐᓂᐊᖅᑐᑦ ᐃᑲᔪᖅᑕᐅᔭᕆᐊᖃᖃᑦᑕᕐᒪᑕ ᓲᕐᓗ ᓴᓇᔭᐅᓂᐊᕐᓂᖓᓄᑦ 
ᐃᓗᒃᓴᕆᓂᐊᖅᑕᖏᓐ ᑳᓐᑐᓛᒃᑐᑯᓪᓗ ᓲᕐᓗ ᑮᓇᐅᔭᖃᑦᑎᑕᐅᕙᓪᓕᐊᓂᖓᓂᒃ ᐱᓗᐊᖅᑐᒥᒃ ᒥᑭᔫᑕᐅᓂᖅᓴᐅᔪᓂ 
ᓄᓇᓕᓐᓂ, ᑲᑉᐸᓂᐊᓛᓂᓗ.  
 
ᑕᒪᓐᓇ ᑮᓇᔭᐅᖃᑦᑎᑦᑎᓚᐅᐱᓪᓚᓐᓂᖅ 85-ᐳᓴᒻᒥᒃ ᐊᖏᖅᑕᐅᓯᒪᕗᖅ ᐊᑭᓕᖅᑐᕋᔅᓴᖏᓐᓄᑦ ᑕᒪᒃᑯᓄᖓ 
ᐃᓪᓗᑖᕐᓂᐊᖅᑐᓄᑦ ᓄᓇᕗᒻᒥ ᓲᕐᓗ ᐃᑲᔪᖅᑕᐅᒍᑎᑎᒍᑦ ᑮᓇᐅᔭᑎᒍᑦ, ᕿᔪᑦᑎᒍᓪᓗ.  
 
ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ ᑕᒪᒃᑯᓂᖓ ᐱᓕᕆᐊᖃᕐᓂᐊᖅᐳᑦ ᐅᖃᐅᔾᔪᖅᑕᐅᖃᑦᑕᕐᓗᑎᒃ, 
ᖃᐅᔨᓴᖅᑕᐅᖃᑦᑕᕐᓗᑎᒃ ᐊᒻᒪᓗ ᐱᓕᕆᖃᑎᒋᔭᐅᑦᑎᐊᕐᓗᑎᒃ ᐃᓪᓗᑖᕋᓱᐊᖅᑐᑦ, ᑮᓇᐅᔭᒃᑯᕖᓪᓗ,  

ᑳᑦᑐᓛᒃᑏᓪᓗ. ᐅᖃᖅᑏ, ᑮᓇᐅᔭᑦ ᑕᒪᒃᑯᐊ ᐊᑐᖅᑕᐅᓂᐊᖅᑐᑦ, ᓲᕐᓗ ᐊᑭᓕᖅᑕᐅᔪᓐᓇᓂᐊᖅᐳᑦ ᐱᐊᓂᒃᑕᐅᑉᐸᑦ 
ᐃᓪᓗᖓᑦ.  
 
ᐅᖃᖅᑏ, ᐱᓇᓱᐊᖅᑕᕗᑦ ᐅᖃᖅᓯᒪᒻᒪᑦ ᐃᓚᒌᑦ, ᑭᒃᑯᑐᐃᓐᓇᐃᓪᓗ ᓄᓇᕗᒥᐅᑕᐅᔪᑦ ᑕᐃᒪᓐᓇ 
ᐃᓪᓗᑖᖅᑎᑕᐅᒍᓐᓇᕐᒪᑕ. ᐃᓪᓗᓕᕆᔨᕐᔪᐊᒃᑯᑦ ᐃᒪᓐᓇ ᖃᐅᔨᒃᑲᐃᕗᑦ ᐱᓇᓱᐊᖅᑕᕗᒥ ᒪᓕᒃᖢᑎᒃ ᑕᐃᒪᓐᓇ 
ᐃᑲᔪᕈᒪᓪᓗᑎᒃ ᓄᓇᕗᒻᒥᐅᑕᐅᔪᓂᒃ. ᒫᓐᓇ ᑮᓇᐅᔭᖃᑦᑎᑕᐅᓚᐅᐱᓪᓚᒍᓐᓇᖁᓪᓗᒋᑦ. 
 
ᐅᖃᖅᑏ, ᑕᐃᒪ ᑕᒪᓐᓇ ᐊᒃᓱᕉᑎᒋᓂᐊᖅᐸᕋ ᐊᒻᒪᓗᒃᑕᐅᖅ ᐊᑲᐅᓈᕆᓂᐊᖅᐸᕋ ᐊᕐᕌᒍᒥ ᖃᐃᔪᒥ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 024 - 2(4): ᐳᐃᔨᓂᐊᕐᓂᕐᒥᒃ ᐃᑲᔪᖅᑐᐃᓂᕐᒧᑦ ᓴᖅᑭᑎᑦᑎᓂᖅ: ᖄᖐᓂᖅ 

ᐆᒪᔪᓂᑦ ᓯᕐᓈᖅᑎᓂᑦ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐱᒻᒪᕆᐅᔪᒥᒃ ᐱᔪᖃᓕᕐᒪᑦ ᐋᑐᕚᒥ 
ᑲᑎᒪᕕᔾᔪᐊᕐᒥ ᑕᐃᒃᑯᐊ ᐊᒥᓕᕆᔨᒃᑯᑦ ᑲᓇᑕᒥ ᓲᕐᓗ ᑕᕝᕙᓂᒃᓴᐃᓐᓇᖅ ᓯᓚᕐᔪᐊᕐᒥ ᓇᑦᓯᖅᑕᐃᓕᒪᓂᕐᒧᑦ ᑕᒪᒃᑯᐊ 
ᐊᑲᐅᖏᓕᐅᕈᑎᖃᑦᑎᓪᓗᒋᑦ ᐊᑕᐅᑦᓯᑰᖅᐳᑦ.  
 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᓕᕆᐊᖃᕐᓂᐊᖅᐳᑦ ᑕᐃᒪᓐᓇ ᐊᑲᐅᖏᓕᐅᕈᑎᖃᑉᐸᓪᓕᐊᓂᖏᓐᓂᒃ 
ᑕᐃᒪᓐᓇ ᓇᑦᓯᖅᓯᐅᖃᑦᑕᕐᓂᖏᓐᓄᑦ. ᑖᒃᑯᐊ ᐊᖏᔪᖅᑲᐅᑎᒋᔭᐅᔪᑦ ᐃᖅᑲᓇᐃᔭᕐᕕᒐᓂ ᑕᕝᕙᓂ ᐃᑲᔪᕐᓂᐊᖅᐳᑦ 
ᓄᓇᕗᒻᒥᐅ ᓱᕐᓗ ᑐᓴᖅᑎᑦᑎᓯᐊᕋᓱᓐᓂᐊᕐᒪᑕ ᑲᓇᑕᒥ ᓇᑦᓯᖅᓯᐅᕐᓂᖅ ᒥᔅᓵᓄᑦ ᐱᔾᔪᑎᖃᕐᑐᓂᑦ. 
 
ᐅᖃᖅᑏ, ᑲᑐᔾᔨᖃᑎᒌᑦ ᑕᒪᒃᑯᐊ ᓇᑦᓯᖅᓯᐅᖃᑦᑕᖅᑐᑦ ᓴᓐᖏᓂᒃᑯᑦ ᓱᕐᓗ ᓂᐱᖃᕈᓐᓇᓂᐊᖅᐳᑦ ᑕᒪᒃᑯᓂᖓ 
ᓴᒡᓗᔪᓂᑦ ᐅᓂᒃᑳᖅᑕᐅᖃᑦᑕᖅᑐᓂᑦ ᐊᑭᕋᖅᑐᖅᑐᓂᑦ ᓇᑦᓯᖅᓯᐅᕐᓂᕐᒧᑦ.  
 
ᑕᒪᓐᓇ ᐱᒻᒪᕆᐅᒻᒪᑦ ᐅᕝᕙ ᐱᓕᕆᖃᑎᒋᓗᒋᑦ ᓇᑦᓯᖅᓯᐅᖃᑕᐅᖃᑦᑕᖅᑐᑦ ᑲᓇᑕᒥ ᑕᐃᒪᓐᓇ ᐊᔾᔨᒌᓐᓂᒃ 
ᓂᐅᕐᕈᑎᖃᖃᑦᑕᕋᑦᑕ. 
 
ᐅᖃᖅᑏ, ᐃᓄᐃᑦ ᓇᑦᓯᖅᓯᐅᖃᑦᑕᖅᓯᒪᒻᒪᑕ ᐊᑯᓂᒻᒪᕆᐋᓘᓕᖅᑐᖅ ᐊᑐᖅᑕᐅᖃᑦᑕᕐᖢᓂ ᑕᒪᓐᓇ 
ᐱᒻᒪᕆᐅᓂᖓᓄᑦ ᐃᓅᓯᑦᑎᓐᓄᑦ. ᓇᑦᓰᓪᓗ ᓂᕿᒌᓐᓇᖃᑦᑕᖅᑐᑎᒍᓪᓗ ᐊᒻᒪᓗᑦᑕᐅᖅ 
ᐊᓐᓄᕌᓕᐅᕈᑎᒋᖃᑦᑕᖅᑐᒋᓪᓗ ᑕᐃᒪᓐᓇ ᐱᐅᒋᔭᐅᖃᑦᑕᖅᑐᑎᓪᓗ ᑕᖅᑳᓂᒥᐅᓄᑦ. ᐊᒻᒪᓗᑦᑕᐅᖅ 
ᑮᓇᐅᔾᔭᔅᓴᐅᑎᒋᔭᐅᖃᑦᑕᖅᖢᓂ ᑕᒪᒃᑯᓄᖓ ᒐᕙᒪᒃᑯᓐᓄᑦ ᐃᑲᔪᖅᑕᐅᑐᐃᓐᓇᕐᓂᐊᓚᐅᖅᑐᓄᑦ.  
 
ᑕᒪᒃᑯᐊ ᐆᒪᔪᐃᑦ ᓱᕐᓗ ᓇᒡᓕᒋᑦᑎᐊᕋᑦᑎᒍ ᓄᓇᕗᒻᒥᐅᑕᐅᓗᑕ. ᑕᒪᓐᓇ ᓇᑦᓯᖅᓯᐅᕐᓂᖅ ᓱᕐᓗ 
ᒪᑭᑦᑕᑦᑎᐊᖏᓐᓇᕋᓱᐊᖅᑐᒍ ᐋᓐᓂᖅᑕᐃᓕᒪᓪᓗᒋᓪᓗ ᐱᓲᕆᒐᑦᑎᒍ ᑕᒪᓐᓇ ᓄᓇᕗᒻᒥᐅᑦ ᓱᕐᓗ 
ᐃᓕᖅᑯᓯᕆᓪᓗᓂᔾᔪᓪᓗ ᑕᐃᒪᓐᓇ ᓄᓇᕗᒻᒥᐅᑕᐅᓪᓗᑕ ᐃᓕᖅᑯᓯᑦᑎᓐᓂ ᐱᒃᑯᑎᑦᑎᓂᓪᓗ ᓱᕐᓗ ᒪᒃᑯᑦᑐᓄᑦ 
ᑐᑭᓯᑎᑦᑎᒐᓱᐊᕋᑦᑕ. 

ᐅᖃᖅᑏ, ᑕᒪᓐᓇ ᐋᑐᕚᒥᒧ ᐊᑐᖅᑕᐅᓂᐊᖅᐳᖅ ᑕᐃᒪᓐᓇ ᓄᓇᕗᒻᒥᐅᑕᐅᔪᖅ ᐅᖃᓪᓚᒍᓐᓇᓂᐊᕐᒪᑕ 
ᓇᑦᓯᖅᓯᐅᕐᓂᖅ ᐱᒻᒪᕆᐅᑎᒃᑲᑦᑎᒍ ᐃᓅᓯᑦᑎᓐᓄᑦ ᐊᒻᒪᓗᑦᑕᐅᖅ ᑕᐃᒪ ᓄᓇᕗᒥᐅᑦ ᓂᐱᖃᕆᐊᖃᖅᐳᑦ 
ᑐᓴᖅᑎᑎᑦᑎᐊᕐᓗᑎᑦ ᑕᒪᑐᒥᖓ.  
 
ᐅᖃᖅᑏ, ᑖᒃᑯᐊ ᖁᔭᓐᓇᒦᕈᒪᔭᒃᑲ ᐊᒥᓕᕆᔨᒃᑯᑦ ᑲᓇᑕᒥ ᑕᐃᒪᓐᓇ ᐋᖅᑭᔅᓱᐃᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᒪᐃᓚᒃ. ᒥᓂᔅᑕᐃ ᐅᖃᐅᓯᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 025 - 2(4): ᐅᖃᐅᓯᓕᕆᓂᕐᒧᑦ ᐃᓕᓐᓂᐊᓯᓐᓈᕐᓂᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒻᒪᕆᑉᐳᖓ ᑖᒃᑯᐊ ᑐᓴᖅᑎᑦᑎᔪᓐᓇᕋᒪ 
ᒪᓕᒐᓕᐅᖅᑎᒃᑯᑦ ᐅᖃᐅᓯᑎᒍᑦ ᐃᓕᓐᓂᐊᕈᑕᐅᓂᐊᖅᑐᓂ ᓄᓇᕗᒻᒥ.  
 
ᑕᐃᒪ ᕕᕗᐊᕆᒥ ᑖᒃᑯᐊ ᐃᖅᑲᓇᐃᔭᖅᑎᕗᑦ ᓱᕐᓗ ᑐᑭᓯᑎᑦᑎᓚᐅᕐᒪᑕ ᕿᑭᖅᑕᓂ ᐊᒻᒪᓗ ᑭᕙᓪᓕᕐᒥᐅᓂᑦ ᑕᒪᓐᓇ 
ᑲᑎᒪᒍᑕᐅᔪᖅ ᓲᕐᓗ ᑲᑎᑦᓯᓚᐅᖅᐳᖅ ᐃᓕᓐᓂᐊᖅᑐᓕᕆᔨᒃᑯᓐᓂ ᓄᓇᓕᓐᓂ. 
 
ᐃᒃᓯᕙᐅᑕᕆᔭᐅᔪᓂᑦ ᐃᓕᓐᓂᐊᑎᑦᑎᔪᓂᓪᓗ ᑕᒪᒃᑯᐊ ᐃᓕᓐᓂᐊᕈᑏᑦ ᐱᔾᔪᑎᒋᓪᓗᒋᑦ. ᐅᖃᖅᑏ, ᐱᒻᒪᕆᐅᒻᒪᑦ 
ᑕᒪᓐᓇ ᐊᑐᓕᖅᑕᐅᒋᐊᖃᕐᒪᑦ ᐅᖃᐅᓯᑦᑎᒍᑦ ᐃᓕᓐᓂᐊᕈᑕᐅᔪᑦ ᐸᕐᓇᐅᑎᒋᔭᐅᓪᓗ ᐃᓚᐅᑎᑕᐅᓗᑎᓪᓗ 
ᑭᒃᑯᑐᐃᓐᓇᐃᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑕᐃᒪᓐᓇ ᐃᓕᓐᓂᐊᕈᑕᐅᓂᐊᖅᑐᓂ 
ᐅᖃᐅᓯᖃᖃᑦᑕᓂᐊᖅᐳᑦ ᑲᑎᒪᑎᑕᐅᓗᑎᑦ ᑕᖅᑭᓂᑦ ᐱᖓᓲᔪᖅᑐᓂᑦ ᑐᑭᓯᒥᐅᒍᑎᔅᓴᓂᓪᓗ ᓴᖅᑭᑎᑦᑎᓂᐊᖅᐳᒍᑦ 
ᑕᒪᓐᓇ ᐊᑐᓕᖅᑕᐅᒐᔭᕐᓂᖓ ᐱᔾᔪᑎᒋᓪᓗᒍ ᐃᓕᓐᓂᐊᕈᑎᒋᔭᐅᓂᐊᖅᑐᑦ ᐅᖃᐅᓯᒃᑯᑦ.  
 
ᐊᒻᒪᓗᑦᑕᐅᖅ ᑕᐃᒪᓐᓇ ᐊᑐᓕᖅᑎᑦᑎᔭᕆᐊᖃᕐᐳᒍᑦ ᑲᑎᒪᔨᕋᓛᕆᔭᐅᒐᔭᖅᑐᓂᑦ ᑭᒡᒐᑐᐃᑦᑎᐊᕐᓗᑎᑦ ᖃᐅᔨᒪᔪᓂᑦ 
ᐅᖃᐅᓯᒥᓂᑦ ᐃᓚᐅᓗᑎᑦ. ᑖᒃᑯᐊᓗ ᐃᓐᓇᐃᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐃᓕᓐᓂᐊᕕᒻᒥ ᐱᓕᕆᔨᓪᓗ 
ᓄᓇᓕᓐᓂᒥᐅᑕᐅᓪᓗ. 
 
ᖁᕕᐊᓱᑉᐳᖓ ᑐᓴᖅᑎᑦᑎᔪᓐᓇᕋᒪ ᐅᓪᓗᒥ ᑖᒃᑯᐊ ᐊᑐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ $10,000 
ᑐᓂᓂᐊᖅᐸᕗᑦ ᐅᖃᐅᓯᓕᕆᓂᕐᒧᑦ ᑲᑎᒪᔮᖅᑖᕈᓐᓇᖁᓪᓗᒋᑦ ᑕᐃᒪᓐᓇ ᑲᔪᓯᑎᑕᐅᑦᑎᐊᕈᓐᓇᖁᓪᓗᒍ 
ᐊᑐᓕᖅᑎᑕᐅᓂᖓ ᐅᖃᐅᓯᒃᑯᑦ ᐃᓕᓐᓂᐊᑎᑦᑎᓂᖅ. 
 
ᑕᐃᒪ, ᑲᔪᓯᑦᑎᐊᖁᓚᐅᕐᓚᕗᑦ ᑕᐃᒃᑯᐊ ᓄᓇᓕᓐᓂᒥᐅᑕᐅᔪᑦ ᐃᓕᓐᓂᐊᕈᑕᐅᓂᐊᖅᑐᓂᑦ ᑕᒪᓐᓇ 
ᐱᒻᒪᕆᐅᓂᖅᐹᖑᓂᐊᕐᒪᑦ ᐃᓱᒪᓕᐅᕈᑎᒋᔭᕗᑦ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᖅᑎ. 
 
ᐊᖓᔪᖅᑳᑉ ᐅᖃᐅᓯᖓ 026 - 2(4): ᑲᖏᕐᓕᓂᕐᒥᑦ ᐃᑲᔪᖅᑕᐅᕕᒃ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. 
 
ᑖᓐᓇ ᐃᖅᑲᓇᐃᔭᖅᑎᕋ ᑲᖏᖅᖠᓂᕐᒥ ᑲᑎᒪᑎᑦᑎᕋᑖᓚᐅᕐᒪᑕ ᐊᒻᒪᓗᑦᑕᐅᖅ ᓴᓇᒍᒪᒻᒪᑕ ᒪᒥᓴᕐᕕᐅᒐᔭᖅᑐᒥᑦ 
ᐊᓄᓪᓚᔅᓰᕕᒻᒥ ᑲᖏᖅᖠᓂᕐᒥ. ᑕᐃᑲᓂ ᒪᒥᓴᕐᕕᓕᐅᕈᒪᒐᑦᑕ ᑕᒪᒃᑯᐊ ᐅᓗᕆᐊᓇᓗᐊᓐᖏᑦᑐᑦ 
ᐃᓕᓐᓂᐊᖅᑎᖃᑦᑕᕐᓗᒋᑦ 2011-ᖑᔪᒥᑦ. 
 
(ᑐᓵᔨᒃᑰᕈᓃᖅᑐᖅ) ᖁᕕᐊᓱᑦᑎᐊᖅᑯᖓ ᑕᐃᒫ ᐸᕐᓇᐃᕙᓪᓕᐊᓂᐊᓕᕋᑦᑕ ᓇᒥᓂᖅ ᐊᒥᐊᒃᑯᓯᒪᑦᑎᐊᖅᑐᑎ 
ᓄᓇᕗᒻᒥ ᓴᓇᕙᓪᓕᐊᒍᓐᓇᖅᓯᓂᐊᖅᑐᑦ ᑎᒍᔭᐅᖅᑲᕕᓐᓂ. ᑖᓐᓇ ᓴᓇᔭᐅᒌᖅᑲᑦ 36-ᓂᑦ ᐅᑕᖅᑭᔪᓂᑦ 
ᐃᖅᑲᖅᑐᐃᔨᔅᓴᓂᑦ ᐃᓛᓐᓂ ᑎᒍᔭᐅᖅᑲᔪᓂᑦ ᐱᓯᒪᑦᑎᒍᓐᓇᖃᑦᑕᓂᐊᖅᑐᓂᑦ ᑭᕙᓪᓕᕐᒥᐅᑕᓄᑦ 
ᒪᑐᐃᖓᓂᖅᓴᐅᓂᐊᖅᑐᓂ ᑎᒍᔭᐅᖅᑲᔪᓄᑦ.  
 
ᑲᖏᖅᖠᓂᕐᒥ ᐱᓗᐊᖅᑐᒥ ᑖᒃᑯᐊ ᐊᑐᐃᓐᓇᖃᑦᑎᐊᕐᖓᑕ ᐃᓐᓇᑯᓗᓐᓂ ᐃᑲᔪᕈᓐᓇᖅᑐᓂᑦ ᐊᒻᒪᓗ ᑕᒪᒃᑯᓄᖓ 
ᐊᔅᓱᕈᖅᐸᑦᑐᓄᑦ ᓵᓚᐅᓯᒪᕙᑦᑐᑦ ᐋᖓᔮᕐᓇᖅᑐᓄᑦ ᐊᒻᒪᓗ ᑕᒪᒃᑯᓄᖓ ᐊᐃᑉᐸᕇᓐᓄᒃ ᐃᒫᒃ 
ᐋᓐᓂᖅᑎᕆᖃᑦᑕᐅᑎᓂᕐᒧᑦ ᒪᒥᓴᐃᓂᕐᒧᑦ ᐊᑐᐃᓐᓇᖃᑦᑎᐊᖅᑐᑎᑦ. (ᑐᓵᔨᒃᑯᑦ) ᑲᑎᑕᐅᒃᑲᓐᓂᕆᐊᖃᕐᓂᐊᕐᒪᑕ 
ᑖᒃᑯᐊ ᐃᖅᑲᑐᖅᑕᐅᔪᔅᓴᐅᓂᐊᖅᑐᑦ ᐊᓄᓪᓚᔅᓯᐊᕆᔭᐅᔪᓪᓗ ᑭᕙᓪᓕᕐᒥ ᐊᒻᒪᓗ ᐃᓛᒌᒥᓐᓄᑦ ᓲᕐᓗ ᒪᒥᓴᕐᓂᕐᒧᑦ 
ᐱᓕᕆᐊᕆᔭᐅᖃᑦᑕᕐᓗᑎᒃ ᐊᖏᕐᕋᖓᑕ ᖃᓂᒋᔭᖓᓂ.  
 
ᑕᐃᒪᓐᓇ ᓈᓴᖃᑦᑕᖅᑐᑕ ᐊᕐᕌᒎᓯᒪᓕᖅᖢᓂ ᑭᐅᔾᔪᑎᖃᓚᐅᖅᐳᒍᑦ ᒪᓕᒐᓕᕆᔨᒃᑰᓪᓗᑕ. ᑕᒪᒃᑯᐊ 
ᐊᐅᓛᖅᑎᑕᐅᓂᖅᓴᐅᒋᐊᖃᑦᑕᕐᓂᖏᓐᓄᑦ ᑎᒍᔭᐅᖅᑲᔪᑦ. ᐊᒻᒪᓗᒃᑕᐅᖅ ᑖᒃᑯᐊ Ontario-ᒧᑦ, ᓄᓇᑦᑎᐊᕐᒧᓪᓗ 
ᑕᐃᒪᓐᓇ ᓄᑦᑎᖃᑦᑕᖅᐸᕗᑦ ᕿᑭᖅᑖᓗᒻᒥ ᑕᒪᓐᓇ ᐊᓄᓪᓚᒃᓰᕕᒃ ᑕᑕᓗᐊᕐᕌᖓᑦ.  
 
2011-ᖑᕌᓂᒃᓯᒪᓕᖅᐸᑦ ᑖᒃᑯᐊ ᐊᓄᓪᓚᒃᓰᕕᒻᒦᓂᐊᖅᐳᑦ. (ᑐᓵᔨᒃᑯᑦ ᐃᓱᓕᑉᐳᖅ) ᖁᔭᓐᓇᒦᕈᒪᑦᑎᐊᖃᒃᑲ ᑖᒃᑯᐊ 
ᑲᖏᖅᖠᓂᕐᒥᐅᑕᐃᑦ ᐃᑲᔪᑦᑎᐊᓚᐅᕐᖓᑕ ᑖᒃᓱᒥᖓ ᐸᕐᓇᐃᕙᓪᓕᐊᑎᓪᓗᑕ ᐊᒻᒪᓗ ᑕᒪᒃᑯᐊ ᖁᔭᓐᓇᒦᕈᒪᒻᒥᔭᒃᑲ 
ᐸᕐᓇᐃᕙᓪᓕᐊᓇᓱᓚᐅᖅᑐᑦ ᑐᑭᒧᐊᑦᑎᑎᒐᓱᓐᓂᐊᑐᓪᓗ ᑖᒃᓱᒥᖓ ᓴᖅᑮᓇᓱᒃᑎᓪᓗᑕ. 
 
ᑕᐃᒪᐃᒻᒪᑦ, ᐊᕐᕌᒍᓂᒃ ᖃᐃᕙᓪᓕᐊᔪᓂᒃ ᑕᒪᓐᓇ ᐸᕐᓇᐸᓪᓕᐊᓂᖅ ᐱᔭᕆᖅᐸᓪᓕᐊᓂᐊᖅᑐᖅ ᐊᒻᒪᓗ 
ᑕᐃᒪᐃᒃᑲᓗᐊᖅᑎᓪᓗᒍ ᐃᖅᑲᓇᐃᔭᖅᑎᔅᓴᓂᒃ ᐃᓕᓐᓂᐊᕐᑎᑦᑎᕙᓪᓕᐊᓂᐊᕐᒥᔪᒍᑦ ᑖᒃᑯᐊ ᐃᖅᑲᓇᐃᔮᑦ ᑕᐅᓄᖓ 
ᑐᓂᔪᒪᒐᑦᑎᒍ. ᑖᒃᑯᐊᓗ ᓇᒻᒥᓂᖃᑦᑐᑦ ᓇᓗᓇᓐᖏᑦᑐᑦ ᐃᑲᔪᖅᑕᐅᑲᓐᓂᓂᐊᖅᑐᑦ ᑕᒪᑐᒪ ᒥᒃᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳᑉ ᐅᖃᐅᓯᖓ 027 - 2(4): ᐊᔭᐅᕆᐊᖅᓯᓂᖅ ᐃᒥᒐᖅᑕᐃᓕᒪᓂᕐᒥᑦ 2007 (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᒥᒐᕐᓂᒃ ᐊᑐᖃᑦᑕᕈᓐᓃᕐᓂᒃ 2007-ᒥ 
ᐱᒋᐊᓚᐅᖅᐳᖅ, ᒫᑦᓯ 12-ᒥ ᓄᓇᕗᓗᒃᑖᒥ. ᑕᒪᓐᓇ ᓄᓇᕗᒥᐅᑕᐅᔪᖅ ᓴᓇᔭᐅᓚᐅᖅᖢᓂ  

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᔨᒃᑯᓄᓪᓗ ᐱᓕᕆᔨᖏᓐᓄᑦ ᑲᔪᓯᑦᑎᐊᖅᓯᒪᓪᓗᓂᓗ.  
 
ᐃᒥᒐᖅᑕᐃᓕᒪᓂᒃ 2004-ᒥ ᐱᒋᐊᓚᐅᖅᓯᒪᕗᖅ ᐃᑲᔪᕈᓐᓇᖁᓪᓗᒋᑦ ᓱᑲᖃᓗᐊᖃᑦᑕᖅᑐᑦ ᑎᒥᒥᒍᑦ, ᓂᕿᑦᓯᐊᓂᒃ 
ᓂᕆᖃᑦᑕᖁᓪᓗᒋᑦ. ᑕᐃᒪᓐᓇ ᓵᓚᒃᓴᐅᑎᖃᖃᑦᑕᓚᐅᖅᐳᑦ ᓱᕈᓰᑦ, ᓲᕐᓗ ᐃᒥᖔᖃᑦᑕᖅᑐᑎᒃ ᐃᒥᑐᐃᓐᓇᕐᒥᒃ, 
ᐃᒻᒧᒻᒥᒃ ᐊᒻᒪᓗ ᑕᒪᒃᑯᓂᖓ ᓰᓐᓇᖅᑐᐃᑦ ᐃᒥᒐᖏᓐᓂᒃ.  
 
ᑕᒪᓐᓇ ᐋᓐᓂᐊᖃᕐᓇᖏᑦᑐᒧᑦ ᓲᕐᓗ ᐃᓅᓯᖃᑦᑎᐊᕈᓐᓇᖁᓪᓗᒋᑦ, ᐃᖃᐅᓕᓴᖃᑦᑕᖁᓪᓗᒋᓪᓗ 
ᖁᐃᑦᑎᓗᐊᖅᑕᐃᓕᒪᖁᓪᓗᒋᓪᓗ. ᑕᐃᒪᓐᓇ ᐃᒥᒐᖅᑕᐃᓕᓂᖅ ᑕᒪᓐᓇ ᐊᖏᕈᑕᐅᓯᒪᕗᖅ ᐊᓯᖏᓐᓄᑦ 
ᓄᓇᓕᐅᔪᓄᑦ ᓄᓇᑦᓯᐊᒥ, Yukon, ᐊᒻᒪᓕ Saskatchewan-ᒥ ᐃᓕᓐᓂᐊᕐᕕᓐᓂ Ontario, ᐊᒻᒪᓗ James Bay 
Cree ᐋᓐᓂᐊᖃᕐᓇᖏᑦᑐᓕᕆᔨᖏᓐᓄᑦ.  
 
ᑕᒪᒃᑯᐊ ᐅᓂᒃᑳᕆᔭᐅᓯᒪᔪᑦ ᑲᓇᑕᒥ ᐅᖃᓕᒫᒐᓂ ᓲᕐᓗ ᑕᑯᒃᓴᐅᓯᒪᕗᑦ ᓂᕆᑦᓯᐊᖃᑦᑕᕐᓂᖅ ᐃᓕᓴᐃᔨᓄᓪᓗ 
ᑕᕝᕙᓂ ᐊᕐᕌᒍᒥ ᐊᑐᖅᑐᒥ ᓄᓇᕗᒻᒥ ᓄᓇᑦᓯᐊᒥᓗ ᐊᑐᖅᑕᐅᓂᐊᖅᐳᖅ, ᐃᑲᔪᖅᑐᖅᑕᐅᓗᓂᓗ ᑲᑉᐸᓂᐅᔪᓄᑦ, 
ᓲᕐᓗ ᑯᐊᐸᒃᑯᓐᓄᑦ, ᓂᐅᕕᖅᑎᒃᑯᓐᓄᑦ. ᑖᒃᑯᐊ ᐃᓕᓐᓂᐊᖅᑐᑦ ᐊᑎᓕᐅᖅᑐᑦ $350-ᑖᖃᑦᑕᓂᐊᖅᐳᑦ 
ᐃᑲᔪᕋᓱᐊᕈᑎᒋᔭᖏᓐᓄᑦ ᐃᒥᒐᖃᑦᑕᕈᓐᓃᖅᑐᑦ ᑕᐃᒪᓐᓇᑦᑕᐅᖅ ᓲᕐᓗ ᐊᒡᒐᒻᒥᐅᑕᑖᖃᑦᑕᓂᐊᕐᓗᑎᒃ ᐊᒻᒪᓗᒃᑕᐅᖅ 
ᑕᐃᒪᓐᓇ ᐊᑐᑦᓯᐊᕆᐊᖃᕋᑦᑕ ᓂᕆᑎᑦᓯᑎᐊᕐᓗᑕ. ᖁᖅᓱᖅ ᐃᓕᓐᓂᐊᖅᕕᖓ ᑕᐃᒪᓐᓇ ᐅᖅᓱᖅᑑᒥ 
ᓵᓚᒃᓴᓚᐅᖅᐳᑦ.  
 
ᑕᒪᓐᓇ ᐱᓕᕆᐊᕆᔭᐅᓯᒪᓗᓂ ᑮᓇᐅᔭᑎᒍᑦ ᐃᓕᖅᑯᓯᑐᖃᓕᕆᔨᒃᑯᓐᓄᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓄᓪᓗ 
ᓄᓇᖃᖅᑳᖅᓯᒪᔪᑦ ᓱᑲᖃᓗᐊᖅᑐᑦ ᑎᒥᒥᒍᑦ ᐱᑦᔪᑎᒋᓪᓗᒍ ᐊᒻᒪᓗᒃᑕᐅᖅ ᑯᐊᐸᒃᑯᑦ ᑐᓴᖅᑎᑦᓯᒍᑎᒃᓴᓂᒃ 
ᓴᖅᑭᔮᖅᑎᑦᑎᓯᒪᓪᓗᑎᒃ, ᓂᐅᕕᖅᑎᑯᓪᓗ.  
 
ᒪᓕᒐᓕᐅᖅᑎᒃᑯᑦ ᑎᓕᐅᕆᖃᑕᐅᖁᕙᒃᑲ ᐃᓕᓐᓂᐊᕐᕕᓐᓂ, ᐸᐃᕆᕕᓐᓂᓪᓗ ᑕᒪᓐᓇ ᐃᒥᒐᖅ 
ᐊᑐᖅᑕᐅᑦᑕᐃᓕᒪᓂᖓᓄᑦ 2007-ᒥ ᐱᑦᔪᑎᒋᓪᓗᒍ ᓵᓚᒃᓴᐅᑎᖃᑦᑕᐅᑎᓯᒐᓱᐊᕐᓗᑎᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐱᖓᔪᐊᓐᓂ. ᑲᑎᒪᔩᑦ ᐅᖃᐅᓯᖏᑦ. ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 051 - 2(4): ᐃᓄᐃᑦ ᐃᑦᑕᕐᓂᓴᓕᕆᔨᒃᑯᑦ ᐊᒻᒪ ᐃᑦᑕᕐᓂᓴᐃᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐱᖅᓯᖅᑐᐊᓘᒻᒪᓐ ᓂᖃᑐᖅᔪᐃᓐᓇᐅᒻᒪᓐ ᑕᒫᓂ. ᐅᖃᖅᑏ, ᐆᒥᖓ 
ᓂᑯᕕᔾᔪᑎᖃᑦᑐᖓ ᐅᓇ ᑕᐃᒃᑯᐊ ᐃᓕᖅᑯᓯᑐᖃᕗᑦ ancestor-ᑕ ᑕᐃᒃᑯᐊ ᓯᕗᓕᐊᓗᑦᑕ ᐃᓕᖅᑯᓯᖏᑦ 
ᐱᓪᓚᕆᐊᓘᒻᒪᑕ ᐊᒻᒪ ᐃᓅᓯᒃᑎᓐᓄᑦ ᑕᒪᒃᑯᐊ ᑐᕌᖓᔪᑦ.  
 
ᒪᑯᐊᓗ ᓇᓗᓇᐃᖅᑕᐅᕙᓪᓕᐊᖃᑦᑕᓕᖅᑐᑦ ᐱᖁᑎᕕᓃᑦ ᑕᐃᒃᑯᐊ ᑎᒍᔭᐅᖃᑦᑕᕐᓂᑯᒥᓃᓪᓗ ᑕᒪᒃᑯᐊ ᖃᐅᔨᒪᔭᕗᑦ 
ᐱᓪᓚᕆᐅᓂᖏᓐᓂᒃ ᓇᓗᓇᐃᖅᓯᖅᑳᕈᒪᓪᓗᖓ. ᐊᒻᒪᓗ ᑖᒃᑯᐊᑐᐊᖑᖏᑦᑐᑦ ᑕᒪᒃᑯᐊᑦᑕᐅᖅ ᓯᕗᓕᒥᓂᑦᑕ 
ᐃᓗᕕᒥᓂᖏᑦ, ᐅᐱᒋᓪᓚᕆᒻᒥᔭᕗᑦ ᑕᒫᓂ ᐃᓄᐃᑦ ᓄᓇᖓᓐᓂ. ᖃᐅᔨᒪᔾᔪᑎᒋᓪᓗᑎᒍᓪᓗ ᑎᑎᕋᖅᓯᒪᖏᓇᑦᑕ 
History-ᑎᓐᓂᒃ ᖃᓄᖅ ᓇᓂ ᐃᓚᖃᖃᑦᑕᖅᑐᒥᓂᐅᒻᒪᖔᑦᑕ.  

ᐅᖃᖅᑏ, ᒫᓐᓇᓵᕈᓘᓚᐅᖅᑐᖅ ᐅᖃᓗᒃᕕᐅᓚᐅᕐᒥᒐᒪ ᑕᐃᒃᑯᐊ ᑕᒫᓂ constituent-ᒋᔭᕋᓄᑦ ᑕᐃᑲᓂ 
ᓂᕈᐊᖅᑕᐅᕐᕕᒐᓂ. ᑕᒪᒃᑯᐊ ᐃᓗᕖᑦ ᐱᓪᓚᕆᐅᓂᖏᓐᓂ. 
 
ᓈᓚᓚᐅᖅᑐᖓ ᐃᓐᓇᕐᒧᑦ ᐃᖃᓗᕝᕕᐅᓪᓗᖓ, ᑕᒪᒃᑯᐊᓕ ᓯᕗᓪᓕᕐᐹᒥ ᐅᖃᕈᒪᓪᓗᖓ ᐅᐱᒋᒐᑦᑎᒍᑦ ᑕᒪᒃᑯᐊ 
ᐃᓗᕖᑦ, ᐃᓗᕕᕕᓃᓪᓗ ᖃᐅᔨᒪᔾᔪᑎᒋᑦᑕᕋᑦᑕᑎᒍ ᒫᓂ ᐅᓇ ᓄᓇᖃᕐᕕᐅᖃᑦᑕᖅᑐᒥᓂᖅ. ᑭᓯᐊᓂ ᐅᖃᖅᑏ, 
ᐃᑉᐸᒃᓵᓂ ᑖᓐᓇ ᓈᓚᐅᔭᖅᑎᓪᓗᒋᑦ ᑐᑭᓯᑎᑕᐅᓚᐅᖅᑐᖓ. ᐅᐃᓂᓗᒎᖅ ᑕᐃᓐᓇ ᐅᐃᓂ ᐃᓅᑎᓪᓗᒍ 
ᐃᓗᕕᖅᓯᓚᐅᖅᓯᒪᔫᒃ ᐸᓂᑯᓗᒻᒥᓐᓂᑦ, ᑕᕝᕗᖓ ᐳᖅᑐᓂᕐᒧᑦ ᓴᓂᖓᔪᓕᐊᖅᑐᓂᓗ ᑕᐃᓐᓇ ᐃᓗᕕᑯᓗᐊᑦ, ᑭᓯᐊᓂ 
ᐃᑉᐸᒃᓵᓂ ᒫᓐᓇᓵᕈᓗᓪᓕ ᐅᑭᐅᑦ ᐊᒥᓲᖏᑦᑐᑦ ᐊᓂᒍᖅᑐᑦ ᒫᓐᓇᓵᑯᓗᒃ ᐅᖃᓚᐅᖅᑐᖅ ᑖᓐᓇᒍᖅ ᐃᓗᕕᖓ 
ᓄᓇᓖᑦ ᓴᓇᔭᐅᓕᕐᒪᑦ ᓴᓂᖓᔪᓕᖃᖅᑑᒐᓗᐊᖅ ᓯᖁᒥᑕᐅᓪᓗᓂ ᓱᕈᖅᓴᐅᑦᑎᐊᕐᓂᒪᑦ ᖃᐅᔨᑎᑕᐅᓕᕋᒥᒎᖅ 
ᑕᐃᑯᖓ ᑕᑯᔭᖅᑐᓚᐅᖅᓯᒪᔪᖅ.  
 
ᑕᑯᔭᖅᑐᕋᒥᒎᖅ ᓇᓂᓯᓚᐅᖅᑐᖅ ᓴᐅᓂᑯᓗᐃᑦ ᐃᓚᖏᑦ ᑕᒪᔾᔭᐅᖃᑦᑕᕋᓗᐊᖅᑐᑎᓗ ᐃᓗᕕᐅᓪᓗ ᑖᓐᓇ ᐃᓱᕕᓂᐊ 
ᑖᒃᑯᐊᑐᐊᕉᖅ ᓇᓂᓚᐅᖅᑕᖏᑦ. ᑕᒪᓐᓇ ᖁᐊᖅᓵᕐᓇᓚᐅᖅᑐᖅ.  
 
ᐅᖃᖅᑏ ᐱᐊᓂᒍᒪᒐᒪ ᐊᐱᕆᔪᒪᔪᖓ ᐅᐃᔪᔭᐅᔪᒪᓪᓗᖓ. 
 
ᐅᖃᖅᑎ: ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐅᖃᐅᓯᒃᓴᒥᓂᑦ ᐅᖃᕆᕈᒪᓪᓗᓂ. ᐋᒡᒑᖅᑐᖃᕐᐹ? 
ᐋᒡᒑᖅᑐᖃᖏᒻᒪᑦ. ᑲᔪᓯᑐᐃᓐᓇᕆᑦ. ᒥᔅᑕ ᑰᓕ. 
 
ᑰᓕ: ᐅᖃᖅᑏ, ᑖᓐᓇ ᓈᓚᓚᐅᖅᑕᕋ ᑐᑭᓯᔪᒪᓚᐅᕋᒃᑯ ᐊᒻᒪᓗ ᐆᒻᒪᑎᖓᑕ ᐃᓗᐊᓃᒻᒪᑦ. ᐅᐃᒌᒃ 
ᐊᒃᓱᕈᖅᑐᒥᓂᐅᓚᐅᖅᑐᑦ ᐃᓗᕕᖅᓯᓪᓗᑎ ᒪᕐᐃᓐᓇᐅᓪᓗᑎ, ᐃᒻᒪᖃ ᐃᒃᓯᕋᖅᔪᐊᖅ ᐊᔪᕆᖅᓱᐃᔨᑕᖃᕐᓂᖏᒻᒪᓘᓐᓃᑦ 
ᑭᓯᐊᓂ ᓴᓂᖓᔪᓕᖅᑕᕕᓂᖓ. ᑕᐃᒪᓕ ᐊᒃᓱᕈᓚᐅᖅᑑᒃ ᐋᓐᓂᓚᐅᖅᑑᒃ ᐊᑕᐅᓯᐅᖅᑐᑕ ᐃᖅᑲᐅᒪᓲᖑᒐᑦᑕ 
ᐃᓗᕕᖅᓯᒐᑦᑕ. ᒫᓐᓇᓕ ᑕᐃᓐᓇ ᐅᐃᔾᔮᕐᓂᑯᓕᖅᑐᓂᖢ ᖃᐅᑕᒫᑦ ᐃᓱᒫᓗᒋᔭᓯᔪᖅ ᐃᓗᕕᓚᐅᖅᓯᒪᔪᑯᓗᐃᑦ 
ᐸᓂᑯᓗᓂ bulldozer-ᒧᑦ ᐲᖅᑕᐅᑐᐃᓐᓇᖅᑐᕕᓂᖅ.  
 
ᒫᓐᓇ ᑕᒪᓐᓇ ᐃᓱᒫᓗᓐᓇᖅᑐᑑᖏᑦᑐᑦ ᖃᐅᔨᔪᖓ ᐃᓄᐃᑦ ᐃᓗᕕᕕᓂᖏᑦ ᑎᒍᓯᒃᕕᐅᖃᑦᑕᓚᐅᕐᒪᑕ 
ᐊᐅᓪᓚᖅᑎᑕᐅᓪᓗᑎ museum-ᓕᒫᕌᓗᓐᓄᑦ country-ᔪᓄᑦ England, United States ᐊᒻᒪ ᐊᓯᖏᑦ nations 
ᑖᓐᓇ ᐱᔾᔪᑎᒋᓪᓗᒍ ᑕᐃᒪᐃᒃᑲᓐᓂᖁᔨᒍᓐᓃᕋᓗᐊᖅᑐᖓᓕ ᒪᓕᒐᕗᑦ ᐋᖅᑭᒋᐊᕈᓐᓇᖅᕋᑦᑎᒍ. 
ᑕᐃᒪᐃᓕᑦᑎᔪᖃᕐᓂᐸᓪᓗ ᑕᐃᒃᑯᐊ ᖃᐅᔨᓴᖅᑕᐅᒋᐊᓖᑦ. ᐱᔪᓐᓇᕐᓂᕗᑦ ᐋᖅᑭᒋᐊᕆᐊᖃᖅᑕᕗᑦ. ᑖᓐᓇ ᐅᑭᐅᒃ 
ᒪᕐᕈᑲᓵᓪᓘᓐᓃᑦ ᖃᑦᑎᒃᑭᐊᖅ ᐃᓐᓴᐅᓗᐊᕐᒪᑦ ᐊᐱᕆᔪᒪᓚᐅᖏᓇᒃᑯ ᑭᓯᐊᓂ ᒫᓐᓇᓵᕈᓗᒃ ᑕᐃᒪᐃᓕᔪᕕᓂᐅᑎᓪᓗᒍ.  
 
ᐊᖏᖃᑎᒌᒍᓐᓇᖅᐳᒍᖅᑲᐃ ᐅᕙᓂ ᐅᒡᒍᐊᖅᐳᒍᑦ ᑕᐃᒪᐃᓕᔪᖃᕐᓂᕐᒪᑦ ᐃᓐᓇᖅ ᐃᓅᑎᓪᓗᒍ ᑕᒪᑐᒥᖓ 
ᑕᑯᒃᑲᓐᓂᕈᒪᔪᓐᓃᕋᑦᑕ ᑕᐃᒪᐃᓘᖃᑦᑕᖅᑐᓂᑦ ᐅᒡᒍᐊᕐᓂᖃᕐᓗᖓᓂ ᐅᖃᐅᑎᔪᒪᒐᒃᑯ. 
 
ᑖᒃᑯᐊ ᑲᑎᒪᔨᐅᖃᑎᒃᑲ ᑕᐃᒪᐃᖁᔭᕋᓗᐊᒃᑲ ᐅᒡᒍᐊᖅᐳᒍᑦ ᑕᐃᒪᐃᑦᑐᖃᕐᓂᕐᒪᑦ, ᐃᓗᕕᖅ ᓱᖁᖅᑎᖅᑕᐅᓪᓗᓂ 
ᖃᓄᐃᓕᔭᐅᖏᑦᑐᑎᓪᓗ ᑕᐃᒃᑯᐊ ᑕᐃᒪᐃᓕᑦᑎᔪᕕᓃᑦ. ᐅᖃᖅᑏ, ᒫᓐᓇ ᖁᔭᓐᓇᒦᕋᔭᖅᑐᖓ ᑖᒃᑯᐊ 
ᐊᖏᖃᑎᒋᔭᓇᕐᐹᖓ ᑕᒪᑐᒥᖓ ᐅᒡᒍᐊᕐᓂᑦᑎᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᑲᑎᒪᔩᑦ ᐅᖃᐅᓯᖏᑦ. ᒥᔅᑕ ᐊᓚᕋᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 052 - 2(4): ᕿᒧᒃᓯᖃᑦᑕᐅᑦᑐᑦ ᐊᕐᕕᐊᓂᒃ ᑰᒃᔪᐊᕐᒧᑦ - ᑕᓯᐅᔭᕐᔪᐊᕐᒥ 

ᓵᓚᒃᓴᕋᓱᓐᓂᖅ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. ᓇᖏᖅᓯᔾᔪᑎᖃᖅᑐᖓᓕ ᒫᓐᓇ ᑕᐃᒃᑯᐊ 
ᐃᖅᑲᐅᒪᔪᒪᓪᓚᕆᒃᑲᒃᑭᑦ ᐃᒻᒪᖃ ᐱᓇᓱᐊᕈᓯᕐᒥᑦ ᐊᑕᐅᓯᕐᒥᑦ ᐱᕕᒃᔪᐊᓚᖓᒻᒪᑕ ᐊᕐᕕᐊᓂᑦ ᐃᓄᐃᑦ 
ᖃᐅᔨᒪᔭᑐᖃᖏᑦᑎᒍᑦ ᑕᐃᒃᑯᐊᓗ ᐅᓇᓕᒐᓚᐃᑦ ᑰᔾᔪᐊᒥᐅᑕᐃᓪᓗ ᖃᓪᓗᓈᑦ. ᐱᖃᑎᒋᔪᒪᓪᓚᕆᒃᑲᒃᑭᑦ 
ᐃᑲᔪᖅᑐᕈᒪᓪᓗᒋᓪᓗ. ᐃᑲᔪᖅᑐᖃᑎᒋᔪᒪᕙᒃᓯ ᐅᐊᑦᑎᐊᕈ ᐅᖃᓪᓛᓂᒃᑯᒪ ᑐᓵᔭᐅᒋᐊᓂᐊᖅᐳᓯ. 

ᑕᐃᒃᑯᐊ Saturday-ᖑᔪᒫᖅᑐᒥᑦ ᑕᐃᕕᑦ ᐅᕐᓂᕐᓂᐊᓂᕋᖅᑕᖏᑦ ᑕᐅᓇᖓ ᐊᕐᕕᐊᓄᑦ ᓱᒃᑲᓴᐅᒋᐊᓚᖓᔪᑦ 
ᑰᔾᔪᐊᕌᓗᒻᒧᑦ. ᐊᒃᓱᕈᓚᖓᒥᒻᒪᑕ ᐃᓐᓇᐅᓂᖏᑦ ᐱᖃᑎᒋᔪᒪᓪᓚᕆᒃᑲᒃᑭᑦ ᐃᓱᒪᒃᑯᑦ.  
 
ᖃᐅᔨᒪᓂᐊᖅᐳᓯ ᐊᒻᒪᓗ ᐃᑲᔪᖅᑕᐅᖃᑦᑕᕆᐊᖃᖅᑐᑦ ᑕᒪᒃᑯᐊ ᖃᐃᓂᐊᓕᕌᖓᑕ ᑕᐃᒃᑯᐊ 
ᐃᔫᑎᐊᕐᔪᑯᓗᓐᓂᓘᓐᓃᑦ ᑐᓂᓯᐊᕐᔪᒍᓐᓇᖅᑐᑦ ᑐᓵᑐᐃᓐᓇᖏᓪᓗᑎ ᑕᒪᒃᑯᓂᖓ ᐃᓐᓇᐃᑦ ᐱᓇᓱᐊᖅᑕᖏᓐᓂ 
ᐊᒻᒪᓗ ᕿᑎᒍᑕᐅᓇᓱᐊᖅᑐᓂ ᐃᖅᑲᐅᒪᓇᓱᐊᖅᑐᓂᓪᓗ ᐃᓕᖅᑯᓯᐅᕙᑦᑐᑐᖃᕐᓂᑦ 
ᖄᖏᖅᓯᑐᐃᓐᓇᖃᑦᑕᕆᐊᖃᖏᓇᑦᑎᒍᑦ ᑕᐃᒃᑯᐊ ᐊᑎᖃᖅᑐᖅ Hudson Bay Quest-ᖑᓂᕋᖅᑕᐅᒻᒪᑦ ᑕᐃᓐᓇ 
ᓱᒃᑲᓴᐅᔾᔪᐊᕐᓂᐅᓚᖓᔪᖅ ᐃᓚᖏᑦ ᐃᓐᓇᐅᓂᖏᑦ ᑕᐃᒃᑯᐊᖏᓛᒃ ᐱᖅᓯᓗᕿᑎᓪᓗᒍ ᐊᒃᓱᕈᓐᓚᕆᓐᓂᐊᕐᓕᕐᒥᒻᒪᑕ 
ᓇᓗᓇᓐᖏᑦᑐᖅ. ᐃᓚᐅᔪᒪᓪᓗᑎᓪᓗ, ᑭᐱᓐᖑᒋᕙᒃᑲᒥᐅᒃ ᑕᒪᓐᓇ.  
 
ᐅᖃᖅᑏ, ᑖᓐᓇ ᓂᓪᓕᕈᑎᒋᔪᒪᖅᑲᐅᒐᒃᑯ ᐅᑦᔨᕆᔭᐅᑦᑎᐊᖁᓪᓗᒋᑦ ᑕᐃᒃᑯᐊ ᓂᓪᓕᐅᑕᐅᔾᔪᒥᔮᖅᑕᖃᓪᓗᒋᓪᓘᓐᓃᑦ 
ᓈᓚᐅᑎᒃᑯᑦ ᓇᐅᒃᑯᑦ. ᐃᓛᒃ ᐱᓐᖑᐊᖅᑑᒐᓗᐊᑦ ᑭᓯᐊᓂ ᐃᓱᒪᖏᑎᒍᑦ ᐱᓐᖑᐊᑐᐃᓐᓇᖃᑦᑕᖏᒻᒪ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑲᑎᒪᔩᑦ ᐅᖃᐅᓯᒃᓴᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 053 - 2(4): ᐃᑲᔪᖅᑐᐃᓂᖅ ᐳᐃᔨᓂᐊᖅᑎᓂᑦ ᐃᑲᔪᖅᑎᓄᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᑦᑎᑦᓯᔩ. ᑕᐃᓐᓇ ᒥᓂᔅᑕᕆᔭᐅᔪᖅ ᐱᕙᓪᓕᐊᔪᓕᕆᓂᕐᒧᑦ ᐅᖄᑎᓪᓗᒍ, ᓇᑦᓰᑦ ᒥᒃᓵᓄᑦ 
ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ. ᐃᑲᔪᖅᓯᕆᐊᕈᒪᒐᒃᑯᑦ ᑖᓐᓇ ᓇᑦᓯᖅ ᖃᓄᖅ ᐊᑐᖅᑕᐅᖃᑦᑕᖅᓯᒪᒻᒪᖔᑦ 
ᓯᕗᓂᕆᓚᐅᖅᑕᑎᓐᓂ. ᐅᖃᖅᑏ, ᐃᓛᒃ ᑖᓐᓇ ᐊᖏᔪᒥᒃ ᐊᑐᕐᓂᖃᖅᓯᒪᒻᒪᑦ ᓇᑦᓯᖅ.  
 
ᐃᓛᓕᒃ ᑕᑲᓇᓂ ᕿᑭᖅᑕᓂ, ᑐᒃᑐᖃᖏᒻᒪᑕ ᐊᑐᓗᐊᖃᑦᑕᖅᓯᒪᒐᑦᑎᒍ ᑕᐃᒪᓐᖓᓂᐊᓗᒃ. ᐅᖃᖅᑏ, ᑖᓐᓇ 
ᓇᑦᑎᐅᑉ ᐅᖅᓱᖓ ᐅᖅᑰᓴᐅᑎᐅᓪᓗᓂᓗ, ᐊᒻᒪ ᐃᒐᒍᑕᐅᓪᓗᓂ ᐊᑐᖃᑦᑕᖅᓯᒪᔪᖅ ᐊᒻᒪᓗ ᐃᓚᖓᒍᑦ ᓂᕐᑭᒧᑦ 
ᐊᑐᖅᓱᒍ. ᖃᓄᑐᐃᓐᓇᖅ ᓂᕿᓕᐊᕆᑦᓱᒍ ᐅᕝᕙᓘᓐᓃᑦ ᒥᓯᕋᓕᐊᕆᑦᓱᖑ ᐊᑐᖅᑕᐅᖃᑦᑕᓲᖑᒻᒪᑦ ᑖᓐᓇ ᓇᑦᓯᖅ 
ᐊᒻᒪᓗ ᑖᓐᓇ ᓂᕿᖓ ᐊᑐᖅᑕᐅᖃᑦᑕᖅᓯᒪᕗᖅ.  
 
ᐃᓛᒃ ᐊᑐᖅᑐᖅ ᑖᒃᑯᓄᖓ ᓄᓇᓕᕌᓛᖑᑎᓪᓗᒋᑦ ᑕᐃᒃᓱᒪᓂ ᒥᓂᑕᐅᔪᖃᑉᐸᓚᐅᖏᑦᑐᖅ ᑭᓇᑐᐃᓐᓇᑯᓐᓂᑦ. 
ᐊᖑᑎ ᐊᑕᐅᓯᕐᒥᒃ ᓇᑦᓯᕋᓗᐊᕐᕋᒥ ᑖᓐᓇ ᐊᒡᒍᑕᐅᑦᓯᐊᖅᐸᓚᐅᖅᑐᖅ ᓂᕿᖓ ᑖᒃᑯᓄᖓ ᓄᓇᓕᕋᓛᓄᑦ.  
ᑖᓐᓇ ᓂᕿ ᐃᓚᒌᑦᓯᐊᕈᑕᐅᒍᓐᓇᖅᑐᖅ. ᓂᕿ ᓯᕗᓂᒃᓴᓕᐅᑦᓯᐊᕈᑕᐅᒍᓐᓇᖅᑐᖅ. ᓂᕿ ᖃᐅᒪᓂᖅᓴᒧᑦ 
ᓯᕗᓂᒃᓴᓕᐅᖅᓯᐊᕈᑕᐅᒍᓐᓇᖅᑐᖅ. ᑖᓐᓇ ᐊᑐᓐᓂᖃᖅᓯᒪᕐᔪᐊᖅᑐᖅ ᓇᑦᓯᓕᒫᖅ. ᑭᓯᐊᓂ ᑖᓐᓇ ᕿᓯᖓ ᐊᒥᓱᓄᑦ 
ᐊᑐᖅᓯᒪᔪᖅ. ᖃᔭᕐᒧᑦ ᐊᒥᕆᔭᐅᕙᓚᐅᖅᑐᖅ, ᐃᓄᓐᓄᑦ ᑲᒥᒋᔭᐅᖃᑦᑕᖅᓯᒪᔪᖅ, ᕿᒻᒥᓄᑦ ᑲᒥᒋᔭᐅᖃᑦᑕᖅᓯᒪᔪᖅ 
ᐊᒻᒪᓗ ᖃᓄᑐᐃᓐᓇᖅ ᐊᓐᓄᕌᕆᔭᐅᖃᑦᑕᖅᓯᒪᕗᖅ ᐃᓄᓐᓄᑦ ᑖᓐᓇ ᐆᒪᒍᑕᐅᑦᓱᓂ ᐅᑭᐅᕌᓗᒻᒥ ᐅᕝᕙᓘᓐᓃᑦ 
ᐅᐊᔭᒥ ᑕᐃᒃᓱᒪᓂᒋᐊᖅ. 
 
ᑭᓯᐊᓂ ᐅᖃᖅᑏ, ᐅᓪᓗᒥ ᑖᓐᓇ ᓱᓕ ᐊᑐᖅᑕᐅᒻᒪ ᓇᑦᓯᖅ. ᐅᖃᖅᑏ, ᑖᓐᓇ ᓂᕿᖓ ᐊᑐᖅᑕᐅᔪᖅ ᐅᓪᓗᒥ 
ᐃᓅᖃᑎᒌᑦᓯᐊᓂᕐᒧᑦ. ᓄᓇᕘᖃᓕᕋᓗᐊᖅᑐᑕ, ᐃᓛᒃ ᐊᒥᓲᓕᕋᓗᐊᖅᑎᓪᓗᒋᑦ ᐃᓄᐃᑦ ᓄᓇᓕᓐᓂ ᓱᓕ 
ᐊᑐᖅᑕᐅᔪᑦ ᐊᒥᓱᓄᑦ, ᐊᒡᒍᑐᖅᑕᐅᕙᑦᑐᖅ ᓇᑦᓯᐅᑉ ᓂᕿᖓ ᐊᒻᒪ ᑖᓐᓇ ᕿᓯᖓ. . .  
 
ᐅᖃᖅᑏ ᐱᔭᕇᕈᒪᒐᓗᐊᕐᒪ ᐅᖃᐅᓯᒃᓴᓐᓂᒃ ᐅᕙᖓ. ᐊᖏᖅᑕᐅᔪᒪᕗᖓ. ᓇᑯᕐᒦᒃ, ᐅᖃᖅᑎᑦᓯᔩ.  
 
ᐅᖃᖅᑎ: ᑖᓐᓇ ᒪᓕᒐᓕᐅᖅᑎ ᐊᖏᖅᑕᐅᔪᒪᒐᓗᐊᕐᒪᓐ ᐅᖃᐅᓯᒃᓴᒥᓂᒃ ᐱᔭᕇᕉᒪᓪᓗᓂ. ᐋᒡᒑᖅᑐᖃᑉᐸ? 
ᐋᒡᒑᖅᑐᖃᖏᒻᒪᑦ. ᐱᔭᕇᕋᐊᕈᖅ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒥᒃ, ᐅᖃᖅᑎᑦᓯᔩ, ᐊᒻᒪ ᑲᑎᒪᔨᐅᖃᑎᒃᑲ.  

ᐃᓛᒃ ᑖᓐᓇ ᐅᓪᓗᒥ ᓱᓕ ᓇᑦᓯᓯᐅᓂᖅ ᐊᑐᖅᑕᐅᒻᒪᑦ ᓂᕿᒃᓴᒧᓪᓗ ᐊᒻᒪᓗ ᓂᐅᕐᕈᑎᒃᓴᒧᑦ. ᑖᓐᓇ ᐅᐱᓐᓇᑐᖅ 
ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᑖᒃᓱᒥᖓ ᐅᓪᓗᒥ ᐊᐅᓚᑦᓯᓯᐊᕐᒪᑕ ᐊᒻᒪᓗ ᖃᐅᔨᒪᕗᖓ ᑕᐃᒃᑯᐊ 
ᐱᓕᕆᐊᒃᓴᖃᖏᑦᑐᑦ ᒪᖃᐃᖅᑎᑐᐃᓐᓇᐃᑦ ᒪᖃᐃᖅᐸᑦᑐᑦ ᓂᐅᕐᕈᑎᔅᓴᓯᐅᖅᑐᑎᒃ ᐊᓯᐊᓂᒃ 
ᑮᓇᐅᔭᓕᐅᕈᑎᔅᓴᖃᖏᓐᓇᒥᒃ.  
 
ᑖᓐᓇ ᐃᒫᒃ, ᐊᓇᐅᑕᕐᒧᑦ ᑐᖁᑦᓯᓚᐅᖅᓯᒪᖏᑦᑐᒍᑦ ᑭᓯᐊᓂ ᖃᐅᔨᒪᒐᑦᑕ ᖁᑭᐅᑎ ᓴᓇᔭᐅᓯᒪᒻᒪᑦ ᐆᒪᔪᓄᑦ 
ᐊᑐᕐᓂᐊᑎᓪᓗᒍ ᑖᓐᓇ ᐊᑐᑦᓯᐊᖅᑕᐅᕙᑦᑐᖅ ᐊᒻᒪ ᑕᐃᒃᑯᐊ ᖃᐅᔨᒪᔭᒃᑲ ᐃᕐᓂᕐᒥᓂᒃ ᖁᑭᐅᑎᓕᕆᓂᕐᒧᑦ 
ᐃᓕᓴᐃᑦᓯᐊᑎᐊᐸᑦᑐᑦ ᑖᒃᓱᒥᖓ ᖁᑭᐅᑎᒥᓂᒃ ᐊᑐᑦᓯᐊᕈᓐᓇᓂᐊᕐᒪᑦ.  
 
ᑕᐃᒪᐃᒻᒪᓐ, ᐅᖃᖅᑎᑦᓯᔩ, ᓚᕗᖓ ᓇᑦᓯᖅ ᐅᓪᓗᒥ ᐊᑐᖅᑐᖅ ᐊᒻᒪ ᓇᑦᓯᖅ ᑖᒃᑯᐊ ᐃᓚᒌᑦ ᓂᕆᒍᑎᒃᓴᖓᓂᒃ, 
ᓂᐅᕕᕈᑎᒃᓴᖓᓂᒃ ᑕᐃᒪᐃᑦᑐᒧᑦ ᐊᑐᖅᐸᑦᑐᖅ ᐅᓪᓗᒥᒧᑦ ᐊᒻᒪ ᐊᑐᕐᓂᐊᖅᑕᕗᑦ ᑕᐅᕗᖓᓕᒫᖅ. ᓇᑯᕐᒦᒃ, 
ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ ᑲᓇᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 054 - 2(4): ᐃᓅᔪᓐᓃᕐᓂᖓ ᒥᑦᑐᖅ ᓇᐅᑦᓚᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐃᑦᑖᕐᔪᐊᒻᒪᕆᐋᓘᖅᑲᐅᔪᖅ ᐅᓪᓗᒥ ᑐᓴᖅᑲᐅᒐᑦᑕ 
ᖃᐅᔨᒪᔭᐅᑦᑎᐊᖅᑐᖅ ᐃᖃᓗᒻᒥᐅᑕᖅ ᐃᓅᔪᓐᓃᕐᒪᑦ ᒥᑦᑐᖅ ᓇᐅᓪᓚᖅ.  
 
ᐅᖃᖅᑏ, ᑖᓐᓇ ᒥᑦᑐᖅ ᑕᖃᓱᐃᑦᑑᓪᓗᓂ ᐃᖅᑲᓇᐃᔭᖃᑦᑕᓚᐅᖅᓯᒪᔪᖅ ᓄᓇᕗᒻᒥᐅᓕᒫᑦ ᐃᓱᒪᒋᓪᓗᓂᒋᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑲᑎᒪᔨᐅᖃᑕᐅᓚᐅᖅᓯᒪᔪᖅ ᐊᒻᒪᓗ ᖃᐅᔨᒪᓂᖓ ᓯᓚᑐᓂᖓ ᐊᔅᓱᐋᓗᒃ 
ᐃᑲᔪᕐᓂᖃᓪᓚᕆᓚᐅᖅᑐᖅ ᑖᒃᑯᓄᖓ ᑲᑎᒪᔨᕋᓛᓄᑦ. 
 
ᒥᑦᑐᖅ ᒥᖅᓱᕈᓐᓇᑦᑎᐊᕐᓂᖓᓂ ᖃᐅᔨᒪᔭᐅᓚᐅᕐᒥᔪᖅ ᑲᒥᓕᐅᒃᑳᓘᓚᐅᖅᑐᓂ ᐊᐃᐳᕈ 1, 1999-ᖑᑎᓪᓗᒍ 
ᐊᑕᐅᓯᐅᓐᖏᑦᑐᓂ ᑲᒥᓕᐅᓚᐅᖅᓯᒪᔪᖅ ᐅᕙᑦᑎᓐᓄ ᐊᒻᒪᓗ ᐸᓖᓯᒃᑯᓐᓄᑦ.  
 
ᐊᑐᐃᓐᓇᐅᖏᓐᓇᐅᔭᖃᑦᑕᓚᐅᖅᓯᒪᔪᖅ ᐅᖃᐅᔾᔨᑦᑎᐊᖃᑦᑕᓚᐅᖅᑐᓂᓗ ᐃᓚᕗᑦ ᐃᓱᒪᒋᓪᓗᒋᑦ ᒪᓕᒐᓕᐅᖅᑎᓕᒫᑦ 
ᓄᓇᕗᓪᓗ ᒐᕙᒪᖓᑦ ᑕᐃᒃᑯᐊ ᐃᖅᑲᐅᒪᓂᐊᖅᑕᕗᑦ ᒥᑦᑑᑉ ᐃᓚᖏᑦ ᐊᒻᒪᓗ ᐱᖃᑎᐋᓗᖏᑦ.  
 
ᐊᔅᓱᐋᓗᒃ ᑭᖑᓂᖃᕐᓂᐊᖅᑐᖅ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑯ. ᒪᓕᒐᓕᐅᖅᑏ ᐅᖃᐅᓯᖏᑦ. ᓈᓴᐅᑎᓕᒃ 4. ᒪᒥᐊᓇᖅ. ᒥᔅ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 055 - 2(4): ᓂᕈᐊᖅᑎᓂᑦ ᑲᑎᒪᑎᑦᑎᓃᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᓗᕐᔪᐊᕐᒥᐅᑦ ᐅᖅᕼᐅᖅᑑᕐᒥᐅᑦ ᓇᑦᑎᓕᒻᒥᑦ 
ᑕᒪᕐᒥᑦ ᑕᕝᕙᐅᕗᑏᖅᐸᒃᑲ. ᔮᓐᓄᐊᕆ 18-ᖑᓕᖅᑎᓪᓗᒍ ᑲᑎᒪᖃᑎᒋᒐᒃᑭᑦ.  
 
ᑕᐃᒃᑯᐊ ᑭᒡᒐᖅᑐᖅᑕᒃᑲ ᑕᒪᕐᒥᑦ ᑕᓗᖅᔪᐊᕐᒥ ᔭᓐᓄᐊᕆ 18ᖑᑎᓪᓗᒍ ᑲᑎᒪᖃᑎᒋᓚᐅᖅᑕᒃᑲ ᐅᖅᕼᐅᖅᑑᒥᓗ 
ᔭᓐᓄᐊᕆ 11ᖑᑎᓪᓗᒍ ᑲᑎᒪᖃᑎᒋᓪᓗᒋᑦ, ᑖᒃᑯᐊ ᐅᖃᐅᕼᐃᕆᔭᐃᑦ ᐃᓄᐃᑦ ᓇᑦᑎᓕᖕᒥᐅᑦ  



ᕿᑎᖅᑰ, ᒫᑦᓯ 15, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᑲᔫᑎᒻᒪᕆᐅᖃᑦᑕᕐᒪᑕ ᕼᐃᕗᒧᖅᐹᓪᓕᕋᕼᐅᐊᖅᑐᑕ ᐃᑲᔪᕋᕼᐅᐊᖅᑐᑕ ᐃᓅᖃᑎᑦᑎᓐᓂᑦ. 
 
ᐅᓪᓗᒥᑦᑕᐅᖅ ᖁᔭᓐᓇᒦᕈᒪᔭᒃᑲᑦᑕᐅᖅ ᒪᐃᔭᕆᔭᐅᔪᑦ ᑕᒪᕐᒥᑦ ᑕᓗᖅᔪᐊᓂᓗ ᐅᖅᕼᐅᖅᑑᒥᓗ ᑭᖑᓕᑲᑦᑕᓂᓗ 
ᐳᑭᕐᓇᑉᓗ ᐃᑲᔪᖅᑐᐃᓐᓇᕐᒪᑕ. ᑕᐃᒃᑯᐊᓗ ᕼᐊᓇᔨᒃᑲ ᑕᑎᒪᓂᐊᖅᑐᑕ ᐃᔾᔪᐊᖅᑲᐃᔪᑦ ᕼᐋᒻᓚᒃᑯᓐᓂᑦ ᐃᑲᔪᖅᑎᑦ 
ᑕᐃᒃᑯᐊ Sterlingᓗ ᕼᐊᓇᓐ ᑎᕆᒐᓂᐊᕐᓗ ᐅᖅᕼᐅᖅᑑᒦᑦᑐᑦ ᖁᔭᓐᓇᒦᕈᒪᕙᒃᑲ ᐃᑲᔪᖅᑐᕐᒪᑕ ᑕᐃᕼᐅᒪᓂ 
ᑲᑎᒪᓂᖃᖅᑎᓪᓗᑕ. ᑕᓗᖅᔪᐊᓂᓕ ᑕᐃᓐᓇ ᒫᕆᐊᓐ ᑑᑕᓕᒃ ᔮᓂ ᑯᑦᑐᕐᓗ ᖁᔭᓐᓇᒦᖅᐸᒃᑲᑦᑕᐅᖅ 
ᑲᑎᒪᓪᓗᑕᑦᑕᐅᖅ ᐃᑲᔪᖅᑐᕐᒪᑕ ᑕᓗᖅᔪᐊᓂ. 
 
ᑕᒪᕐᒪᕆᒻᒥᒃ ᑕᐃᒃᑯᐊ ᐅᖃᐅᕼᐃᖃᖅᑐᑦ ᑲᑎᒪᔨᐊᖅᑐᖅᑐᓪᓗ ᐅᓪᓗᒥ ᐃᖅᑲᐅᒪᓪᓗᑎᓪᓗ ᕼᐊᓇᐅᒐᒃᕼᐊᕐᓂᑦ 
ᐃᕼᐅᐊᖅᑎᑦᑎᕚᓪᓕᖅᑎᑕᐅᖏᓐᓇᕋᒪ ᖁᔭᓐᓇᒦᖅᑐᒋᑦ. ᑕᓗᖅᔪᐊᕐᒥᐅᓪᓗ ᐅᖅᕼᐅᖅᑑᕐᒥᐅᓪᓗ ᑕᒪᕐᒥᒃ  
ᑕᕝᕙᐅᕗᑏᖅᐸᒃᑲ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓈᓴᐅᑎᓕᒃ 4. ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 
ᓈᓴᐅᑎᓕᒃ 5. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᓕᑕᕆᔪᒪᓪᓗᒋᑦ ᑐᓐᖓᓱᑎᑦᑐᒪᓪᓗᒋᓪᓗ ᑖᓐᓇ ᒪᐃᔭᒋᔭᕗᑦ ᐊᕐᕕᐊᓂ 
ᔮᓂ ᒪᐅᓐᖓᖅ, ᓂᑯᕕᒐᓛᒋᑦ ᑕᑯᔭᐅᑦᑎᐊᕐᓂᐊᕋᕕᑦ. ᑖᓐᓇ ᐊᕐᕕᐊᓂ ᒪᐃᔭᒋᓕᖅᑕᕗᑦ ᐊᒻᒪᓗ ᑖᓐᓇ 
ᐱᖃᑎᒋᔭᖓ ᑎᑎᕋᖅᑎᒋᔭᖓ SAO-ᒋᔭᖓ ᑭᐅᕆ ᒥᐅᕆᒃ ᕼᐊᒻᒪᓚᒃᑯᓐᓂ ᐊᕐᕕᐊᓂ ᑎᑎᕋᖅᑎᒋᔭᐅᔪᖅ. 
ᑐᓐᖓᓱᒋᑦᑎ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑭᒡᒐᑐᓐᖏᑕᕋᓗᐊᕋ ᑭᓯᐊᓂ ᓄᓇᕗᓕᒫᑦᑎᐊᒥ 
ᑭᒡᒐᑐᕐᖓᑦ. ᑕᐃᒫ ᐃᓕᓴᕆᔪᒪᓕᕆᕙᕋ ᑕᒪᐅᓐᖓᕋᑖᖅᑐᖅ ᑖᓐᓇ ᐊᑯᓂᑲᓪᓚ ᐃᖅᑲᓇᐃᔭᖃᑎᒋᓯᒪᓕᖅᑕᕋ 
ᐊᕙᑎᐅᓚᐅᖅᑐᓂᖅᑲᐃ ᐊᕐᕌᒍᓂ ᑐᓐᖓᓇᐃᓐᓇᑎᐊᖅᑐᓂ ᑐᓐᖓᓱᖁᑦᑎᐊᖅᑕᕋ. 
 
ᑖᓐᓇ ᓄᓇᕗᑦ ᑐᓐᖓᕕᒃᑯᓐᓂ ᑐᓐᖏᓕᖓᑕ ᑐᖏᓕᖓ ᕋᐃᒪᓐ ᓂᖏᐅᑦᑎᐊᖅ. ᑕᐸᓱᖃᑎᒌᓐᓇᐸᑦᑕᕋ ᑖᓐᓇᑯᓗᒃ 
ᐃᓄᑦᑎᐊᕙᐅᓂᖅᐹᖑᖃᑕᐅᔪᖅ ᓄᓇᕗᒻᒥ. ᑐᓐᖓᓱᑦᑎᐊᕆᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ. ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊᑦᑕᐅᖅ ᐃᓕᑕᕆᔪᒪᓪᓗᑎᒋᑦ ᑕᒫᓂᖁᖃᐅᓪᓗᒋᑦ ᑭᖑᕙᑲᓴᒃᑑᒐᓗᐊᑦ. 
 
ᓯᕗᓪᓕᖅᐹᒥᑦ ᑖᓐᓇ ᕋᐃᒪᓐ ᓂᖏᐅᑦᓯᐊᖅ ᑐᓐᖓᓱᒋᑦ. ᑕᐃᓐᓇ ᓄᓇᖅᑲᑎᑐᖄᓗᒃᐳᑦ, ᐊᒻᒪ ᑖᓐᓇ 
ᐃᑲᔪᖅᑎᒋᔭᖓ ᑖᓇ ᐊᑕᒻᔅ, ᑖᓇ ᓇᐸᔪᖅ ᐅᔪᕈᑯᓗᒐ ᑖᓐᓇ ᕋᐃᒪᓐ ᐃᑲᔪᖅᑎᒋᓪᓗᓂᐅᒃ ᐊᒻᒪ ᑖᓐᓇ ᑕᕝᕙᓃᖕᒪᑦ 
ᑕᓂ ᐊᐅᑐᑦ NTI-ᓄᓐᑐᑦ Human Resources-ᓕᕆᔨᐊᓘᖅᑰᑐᖅ ᑐᓐᖓᓱᒃᑎᐊᕆᑦᓯ. ᖁᕕᐊᓇᖅ ᑕᒪᐅᓐᖓᕋᑦᓯ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑰᓕ. ᑐᓐᖓᓱᒋᑦᓯ ᑕᒪᐅᖓ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᓈᓴᐅᑎᓕᒃ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑐ ᐹᓇᐸᔅ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 058 - 2(4): ᐊᑦᑕᓇᖅᑕᐃᓕᒪᓂᖏᑦ ᐃᓕᓐᓂᐊᕐᕖᑦ (ᐹᓇᐸᔅ) 
 
ᐹᓇᐸᔅ: ᐅᖃᖅᑎᑦᑎᔨ, ᐅᓪᓗᒥ ᐊᐱᖅᓲᑎᒋᓂᐊᕐᑕᕋ ᑖᓐᓇ ᑐᕌᖅᑎᓐᓂᐊᖅᑕᕋ ᐃᓕᓐᓂᐊᕐᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᑕᐃᒪ ᐊᔾᔨᒌᓐᖏᑦᑐᓂᒃ ᐱᕐᕈᓗᐊᕿᔾᔪᑕᐅᖃᑦᑕᕐᓯᒪᔪᓂᓪᓗ ᐱᑕᖃᐅᕐᒪᑦ ᐊᕐᕋᒍᒋᕋᑖᕐᑕᑎᓐᓂ 
ᑕᒪᒃᑯᐊ ᐃᓕᓐᓂᐊᕐᕖᑦ ᐃᓗᐊᓂ. ᐃᑭᖃᑦᑕᕐᓯᒪᓪᓗᑎᒡᓗ ᐃᓕᓐᓂᐊᕐᕖᑦ ᐊᒻᒪᓗ ᑕᒪᒃᑯᐊ ᖄᖏᑦ 
ᑎᑦᑕᐅᖃᑦᑕᕐᓯᒪᓪᓗᑎᒃ ᐊᒻᒪᓗ ᐅᖃᕐᒧᑦ ᐅᖁᕐᓯᒪᔪᓂᒃ ᑕᑯᖃᑦᑕᕐᓯᒪᓪᓗᑕ ᑕᒪᒃᑯᓂᖓ ᐃᓕᓐᓂᐊᕐᕕᐅᔪᓂᑦ. 
ᑕᐃᒪᓕ ᐅᑯᐊ ᖃᐅᔨᓴᕈᑕᐅᔪᒥᓃᑦ ᓇᓗᓇᐃᕆᒐᓛᒍᒪᓪᓗᒋᑦ ᐃᓕᓐᓂᐊᕐᕕᓐᓄᑦ ᖃᐅᔨᓴᕈᑕᐅᔪᕕᓃᑦ ᐅᕙᖓ 
ᑭᒡᒐᖅᑐᕐᕕᒋᔭᖓᓂ. ᓇᓗᓇᐃᖅᓯᓯᒪᒻᒪᑕ ᐊᔾᔨᒌᓐᖏᑦᑐᓂᒃ ᑖᒃᑯᓂᖓ ᐃᓕᓐᓂᐊᕐᕕᐅᑉ 
ᐊᑦᑕᓇᖏᒃᑕᕆᐊᖃᓐᓂᖏᓐᓂᒃ ᒥᒃᓵᓅᖓᔪᓂᒃ. ᑖᒃᑯᐊ ᖃᐅᔨᓴᕈᑕᐅᔪᕕᓃᑦ ᑖᒃᑯᓇᖓᑦ ᐃᓕᓐᓂᐊᕐᕕᖕᒥ 
ᐃᖅᑲᓇᐃᔭᕐᑎᐅᔪᓄᑦ, ᑲᒪᔨᐅᔪᒧᑦ ᑖᑦᓱᒧᖓ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓐᓇᕐᑕᐃᓕᒪᓂᕐᒧᑦ ᐊᒻᒪᓗ 
ᓄᓇᓕᖕᓂ ᒪᑯᓄᖓ ᐃᓅᑦᑎᐊᕈᑕᐅᔪᓐᓇᕐᑐᓄᑦ ᐊᒻᒪᓗ ᑖᒃᑯᓇᖓᑦ ᐃᖅᑲᓇᐃᔭᕐᑐᓕᕆᔨᒃᑯᓐᓂᖔᖅᑐᓂᑦ ᐊᒻᒪᓗ 
ᑖᒃᑯᓇᖓ ᓄᓇᓕᓐᓂ ᒐᕙᒪᒃᑯᑦ ᐱᔨᑦᑎᕋᖅᑎᖏᑦᑕ ᐱᖁᑎᓕᕆᔨᖏᑕ ᐊᐅᓚᑦᑎᔨᖏᓐᓂᒃ 
ᐊᕕᒃᑐᖅᓯᒪᔪᖁᑎᒋᔭᖏᓐᓄᑦ ᐊᒻᒪᓗ ᑕᕝᕙᖔᖅᑐᒥᒃ ᖃᑦᑎᕆᔨᒃᑯᑦ ᐊᖏᔪᖅᑳᖓᓐᓂᑦ. Fire Marshall-ᒥᑦ.  
 
ᒥᓂᔅᑐᖃᐃ ᐅᖃᐅᔾᔨᔪᓐᓇᕐᐳᖅ ᑕᕝᕗᖓ ᐃᒡᓗᒧᑦ, ᖃᓄᐃᓕᖓᓪᓚᑦᑖᖅᑐᓂᒃ ᑖᒃᑯᐊ ᐃᓕᓐᓂᐊᕐᑐᓕᕆᓂᕐᑯᑦ 
ᐊᓪᓗᕆᐊᕈᑎᖃᖅᓯᒪᒻᒪᖔᑕ? ᑕᒪᒃᑯᐊ ᐃᓕᓐᓂᐊᕐᕕᑦ ᐊᑦᑕᓐᓇᖏᐹᓪᓕᖁᓪᓗᒋᑦ ᓇᓗᓇᐃᖅᑕᐅᓯᒪᔪᑦ ᑖᒃᑯᓂᖓ 
ᖃᐅᔨᓴᕈᑕᐅᔪᑦ ᐅᑯᐊ ᑎᑎᖅᑕᐅᖃᑦᑕᕐᑐᑦ ᑕᒪᒃᑯᐊ ᓴᓇᔭᐅᔭᕆᐊᓖᑦ ᐱᔭᕇᖅᑕᐅᓯᒪᔪᓐᓇᖁᓪᓗᒋᑦ? ᐅᕝᕙᓘᓐᓃᑦ 
ᐱᔭᕇᖅᑕᐅᓯᒪᓐᓂᖏᑉᐸᑕ ᖃᓄᕐᓕᑕᐃᒪ ᐱᔭᕇᖅᑕᐅᔪᓐᓇᕋᔭᕐᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᐃᓕᓐᓂᐊᕐᑐᓕᕆᔨᒃᑯᑦ ᒥᓂᔅᑕᖓᑦ. 
 
ᐊᖓᔪᖅᑳᖅ ᐃᐊ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᓯᕗᓪᓕᕐᒥ ᒐᕙᒪᓕᕆᔨᒃᑯᑦ, ᐃᓕᓐᓂᐊᕐᑐᓕᕆᔨᒃᑯᑦ 
ᐃᖅᑲᓇᐅᔭᖃᑎᖃᓲᑦ ᐃᓗᓐᓇ ᐃᓛᒃ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᐅᔪᓂᒃ. ᑕᒪᒃᑯᐊ ᐃᓕᓐᓂᐊᕐᕖᑦ 
ᑲᒪᒋᔭᐅᓪᓗᑎᒃ.  
 
ᐃᓗᓐᓇᖏᑦ ᐃᒡᓗᖁᑎᓕᒫᕗᑦ ᒪᓕᒐᓐᓂᒃ ᒪᓕᒃᓯᒪᖃᑦᑕᑦᑎᐊᕆᐊᓖᓐ ᐊᒻᒪᓗ ᐃᓕᓐᓂᐊᕐᕕᕐᓂᒃ 
ᐋᖅᑭᒃᓱᐃᔭᕆᐊᖃᖃᑕᕐᖢᑕ ᐱᑕᓕᓐᓂᕐᐸᑦ ᓲᕐᓗ ᐅᖁᕐᑕᖃᓕᕐᓂᕐᐸᑦ ᑕᒫᓂ ᐃᑭᐊᖓᓂ.  
 
ᐊᒻᒪᓗ ᑖᓐᓇ ᒪᓕᒐᓕᐅᖅᑎ ᐊᑕᐅᓯᐅᓐᖏᑦᑐᓂᒃ ᓂᓪᓕᐅᑎᖃᖃᐅᒻᒪᑦ. ᓲᕐᓗ ᒪᑯᐊ ᑎᑦᑕᐅᖃᑦᑕᕐᑑᓪᓘᓐᓃᑦ 
ᖄᖏᑦ ᑕᒫᓂ ᐃᖃᓗᓐᓂ ᐃᓄᒃᓱᒃ ᐃᓕᓐᓂᐊᕐᕕᐊᓗᐊᑕ ᖄᖓ ᐃᓚᖓ ᑎᑦᑕᐅᑲᓴᓚᐅᕐᓯᒪᒻᒪᑦ ᐊᒻᒪᓗ ᐅᓪᓗᓄᑦ 
ᖃᑦᓯᓄᒃᑭᐊᖅ ᒪᑐᓯᒪᔭᕆᐊᖃᓚᐅᕐᖢᓂ ᑖᓐᓇ ᓴᓇᔭᐅᓂᖓᓂ. ᒫᓐᓇ ᑭᓯᐊᓂ ᐱᐅᓯᖕᒪᑦ ᑕᐃᒃᑯᐊ 
ᐃᓕᓐᓂᐊᑲᓐᓂᓕᓚᐅᕐᓯᒪᔪᑦ.  
 
ᐃᖅᑲᓇᐃᔭᖃᑦᑕᕐᑐᒍᑦ ᑕᒪᒃᑯᐊ ᐃᓕᓐᓂᐊᕐᕕᓐ ᐊᑦᑕᓇᖏᑦᑎᐊᕐᓂᐊᕐᒪᑕ ᐊᒻᒪᓗ ᐃᖅᑲᓇᐃᔭᖅᑎᓄᑦ 
ᐊᑦᑕᓇᔾᔭᐃᕐᓯᒪᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᐹᓇᐸᔅ.  

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖄ ᖃᓄᑎᒋ ᓄᓇᕗᒻᒥ ᐃᓕᓐᓂᐊᕐᕕᐅᔪᑦ 
ᖃᐅᔨᓴᖅᑕᐅᖃᑦᑕᕐᒪᖔᑕ ᒪᓕᒃᑲᓗᐊᕐᒪᖔᑖ ᐊᑦᑕᓇᖏᒍᑎᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐊᑭᑐᔫᑎᓄᑦ ᐱᖁᑎᕐᔪᐊᖑᔪᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐱᖁᑎᒋᔭᐅᓕᕐᒪᑕ ᖃᐅᔨᓴᖅᑕᐅᖏᓐᓇᖃᑦᑕᖅᑐᑦ ᐊᕐᕌᒍᑕᒫᑦ.  
 
ᐊᒻᒪᓗ ᖃᐅᔨᓴᖅᑕᐅᔭᕆᐊᖃᑦᑑᑎᒋᔭᐅᑉᐸᑕ ᐃᓱᒪᓗᒍᑎᓕᖅᑕᖃᖅᑲᑦ ᑕᕝᕙᓂ ᐃᓕᓐᓂᐊᕕᒻᒥ 
ᖃᐅᔨᒋᐊᖅᑕᐅᖃᑦᑕᖅᑐᑦ ᑖᒃᑯᓇᓐᖓᑦ. ᑖᒃᑯᓇᓐᖓᓪᓗ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᓄᑦ ᑕᒪᒃᑯᐊ 
ᖃᐅᔨᓴᖅᑕᐅᕙᑦᑐᑦ ᐃᓕᓐᓂᐊᖅᕕᓕᒫᑦ ᓴᓇᓯᒪᓂᖏᑦ, ᐋᖅᑭᒃᓯᒪᓂᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑑᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᐊᖏᕈᓐᓇᖅᐹ ᑕᒪᒃᑯᐊ ᓇᓗᓇᐃᖅᑕᐅᓯᒪᔪᑦ ᓄᓇᖁᑎᓐᓂ 
ᐊᑲᐅᖏᓕᐅᕈᑕᐅᔪᑦ ᑖᒃᑯᐊ ᑲᒪᒋᒋᐊᑦᑕᐅᑎᒋᔪᓐᓇᖅᑲᐃᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑑᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᓄᓇᖁᑎᒋᔭᖓᓂ ᐊᐅᓱᐃᑦᑐᒥ, ᖃᐅᓱᐃᑦᑐᒥᓗ, 
ᐃᒃᐱᐊᕐᔪᒻᒥᓗ ᐱᖓᓲᒻᒪᑕ. ᑖᒃᑯᐊᓗ ᐃᓱᒫᓗᒍᑎᖃᖃᑦᑕᕐᖓᑕ ᐊᑕᐅᓯᕐᒦᓛᒃ ᒫᓐᓇᐅᔪᖅ ᑲᒪᒋᔭᐅᕙᓪᓕᐊᔪᑦ.  
 
ᑭᓯᐊᓂᓕ ᐊᓯᖏᓐᓄᑦ ᐅᕙᖓ ᑐᓴᐅᒪᖏᑕᖏᓐᓂᒃ ᖃᓄᐃᓕᓯᒪᔪᖃᓕᕐᓂᖅᑲᑦ ᑐᓴᖅᑎᑕᐅᒍᒪᒐᓗᐊᖅᑐᖓ 
ᐅᕙᓐᓄᑦ. ᐃᓛᒃ ᖃᐅᔨᒋᐊᕈᓐᓇᕐᓂᐊᕐᕋᒃᑯᑦ ᖃᓄᐃᓕᐅᖅᐸᓪᓕᐊᓕᑉᒪᖔᑕ ᑖᒃᑯᐊ ᓄᓇᓕᓕᕆᔨᒃᑯᑦ 
ᒐᕙᒪᓕᕆᔨᒃᑯᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇ ᓴᖅᑭᑦᑎᕕᒋᓂᐊᖅᐸᕋ ᑖᒃᑯᓂᖓ, ᐅᑯᓂᖓ ᐃᑦᔪᔪᑲᓪᓚᐅᓕᖅᑐᓂᒃ 
inspected-ᒍᑕᐅᔪᒥᓂᕐᓂᒃ ᐱᔭᕇᖅᑕᐅᓯᒪᖏᑦᑐᓂᒃ. (ᑐᓵᔨᒃᑯᑦ) ᒥᓂᔅᑑᔪᖅ ᐊᖏᕈᓐᓇᖅᑳ ᑖᒃᑯᐊ 
ᐃᓕᓐᓂᐊᖅᑎᖁᑎᒋᔭᕗᑦ ᖃᐅᔨᓴᖅᑕᐅᖏᓐᓇᖃᑦᑕᓕ ᐊᒻᒪᓗ ᖃᐅᔨᑐᐊᕋᐃᑉᐸᑕ ᐋᖅᑭᒋᐊᓕᒃᑕᖃᖅᑲᑦ 
ᐋᖅᑭᓯᑦᑕᐅᑎᒋᒋᐊᖃᑦᑕᕐᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᒐᕙᒪᒃᑯᑦ ᐱᓕᕆᐊᔅᓴᖃᖓᑕᐃᓛᒃ 
ᐊᑦᑕᓇᖏᑦᑐᒥᒃ ᐃᖅᑲᓇᐃᔭᖅᑎᖃᓪᓗᑎᒃ ᑖᒃᑯᓂᖓᓗ ᐃᓕᓴᕕᐅᔪᓂᒃ. ᑕᒪᒃᑯᐊ ᐊᑦᑕᓇᓐᖏᑦᑎᐊᕐᓂᐊᕐᖓᑕ 
ᐅᐸᑦᑕᐅᒍᓐᓇᕐᓗᑎᒃ ᓱᕈᓯᕐᓄᑦ ᐊᒻᒪᓗ ᐃᖅᑲᓇᐃᔭᖅᑎᐅᔪᓄᑦ.  

ᑕᒪᒃᑯᐊ ᓴᖅᑭᑦᑐᖃᕋᐃᒻᒪᑦ ᑲᒪᒋᔭᐅᑦᑕᐅᑎᒋᕙᑦᑐᑦ ᐃᓛᓐᓂᒃᑯᑦ ᐃᓱᒫᓘᒍᑎᓕᒃᑕᖃᖅᑲᑦ 
ᐋᖅᑭᒃᑕᐅᑎᒋᔪᓐᓇᖏᑦᑑᒐᓗᐊᒥᒃ. 
 
ᑭᓯᐊᓂ ᖃᐅᔨᒪᓐᓂᖃᓪᓕ, ᐅᖃᖅᑲᐅᒐᒪ, ᖃᐅᔨᒃᑲᑦᑕᐅᔪᒪᕗᖓ ᖃᐅᔨᒋᐊᒃᑲᓂᕐᓂᐊᕐᕋᒃᑭᓐ ᑕᒪᒃᑯᐊ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, 
ᒥᔅᑕ ᑰᓕ. 
 
ᐊᐱᖅᑯᑦ 059 - 2(4): ᐸᓖᓯᒃᑯᑦ ᐊᑐᖅᐸᓐᓂᖏᑦ ᓱᑲᑦᑎᑦᑎᒍᑎᓂᒃ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᑕᐃᒃᑯᐊ ᓴᖅᑭᓚᐅᖅᑕᒃᑲ ᑕᐃᑲᓂ ᑲᖏᖅᖠᓂᕐᒥ ᑕᐃᓐᓇ ᑎᒍᔭᐅᓇᓱᒃᑐᓂ 
RCMP-ᑯᓐᓄᑦ. ᑕᐃᒃᑯᓂᖓ ᖁᑭᐅᑎᕈᓗᓐᓄᑦ, ᓄᑭᑭᓪᓕᓇᖅᑐᓄᑦ ᑕᐃᓐᓇ ᐊᑕᐅᓯᐊᑐᐃᓐᓇᕋᓂ, ᒪᕐᕈᐃᑐᐃᓐᓇᕋᓂ 
ᑕᐃᒪᐃᓕᔭᒥᓂᐅᓚᐅᕐᒪᑦ. ᐊᕐᕌᓂᐅᓚᐅᖅᑐᖅ ᐃᖅᑲᓇᐃᔭᕈᓐᓃᒻᒪᕆᑦᖢᓂ, ᐅᑭᐅᓕᒫᖅ ᐊᔪᖅᖢᓂ ᐃᖅᑲᓇᐃᔭᕐᓂᖅ. 
ᓲᖃᐃᒻᒪ ᐊᑭᓖᓂᖅ ᐊᔪᓕᕋᒥ, ᐃᓪᓗᖓᓗ ᑎᒍᔭᐅᓪᓗᓂ, CM&C-ᑯᓐᓄᑦ ᐊᑭᓖᒍᓐᓇᐃᓕᒻᒪᑦ, mortgage-ᖓᓗ 
ᑎᒍᔭᐅᓪᓗᓂ, Courts-ᓄᑦ.  
 
ᑕᒪᓐᓇ ᓈᒻᒪᖏᒻᒪᓐ ᐃᒻᒪᖄ, punishment-ᖑᒍᓂ ᓈᒻᒪᑐᔅᓴᐅᔫᒐᓗᐊᖅ ᑭᓯᐊᓂ ᓈᒻᒪᖏᓪᓚᕆᒻᒪᓐ RCMP 
ᑕᐃᒪᐃᓕᐅᖅᑎᓪᓗᒍ. ᑖᓐᓇᖃᐃ Minister of Justice, ᖃᐅᔨᒋᐊᕈᓐᓇᖅᐹ, ᓲᖅ ᐅᖓᑎᓗᐊᖓᓄᑦ ᑕᐃᒪᐃᑦᑐᒥᒃ 
ᐊᑐᕆᐊᖃᒻᒪᖔᑕ RCMP-ᑯᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓈᒦᒃ, ᒥᔅᑕ ᑰᓕ. ᐃᖅᑲᖅᑐᐃᔪᓕᕆᔨᒃᑯᑦ ᐊᖓᔪᖅᑳᖓᑦ, ᐊᖓᔪᖅᑳ ᐹᓪ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊᖏᓛᖅ ᑐᓴᕆᐅᓚᐅᕋᒃᑭᑦ ᐃᑉᐸᔅᓴᖅ 
ᖃᐅᔨᓴᖅᑕᐅᑎᒍᒪᑦᑎᐊᖅᑕᕋ ᖃᓄᐃᓕᐅᕐᓂᕐᒪᖔᑕ. ᑭᓯᐊᓂᑦᑕᐅᖅ ᑖᒃᑯᐊ ᐸᓖᓯᒃᑯᑦ ᐅᓐᓂᓯᐅᖅᕕᖃᒻᒥᔪᑦ 
ᑭᓇᑐᐃᓐᓇᑦᑎᐊᖅ ᐱᑲᒻᒪᑦᑕᐅᓱᒋᓐᓂᕈᓂ ᐅᓐᓂᖅᓯᐅᕈᓐᓇᕐᖓᑦ ᑕᕝᕗᖓ ᑎᒥᐅᔪᒧᑦ ᐊᐅᓚᖏᑕᑦᑎᓐᓄᑦ ᐊᒻᒪᓗ 
ᐸᓖᓯᒃᑯᓐᓄᑦ ᐊᐅᓚᑕᐅᖏᑦᑐᒧᑦ. ᑕᕝᕗᖓ ᓵᔅᓯᒍᓐᓇᕐᒥᔪᑦ.  
 
ᖃᐅᔨᑎᑕᐅᒃᑲᓐᓂᕈᒪᑦᑎᐊᖅᑐᖓ ᑖᒃᓱᒧᖓ ᓂᕈᐊᖅᑕᐅᖃᑎᒋᓯᒪᔭᓐᓄᑦ. ᑖᒃᓱᒪ ᖃᓄᐃᓕᐅᖅᑕᐅᓂᕐᒪᖔᖅ. 
ᖃᐅᔨᓴᖅᑕᐅᑎᒃᑲᓐᓂᕈᓐᓇᕐᒥᒐᒃᑯ ᓇᒻᒥᓂᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ.  
 
ᑰᓕ: ᐄ, ᒥᓂᔅᑕ ᐅᖃᑉᐹ ᑖᓐᓇ RCMP-ᑯᑦ ᑕᐃᒪᐃᓕᐅᕐᓂᕕᓂᖓ investigate-ᓚᖓᕕᐅᒃ, ᑐᑭᓯᔪᒪᓂᕋᕋᕕᐅᒃ. 
ᒥᓂᔅᑕ of Justice-ᖑᓗᑎᑦ investigate-ᓂᐊᖅᐱᐅᒃ ᐊᒻᒪ ᑕᐃᒃᑯᐊ ᑐᑭᓯᔭᑎᑦ ᐅᕗᖓ ᐅᖃᐅᓯᕆᓛᖅᐱᒌᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᑦ ᐸᓖᓯᒃᑯᑦ ᓇᒻᒥᓂᖅ ᖃᐅᔨᓴᖅᑕᐅᑎᖃᓲᑦ, 
ᐅᕙᖓᓕ ᓇᒻᒥᓂᖅ ᖃᐅᔨᑎᑕᐅᒋᐊᒃᑲᓐᓂᕈᒪᑦᑎᐊᖅᑐᖓ ᑖᒃᑯᐊ ᖃᓄᐃᓕᐅᓪᓚᕆᓐᓂᕐᒪᖔᑕ. ᐊᒻᒪᓗ ᖃᓄᖅ 
ᑎᓚᒋᐊᒃᑲᓐᓂᕈᓐᓇᕋᒃᑭᑦ ᐅᕙᖓ ᒥᓂᔅᑕᐅᓂᓐᓄᑦ. ᖃᐅᔨᒋᐊᑦᑎᐊᓚᐅᕐᓗᒍ ᑭᓯᐊᓂ ᐅᖃᑐᐃᓐᓇᕈᓐᓇᖏᓐᓇᒪ 
ᑕᐃᒫᒃ ᐱᓂᐊᕋᒪ, ᑭᓯᐊᓂ ᑖᒃᑯᐊᑦᑕᐅᖅ ᓇᒻᒥᓂᖅ ᐸᓖᓯᒃᑯᑦ ᖃᐅᔨᓴᖅᑕᐅᕕᖃᕐᖓᑕ. ᑖᒃᑯᐊ ᐃᑲᔪᕈᓐᓇᖅᑖᒃᑲ 
ᓇᓕᐊᑐᐃᓐᓇᖅ ᐅᖄᓚᐅᒻᒥᑦ ᐱᕕᐅᔪᒪᑉᐸᑕ ᑕᕝᕗᖓ ᐅᓐᓂᓯᐅᕐᕕᒻᒧᑦ ᐸᓖᓯᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᑕᐃᒃᑯᐊ ᖃᐅᔨᒪᔭᐅᒐᓚᑉᐸᓚᐃᓪᓗᑎ public complaints commissioner-ᑕᖃᕐᒪᑦ. ᑭᓯᐊᓂ 
ᐊᑯᓂᐊᓗᒃ ᑐᓴᖅᑕᐅᓚᐅᕋᑎᓪᓗ ᑕᐃᒃᑯᐊ ᖃᐅᔨᓴᓲᖑᒻᒪᑕ, ᓈᒻᒪᖏᒻᒪᑕ. ᑭᓯᐊᓂ ᒥᓂᔅᑕ of justice-ᖃᕋᑦᑕ 
ᐅᓂᒃᑳᕆᐊᕈᓐᓇᖅᑐᒥᒃ ᐃᓄᓐᓄᑦ ᓈᓚᐅᑎᒃᑯᑦ. ᑕᒪᓐᓇ ᓈᒻᒪᖏᒻᒪᑦ ᐊᒥᓱᐃᖅᑕᕐᓗᓂ ᖁᑭᖅᑕᐅᓗᓂ 
ᓄᑭᖏᕈᑎᓇᖅᑐᓄᑦ ᓯᖁᒥᑦᑐᓂ shoulder-ᖓ ᑕᐃᒪᐃᑦᑐᑦ.  
 
Los Angeles-ᒥ ᑕᐃᒪᐃᓕᐅᖅᐸᑦ ᐳᑭᖅᑕᓖᑦ investigate-ᑕᐅᒐᔭᖅᑐᑦ. Los Angeles-ᒥ ᑕᐃᒪᐃᓕᑉᐸᑦ 13 
times ᐅᖓᓯᓗᐊᕐᓗᓂ ᑕᐃᒪᐃᓕᐅᕐᒪᑦ police-ᑯᑦ ᓄᖅᑲᖁᔭᐅᒐᔭᖅᑐᑦ. Minister of Justice-ᖑᒐᕕᑦ ᐸᓖᓯᒃᑯᑦ 
ᐅᖃᐅᑎᔪᓐᓇᖅᑲᑎᑦ ᑖᒃᑯᐊ ᑕᐃᒪᐃᓕᐅᖅᑐᕕᓂᐅᑉᐸᑕ ᑕᐃᒃᑯᐊ RCMP-ᑯᑦ ᓄᖅᑲᖁᓛᖅᑭᒌᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᑖᒃᑯᐊᖏᓛᒃ ᐸᓖᓯᒃᑯᑦ ᑎᒥᓖᑦ ᑕᒪᒃᑯᓂᖓ ᑲᒪᕙᑦᑐᑎᒃ ᖃᐅᔨᓴᖅᐸᑦᑐᑎᒃ ᐊᒻᒪᓗ 
ᖃᐅᔨᓴᓚᐅᖅᑎᓪᓗᒋᑦ ᐅᓂᒃᑳᖅᓯᒪᔪᓂᒃ ᑎᑎᕋᖅᓯᒪᔪᓂᒃ ᓴᖅᑮᑎᑦᑎᓲᖑᓪᓗᑎᒃ. ᑕᐃᒫᒃ ᑕᕝᕙ ᐊᐅᓚᔾᔪᓯᖏᑦ 
ᑖᒃᑯᐊ ᐊᑐᖅᑕᐅᒍᓐᓇᑎᐊᖅᑐᑦ ᑭᒃᑯᑐᐃᓐᓇᑦᑎᐊᓄᑦ, ᑖᓐᓇ ᓱᓕ ᐊᖅᑯᑎᐅᔪᓐᓇᑎᐊᖅᑐᖅ.  
 
ᐄ, ᑖᓐᓇ ᖃᐅᔨᓴᖅᑕᐅᑎᓪᓚᕆᓐᓂᐊᖅᑐᖅ ᓇᒻᒥᓂᖅ. ᑭᓯᐊᓂᑦᑕᐅᖅ ᐸᓖᓯᒃᑯᑦ ᐱᐅᓯᖃᕐᖓᑕ ᒪᓕᒐᖃᖅᑐᑎᒃ 
ᓱᕋᑕᐅᓐᓂᖅᑲᑕ ᑕᕝᕘᓇ ᑎᒥᒃᑯᑦ ᑲᒪᒋᔭᐅᔪᓐᓇᕐᖓᑕ. ᑕᐃᒫᒃ ᑖᓐᓇ ᒪᓕᒐᒃᑯᑦ ᐋᖅᑭᓱᖅᑕᐅᓯᒪᓐᓂᕐᖓᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 
ᑰᓕ: ᖁᔭᓐᓇᒦᒃ ᐅᖃᖅᑏ, ᑖᓐᓇ ᑐᓴᖅᑕᐅᔪᒪᔪᑦ ᑕᐃᒫᒃ. ᐸᓖᓯᒃᑯᑦ ᐃᖅᓯᒋᔭᖃᓐᖏᑦᑎᐊᓕᕐᒪᑕ ᑕᐃᒃᑯᐊ ᐃᒻᒪᖃ 
punishment-ᖑᑎᖃᑦᑕᖅᑕᖓᑦ ᖃᓄᐃᓕᐅᖅᑐᕕᓂᐅᑉᐸᑦ. ᑭᓯᐊᓂᓕ court-ᓄᑦ ᑕᒪᓐᓇ ᑲᒪᒋᔭᐅᔭᕆᐊᖃᕐᒪᑦ. 
ᑕᐃᒪᐃᓕᐅᖅᑕᕕᓂᐅᑎᓪᓗᒍ 13 times ᖁᑭᖅᑕᐅᖃᑦᑕᖅᑐᓂ ᑕᐃᒃᑯᓄᖓ ᐋᓐᓂᖅᑐᓂ. ᓴᓇᕝᕕᒻᒥᓂᓪᓘᓐᓃᑦ 
ᓄᖅᑲᖅᑐᖅ ᒐᕙᒪᒃᑯᓐᓂᑦ, stressed ᐃᓱᒫᓗᓗᐊᓕᕐᓂᑯᒧᑦ.  
 
Compensating-ᑕᐅᒐᓱᑦᑎᓪᓗᒍᖃᐃ ᒥᓂᔅᑕ of Justice-ᖑᒐᕕᑦ. Fair and reasonable settlement-
ᖃᕆᐊᖃᕐᒪᑦ ᐃᑲᔪᕈᓐᓇᕐᓂᐊᖅᐱᓯᐅᒃ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᑎᒍᑦ) ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᓂᕈᐊᖅᑕᐅᖃᑎᒋᓯᒪᔭᖓ 
ᖃᐃᑦᑎᖁᑐᐃᓐᓇᑦᑎᐊᖅᑲᕋ ᑖᔅᓱᒪ ᒥᔅᓵᓄᑦ ᖃᓄᐃᓕᐅᕐᓂᖓ ᖃᐅᔨᒪᑦᑎᐊᕐᓇᒍ, ᑎᑎᕋᖅᓯᒪᔪᒥᑦ ᖃᐃᑦᑎᑉᐸᑦ 
ᖁᕕᐊᓱᑦᑎᐊᓂᐊᖅᑐᖓ ᖃᐅᔨᓴᖅᑕᐅᑎᓐᓂᐊᕋᒃᑯ.  
 
ᐊᒻᒪᓗ ᑭᓯᐊᓂᑦᑕᐅᖅ ᐅᖃᖅᑲᐅᒐᒪᐃᓛᒃ ᑖᒃᑯᐊ ᐸᓖᓯᒃᑯᑦ ᐊᑐᒐᖃᕐᖓᑕ ᑖᓐᓇ ᐊᐅᓚᑕᐅᓂᖅ ᐸᓖᓯᒃᑯᓐᓄᑦ, 
ᓇᒻᒥᓂᖅ ᐊᐅᓚᑦᑐᑎᒃ ᖃᐅᔨᓴᓲᖑᒻᒪᑕ ᑕᒪᒃᑯᓂᖓ. ᑭᓯᐊᓂ ᑖᒃᑯᐊ ᖁᔭᓐᓇᒦᖅᓯᓐᓈᕈᒪᔭᒃᑲ ᐸᓖᓯᒃᑯᑦ 
ᓴᐳᒻᒥᑎᐊᖅᐸᒻᒪᑕ ᑭᒃᑯᓕᒫᓂᒃ. ᐄ, ᑕᒪᒃᑯᓂᖓ ᐱᑲᒻᒪᑦᑐᖃᕐᓂᕋᐃᒻᒪᑦ ᖃᐅᔨᑎᑕᐅᔪᒪᓪᓚᕆᑉᐸᑦᑐᖓ ᓯᕗᓂᖓᒍᑦ 
ᑲᒪᒋᔭᐅᑎᑦᑎᐊᕋᓱᖃᑦᑕᕐᓂᐊᕋᑦᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ 
ᑐᑐ. 

ᐊᐱᖅᑯᑦ 060 - 2(4): ᓄᑖᕈᕆᐊᖅᑎᑕᐅᓂᖓ KBDC-ᑯᑦ ᐃᑲᔪᕈᑕᐅᔪᓄᑦ ᐊᖏᕈᑎᒥᓂᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ.  
 
ᐅᖃᖅᑏ, ᐃᑉᐸᔅᓴᖅ ᐊᐱᖅᓱᖃᑦᑕᕋᒪᐃᓛᒃ ᐱᔾᔪᑎᖃᖅᑐᓂᒃ ᑕᐃᒃᑯᓄᖓ ᐃᑲᔪᕈᑕᐅᔪᓄᑦ KBDC-ᑯᓐᓂ ᑭᕙᓪᓕᕐᒥ 
ᑖᒃᑯᐊ ᐱᓕᕆᐊᖃᖃᑦᑕᕐᖓᑕ ᑖᒃᑯᓄᖓ.  
 
ᑐᑭᓯᐅᒪᒐᒪᓕ ᑖᓐᓇ ᑲᑐᔾᔨᖃᑎᒌᓐᓂᕐᒧᑦ ᐊᖏᖃᑎᒌᒍᑕᐅᔪᖅ ᒫᔅᓯ 31, 2007-ᒥ ᐃᓱᓕᓐᓂᐊᕐᖓ. ᒥᓂᔅᑕᐅᔪᖅ 
ᐅᖃᐅᑎᒍᓐᓇᖅᐹᖓ ᑖᓐᓇ ᓄᑖᕈᖅᑎᑕᐅᒋᐊᓛᕐᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ ᑐᑐ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, ᑕᐃᕕᑦ 
ᓯᒪᐃᓚᒃ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᑖᓐᓇ ᐃᑲᔪᖅᑕᐅᓛᕐᒥᔪᖅ ᑖᒃᑯᓇᓐᖓᑦ 
ᐱᓕᕆᕕᐅᔪᓂᑦ KBDC-ᒃᑯᓐᓂᒃᓗ 2007-08ᒥᓗ. ᖁᔭᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐃᒪᐃᓕᖓᔭᕆᐊᖃᕐᒪᑕ ᓴᖅᑮᒋᐊᖃᖅᑐᑎᒃᓗ ᐅᓪᓗᐃᑦ 90 
ᓯᕗᓂᖓᒍᑦ ᐸᕐᓇᒍᑎᐅᓂᐊᖅᑐᓂᒃ ᓄᑖᕈᕆᐊᓚᐅᑎᓐᓇᒍ ᑖᒃᑯᓄᖓ ᐱᓕᕆᕕᐅᔪᓄᑦ. 
 
ᒥᓂᔅᑕᐅᔪᖅ ᑐᓴᖅᑎᒍᓐᓇᖅᐹᖓ ᐊᔾᔨᖓᓂᑦ ᐱᓯᒪᓕᕐᒪᖔᑦ KBDC 2007-08ᒥ ᐱᓕᕆᓂᕐᒧᑦ 
ᐸᕐᓇᒍᑎᒋᓂᐊᖅᑕᖏᓐᓂᑦ ᓴᖅᑭᒍᓐᓇᖅᑳᑦ ᐅᕙᓂ. ᖁᔭᓐᓇᒥᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᒡᒐᐃ ᓱᓕ ᐱᓚᐅᖏᑦᑐᖓ ᐊᔾᔨᖓᓂᒃ. ᑖᒃᑯᐊ 
KBDC 2007-08 ᐱᓕᕆᓂᕐᒧᑦ ᐸᕐᓇᒍᑕᐅᔪᒥᒃ. ᑕᑯᓯᒪᔪᖃᖅᑑᒐᓗᐊᖅ ᐃᖅᑲᓇᐃᔭᖅᑐᓄᑦ 
ᑎᑎᕋᖅᑕᐅᓕᓵᖅᓯᒪᔪᒥᒃ ᑲᖏᖅᖠᓂᕐᒥ. ᑕᐃᒃᑯᐊ ᐱᓕᕆᓯᒪᓕᕈᑎᓗᐊᕋᑎᐅᑯᐊ ᑲᑎᒪᔨᖏᓐᓂᑦ 
ᐊᖏᖅᑕᐅᓛᖅᑎᓪᓗᒋᑦ ᐊᔩᖃᑎᒌᓕᕋᔭᖅᑐᒍᑦ ᐃᑲᔪᕈᑎᒋᓂᐊᖅᑕᑦᑎᓐᓂᑦ 2007-08ᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᕿᓚᓈᖅᑯᖓ ᑕᐃᒃᑯᐊ ᑕᑯᓛᕆᐊᖏᑕ ᐃᓗᐊᓂᖅᑲᐃ ᐅᓪᓗᐃᑦ 90.  

ᐅᖃᖅᑏ, ᑖᒃᑯᐊ ᑲᑐᔾᔨᖃᑎᒌᖕᓂᕐᒧᑦ ᐊᖏᖃᑎᒌᒍᑕᐅᔪᑦ ᓴᖅᑮᒋᐊᖃᕐᒪᑕ ᒥᓂᔅᑕᐅᔪᖅ, ᐅᓂᒃᑳᖑᔪᒥᒃ ᓴᖅᑮᓪᓗᓂ 
ᑕᐃᔅᓱᒥᖓ ᒥᓂᔅᑕᐅᔪᖅ ᓴᖅᑮᓛᖅᑳ KBDC-ᒃᑯᑦ ᐊᕐᕌᒍᑕᒫᖅᓯᐅᑎᖓᓂᑦ ᐅᓂᒃᑳᖓᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᓴᖅᑮᓛᖅᑐᖓ 2006-07 ᐊᕐᕌᒍᑕᒫᖅᓯᐅᒻᒥᒃ 
ᐅᓂᒃᑳᒥᒃ KBDC ᐅᑭᐊᒃᓵᖅ ᒪᓕᒐᓕᐅᖅᑏᑦ ᑲᑎᒪᓕᕐᒥᒃᐸᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑲᖐᓱᒃᑲᓗᐊᖅᑯᖓᓕ ᑖᒃᑯᐊ ᐋᖅᑭᒃᓯᒪᔪᒃᓴᐅᓕᖅᑐᒥᓃᑦ 
ᐃᑲᔪᕈᑕᐅᓂᕐᓄᑦ ᐊᖏᖃᑎᒌᒍᑕᐅᔪᑦ.  
 
ᑕᐃᒃᑯᐊᓗ ᑕᑯᓯᐅᒪᔭᒃᑲ ᐊᔾᔨᖏᑦ 2006-07 ᓇᓗᓇᐃᖅᑐᐃᓯᒪᖕᒪᑕ ᑭᓱᒧᑦ ᐊᑐᖃᑦᑕᕐᓂᕐᒪᖔᑕ ᑭᓱᓄᓪᓗ 
ᐊᑐᕈᒫᕐᓂᐊᖅᑎᑕᐅᖕᒪᖔᑕ. ᒥᓂᔅᑕᐅᔪᖅ ᐊᖏᕈᓐᓇᖅᑯᖃᐃ, ᐊᕐᕌᒍᓂᑦ ᐱᖓᓱᓂᒃ 2003ᒥᑦ ᑕᐃᒃᑯᓄᖓ 
ᑎᑎᕋᖅᑕᐅᓚᐅᖅᓯᒪ-ᑭᖑᓪᓕᖅᐹᒥ ᑐᓂᓯᔪᓐᓇᖅᑳ ᑮᓇᐅᔭᑎᒍᑦ ᐃᑲᔪᕈᑕᐅᖃᑦᑕᖅᓯᒪᔪᓂᑦ ᑕᕝᕗᖓ 
ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑖᓐᓇ KBDC-ᒃᑯᓐᓄᑦ ᐅᖃᐅᓯᕆᔭᐅᓚᐅᕐᒥᔫᒐᓗᐊᖅ 
ᑕᖅᑭᐅᓗᐊᓕᖅᑐᖅ ᐃᖅᑲᓇᐃᔭᖅᑎᖃᑎᒋᔭᕗᓪᓗ ᑐᓴᖅᑎᑕᐅᓛᖅᑐᑦ 2006-07ᒧᑦ ᑐᓂᓯᒋᐊᖅᓯᓚᐅᕐᓗᑎᒃ ᓄᕙᒻᐸ 
2006-ᖑᑎᓪᓗᒍ.  
 
ᑖᒃᑯᐊ ᖃᐅᔨᓴᓛᖅᑐᐃᑦ ᐃᖅᑲᓇᐃᔭᖅᑎᒋᔭᒃᑲ ᒪᑐᐃᖓᓕᖅᑲᑕ. ᑕᐃᒃᑯᐊ ᑕᒪᔅᓱᒥᖓ ᐱᓯᒪᓕᕋᓗᐊᕐᒪᖔᑕ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ Hudson Bay-ᒧᑦ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 061 - 2(4): ᐃᑯᒪᐅᑎᓕᕆᓂᕐᒧᑦ ᐊᑭᓕᕆᐊᓕᐅᕙᑦᑐᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᔅᓯᔩ. ᑖᓐᓇ ᐊᐱᕆᒍᒪᒐᒃᑯ ᒥᓂᔅᑕᕆᔭᐅᔪᖅ ᐃᑯᒪᐅᑎᓕᕆᓂᕐᒧᑦ.  
 
ᐃᓛᒃ ᑖᓐᓇ, ᐅᖃᖅᑏ ᐊᒃᓱᕈᕐᓇᖅᑐᒃᑰᐸᖕᒪᑕ ᑕᐃᒃᑯᐊ ᓇᖕᒥᓂᓖᑦ ᐊᒻᒪ ᑖᒃᑯᐊ ᐱᕙᓪᓕᐊᒐᓱᐊᖅᑏᑦ company-
ᐅᔪᑦ. ᐄ, ᑕᑲᓇᓂᓕ ᓂᕈᐊᖅᑕᐅᓯᒪᕕᒋᔭᓐᓂᑦ ᑖᓐᓇ ᐅᕙᓐᓄᑦ ᐅᕐᓂᒋᔭᐅᓯᒪᖕᒪᑦ ᑕᕝᕙᓂ ᐃᒡᓗᒥ 
ᐊᐱᕆᒍᑕᐅᖁᔭᐅᓪᓗᓂ. ᑕᐃᒃᑯᐊ ᐊᑭᓕᕆᔅᓴᐃᑦ ᑎᑭᓲᖑᒻᒪᑕ ᐃᒻᒪᖃ ᑕᖅᑭᑕᒫᑦ ᑭᓯᐊᓂ ᑕᐃᓐᓇ 
ᐃᖏᕐᕋᑎᐊᖅᑑᔮᓐᖏᒻᒪᑦ ᑖᒃᑯᐊ ᐊᑭᓖᒍᑎᕕᓃᑦ. ᑕᐃᒃᑯᐊ ᐊᑭᓕᕆᔅᓴᒥᑦ ᑎᑭᑕᐅᒐᒥ ᐅᓪᓗᐃᓐᓇᖅ ᐃᓛ 
ᐅᓪᓗᒥᔅᓴᐃᓐᓇᖅ ᐊᑭᓖᓲᖑᒻᒪᑕ ᑕᐃᑯᖓ. 

ᓴᓂᑭᓗᐊᖅ ᐆᑦᑑᑎᒋᓗᒍ, ᑯᐊᐸᒃᑯᓐᓂ ᐊᑭᓕᖅᑐᐃᕕᖃᖅᑲᑕ, ᑭᓯᐊᓂ ᑕᐃᓐᓇ ᐊᑭᓖᖅᑕᕕᓂᖓ ᑕᐃᒃᑯᓇᓂ 
ᐊᓚᒃᑲᐸᓐᖏᒻᒪᑦ ᐱᓇᓱᐊᕈᓰᑦ 6 ᐊᒻᒪ 8. ᑕᐃᒪ ᑖᓐᓇ ᐊᑭᓖᔪᕕᓂᐅᒐᓗᐊᖅ ᑖᓐᓇ ᐃᑯᒪᐅᑎᖓ 
ᓇᑲᑕᐅᓐᖑᓱᑐᐃᓐᓇᓕᕋᑕᖅᑎᓪᓗᒍ ᑕᐃᒃᑯᐊ ᐊᑭᓖᒍᑎᕕᓂᖏᑦ ᐊᓚᒃᑲᖏᑦᑐᑦ ᑕᑯᔅᓴᐅᖏᑦᑐᑦ ᐱᓇᓱᐊᕈᓰᑦ 6 
ᐊᒻᒪ 8.  
 
ᑖᓐᓇ ᓱᒻᒪᑦ ᑕᐃᒪᐃᒻᒪᖔᑦ ᑐᑭᓯᑎᑕᐅᔪᒪᕗᖓ ᑕᐃᒃᑯᐊ ᑐᑭᓯᓂᐊᕐᒪᑕ ᑖᔅᓱᒧᖓ ᐅᕙᓐᓂ ᐊᐱᖅᓱᖅᓯᒪᔪᐃᑦ ᓱᒻᒧᑦ 
ᑖᓐᓇ ᑕᐃᒪᐃᑉᐸᑦ ᐊᑯᓂᐅᓗᐊᖅᑐᐋᓗᒃ ᐊᑭᓖᒍᑎᕕᓃᑦ ᑕᐃᒃᑯᐊ ᐊᓚᒃᑲᐸᓐᖏᒻᒪᑦ ᐱᓇᓱᐊᕈᓰᑦ 6-8. ᒥᓂᔅᑕᖃᐃ 
ᑖᔅᓱᒧᖓ ᑭᐅᒍᓐᓇᖅᐹᖓ? ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓ ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᖅᑮᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ ᓴᖅᑭᑦᑎᑲᓚᐅᕐᒪᑕ 
ᑭᖑᕙᕆᐊᖅᓯᒪᖃᑦᑕᕐᓂᖓᓂ ᐊᑭᓕᖅᑐᐃᖃᑦᑕᑎᓪᓗᒋᑦ ᑲᒻᐸᐊᓂᐅᔪᑦ.  
 
ᑯᐊᐳᕇᓴᒃᑯᑦ ᓱᒃᑲᓕᑎᑦᑎᒋᐊᖅᑐᑦ ᑕᒪᑐᒥᖓ ᓱᕐᓗ ᐃᓕᔭᐅᖃᑦᑕᑎᓪᓗᒍ ᓴᓂᑭᓗᐊᕐᒥ ᓱᕐᓗ ᑯᐊᐸᒃᑯᓐᓂ 
ᐊᑭᓖᒍᑎᑦ ᐱᓇᓱᐊᕈᓯᒃ ᐊᑕᐅᓯᖅ ᐊᓂᒍᖅᐸᑦ ᑯᐊᐸᒃᑯᑦ ᐊᐅᓪᓚᑎᑦᑎᓗᑎᑦ ᑖᒃᑯᓄᖓ ᐆᒻᒪᖅᑯᑎᓕᕆᔨᒃᑯᑦ 
ᐊᓪᓚᕝᕕᖓᓄᑦ ᖃᔅᓯᑖᓚᒥᑦ ᑖᒃᑯᐊ ᐊᑭᓖᔪᕕᒥᓂᐅᕐᒪᖔᑕ ᑕᐃᒃᑯᐊ ᐊᑭᓕᔅᓴᓖᑦ ᑎᑎᕋᖅᑕᐅᑦᑕᐅᑎᒋᓪᓗᓂ 
ᑖᔅᓱᒧᖓ ᑮᓇᐅᔭᓄᑦ ᐊᑭᓕᖅᓱᐸᑦᑕᖏᓐᓄᑦ.  
 
ᑖᒃᑯᐊ ᕿᓚᒥᐅᓂᖅᓴᒃᑯᑦ ᐊᒡᓚᒃᓯᒪᖃᑦᑕᖅᑐᑦ ᐊᒻᒪᓗᑦᑕᐅᖅ ᐃᒪᐃᓕᖃᑦᑕᒥᕐᒪᑦ ᐃᓛᓂᒃᑯᑦ ᑖᒃᑯᐊ ᐊᑭᓕᔅᓴᖏᑦ 
15-ᖓᓂᑦ ᑕᖅᑭᒥᑦ ᓱᕐᓗ ᐊᐅᓪᓚᖅᑎᑕᐅᑉᐸᑦ ᑕᐃᓐᓇ ᐱᓇᓱᐊᕈᓯᓕᒫᑦ ᓱᕐᓗ ᒪᐃ 15-ᒥᑦ 
ᐊᐅᓪᓚᖅᑎᑕᐅᓐᓂᐊᖅᐸᑦ ᒪᐃ 22-ᒥᑦ ᐱᑦᑕᖅᑲᐅᑉ ᐊᒻᒪ ᐊᑭᓕᓕᑕᐃᓐᓇᕐᓗᓂᐅᒃ ᐱᓇᓱᐊᕈᓯᒃ ᐊᓂᒍᖅᐸᑦ. 
 
ᑕᐃᒪᓕ ᐊᑭᓖᔪᖃᕐᓂᖅᐸᑦ ᐆᒻᒪᖅᑯᑎᖓ ᓇᑲᑕᐅᒐᔭᓐᖏᑦᑐᑦ ᑕᐃᒃᑯᐊ ᐊᑭᓕᖅᓯᒪᔭᖓ 
ᑕᖅᑭᒪᓃᓐᖏᒃᑲᓗᐊᖅᑎᓪᓗᒍ ᐊᑭᓕᔅᓴᖏᓐᓂ ᑎᑎᕋᖅᓯᒪᓐᖏᒃᑲᓗᐊᖅᑎᓪᓗᒍ ᑕᐃᒪᓐᓇ ᐊᓯᔾᔨᖅᓯᒪᓕᖅᑐᖅ 
ᑕᐃᒪᓐᖓᑦ ᖁᕕᐊᓱᕝᕕᐅᑉ ᑕᖅᑭᕆᓚᐅᖅᑕᖓᓐᓂ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᐃᓚᒋᐊᕈᑎ ᓯᕗᓪᓕᖅᐹᖅ. ᒥᔅᑕ ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᒥᓂᔅᑕ. ᑭᓯᐊᓂ, ᑖᓐᓇ ᐱᓇᓱᐊᕈᓯᓕᒫᖅ, ᐅᑉᐱᕆᓗᐊᓐᖏᓇᒃᑯ ᐃᓛ ᐃᒪᐃᓚᖓᒻᒪᑦ, ᑖᒃᑯᐊ 
ᐊᑭᓕᕋᔅᓴᐃᑦ ᐊᒥᓲᓕᑐᐃᓐᓇᕋᑕᑉᐸᒻᒪᑕ ᑕᐃᓐᓇ ᐊᑭᓕᐅᕈᑎᒥᓂᖓ ᐊᓚᒃᑲᓚᐅᖅᑎᓐᓇᒍ ᓱᓕ ᐱᓇᓱᐊᕈᓯᑦ 6 
ᐅᕝᕙᓘᓐᓃᑦ 8 ᑖᓐᓇ ᐊᑯᓂᐅᓗᐊᖅᑐᐋᓗᒃ. 
 
ᐆᒃᑑᑎᒋᒍᓐᓇᖅᑕᕋ, ᐃᒃᑯᐊ ᑕᐃᓐᓇ ᑯᐊᐸᕗᑦ ᐃᒃᑯᓂᖓ ᑕᓚᐴ ᐊᑭᖏᓐᓂ ᐊᑭᓕᖅᑐᐃᕕᐅᒥᒻᒪᑦ ᑕᐃᒪ ᑖᓐᓇ 
ᑕᓚᐴᒥ ᐊᑭᓖᑉᐸᑦ ᑕᒪᐅᖓ ᐊᐅᓪᓚᖅᑎᑕᐅᑉᐸᑦ ᑕᐃᒪ ᖃᐅᑐᐊᒻᒪᑦ ᐋᖅᑭᑦᑕᐅᒌᖅᑐᖅ ᐊᑭᓖᒍᑎᕕᓂᖅ ᑕᐃᑯᖓ 
ᐊᓚᒃᑲᕇᖅᑐᖅ ᐊᑭᓕᕆᐊᓕᒻᒧᑦ ᑕᓚᐴᕈᑎᒥᓂᖓ ᐃᓛ ᐊᑭᓖᒍᑎᕕᓂᖓ ᖃᐅᑐᐊᕐᒪᑦ ᐋᖅᑭᑦᑕᐅᒌᖅᑐᖅ. 

ᑭᓯᐊᓂᓕ ᑖᒃᑯᐊ ᐃᑯᒪᐅᑎᓕᕆᔨᒃᑯᑦ ᑕᐃᒪᐃᓐᖏᒻᒪᑕ, ᐱᓇᓱᐊᕈᓰᑦ 6 ᐊᒻᒪ 8 ᓈᕋᑕᕐᒪᑕ ᑭᓯᐊᓂ ᐊᑭᓕᕋᔅᓴᖏᑦ 
ᐊᒥᓲᓕᑐᐃᓐᓇᕋᑕᑦᑎᓪᓗᒋᑦ ᑕᐃᓇ ᐊᑭᓕᕋᔅᓴᖅ ᐊᓚᒃᑲᐸᓐᖏᒻᒪᑦ. ᒥᓂᔅᑕᖃᐃ ᑖᒃᑯᓂᖓ ᑕᑯᒋᐊᕈᓐᓇᓂᐊᖅᐸ? 
ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᑭᓕᖅᓱᐃᔾᔪᑏᑦ ᒫᓐᓇ ᐆᒪᖅᑯᑎᓕᕆᔨᒃᑯᓐᓄᑦ 
ᖃᒪᓂᑦᑐᐊᕐᒥ ᑲᒪᒋᔭᐅᖃᑦᑕᓕᕐᒪᑕ ᐊᑭᓕᖅᑐᐃᕕᐅᔪᖅ.  
 
ᑭᓇᑐᐃᓐᓇᖅ ᐊᑭᓕᖅᓱᐃᒍᑎ ᐊᑭᓕᔅᓴᒥᓐᓂᒃ ᐱᔭᐅᓂᕐᓗᓂ ᑯᐊᐸᒃᑯᓂᓪᓘᓐᓃᑦ ᐊᑭᓕᖅᓱᐃᔨᐅᖃᑦᑕᖅᑐᑦ ᑕᐃᓐᓇ 
ᐱᔭᐅᒍᓂ ᓇᓕᖅᑲᖓ ᐊᔾᔨᖓᓂ ᓇᓕᖅᑲᖓᑕ ᐱᓯᒪᓗᓂ ᔮᓄᐊᕆᒥ ᓱᕐᓗ ᐊᑭᓕᕐᓂᕐᓗᓂᐅᒃ 26-ᖓᓂ. 
 
ᐱᓇᓱᐊᕈᓯᓄᑦ ᐊᑕᐅᓯᖅ ᓄᖑᑉᐸᑦ ᕕᕗᐊᕆᖑᓕᖅᑎᓪᓗᒍ ᑯᐊᐸᒃᑯᑦ ᐊᐅᓪᓚᑎᑦᑎᑎᓪᓗᒋᑦ ᑖᒃᑯᓂᖓ ᑐᓴᒐᔅᓴᓂᑦ 
ᖃᒪᓂᑦᑐᐊᕐᒧᑦ. ᖃᒪᓂᑦᑐᐊᕐᒦᓕᕈᑎᑦ ᐃᓕᔭᐅᓗᑎᑦ ᐊᑭᓕᔅᓴᖏᓐᓄᑦ ᐊᑭᓕᐅᑎᒋᔭᖏᓐᓄᑦ.  
 
ᑖᒃᑯᐊ ᐃᒻᒪᖃᖃᐃ ᑐᒡᓕᐊᓂ ᐊᑭᓕᔅᓴᖃᕐᕕᔅᓴᖓ ᓴᖅᑭᔮᓕᕋᔭᖅᑐᖅ ᑭᖑᓪᓕᕐᒥ ᐊᑭᓕᔅᓴᖓᓂ ᖃᒪᓂᑦᑐᐊᕐᒥᓕ 
ᐊᓪᓚᕝᕕᖓᓂ ᐊᑭᓕᖅᑕᐅᓯᒪᔪᖅ ᐊᒡᓚᒃᑕᐅᓯᒪᒐᔭᖅᑐᖅ. 
 
ᒫᓐᓇᕋᑖᖑᓚᐅᖅᑐᖅ, ᐅᒃᑑᑎᒋᓗᒍ ᐅᖃᖅᑏ, 15-ᒥ ᐊᑭᓕᔅᓴᒥᓂᒃ ᐊᑭᓕᖅᓯᔪᕕᓂᐅᔪᖅ ᐅᖃᐅᑎᔭᐅᑦᑕᖅᑯ 
ᐆᒻᒪᖅᑯᑎᖓᒎᖅ ᓇᑲᑕᐅᓂᐊᕐᓕᕐᒪᑕ. 
 
ᑭᐊᓯᓂ ᒪᕐᕉᓐᓂᒃ ᑕᖅᑮᓐᓄᒃ ᑭᖑᓕᕇᑦᑑᓐᓄᒃ ᐊᑭᓖᓐᓂᖏᒃᑯᕕᑦ ᓇᑲᑕᐅᒐᔭᖅᑐᑎᑦ ᐅᓪᓗᓄᑦ ᑕᓪᓕᒪᓄᑦ 
ᖃᐅᔨᒃᑲᖅᑕᐅᓗᑎᑦ ᐅᕝᕙᓘᓐᓃᑦ 48-ᓄᑦ ᐃᑲᕐᕋᓄᑦ.  
 
ᑕᐃᒪᓕ ᐊᑭᓖᔪᕕᓂᐅᒍᑎᑦ ᐃᓱᒫᓗᒋᐊᑐᓐᖏᑦᑐᑦ ᑭᒃᑯᑐᐃᓐᓇᐃᑦ. ᕿᑐᓐᖏᖅᐅᑎᑕᐅᕙᓐᖏᑐᓪᓘᓐᓃᑦ 
ᐊᑭᓕᔅᓴᖏᑦ ᐆᒻᒪᖅᑯᑎᓄᑦ.  
 
ᑕᐃᒪ ᐅᒃᐱᕈᓱᒃᑐᖓ ᒪᓕᒐᓕᐅᖅᑎᕗᑦ ᑖᓐᓇ ᑮᓇᐅᔭᖁᑎᖏᑦ ᐊᑭᓕᖅᓱᖅᑕᐅᕐᔪᑎᕕᓂᖏᑦ ᐆᒻᒪᖅᑯᑏᑦ 
ᑕᖅᑭᖓᓂ ᖁᕕᐊᓱᕝᕕᒻᒥ ᑖᒃᑯᐊ ᑮᓇᐅᔭᓕᕆᔾᔪᑏᑦ ᑎᑎᕋᖅᑕᐅᓂᖏᑦ ᓱᒃᑲᓂᖅᓴᐅᓕᖅᑐᑦ 
ᐊᖑᒻᒪᑎᓂᖅᓴᐅᓪᓗᑎᓪᓗ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑎᓯᔩ. ᐃᓛᒃ, ᑕᐃᓐᓇᓕ ᑕᑯᓚᐅᖅᑕᕋ ᑕᐃᑲᓂ ᑕᖅᑭᒋᓚᐅᖅᑕᑎᓐᓂ ᐅᖓᓕᐊᓂ 
ᑲᒪᒋᔭᐅᓂᑯᕕᓂᖅ. ᑕᐃᒃᑯᐊ ᐊᑭᓖᒍᑎᕕᓃᑦ ᐊᓚᒃᑲᓚᐅᓐᖏᑦᑐᑦ 6-8 weeks ᑖᓐᓇ a month and a half to 
two months ᑖᓐᓇ ᑕᑭᓗᐊᖅᑐᖅ.  

ᒥᓂᔅᑕ ᐊᐱᕆᑐᐃᓐᓇᖅᑕᕋ ᑖᓐᓇ ᐋᖅᑭᒋᐊᕈᓐᓇᓂᐊᖅᐸᐅ ᐅᕝᕙᓗ ᕿᒥᕐᕈᓯᐊᕈᓐᓇᓂᐊᖅᐸᐅᒃ 
ᐃᓱᐊᓂᖅᓴᐅᖁᓪᓗᒍ ᑕᐃᒃᑯᓄᖓ ᐊᑭᓕᖅᑐᐃᕙᑦᑐᓄᑦ. ᒥᓂᔅᑕᖃᐃ ᑕᒪᔅᓱᒥᖓ ᑕᑯᒋᐊᕈᓐᓇᓂᐊᖅᐸ? ᓇᑯᕐᒦᒃ, 
ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᒪᐃᓕᐅᕐᓂᐊᖅᑐᒍᑦ ᕿᒥᕐᕈᓇᕐᓗᒋᑦ ᑕᐃᒃᑯᐊ 
ᐊᒥᓱᑲᓪᓚᓐᓂ ᐊᑭᓕᖅᓱᐃᕕᓐᓂ ᓄᓇᕗᒻᒥ ᕿᒥᕐᕈᓇᕐᓗᑎᒍ ᖃᔅᓯᒥ ᐊᑭᓖᓐᓂᕐᒪᖔᑕ, ᖃᓄᕐᓗ ᐊᑯᓂᐅᑎᒋᔪᖅ 
ᖃᒪᓂᑦᑐᐊᕐᒨᒐᓱᐊᖃᑦᑕᕐᒪᖔᑕ, ᖃᓄᕐᓗ ᐊᑯᓂᐅᑎᒋᔪᖅ ᐊᒡᓚᑦᑕᐅᓇᓱᐊᓲᖑᒻᒪᖔᑕ 
ᑮᓇᐅᔭᓕᐅᕋᓱᐊᖅᑎᐅᓂᖅᐸᑦ ᐊᑭᓕᖅᓱᐃᔪᖅ ᐆᒻᒪᖅᑯᑎᓂᑦ ᐅᕝᕙᓘᓐᓃᑦ ᓇᒻᒥᓂᖃᕐᑎᐅᓂᖅᐸᑦ.  
 
ᑕᐃᒪᓕ business-ᖃᕐᑎᐅᓂᖅᐸᑦ, business-ᖑᔪᖅ ᑕᐃᒪ ᐅᖃᑏ, business-ᖑᔪᑦ ᑕᒪᒃᑯᐊ 
ᐅᑎᖅᑎᕐᕕᐅᖃᑦᑕᕐᒪᑕ $2-ᒥᓕᐊᓐ ᑮᓇᐅᔭᓕᐅᕈᑎ ᐅᑎᖅᑎᑦᑎᕕᐅᖃᑦᑕᕐᒪᑕ ᐆᒻᒪᖅᑯᑎᓕᕆᔨᒃᑯᓐᓂ 
ᖃᐅᔨᒪᔭᐅᓪᓗᐊᕌᓗᓐᖏᒻᒪᑦ ᑕᒪᓐᓇ ᐅᑎᖅᑎᑦᑎᕕᐅᖃᑦᑕᕐᓂᖏᑦ.  
 
ᑖᒃᑯᐊ ᖃᐅᔨᒋᐊᓚᖓᔭᒃᑲ ᐊᒻᒪᓗ ᑕᐃᒃᑯᐊ ᐊᑭᓕᖅᓱᐃᕕᐅᖃᑦᑕᖅᑐᐃᑦ ᖃᐅᔨᒋᐊᕐᕕᒋᓗᒋᑦ. ᓇᑯᕐᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐱᖓᔪᖓᑦ ᑭᖑᓪᓕᖅᐹᖓ ᐊᐱᖅᑯᑎᔅᓴᐃᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᖁᔭᓐᓇᒦᒃ, ᐅᖃᖅᑎᓯᔩ. ᑖᓐᓇ ᒥᓂᔅᑕ ᐅᐱᒋᕙᕋ ᑕᐃᒪᐃᓐᓂᐊᕐᒪᑦ. ᑭᓯᐊᓂ ᐅᖃᑲᐃᓐᓇᒥᒻᒪᑦ 90 days, 
60 days, 30 days notice-ᓚᖅᑲᐅᒥᒻᒪᑦ ᑭᓯᐊᓂ ᐅᓇ ᑕᑯᔭᐅᕙᑦᑐᑑᒻᒪᑦ 48 hours notice. 
 
ᑖᓐᓇ 48 hours ᑖᓐᓇᑑᕙᒻᒪᑦ ᖃᐅᔨᑎᒋᐊᑐᐃᓐᓇᖅᑕᕋ ᐊᐱᖅᑯᓯᐅᓐᖏᑦᑐᖅ. ᓇᑯᕐᒦᒃ, ᐅᖃᖅᑎᓯᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. (ᑐᓵᔨᒃᑯᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅᑕ 
ᐲᑕᓴᓐ. 
 
ᐊᐱᖅᑯᑦ 062 - 2(4): ᓯᕗᓂᒃᓴᑐᖃᒧᑦ ᑮᓇᐅᔭᖃᖅᑎᑕᐅᓂᖓ ᐃᖃᓗᑦᑑᑦᑎᐊᒥ ᐃᓄᓯᖃᑦᑎᐊᓂᕐᒧᑦ 

ᐅᐸᒃᑕᕐᕕᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ.  
 
ᐅᖃᖅᑏ, ᑭᖑᓪᓕᖅᐹᒥ ᓄᕖᕝᕙᒥ ᑲᑎᒪᑎᓪᓗᑕ ᐅᖃᐅᓯᖃᓚᐅᖅᓯᒪᒐᒪ ᐃᖃᓗᒃᑑᑦᑎᐊᕐᒥᐅ ᑕᐃᒃᑯᐊ 
ᐋᓐᓂᐊᖅᑕᐃᓕᒪᑎᑦᑎᐅᔪᑦ ᑕᐃᒃᑯᐊ ᐅᖃᐅᓯᖃᓚᐅᖅᓯᒪᒻᒪᑕ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐃᓅᓯᖃᑦᑎᐊᓂᕐᒧᑦ 
ᒪᒃᑯᑐᓪᓗ ᐃᓐᓇᑐᖃᐃᓪᓗ.  
 
ᒪᒥᐊᓇᖅᑑᒐᓗᐊᖅ ᑮᓇᐅᔭᐃᑦ ᑖᒃᑯᐊ ᓴᖅᑭᑕᐅᔪᓐᓇᖃᑦᑕᖏᒻᒪᑕ ᐊᕐᕌᒍᑕᒫ ᑖᒃᑯᐊᓗ ᑎᒥᐅᔪᑦ 
ᐊᔪᖅᓴᖃᑦᑕᖅᑐᓂᑦ.  

ᐊᐱᖅᑯᑎᒋᔭᕋ ᒥᓂᔅᑕᒧᑦ, ᒥᓂᔅᑕ ᓇᓗᓇᐃᖅᓯᕕᒋᔪᓐᓇᖅᐹᖓ ᖃᓄᐃᑦᑐᓂᑦ ᐃᓱᒪᔅᓴᖅᓯᐅᕈᑎᖃᕐᓯᒪᒻᒪᖔᑕ 
ᐊᕐᕌᒍᒧᑦ ᐊᑕᐅᓯᐅᓐᖏᑦᑐᒧᑦ ᐊᖏᖃᑎᒌᖃᑎᓕᐅᕈᓐᓇᕐᒪᖔᑦ ᓄᓇᓕᓐᓂᑦ ᑎᒥᐅᔪᓂᑦ ᐃᖃᓗᒃᑑᑦᑎᐊᕐᒥ ᓱᕐᓗ 
ᖃᓄᐃᑦᑕᐃᓕᒪᑎᑦᑎᓂᕐᒧᑦ ᑎᒥᖁᑎᖏᓐᓄ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓂᕈᐊᖅᑕᐅᓯᒪᔪᖅ, ᓕᐅᓇ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᖓᓂ ᐊᐅᓚᔾᔭᒋᐊᖅᑎᑦᑎᒋᐊᖅᓯᒪᔪᒍᑦ 
ᕿᒥᕐᕈᓇᑦᑕᐅᓂᖓᓂ ᐊᒻᒪᓗ ᐆᒃᑐᕋᐅᑏᓐᓂ ᒪᕐᕉᓐᓂᒃ ᓄᓇᓖᓐᓂᒃ ᐆᒃᑐᕋᖅᓯᒪᓪᓗᑕ ᑮᓇᐅᔭᖅᑐᕈᑎᔅᓴᖏᓐᓄᑦ. 
 
ᐋᖅᑭᓱᖅᑕᐅᓯᒪᓂᐊᖅᑐᑦ ᓄᓇᓕᓐᓄᑦ ᖃᓄᐃᑦᑕᐃᓕᒪᑎᑦᑎᔨᐅᔪ ᐋᓐᓂᐊᕖᓪᓗ ᐊᒻᒪᓗᒃᑕᐅᖅ ᑲᑐᔾᔨᖃᑎᒌᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. ᐊᕐᕌᒍᒧᑦ ᐊᑕᐅᓯᐅᖏᑦᑐᒧᑦ ᑮᓇᐅᔭᖃᑦᑎᑕᐅᔪᓐᓇᕐᒪᖔᑕ ᓄᓇᓕᓐᓂ 
ᐊᐅᓚᔾᔭᑦᑕᐅᒋᐊᖅᓯᒪᔪᑦ.  
 
ᐊᒻᒪᓗ ᐊᑕᐅᑦᑎᒃᑯᑦ ᑭᖑᓪᓕᖅᐹᒥ ᑲᑎᒪᕐᔪᐊᑎᓪᓗᑕ ᓴᖅᑭᑦᑎᓚᐅᖅᓯᒪᒐᒪ ᐅᓂᒃᑳᓂᒃ 
ᐋᓐᓂᐊᖃᑦᑕᐃᓕᒪᑎᑦᑎᔾᔪᑎᒧᑦ. ᐅᓂᒃᑳᖅᓯᒪᔪᑦ ᓄᓇᓕᓐᓂ ᐋᓐᓂᐊᖃᑦᑕᐃᓕᒪᑦᑎᑎᓂᕐᒧᑦ 
ᐆᑦᑐᕋᐅᑕᐅᔪᓐᓇᖅᑐᓂᒃ. ᑐᓐᖓᕕᒃᑯᓐᓄᓪᓗ ᐊᑐᓕᖅᑎᑕᐅᓗᑎᒃ ᑖᒃᑯᐊ ᐅᓂᒃᑳᑦ. 
 
ᓯᕗᒧᑉᐸᓪᓕᐊᔪᒎᒐᓗᐊᖅ ᐊᕐᕌᒎᒧᑦ ᐊᑕᐅᓯᐅᖏᑦᑐᒧᑦ ᑮᓇᐅᔭᖃᑦᑎᑦᑎᖃᑦᑕᓂᕐᒧᓐ ᓄᓇᓕᓐᓄᑦ ᐆᑦᑐᕋᐅᑎᓂᒃ 
ᓴᖅᑭᑎᓪᓗᑕ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᓂᒃᑳᖓᓐᓂᒃ ᑕᑯᓚᐅᖅᑐᖓ 
ᐅᖃᓕᒫᓚᐅᖅᑕᒃᑲ. ᖃᐅᔨᓴᐃᔪᒪᓪᓗᑎᒃ ᐊᕐᕌᒍᒧᑦ ᐊᑕᐅᓯᐅᖏᑦᑐᒥᒃ ᑮᓇᐅᔭᖃᑦᑎᑕᐅᔪᓐᓇᕐᒪᖔᑕ 
ᐋᓐᓂᐊᖃᕐᓇᖏᑦᑐᓕᕆᔾᔪᑕᐅᔪᑦ ᓄᓇᓕᓐᓂ.  
 
ᑭᓇᓕ ᑲᒪᕙ ᑕᐃᒪᓐᓇᐃᑦᑐᓂᒃ ᑐᒃᓯᕋᐅᑎᓕᐅᕐᓂᕐᒧᑦ, ᐊᐅᓚᔾᔭᐃᓂᕐᒧᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐅᓂᒃᑳᓕᐊᖓ 
ᓴᖅᑭᑕᐅᓚᐅᖅᑐᖅ ᐱᓕᕆᖃᑕᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑦ, ᑐᓐᖓᕕᒃᑯᓪᓗ. ᑖᒃᑯᐊ ᑲᑎᖅᓱᐃᓂᕐᒥᒃ 
ᐃᓱᒪᖃᓚᐅᖅᑐᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᑲᓇᑕᐅᑉ ᒐᕙᒪᒃᑯᖏᑦ, ᑐᓐᖓᕕᒃᑯᑦ, ᐃᒪᓐᓇ ᑲᑎᓐᖓᓪᓗᑎᒃ 
ᐱᓕᕆᔪᒪᓚᐅᕐᒪᑕ ᑐᓴᕋᔅᓴᓂᒃ ᐋᖅᑭᒃᓱᐃᓗᑎᒃ ᐊᑐᓕᖁᔭᓕᐊᓂᓪᓗ ᐸᕐᓇᐃᔾᔪᑎᖃᕐᓗᑎᒃ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᐅᓚᔾᔭᑦᑕᐅᒋᐊᓚᐅᖅᑐᑦ ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑕᐅᓚᐅᖅᑐᑦ.  
 
ᐃᓚᖏᑦ ᓴᖅᑭᑕᐅᓯᒪᒻᒥᔪᑦ ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᔨᐅᔪᓄᑦ. ᑖᒃᑯᐊ ᐱᓕᕆᐊᓂᒃ ᐊᕐᕌᒍᑕᒫᑦ 
ᐱᓕᕆᐊᖃᖃᑦᑕᑉᒪᑕ  

ᐊᕐᕌᒍᑕᒫᓪᓗ ᑮᓇᐅᔭᖃᑦᑎᑕᐅᖃᑦᑕᖅᖢᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᖅᑲᓇᐃᔭᖃᑎᖃᑦᑐᒍᑦ ᓄᓇᓖᓐᓂᒃ 
ᒪᕐᕉᓐᓂᒃ ᐆᑦᑐᕋᐅᑎᓕᐅᖅᖢᑕ ᖃᓄᖅ ᑖᒃᑯᐊ ᑭᐅᔭᐅᒍᓐᓇᕐᒪᖔᑕ.  
 
ᑖᓐᓇ ᐱᑦᔪᑎᒋᓪᓗᒍ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᓕᐅᕐᕆᐊᖃᕐᓂᐊᖅᑐᒍᑦ ᑭᓯᐊᓂ ᐱᓕᕆᖃᑎᒋᓗᑎᒍ 
ᑐᓐᖓᕕᒃᑯᑦ ᐊᒻᒪᓗᒃᑕᐅᖅ ᒐᕙᒪᑐᖃᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᕕᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ. ᐅᖃᖅᑏ, ᐃᖃᓗᒃᑑᑦᑎᐊᕐᒥ ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᑎᓕᔭᐅᓯᒪᔾᔪᑎᖓᓂᒃ ᐊᑖᒎᒻᒪᑦ ᐱᓕᕆᕕᖓᑕ.  
 
ᒥᓂᔅᑕᐅᔪᖅ ᓯᕕᑐᔪᒃᑯᑦ ᑮᓇᐅᔭᖃᑦᑎᑦᑎᒍᓐᓇᖅᐸ ᐊᐅᓚᑦᔪᑎᒃᓴᕆᓂᐊᖅᑕᖏᓐᓂᒃ ᓄᓇᓕᓐᓂ ᓲᕐᓗ 
ᑎᒥᖁᑎᒋᔭᖏᓐᓄᑦ, ᓲᕐᓗ ᐃᖃᓗᒃᑑᑦᑎᐊᕐᒥ ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᑎᒥᖁᑎᖓᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐊᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑕᕝᕙ ᐃᓚᒋᔭᖓ ᕿᒥᕐᕈᓇᓐᓂᕆᔭᑦᑕ 
ᓄᓇᓕᓐᓂ ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ. ᓲᕐᓗ ᐃᖃᓗᒃᑑᑦᑎᐊᕐᒥ ᐆᑦᑑᑎᒋᓗᒍ ᑖᒃᑯᐊ ᐋᖅᑭᓱᖅᓯᒪᓂᕆᔭᖓ 
ᑕᒪᓐᓇ ᐊᑐᖅᑕᐅᔪᓐᓇᓂᐊᕐᓗᓂ ᓄᓇᓕᓐᓂ ᑕᐃᒪᓐᓇ ᐋᖅᑭᒃᓯᒪᓇᓱᒃᑕᕗᑦ.  
 
ᒫᓐᓇ ᐆᑦᑐᕋᖅᑐᒍᑦ ᓄᓇᓕᓐᓂ ᑖᒃᑯᓂᖓ ᐊᒻᒪᓗᒃᑕᐅᖅ ᐊᐃᑉᐸᖓ, Hᐊᒻᓚᒃᑯᑦ ᐊᑖᓃᑦᖢᓂ ᐊᐃᑉᐸᖓ ᑎᒥᐅᔫᑉ 
ᐊᑖᓃᑦᖢᓂ. ᒫᓐᓇ ᑖᒃᑯᐊ ᐆᑦᑐᕋᖅᑕᐅᔫᒃ ᒪᕐᕉᒃ. ᑭᐅᔾᔪᑕᐅᓇᓱᒃᑐᑎᒃ ᓴᖅᑭᑕᖓᓂᒃ ᑖᒃᓱᒪ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ, 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᒻᒪᓐ. ᐃᖃᓗᒃᑑᑦᑎᐊᕐᒥ ᑕᐃᑲᓂ ᑲᒪᕕᐅᔪᖅ 
ᐱᔨᑦᓯᕋᖃᑦᑕᕐᒪ ᖃᓄᑐᐃᓐᓇᓕᒫᑎᐊᖅ ᑕᒫᓂ ᐅᖃᐅᓯᕆᖃᑦᑕᖅᓯᒪᓪᓗᒋᓪᓗ ᑲᑎᒪᕕᐅᑉ ᐃᓗᐊᓂ 
ᐱᓕᕆᐊᖃᖃᑦᑕᓗᐊᕐᓂᖅᓴᐅᒻᒪᑕ ᑕᒪᒃᑯᓂᖓ ᑮᓇᐅᔭᓂᒃ. ᑖᒃᑯᓄᖓ ᑐᓂᔭᐅᖃᑦᑕᖅᑐᓂᒃ.  
 
ᒥᓂᔅᑕ ᑲᒪᒋᔭᖃᖃᑦᑕᕐᒪᑦ ᐊᕐᕌᒍᑕᒫᑦᓯᐊᖅ ᐱᔨᑦᓯᕋᖅᑕᐅᔪᓐᓇᕋᔭᖅᑐᓂᒃ ᒐᕙᒪᑐᖃᒃᑯᓐᓂᑦ ᓄᓇᕗᑦ 
ᒐᕙᒪᒃᑯᖏᓐᓂᓪᓗ ᐃᖅᑲᓇᐃᔭᖅᑎᖓᓗ ᑕᖃᓯᒪᔪᒻᒪᕆᐊᓘᖃᑦᑕᖅᖢᓂ ᐊᒻᒪᓗᒃᑕᐅᖅ ᑐᒃᓯᕋᕈᑎᖃᖃᑦᑕᖅᖢᑎᒃ 
ᑮᓇᐅᔭᓂᒃ.  
 
ᒥᓂᔅᑕ ᐊᐱᕆᕙᕋ: ᒥᓂᔅᑕ ᑕᐃᒪᓐᓇᖃᐃ ᐃᓅᓯᓕᕆᓂᕐᒧᑦ ᑲᒪᒋᔭᖃᑦᓯᐊᕈᓐᓇᓂᐊᖅᐸ ᐃᖃᓗᑦᑑᑎᐊᕐᒥᐅᑕᐅᔪᓂᒃ 
ᐃᖅᑲᓇᐃᔭᖅᑎᖏᓐ ᑕᖃᓯᒪᔪᐊᓘᖃᑦᑕᕐᒪᑕ ᒫᓐᓇᐅᔪᖅ?  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑑᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓐᓇ ᑕᒪᓐᓇ ᕿᒥᕐᕈᐊᕆᔭᕗᑦ ᐱᑦᔪᑎᒋᓪᓗᒍ 
ᕿᒥᕐᕈᒐᑦᑕ ᑕᒪᒃᑯᐊ ᓄᓇᓕᓐᓂ ᑎᒥᐅᔪᑦ ᖃᓄᐃᓕᐅᕈᓐᓇᕋᔭᒻᒪᖔᑕ ᑖᒃᑯᐊ ᕿᒥᕐᕈᓂᐊᖅᐸᕗᑦ.  
 
ᐊᒻᒪᓗ ᐃᑲᔪᕈᑎᖃᕈᒪᓯᒪᔪᒍᑦ ᑮᓇᐅᔭᓂᒃ ᐊᑐᖅᑕᐅᔪᓐᓇᕋᔭᖅᑐᓂᒃ ᑕᐃᑲᓂ ᓄᓇᓕᒻᒥ ᐱᓕᕆᐊᕈᑕᐅᓂᐊᖅᑐᓄᑦ. 
ᒐᕙᒪᑐᖃᒃᑯᑦ ᐃᓚᒋᔭᐅᒋᐊᖃᕐᒪᑕ ᐱᖁᔭᖏᑦ ᒪᓕᒋᐊᖃᕐᒥᒐᑦᑎᒍ ᐃᓂᒃᑳᖃᑦᑕᕐᓗᑕᓗ ᑮᓇᐅᔭᖅᑖᕈᑎᒋᔭᑦᑎᓐᓂᑦ.  
 
ᑖᒃᑯᐊ ᐆᑦᑑᑎᒋᓗᒋᑦ ᐃᓚᐅᑎᑕᐅᒋᐊᖃᕐᓂᐊᕐᒪᑕ ᒐᕙᒪᑐᖃᒃᑯᑦ, ᑖᒃᑯᐊ ᑮᓇᐅᔭᖅᑖᕆᖃᑦᑕᖅᑕᖏᑦ ᑖᒃᑯᐊᑐᐊᑦ 
ᕿᒥᕐᕈᔾᔮᓐᖏᑕᖅᐳᑦ. ᑕᒪᒃᑯᓂᖓᓗ ᐅᖃᐅᓯᕆᖅᑲᐅᔭᖏᓐᓂᑦ ᖃᐅᔨᓴᕈᑎᖃᕐᓂᐊᖅᑐᒍᑦ ᑕᒪᓐᓇ ᐱᒋᐊᓕᓵᓚᐅᕐᒪᑦ 
ᖃᐅᔨᔾᔪᑎᒋᔭᐅᔪᑦ ᑐᓐᓂᐅᑎᒋᓛᖅᑕᒃᑲ ᑐᕝᕗᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 063 - 2(4): $40 ᒥᓕᐊᓐ ᑮᓇᐅᔭᖃᖅᑎᑕᐅᓂᖅ ᒐᕙᒪᑐᖃᒃᑯᓐᓂ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔪᒪᔭᕋ ᐃᖏᕐᕋᔾᔪᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
ᑮᓇᐅᔭᓕᕆᔨᐅᒻᒫᖅᖢᓂᐅᒻᒪᑦ ᐊᑲᐅᓈᖅᐳᖅ.  
 
ᖃᐅᔨᒪᒻᒪᑦ ᑖᒃᑯᐊ ᐹᕙᓐ ᓛᓐᑯᑦ ᐱᖁᑎᖏᑦ ᑕᕝᕗᖓ ᓂᐅᔭᐅᖃᑦᑕᕐᒪᑕ ᒥᑦᑎᒪᓕᒻᒧᑦ. ᐅᖅᓱᐊᓗᐃᑦ ᑕᕆᐅᓪᓗ 
ᐃᑯᑕᖅᑐᒧᑦ ᑕᕆᐅᕆᔭᐅᓲᑦ ᐊᓯᖏᓪᓗ ᐱᖁᑏᑦ, ᐃᓪᓗᒃᓴᐃᓪᓗ ᐊᒻᒪ ᖃᖓᑕᓲᒧᑦ ᐊᔾᔭᖅᑐᖅᑕᐅᑦᑕᓕᕆᕗᑦ 
ᒥᑦᑎᒪᑕᓕᒻᒥ ᒥᐊᕆ ᕆᕗᒧᑦ.  
 
ᑕᐃᒪ ᑖᓐᓇ ᑐᓚᑦᑕᕐᕕᖃᓐᖏᒻᒪᑦ ᓂᐅᕋᐃᕝᕕᖃᓐᖏᒻᒪᑦ ᐅᒥᐊᕐᔪᐊᒧᑦ. ᐅᑭᐊᔅᓵᖅ ᐊᐱᕆᓚᐅᖅᑕᖓᓂᑦ ᐃᓛᒃ 
ᐅᖃᐅᓯᕆᓚᐅᖅᑕᖓᓂᑦ ᐊᐱᕆᔪᒪᔪᖓ ᐅᓇ ᐱᔾᔪᑎᒋᓪᓗᒍ.  
 
ᖃᐅᔨᒪᒐᓗᐊᖅᑐᖓ ᒫᔅᓯ 19-ᖑᓚᐅᓐᖏᑦᑐᖅ ᑭᓯᐊᓂ ᒐᕙᒪᑐᖃᒃᑯᑦ ᐅᖃᓚᐅᕐᒪᑕ ᐱᕈᖅᓰᕕᒻᒥᒡᒎᖅ 
ᑮᓇᐅᔾᔭᓴᓐᖏᓗᐊᕌᖓᑕ ᐅᕝᕙᓘᓐᓃᑦ ᒪᑯᐊ ᐃᖏᕐᕋᔾᔪᑎᕐᔪᐊᑦ urban transit ᐃᑲᔪᖅᑕᐅᓂᐊᕐᒪᑕ. ᑖᓐᓇᒎᖅ 
ᑮᓇᐅᔭᖅ budget ᐊᖏᖅᑕᐅᑉᐹᑦ ᒫᔅᓯ 19-ᒥ. ᐅᖃᐅᑎᔪᓐᓇᖅᐹᖔ ᑐᓴᖅᓯᒪᓕᕐᒪᖔᑦ ᑖᓐᓇ $40,000,000 
ᓂᕆᐅᒋᓚᐅᖅᑕᖓ ᓴᖅᑭᓐᓂᐊᕐᒪᖔᑦ ᑕᕝᕙᓂ ᒫᔅᓯ 19-ᖑᓕᖅᐸᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ, ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᓯᔨ. ᐃᓐᓇ ᐅᖃᐅᓯᕆᓐᓂᖅᐸᒍ ᑮᓇᐅᔭᖅ $40,000,000 ᒫᓐᓇ 
ᐃᒪᕐᒥᐅᑕᓕᕆᔨᒃᑯᓐᓂᑦ, ᒐᕙᒪᑐᖃᒃᑯᓐᓂᑦ ᕿᓂᖅᑕᐅᔪᖅ ᑕᐃᒃᑯᓄᖓ 7-ᓄᑦ ᓄᓇᓕᓐᓄᑦ 
ᑐᓚᑦᑕᕐᕕᓕᐅᕈᑕᐅᓇᔭᖅᑐᑎᒃ ᑕᐃᒃᑯᐊ ᑮᓇᐅᔭᖅ ᕿᓂᖅᑕᐅᔪᑦ ᓱᓕ. 
 
ᐊᓯᐊᓂᑦ ᑮᓇᐅᔭᖅᑕᖃᒃᑲᓂᕐᓂᐊᕐᒪᖔᑦ ᑐᓴᐅᒪᓐᖏᑦᑐᖓ ᓱᓕ ᑭᓯᐊᓂ ᑖᓐᓇ $40,000,000-ᓕ ᑖᓐᓇᐅᓂᖅᐸᑦ 
ᐅᖃᐅᓯᕆᔭᖓ, ᐊᐱᖅᑯᓯᕆᔭᖓ, ᒫᓐᓇ ᕿᓂᖅᑕᐅᔪᖅ ᓱᓕ ᐃᒪᕐᒥᐅᑕᓕᕆᔨᒃᑯᓐᓄᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᑕᕋ ᒥᓂᔅᑕ ᑭᐅᒻᒪᑦ. ᑖᔅᓱᒥᖓ ᐅᖃᐅᓯᖃᖅᑐᖓ. ᐅᓇ ᕼᐋᖕ 
ᐱᔾᔪᑎᒋᓗᐊᖅᑕᕋ ᖃᖓᑕᓲᒃᑯᓪᓗ ᐅᒥᐊᕐᔪᐊᒃᑯᓪᓗ ᑭᓯᐊᓂ ᐃᖏᕐᕋᔾᔪᑎᖃᓲᖑᒐᑦᑕ ᓄᓇᕗᑦ ᐃᓗᐊᓂ. 
 
ᑖᒃᑯᐊ ᐅᕙᑦᑎᓐᓂ ᐊᔪᖅᓴᖏᓐᓂᖅᓴᕐᔪᐊᒻᒪᕆᐊᓘᐃᑦ ᒐᕙᒪᒃᑯᑦ, ᒐᕙᒪᑐᖃᒃᑯᓐᓄᑦ ᐃᑲᔪᖅᑕᐅᓂᐊᕐᒪᑕ 
ᐃᖏᕐᕋᔾᔪᑎᑎᒍᒡᒎᖅ. ᑖᓐᓇ ᐊᔭᐅᖅᑐᕆᐊᕈᓐᓇᖅᐹ ᑖᒃᑯᓂᖓ ᒐᕙᒪᑐᖃᒃᑯᓐᓂᑦ, ᑕᑯᒋᑦ ᑐᓚᑦᑕᕐᕕᖃᕆᐊᖃᖅᑐᒍᑦ 
ᓄᓇᑦᕗᑎᓐᓂ ᐊᑐᖅᑐᒻᒪᕆᐊᓘᒻᒪᑦ ᑖᓐᓇ ᐱᓗᐊᖅᑐᒥᑦ ᑮᓇᐅᔾᔭᔅᓴᒐᓱᐊᓕᖅᑎᓪᓗᑕ ᐅᔭᕋᑦᑕᕆᐊᓕᕈᑦᑎᒍ. 
ᐅᖃᐅᑎᔪᓐᓇᖅᐹᖔ ᑖᓐᓇ ᐊᔭᐅᖅᑐᕆᐊᓪᓚᒃᑲᓐᓂᕐᓂᐊᖅᐹ ᐱᔾᔪᑎᒋᓪᓗᒍ ᒐᕙᒪᑐᖃᒃᑯᑦ 
ᑐᓂᓯᓯᒪᓂᐊᕐᓂᕋᐃᓕᖅᑎᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᒪᓐᓇ ᐱᓕᕆᐊᕆᓇᓱᐃᓐᓇᖅᑕᕗᑦ ᑮᓇᐅᔭᓂᒃ 
ᕿᓃᓐᓇᖅᑐᒍᑦ ᐊᐱᖅᓱᐃᓐᓇᖅᑐᒍᓪᓗ ᐋᑐᕚᒧᑦ ᑮᓇᐅᔭᓂᒃ ᑕᒪᒃᑯᐊ ᓄᓇᓖᑦ ᑐᓚᑦᑕᕐᕕᑦᑖᕆᐊᖃᕐᓂᖏᑦ 
ᐱᔾᔪᑎᒋᓪᓗᒋᑦ. ᑕᒪᓐᓇ ᓄᖅᑲᐅᑎᒋᓚᐅᓐᖏᑕᕗᑦ ᓱᓕ ᐱᓕᕆᐊᕇᓐᓇᕐᓂᐊᖅᑐᒍᓗ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐊᐃᑉᐸᖓᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᑦᑎᑦᑎᔩ. ᑖᓐᓇ ᒥᓂᔅᑕ ᐅᖃᐅᑎᔪᓐᓇᕐᓂᐊᖅᐹᖔ, ᐅᖃᐅᑎᔪᓐᓇᕐᓂᐊᖅᐱᑎᒎᑦ 
ᐅᕝᕙᓘᓐᓃᑦ ᑖᒃᑯᐊ 7-ᖑᔪᑦ ᓇᓗᓇᐃᓚᐅᖅᑕᖏᑦ ᐅᑭᐊᖅ ᑐᓚᑦᑕᕐᕕᑦᑖᕆᐊᖃᓗᐊᓐᖑᐊᖅᑐᑦ. 
ᐅᖃᐅᓯᕆᔪᓐᓇᕐᓂᐊᖅᐸᐃᑦ ᑖᓐᓇ ᒪᓕᒐᓕᐅᕐᕕᒃ ᒪᑐᓚᐅᓐᖏᓐᓂᖓᓂ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᒪᒥᐊᓇᖅ ᑐᑭᓯᑦᓯᐊᓐᖏᓐᓇᒃᑯ, ᑐᑭᓯᒋᐊᖅᑎᒍᓐᓇᖅᐹᖓᖃᐃ. 
ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᖅᐱᐅᒃ, ᒥᔅᑕ ᐊᕐᕚᕐᓗᒃ? 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓗᐊᑯᓗᒃ.  
 
ᑖᒃᑯᐊ ᐅᖃᓚᐅᕐᒪᑦ ᐅᑭᐊᖅ ᑖᓐᓇᒎᖅ $40,000,000 ᐅᖃᐅᓯᕆᔭᐅᖃᑦᑕᓚᐅᕐᒪᑦ ᓴᓇᔾᔪᑎᒃᓴᒫᖑᓪᓗᓂ ᑖᒃᑯᓄᖓ 
ᑐᓚᒃᑕᕐᕕᒃᑖᕆᐊᖃᓗᐊᓐᖑᐊᖅᑐᓄᑦ 7ᖑᔪᓄᑦ ᓄᓇᓕᖕᓄᑦ. ᐅᑭᐅᓂᒃ ᐊᒥᓱᖅᔪᐊᕌᓗᖕᓂᑦ ᕿᓂᕈᓐᓇᕐᒪᑦ 
ᐅᕝᕙᓘᓐᓃᑦ ᕿᓚᒻᒥᒻᒪᕆᑯᓗᒃ ᕿᓂᕈᓐᓇᕐᒪᑦ. ᕿᓃᓐᓇᖅᑎᓪᓗᒍ ᑖᒃᑯᐊ ᑐᓚᒃᑕᕐᕕᒃᓴᖃᕋᓱᓚᐅᕋᓗᐊᕐᓗᑎᒃ 
Baffinland-ᑯᑦ ᒥᑦᑎᒪᑕᓕᖕᒥᑦ ᐊᓯᐊᒍᑦ, ᐊᑯᓂᒍᓱᓕᑐᐃᓐᓇᕆᐊᖃᕐᒪᑕ. ᑖᓐᓇᓗ ᑮᓇᐅᔾᔭᒃᓴᔾᔪᑕᐃᓪᓗᓂ local 
business-ᖑᔪᓄᑦ ᒥᑦᑎᒪᑕᓕᖕᒥ. 
 
ᐅᖃᐅᑎᔪᓐᓇᕐᓂᐊᖅᐱᑎᒍᑦ ᐅᓇ ᑲᑎᒪᓂᕗᑦ ᒫᑦᓯᒥ ᒫᑦᓯ 30ᒥᖃᐃ ᐃᓱᓕᓐᓂᐊᖅᐸᑦ ᑖᓐᓇ 
ᐃᓱᓕᓚᐅᖏᓐᓂᖓᓂᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐅᑕᖅᑭᑐᐃᓐᓇᖅᑐᒍᑦ ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᖃᓄᖅ 
ᑭᐅᓂᐊᕐᒪᖔᑕ. ᕿᓂᖅᓯᒪᓂᕋᕐᒪᑕ ᑮᓇᐅᔭᓂᒃ. ᓇᓂᓯᑐᐊᖅᐸᑕ ᑕᒪᓐᓇᓗ ᑲᔪᓯᒋᐊᕈᓐᓇᕋᔭᖅᖢᓂ ᑖᒃᑯᓇᓂ 
ᓄᓇᓕᖕᓂᑦ 7ᖑᔪᓂᒃ. ᑖᒃᑯᐊ ᐅᑕᖅᑭᑐᐃᓐᓇᖅᑕᕗᑦ ᐃᒪᕐᒥᐅᑕᓕᕆᔨᒃᑯᑦ. ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ) ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᑕᖅᑭᑐᐃᓐᓇᕆᐊᖃᖅᑰᖏᓐᓇᑦᑕ ᓄᓇᕗᑦ ᒐᕙᒪᑦ. ᐅᖃᖅᓯᒪᖕᒪᑕ Federal 
Government-ᑯᓪᓗ ᓄᓇᕗᑦ ᒐᕙᒪᒃᑯᓪᓗ Economic Development-ᒎᒃ ᑕᒪᓐᓇ ᐊᑐᕆᖕᒪᔾᔪᒃ 
ᐱᕙᓪᓕᐊᑎᑦᑎᓂᕉᖅ ᑮᓇᐅᔾᔭᒃᓴᕋᓱᐊᖅᑐᓂᒃ ᐊᑐᕆᖕᒪᔾᔪᒃ.  
 
ᑖᑦᓱᒪ ᐃᓚᒋᖕᒪᔾᔪᒍ Fisheries ᑖᒃᑯᐊ ᐃᒪᕐᒥᐅᑕᓕᕆᔩᑦ ᐅᖃᐅᑎᔪᓐᓇᖅᐸᐃᑦ, ᑕᑯᒋᑦ ᐅᓇ 
ᐱᕙᓪᓕᐊᑎᑦᑎᓇᓱᖕᓂᐅᑦ ᓄᓇᕗᑦᑕ ᐃᓗᐊᓂ ᐃᓚᒋᖕᒪᒍ, ᖃᐅᔨᓯᑕᐅᓵᓕᔪᓐᓇᖅᐱᑖ ᑮᓇᐅᔭᖅᑕᖃᕐᓂᐊᕐᒪᖔᑦ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑖᒃᑯᐊ ᐃᒪᕐᒥᐅᑕᓕᕆᔨᒃᑯᑦ ᑕᒪᑐᒥᖓ ᐱᓕᕆᐊᖃᖅᑐᑦ 
ᑮᓇᐅᔭᓂᒃ ᕿᓂᖅᑐᓃᓛᒃ ᑖᒃᑯᓂᖓᓗ ᑎᑎᕋᓚᐅᖅᑐᑦ ᑖᒃᑯᓂᖓᓗ ᓄᓇᓕᖕᓂᑦ ᖃᐅᔨᓴᓚᐅᖅᑐᑦ 7-ᐅᔪᓂᒃ. 
 
ᑕᒪᒃᑯᓂᖓ ᑐᑭᓯᐊᑦᑎᐊᖅᑐᑦ ᑐᐊᕕᕈᑎᖃᕐᓂᓗᒃᑐᑦᑕᐅᖅ ᖃᓄᖅ ᐱᓪᓚᕆᐅᑎᒋᖕᒪᖔᑕ ᑐᑭᓯᐊᑦᑎᐊᕐᒪᑕ 
ᓇᖕᒥᓂᕐᓗ ᑕᑯᔭᖅᑐᖅᑕᕐᒫᓚᐅᖅᖢᑎᒃ ᑖᒃᑯᓂᖓ ᓄᓇᓕᖕᓄᑦ. ᐅᕙᒍᑦ ᐃᖅᑲᓇᐃᔭᖅᑎᑦᑎᓐᓂᑦ ᐱᖃᑎᖃᖅᖢᑎᒃ 
ᑖᒃᑯᐊ ᑐᑭᓯᓯᒪᓂᐊᓕᒃᑐᑦ ᖃᓄᖅ ᑕᒪᓐᓇ ᑐᐊᕕᕐᓇᖅᑑᑎᒋᖕᒪᖔᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 064 - 2(4): ᐃᒪᒃᑯᑦ ᖃᐅᒻᒪᖅᑯᑎᓕᐅᕐᓂᐊᕐᓂᕐᒧᑦ ᐱᓕᕆᐊᖅ (ᐹᓇᐸᔅ)  
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᑎᓐᓂᐊᖅᑕᕋ ᐃᑯᒻᒪᖅᑯᑎᓕᕆᔨᒃᑯᑦ 
ᒥᓂᔅᑕᖓᓄᑦ.  
 
ᐅᖃᖅᑎᑦᑎᔩ, ᑕᐃᒪ ᑐᓴᖃᑦᑕᖅᓯᒪᒐᑦᑕ ᐊᒻᒪ ᑕᕝᕙᓂ ᖃᐅᔨᖃᑦᑕᖅᓯᒪᓪᓗᑕ ᐃᖃᓗᖕᓂᑦ ᑖᒃᑯᐊ 
ᐃᑯᒻᒪᖅᑯᑎᒋᔭᐅᔪᑦ ᓲᕐᓗ Hydro ᑖᓐᓇ ᐱᔾᔪᑎᒋᓪᓗᒍ ᖃᒥᓚᐅᖅᐸᒃᖢᑕᓗ ᐃᖃᓗᖕᓂᑦ ᐃᒪᑦᑐᖅᑕᖃᕐᒪᑦ 
ᖃᐅᔨᖃᑦᑕᖅᓯᒪᓪᓗᑕ ᑕᒪᓃᖢᑕ. ᑕᒪᓐᓇᖃᐃ ᓲᕐᓗ Hydro-ᒧᑦ ᑕᐃᒪᐃᑦᑐᒥᒃ ᐃᑯᒻᒪᖅᑯᓯᐅᕋᓱᖕᓂᖅ 
ᐅᓪᓗᓕᒨᖓᔪᒥᒃ ᖃᓄᐃᓕᖓᓕᖕᒪᖔᑦ ᑐᓴᕐᕕᒋᓇᓱᒃᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐆᒻᒪᖅᑯᑎᓕᕆᓂᕐᒧᑦ ᒥᓂᔅᑕᐅᔪᖅ, ᐃᐊᑦ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐆᒻᒪᖅᑯᑎᓕᕆᔨᒃᑯᑦ ᓄᓇᕘᒥ ᑕᒪᓐᓇ 
ᐱᑦᑎᐊᕐᓂᖏᑦ 95ᐳᓴᖑᖕᒪ ᒫᓇ. ᖃᐅᒻᒪᖅᑯᑏᑦ ᓲᕐᓗ ᖃᒥᓗᐊᖃᑦᑕᖏᖢᑎᒃᓗ 95-ᐳᓴᓐᓗ.  
 
ᓲᕐᓗ ᐃᓛᒃ ᖃᒥᖃᑦᑕᖏᖢᑎᒃ ᓱᔭᒃᓴᐅᓐᖏᑎᓪᓗᒍ ᑕᐃᒪᓐᓇ ᖃᒥᔾᔫᒥᖃᑦᑕᖅᑑᒐᓗᐊᖅ. 
 
ᑖᓐᓇ ᐃᒪᒃᑯᑦ ᓲᕐᓗ ᖃᐅᒻᒪᖅᑯᑎᓕᐅᕈᑕᐅᓂᐊᖅᑐᖅ, ᑯᐊᐳᕌᐃᓴᐅᓪᓗᑕ ᐱᓕᕆᓯᒪᓕᖅᑐᒍᑦ ᐊᖑᓇᓱᒃᑐᓕᕆᔨᒃᑯᑦ 
ᑲᑎᒪᔨᖏᓐᓂᑦ ᑲᑐᔾᔨᖃᑎᒌᒃᑯᖏᓐᓂᑦ ᑭᒃᑯᑐᐃᓐᓇᕐᓄᓪᓗ ᐅᖃᖃᑦᑕᖅᖢᑕ  



ᕿᑎᖅᑰ, ᒫᑦᓯ 15, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

367 

ᖃᓄᐃᓕᐅᕈᑎᖃᕐᓂᐊᕐᒪᖔᑦᑕ ᐃᒪᒃᑯᑦ ᖃᐅᒻᒪᖅᑯᑎᓕᐅᕐᓂᕐᒧᑦ ᖃᐅᔨᓴᖅᑕᐅᓂᐊᕐᒪᑦ. ᖃᐅᔨᓴᕐᓂᐊᖅᐳᒍᑦ 
ᑕᒪᒃᑯᓂᖓ ᐊᑐᖅᑕᐃᓂᐊᖅᑐᓂᒃ ᓲᕐᓗ ᐊᑐᒐᒃᓴᐅᔪᓐᓇᕋᔭᖅᑐᓂᒃ ᐃᒪᒃᑯᑦ ᑰᒃᑯᑦ ᖃᐅᒻᒪᖅᑯᑎᓕᐅᕐᓂᕐᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᓄᓇᕘᒥᐅᑦ ᑕᐃᒪᓐᓇ ᑮᓇᐅᔭᖅᑖᕐᓂᐊᖅᐹᑦ ᑕᒪᒃᑯᓄᖓ ᐃᒪᒃᑯᑦ 
ᖃᐅᒻᒪᖅᑯᑎᓕᐅᕐᓂᐊᕐᓂᕐᒧᑦ ᐃᑯᒻᒪᖅᑯᑎᓄᓪᓗ ᐊᑐᖅᑕᐅᔪᒃᓴᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᒐᕙᒪᑐᖃᒃᑯᑦ ᑮᓇᐅᔭᖁᑎᖏᑦ 
ᓴᖅᑭᑕᐅᓂᐊᕐᒪᑕ ᐅᖃᐅᓯᕆᔭᐅᓂᐊᕐᒪᑕ ᓇᒡᒐᔾᔭᐅᒥ. ᐅᑕᖅᑭᒋᐊᖃᓐᓂᐊᕐᑐᒍᑦ ᖃᓄᐃᓕᐅᕈᑎᖃᓐᓂᐊᕐᒪᖔᑕ 
ᑮᓇᐅᔭᓂᒃ ᐊᑐᖅᑐᓴᒫᓂᒃ ᐅᖃᐅᓯᖃᓐᓂᐊᕐᒪᑕ.  
 
ᒐᕙᒪᑐᖃᒃᑯᓪᓗ ᖃᐃᓯᒪᓪᓗᑎᒃ ᐊᔾᔨᒋᓐᖏᑦᑐᓂᒃ ᐅᒻᒪᖅᑯᑎᓄᑦ ᐊᑐᕐᑐᒃᓴᐅᓂᐊᖅᑐᓂᒃ 
ᐊᑐᖅᑕᐅᑲᓐᓂᕈᓐᓇᕋᔭᕐᑐᓂᒃ ᐊᑐᕈᓐᓇᕋᔭᒻᒪᖔᑦᑕ ᑕᒪᒃᑯᐊ ᓯᓚᒧᑦ ᐊᓯᔾᔨᐸᓪᓕᐊᒍᑎᑦ 
ᐊᑐᖅᑕᐅᔪᓐᓃᐸᓪᓕᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓛᒃ ᓇᓗᓇᖏᒻᒪᑦ ᑖᓐᓇ ᓄᓇᓕᒃ ᐱᕈᖅᐸᓪᓕᐊᑎᓪᓗᒍ, ᐃᖃᓗᐃᑦ 
ᐱᓗᐊᓐᖑᐊᕐᑐᒥᒃ ᑖᓐᓇᓗ Hydro-ᒧᑦ ᐃᑯᒻᒪᖁᑎᖃᖅᑑᓪᓗᓂ ᑖᓐᓇ ᒥᑭᓪᓕᕙᓪᓕᐊᔪᖅ ᓇᓗᓇᖏᒻᒪᑦ. ᐊᓯᐊᓂᒃ 
ᕿᓂᕐᓗᑎᐅᕙᓪᓕᐊᓕᕐᒪᑕ ᑕᒫᓂ. ᖃᑦᓯᓂᑭᐊᖅ ᑮᓇᐅᔭᓂᒃ ᐊᐱᖅᑯᑎᖃᕐᓯᒪᕙ ᑕᒪᑐᒧᖓ 
ᓴᓇᔭᐅᔾᔪᑎᒃᓴᐅᓂᐊᕐᑐᒧᑦ Hydro-ᒧᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑲᑎᒪᖃᑎᖃᕈᓐᓇᓚᐅᕋᒪ ᒐᕙᒪᑐᖃᒃᑯᑦ 
ᒥᓂᔅᑕᖏᓐᓂᒃ ᐅᒻᒪᖁᑎᓕᕆᓂᐅᑉ ᒥᒃᓵᓄᑦ ᐱᔾᔪᑎᖃᖅᑐᓂᒃ, Minister Lund. ᐅᖃᓪᓚᒡᕕᒋᓚᐅᕋᒃᑯᑦ ᓄᓇᕗᒧᑦ. 
 
ᐊᑐᖅᑕᐅᒍᓐᓇᕋᔭᕐᑐᓂᒃ ᑮᓇᐅᔭᓂᒃ ᖃᑦᓯᓂᒃ ᐱᒍᒪᒻᒪᖔᑦᑕ ᐅᖃᐅᓯᖃᖅᓯᒪᓐᖏᑦᑐᒍᑦ. ᑭᓯᐊᓂ ᓂᕆᐅᒃᐳᒍᑦ 
ᐃᒻᒪᖃ ᐱᓇᓱᐊᕈᓯᐅᓛᖅᑐᒥ ᒐᕙᒪᑐᖃᒃᑯᑦ ᑮᓇᐅᔭ ᐃᓛᒃ ᑲᓇᑕᐅᑉ ᒐᕙᒪᒃᑯᖏᑦ ᑮᓇᐅᔭᓂᒃ ᓴᖅᑭᑎᑦᓯᒃᐸᑕ 
ᑐᓴᕐᑎᑕᐅᓂᐊᕐᑐᒃᓴᐅᔪᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᑭᒡᒐᖅᑐᕐᕕᒋᔭᐊ ᑕᑉᐱᓐᓇ Grise Fiord ᓴᖅᑭᑦᑎᓚᐅᕐᒪᑕ ᑖᒃᑯᓂᖓ Energy 
Fan-ᖑᓂᕋᖅᑕᐅᔪᒥᒃ. ᑖᑦᓱᒪᖃᐃ ᒥᓂᔅᑐᑉ ᑖᓐᓇ ᐃᑲᔪᖅᑐᓯᒪᕙᐅ ᑕᐃᓐᓇ ᓴᖅᑭᑕᐅᓯᒪᔪᖅ Grise Fiord-ᒥ. 
ᖁᔭᓐᓇᒦᒃ, ᐅᖃᖅᑎᑦᓯᔨ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᒥᓂᔅᑐ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᕼᐊᒻᓚᒃᑯᖏᑦ Grise Fiord-ᒥᐅᑦ ᐅᕙᑦᑎᓐᓄᑦ 
ᑎᑎᕋᓚᐅᕐᒪᑕ ᖃᐅᔨᒃᑲᐃᓚᐅᕐᒪᑕ ᖁᕕᐊᓱᒃᖢᑎᒃ ᖃᓄᐃᓕᐅᕈᑎᒋᒍᒪᔭᕐᒥᓂᒃ ᐊᓯᐊᒍᑦ ᐅᒻᒪᖁᑎᑖᕐᓂᕐᒧᑦ ᑖᕙᓂ.  
 
ᑎᑎᕋᖃᑦᑕᐅᑎᖃᑦᑕᕐᓯᒪᔪᒍᑦ ᕼᐊᒻᓚᒃᑯᓪᓗ, ᑕᐃᒪ ᐅᖃᓚᐅᕐᖢᑎᒡᓗ ᐃᑲᔪᕐᑕᐅᔪᒪᓪᓗᑎᒡᓗ ᖃᓄᑐᐃᓐᓇᖅ 
ᑮᓇᐅᔭᑎᒍᓪᓗ ᐃᖏᕐᕋᒍᑎᒃᑯᓪᓗ.  
 
ᑲᑎᒪᖃᑎᒋᒋᐊᕈᒪᔭᕐᐳᑦ ᐊᐅᓱᐃᒃᑐᒥᐅᑦ ᐱᓇᓱᐊᕈᓯᓂ ᖃᐃᔪᓂ ᖃᓄᐃᑦᑐᓂᒃ ᐸᕐᓇᐅᑎᖃᕐᓯᒪᒻᒪᖔᑖ 
ᑐᓴᕈᒪᓪᓗᒋᑦ ᑮᓇᐅᔭᕐᑖᕆᒍᒪᒐᔭᕐᑕᖏᓐᓂᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ ᐃᖃᓗᐃᑦ ᕿᑎᐊᓄᑦ, ᒥᔅᑐ ᑐᑐ. 
 
ᐊᐱᖅᑯᑦ 065 - 2(4): KBDC-ᑯᓐᓂ ᐊᕐᕋᒍᑕᒫᑦ ᐅᓂᒃᑳᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑐ ᐊᐱᕆᒍᒪᔭᕋ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔫᓕᕆᓂᕐᒧᓪᓗ.  
 
ᐅᖃᖅᑏ, ᒥᓂᔅᑐ ᐅᖃᖅᑲᐅᖕᒪᑦ ᐃᖅᓇᐃᔭᕐᕕᖏᒃᒎᖅ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ KBDC-ᑯᓐᓂᒃ 
ᐱᓕᕆᖃᑎᖃᓐᓂᐊᕐᒪᑕ ᑐᑭᓯᒋᐊᕈᑎᒃᓴᓂᒃ ᒪᕐᕉᓐᓂᒃ ᐊᑎᓕᐅᕐᓯᒪᔾᔪᑎᖃᕋᓗᐊᕐᒪᖔᑕ ᑲᑐᔾᔨᖃᑎᒌᓐᓂᕐᒧᑦ. ᑕᐃᒪ 
ᐅᖃᖅᑲᐅᖕᒪᑦ ᐃᖅᑲᓇᐃᔭᕐᑎᖏᒡᒎᖅ ᑭᕙᓪᓕᕐᒥ ᑎᑭᑕᐅᓯᒪᓕᕐᒪᑕ ᐱᓕᕆᓂᕐᒧᑦ ᐸᕐᓇᑕᐅᓯᒪᔪᓂᒃ ᑕᕝᕙᓂ 
ᐊᕐᕌᒍᒥ ᐊᑐᖅᑐᒥ.  
 
ᐊᒻᒪᓗᑦᑕᐅᖅ ᐃᒻᒪᖄ ᑖᒃᑯᐊ ᐃᖅᑲᓇᐃᔭᕐᕕᖓ 2003-ᖑᓚᐅᕐᑐᒥ ᐱᑎᑕᐅᓯᒪᕙᓪᓕᐃᖕᒪᑕ ᐅᓂᒃᑳᓂᒃ 
ᐊᕐᕌᒍᑕᒫᕐᓯᐅᓂᑎᒃ. ᑕᒪᒃᑯᐊ ᐃᑲᔪᖅᑕᐅᖃᑦᑕᕐᓂᖏᑦ ᑮᓇᐅᔭᑎᒍᑦ ᑕᐃᒪᓐᓇ ᐅᓂᒃᑳᕈᑎᖃᕆᐊᖃᓲᖑᒻᒪᑕ, 
ᖃᓄᕐᓗ ᑮᓇᐅᔭᓂᒃ ᐊᑐᕐᓯᒪᓕᕐᒪᖔᑖ ᒥᓂᔅᑐ ᐅᖃᕈᓐᓇᖅᐹ ᑖᒃᑯᐊ ᐃᖅᑲᓇᐃᔭᕐᕕᖓ ᑖᒃᑯᓂᖓ ᑎᑎᖅᑲᓂᒃ 
ᐱᓯᒪᓕᖅᐹ ᑕᐃᒪᓐᖓᓂᑦ 2003-ᖑᓚᐅᖅᑐᒥᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᑐᑐ. ᐃᖏᕐᕋᔫᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᐃᓱᓕᒃᑐᖅ ᑐᓵᔨ) ᐱᕙᓪᓕᐊᔪᓕᕆᔨᒃᑯᓐᓂᒃ 
ᐊᐱᕆᔭᕆᐊᖃᕋᔭᕐᑕᒃᑲ ᑖᑉᓱᒥᖓ ᐱᓯᒪ ᑕᒪᒃᑯᓂᖓ ᐊᕐᕌᒎᓄᑦ ᐅᖃᐅᓯᕆᔭᖏᓐᓄᑦ ᑐᓂᔭᐅᑦᑕᕐᓯᒪᒻᒪᖔᑦᑕ 
ᑕᐃᒃᑯᓂᖓ. ᒪ'ᓇ, ᐅᖃᖅᑎᑦᓯᔩ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑐ. ᒥᔅᑐ ᑐᑐ.  
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᑕᐅᓯᖅ ᓇᒻᒥᓂᖅ ᐱᓕᕆᐊᖃᕆᐊᖃᖅᑰᒻᒪᑕ ᑖᒃᑯᓂᖓ ᑮᓇᐅᔭᓂᒃ 
ᐃᑲᔪᖃᑦᑕᓂᕐᒧᓐ ᑮᓇᐅᔭᑦ ᖃᓄᖅ ᐊᑐᖅᑕᐅᖃᑦᑕᕐᒪᖔᑕ ᑕᐃᒃᑯᓄᖓ.  
 
ᒥᓂᔅᑕ ᓴᖅᑭᑎᑦᑎᒍᓐᓇᓂᐊᖅᐹ ᐊᑦᔨᖏᓐᓂᒃ ᑖᒃᑯᓂᖓ ᑮᓇᐅᔭᖅᑖᕈᑎᒋᓯᒪᔭᖏᓐᓂᒃ ᑕᐃᒃᑯᐊ 
ᓇᓗᓇᐃᒃᑯᑕᓗᒃᑖᖏᓪᓗ ᑐᓄᐊᓂ ᐃᓕᓯᒪᓗᒋᑦ. ᑕᐃᒪᓐᖓᓂᒃ 2003-ᖑᓚᐅᖅᑐᒥᒃ ᑖᒃᑯᐊ 
ᓴᖅᑭᑦᑎᒍᓐᓇᖅᐸᔭᖏᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖃᓄᐃᓕᐅᕈᑎᒋᔪᓐᓇᕐᒪᖔᒃᑯ ᖃᐅᔨᒋᐊᕐᓂᐊᖅᐸᕋ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓱᒻᒪᒃᑭᐊᖑᓇ ᑕᐃᒪᐃᓕᐅᖅᑕᑉᐸ, ᑕᐃᒃᑯᓂᖓᓕ ᑎᑎᖅᑲᓂᓪᓕ 
ᓴᖅᑭᑦᑎᖁᔨᒐᓗᐊᕐᕋᒪ. ᐊᖏᕈᑏᓐᓂᒃᑯᐊ ᐊᑎᓕᐅᖅᑕᐅᓯᒪᖃᑦᑕᕐᒪᑕ. ᑕᐃᒃᑯᐊ ᐊᑦᔨᖏᓐᓂᒃ ᐱᓯᒪᔪᒃᓴᐅᕗᑦ 
ᐱᕙᓪᓕᐊᔪᓕᕆᔨᒃᑯᑦ ᐱᓯᒪᔭᒃᓴᕆᕙᖏᑦ. ᑕᐃᒪᖃᐃ ᑖᓐᓇ ᒥᓂᔅᑕᕆᔭᐅᔪᖅ ᐊᖏᕈᓐᓇᖅᐸ ᑕᐃᒃᑯᐊ 
ᓴᖅᑭᑕᐅᖁᓗᒋᑦ ᒪᓕᒐᓕᐅᖅᕕᐅᑉ ᐃᓗᐊᓄ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐊᐱᖅᑯᑎᔭᖓᓄᑦ ᑐᑭᓯᑦᑎᐊᓚᐅᖅᑕᕋ, ᑭᐅᓚᐅᖅᐸᕋ ᑕᒪᓐᓇ 
ᖃᓄᐃᓕᐅᕈᑎᒋᔪᓐᓇᕐᒪᖔᒃᑯ ᖃᐅᔨᒋᐊᕐᓂᐊᖅᐸᕋ. ᑕᐃᒃᑯᓂᖓ ᓴᖅᑭᑎᑦᑎᔫᓗᐊᕐᒪᖔᒪ ᖃᐅᔨᒋᐊᕐᓂᐊᖅᐳᖓ. 
ᑐᑭᓯᑎᒋᐊᕐᓂᐊᖅᐸᕋᓗ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓱᒻᒪᒃᑭᐊᖅ ᑖᒃᑯᐊᖃᐃ ᐱᕙᓪᓕᐊᔪᓕᕆᔨᒃᑯᑦ ᐊᑦᔨᖏᓐᓂᒃ ᐱᑕᖃᖏᒻᒪᑕᐃ, 
ᑕᐃᒪᓐᓇ ᐊᖏᕈᓐᓇᓐᖏᓚᖅ ᒪᓕᒐᓕᐅᖅᕕᐅᑉ ᐃᓗᐊᓄᑦ ᓴᖅᑭᑦᑎᖁᒐᓗᐊᕋᒃᑯ. ᕿᓂᕐᓂᖓᓂ ᑕᐃᒃᑯᓂᖓ 
ᐅᓂᒃᑳᓕᐊᕆᔭᐅᖃᑦᑕᖅᓯᒪᔪᑦ ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᓐᓄᑦ ᐱᔭᐅᖃᑦᑕᖅᑐᒥᓃᑦ 2003 ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᑦ, ᑕᐃᒃᑯᐊ ᓴᖅᑭᖃᓯᐅᑎᓛᖅᐸᖏᑦ ᑮᓇᐅᔭᑦ ᐃᓗᓕᖏᓐᓃᓂᐊᕐᒪᑕ. ᐊᑕᐅᑦᑎᒃᑰᖏᑦᑑᒐᓗᐊᓐ ᑕᐃᒃᑯᐊ 
ᑕᒪᒃᑮᒃ ᓴᖅᑭᓛᖅᐸᖏᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐊᖏᖅᐳᖓ, ᑕᐃᒃᑯᐊ ᐊᕐᕌᒍᑕᒫᖅᓯᐅᑏᑦ 
ᐅᓂᒃᑳᖏᑦ ᒪᐅᖓ ᒪᓕᒐᓕᐅᖅᕕᒻᒧᑦ ᓴᖅᑭᓐᓂᐊᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᒃᑯᑦ ᐃᓱᓕᑉᐳᖅ) ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᓚᕋᓚᒃ. 
 
ᐊᐱᖅᑯᑦ 066 - 2(4): ᐊᑦᔭᖅᑑᑎ ᓯᒃᑯᔾᔭᐅᓯᒪᔪᖅ ᖃᒪᓂᖅᑐᐊᕐᒥ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᕕᑎᐅᖃᑎᒐᓄᑦ ᐊᐱᕆᔪᒪᓪᓗᖓ. ᑖᒃᑯᓄᖓ ᐃᖏᕐᕋᔪᓕᕆᔨᒃᑯᓐᓄᑦ 
ᑲᒪᔨᐅᔪᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᐃᓱᒫᓗᒐᓚᒃᑲᑦᑕ ᑭᕙᓪᓕᕐᒥᐅᑎᒍᑦ ᑖᒃᓱᒥᖓ ᓯᒃᑯᔾᔭᐅᓯᒪᔪᒥᒃ 
ᖃᒪᓂᖅᑐᐊᕐᒥ, ᐊᑦᔭᑐᖅᑎᒥᒃ. ᑕᐃᒪ ᓯᕗᓪᓕᖅᐹᒥ ᖁᕕᐊᓇᓚᐅᖅᓯᒪᓪᓗᓂ ᐱᔪᓐᓇᖅᓯᑳᓪᓚᒻᒪᓐ.  
 
ᑕᐃᓐᓇᑭᐊᖅ ᖃᓄᖅ ᑭᖑᕙᖅᐹᓪᓕᕈᑕᐅᑎᒋᓂᐊᖅᐸ ᑭᕙᓪᓕᕐᒥ ᐱᖁᑎᓂᒃ ᐊᑦᔭᖅᑐᕆᐊᓂᕆᓇᓱᒃᑕᖓ 
ᑐᕙᐃᕋᐃᖓᓐ ᐱᑦᔪᑎᒋᓪᓗᒍ ᑐᕚᖅᓰᖃᑦᑕᓂᐊᕐᒪᑕ ᖃᒪᓂᕐᑐᐊᕐᒥ ᓇᓗᓇᓐᖏᒻᒪᓐ. ᑕᒪᓐᓇ ᖃᓄᑭᐊᖅ 
ᑐᑭᖃᑦᑎᒋᕙ? ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᒪᓐᓇ ᖃᐅᔨᒋᐊᕈᑎᒋᓚᐅᖅᓯᒪᒐᒃᑯᑦᑕᐅᖅ ᑕᐃᒃᑯᓄᖓ 
ᓯᑲᐅᓕᕆᔨᐅᔪᓄᑦ. ᑭᐅᑐᐃᓐᓇᓚᐅᖅᑐᖅ ᐊᓂᔫᓪᓗᐊᓕᑐᐊᕈᓂᒎᖅ ᐊᓂᓂᐊᕐᒪᑕ ᖃᒪᓂᖅᑐᐊᕐᒥ. ᑕᒪᓐᓇ 
ᑭᖑᕙᓗᐊᕈᑎᒋᓂᐊᕐᒪᖔᒻᒥᔾᔪᒃ ᖁᓚᒻᒫᓐᓂᕋᖅᖢᑎᒃ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᐃᓐᓇ ᖃᐅᔨᒪᒐᓚᒐᔭᖅᑰᒻᒪᑕ ᓇᓗᓇᖅᑐᐊᓘᒻᒪᖑᒐᓗᐊᖏᓛᖅ 
ᑭᓯᐊᓂ ᐃᓱᒫᓗᓇᒐᓚᓪᓚᕆᖅᑰᒻᒪᑦ ᑕᒪᒃᑯᓄᖓ ᐃᓪᓗᔪᐊᖅᓴᓄᓪᓗ ᑰᔾᔪᐊᑰᑦᑎᑦᑎᒐᓚᓐᓂᐊᓂᖅᐸᑕ ᒐᕙᒪᒃᑯᑦ. 
ᓄᓇᓖᑦ ᐱᖁᑎᔅᓴᖏᓐᓄᑦ ᐊᐅᔭᒃᑯᑦ ᓴᓇᔭᐅᔭᕆᐊᖃᑦᑐᓄᑦ.  
 
ᑕᒪᓐᓇ ᖃᐅᔨᓇᓱᓪᓚᑦᑖᓚᒋᐊᖃᓐᓂᐊᖂᒻᒪᑦ ᑐᕙᐃᕝᕕᖏᑦ ᐊᕐᕌᒎᑕᒫᑦ ᑕᕝᕘᓇᔅᓴᐃᓇᒐᓛᓲᖑᑎᓪᓗᒋᑦ ᓄᓇᓕᓐᓂ. 
ᑕᒪᓐᓇ ᑰᔾᔪᐊᕐᒦᑎᓪᓗᒍ ᑖᒃᑯᐊ ᓯᕗᓪᓕᕐᒥ ᑐᕙᐃᑲᐅᑕᐅᓛᖑᔪᑦ ᓲᕐᓗ ᓯᕗᓪᓕᖅᐸᐅᓲᖑᑎᓪᓗᒋᑦ ᖃᑯᒍᑭᐊᖅ 
ᐅᖃᖃᑎᒋᒋᐊᒃᑲᓂᕐᓂᐊᖅᐱᐅᕐ ᑕᐃᓐᓇ ᐊᐅᓚᑦᓯᔨᐅᔪᖅ. ᑕᒪᓐᓇ ᐱᓪᓚᕆᐅᓂᖓᓄᑦ 
ᑲᒪᒋᑦᑎᓯᐊᕆᐊᓕᒻᒪᕆᐅᓂᐅᔭᖅᑰᒻᒪᓐ ᒪᓐᑐᕆᐋᓪᑰᕆᐊᖃᓯᑲᓪᓚᓂᐊᖅᖢᓪᓗ ᐱᖁᑎᑦ ᐱᓂᐊᖅᑐᔅᓴᐅᒻᒪᑕ ᑕᐃᓐᓇ 
ᑭᖑᕙᓗᐊᖅᑐᐊᓘᓕᖅᐸᑦ. ᑕᒪᓐᓇᖃᐃ ᐅᖃᐅᓯᕆᒃᑲᓂᐊᕐᔪᒍᓐᓇᖅᑭᐅᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑕᐃᒃᑯᐊ ᓯᑯᐊᓕᕆᔨᒃᑯᑦ ᖃᐅᔨᒋᐊᒃᑲᓂᒻᒪᕆᓚᐅᕐᓂᐊᐸᒃᑲ 
ᓇᓗᓇᐃᔭᐃᑦᑎᐊᖁᓗᒋᑦ ᖃᓄᕐᓗᒋ ᐱᓂᐊᕐᒪᖔᑕ ᐅᐱᕐᖔᖑᔪᒫᖅᑐᖅ ᑕᒫᓂ ᐃᒃᑭᓇᐃᓕᕙᓪᓕᐊᓂᖓ ᒪᓕᑦᑐᒍ 
ᒥᑭᓐᓂᖅᓴᐅᕈᓐᓇᖅᑐ. 
 
ᔪᓚᐃ ᕿᑎᖓ ᐊᖏᔫᓗᐊᓕᕋᔭᕐᒪᑦ ᖃᒪᓂᑦᑐᐊᕐᒥ ᑕᐃᒪᓐᓇᐃᓂᐊᕐᒪᑦ ᐅᐱᕐᖔᔪᖅ. ᑕᐃᒃᑯᐊ 
ᐊᐱᕆᒋᐊᒃᑲᓐᓂᓛᒪᑉᐸᒃᑲ ᖃᓄᓪᓗᐊᕕᒃ ᐱᓂᐊᕐᒪᖔᑕ ᑕᒪᑐᒥᖓ ᐅᐱᕐᖔᖑᓂᐊᖅᑐᒥ ᑕᐃᒃᑯᐊ ᓯᑲᐅᖏᑦ 
ᖃᒪᓂᑦᑐᐊᕐᒥ ᓯᑯᔾᔭᐅᓯᒪᑎᓪᓗᒋ. ᒪ’ᓇ, ᐅᖃᖅᑎᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒃᑯᐊ ᑐᓵᓚᐅᖅᑕᑎᑦ ᒪᓕᓪᓗᒋᑦ ᓯᕗᓪᓕᕐᒥ ᑲᑎᖃᑎᒋᒐᕕᒋᑦ. 
ᓈᒻᒪᓐᖏᓕᐅᕈᑕᐅᒐᓚᓐᓂᐊᖅᑑᔭᓚᐅᖅᐸᑦ ᑕᒪᒃᑯᓄᖓ ᓇᒻᒥᓂᖃᕐᑐᓄᓪᓗ ᐃᒡᓗᕐᔪᐊᓕᐅᕈᒪᔪᓄᑦ ᓇᒻᒥᓂᖅ 
ᑕᐃᒃᑯᓈᖅᑎᑦᑎᒋᐊᓐᖑᓱᒻᒪᑕ ᓇᓗᓇᓐᖏᒻᒪᑦ ᓄᓇᒃᑰᕈᑎᓪᓗᒪᑯᐊ ᐊᐅᔭᒃᑯᑦ. ᐊᑐᖅᑕᐅᔪᒫᖅᑐᔅᓴᐅᔪᑦ 
ᐅᔭᕋᑦᑕᕆᐊᒐᓚᒻᒪᕆᐋᓘᓕᖅᑐᑎᓪᓗ ᑭᕙᓪᓕᕐᒥ ᑕᐃᑰᓇ ᓱᕐᓗ ᐊᔾᔭᖅᓯᑎᑦᑎᓯᒪᕙᒌᓕᖅᑐᑦ ᐊᒻᒪᓗ ᐅᓯᔅᓴᖏᑦᑐ 
ᓇᓗᓇᐃᖅᓯᒪᓕᕇᖅᑐᑦ ᑰᔾᔪᐊᒦᑦᑐᑦ ᑕᒪᐅᖓ ᑭᕙᓪᓕᐅᑉ ᐃᓗᐊᓄᓗᐊᖅ. 
 
ᐱᔾᔪᑎᒋᓪᓗᒋᑦ ᑭᖑᕙᓯᔾᔮᖒᖅᐳᖅᑲᐃ ᑕᒪᓐᓇ ᐊᔾᔭᖅᑐᕐᓂᐅᓚᖓᔪᖅ ᑕᐃᑰᓇ ᐅᓯᑲᑦᑕᖅᑎᒃᑯᑦ ᐊᐅᔭᒃᑯᑦ? 
ᖁᔭᓐᓇᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᓯᔩ. ᖃᓅᓂᐊᖅᐳᑭᐊᖅ ᒫᓐᓇᐅᔪᖅ ᒪᕐᕉᖑᒻᒪᑕ ᑕᐃᑲᓂ 
ᖃᒪᓂᑦᑐᐊᕐᒥ ᓯᒃᑯᔾᔭᐅᓯᒪᔪᑦ ᑕᒪᕐᒥ ᑭᕙᓪᓕᕐᒦᑐᐃᓐᓇᕐᓂᐊᕐᒪᖔᓂ ᑐᓴᐅᒪᓐᖏᑦᑐᖓ ᑕᒪᓐᓇ 
ᑐᑭᓯᒋᐊᕈᑎᒋᒃᑲᓐᓂᒫᓂᐊᖅᐸᕋ ᑕᒪᕐᒥ ᑕᒫᓂ ᐅᐱᕐᖔᖅ ᐊᐅᔭᖅ ᑭᕙᓪᓕᕐᒥ ᐱᓕᕆᓂᐊᕐᒪᖔᓂ ᐅᕝᕙᓘᕝᕙ 
ᐱᖃᑖ ᐸᐅᖓ ᕿᑎᕐᒥᐅᓄᑦ ᐅᑎᕐᓂᐊᕐᒪᖔᑕ. ᑕᒪᓐᓇ ᑐᑭᓯᒋᐊᒃᑲᓐᓂᒫᕐᓂᐊᖅᐸᕋ. 

ᑭᓯᐊᓂ ᐅᓯᔭᔅᓴᖃᓗᐊᓕᕐᓂᐊᓂᕈᓂ ᐅᐱᕐᖔᖑᓂᐊᖅᑐᖅ ᐊᐅᔭᐅᓂᐊᖅᑐᖅ ᓇᓗᓇᓐᖏᑦᑐᖅ ᕿᓂᕐᓂᐊᖅᑐ 
ᖃᓄᖅ ᐱᐊᓕᕚᓪᓕᕈᑎᔅᓴᒥᓂᒃ ᐃᒻᒪᖃ ᑕᒪᕐᒥ ᑭᕙᓪᓕᕐᒥ ᐱᓕᕆᓚᐅᕐᓂᐊᖅᑐᖅ ᐅᐱᕐᖔᖑᔪᖅ ᖃᓅᓂᐊᖅᐳᑭᐊᖅ 
ᑕᒪᓐᓇ ᑐᑭᓯᒋᐊᕈᑎᒋᒃᑲᓐᓂᒫᕐᓂᐊᖅᐸᕋ ᑕᐃᒃᑯᖓ ᓯᑯᓕᕆᔨᐅᔪᓄᑦ. ᒪ’ᓇ, ᐅᖃᖅᑎᓯᔩ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᓴᓂᑭᓗᐊᖅᒥᐅᑐᑦ 2-ᒥᓂᓯᖃᑐᐃᓐᓇᕐᓂᐊᓕᕆᕗᖅ ᑐᒡᓕᕆᓚᐅᕋᒃᑯ 
ᐃᑉᐸᔅᓵᓂ. ᐃᓛ, ᑕᐃᓐᓇ ᐱᔾᔪᑎᒋᓪᓗᒍ ᑖᒃᑯᐊ ᐊᔾᔭᖅᑐᖅᑎᕈᓗᐃᑦ ᐱᔾᔪᑎᒋᓪᓗᒋᑦ ᑕᒪᓐᓇ ᑲᑎᒪᑎᓪᓗᑕ ᓱᓕᖃᐃ 
ᑕᕝᕙᓂ ᒫᑦᓯ ᓄᖑᖅᑳᑎᓐᓇᒍ ᐅᖃᓪᓗᖃᑎᒌᔪᓐᓇᓗᐊᕋᔭᖅᐱᐅᒃ ᑕᐃᓐᓇ ᑲᒪᔨᐅᔪᖅ Cote-ᒥᑦ ᐊᑎᖃᖅᑰᖅᑐᓂ.  
 
ᐃᓛ, ᑐᓴᕈᒪᓕᕐᒪᑕ ᒫᓐᓇᓪᓚᕆᒃ ᓱᕐᓗ ᑮᓇᐅᔭᖅᑖᕈᒪᖅᑐᔅᓴᒪᐅᓪᓗᑎᓪᓗ ᒐᕙᒪᒃᑯᓐᓄᑦ ᓄᑖᓂ ᐊᒻᒪᓗ ᑕᒪᒃᑯᐊ 
ᐸᕐᓇᒋᐊᕐᓂᐊᖅᑐᑦ ᐊᒥᓲᓪᓗᑎᑦ ᐊᐅᔭᐅᓂᐊᖅᑐᒧᑦ ᑕᕝᕙᓂ ᑲᑎᒻᒫᓂᒻᒥᒍᑦᑕ ᑲᑎᓇᓵᕐᓂᐊᖅᑐᐋᓘᓕᕐᒥᒐᑦᑕ 
ᓇᓗᓇᓐᖏᒻᒪᑦ ᐱᐅᓇᔭᕋᓗᐊᖅᐳᖅ ᑕᒪᓐᓇ ᑐᓴᕈᓐᓇᕋᔭᕈᑦᑎᒍ ᑲᑎᒪᓂᑦᑎᓐᓂ ᑕᕝᕙᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᓯᔩ. ᓇᓗᓇᓐᖏᑦᑐᖅ ᑕᐃᓐᓇ ᖁᓛᓂ ᑎᑎᕋᕐᕕᑎᓐᓂ ᑕᒪᓐᓇ 
ᖃᐅᔨᒋᐊᕈᑕᐅᓂᕕᓂᐊᒥᒻᒪᑦ ᓂᕆᐅᓇᖅᐳᖅ ᐅᑎᕐᓂᖅ ᑲᑎᒪᓂᕆᔭᑉᑎᓐᓂ ᒫᓐᓇᐅᔪᖅ ᑕᒪᓐᓇ 
ᓇᓗᓇᐃᖅᑑᓪᓗᐊᕈᓇᖅᑐᖅ. ᒪ’ᓇ, ᐅᖃᖅᑎᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᒥᔅᑕ ᑲᑦᑐᒃ, Two-and-half minutes-ᖃᕐᑐᑎᑦ 
ᓱᓕ. 
 
ᐊᐱᖅᑯᑦ 067 - 2(4): ᑮᓇᐅᔭᖅᑎᒍᑦ ᐃᑲᔪᖅᑕᐅᓃᑦ ᐊᖑᓇᓱᑦᑏᑦ (ᑲᑦᑐᒃ) 
 
ᑲᑦᑐᒃ: ᖃᓄᐃᓐᖏᑦᑐᖅ, ᓈᒻᒪᖅᑐᖅ. ᑭᓯᐊᓂ ᓯᕗᓕᖅᑎᖃᐃ ᐊᐱᕆᔪᒪᔭᕋ ᑕᐃᓐᓇ ᑲᓇᑕᐅᑉ ᓯᕗᓕᖅᑎᖓ 
ᑐᓴᕐᓂᑑᓚᐅᕐᒪᑦ ᑕᐃᒃᑯᐊ ᒪᑯᓂᖓ ᐆᒻᒪᔪᓂᑦ ᐱᕈᖅᓰᔩᑦ ᐅᕝᕙᓘᓐᓃᑦ ᑎᒍᐊᖅᑏᑦ ᐃᑲᔪᖅᑕᐅᓂᐊᕐᒪᑕᒎᖅ 
ᑕᐃᒃᑯᐊ ᐆᒪᔪᕐᓂᑦ ᑎᒍᐊᖅᑏᑦ ᐅᕝᕙᓘᓐᓃᑦ ᐱᕈᖅᓴᐃᔩᑦ. ᑕᒫᓂ ᓄᓇᕗᑦᑎᓐᓂ ᑕᒪᒃᑯᓄᖓ 
ᐆᒪᔪᓕᕆᔨᑐᐃᓐᓇᕐᓄᑦ ᑮᓇᐅᔭᓕᐅᕈᑎᓇᓱᐊᖅᑎᖃᕐᒥᒐᑦᑕ ᐊᓯᖓᓂᑦ ᐱᔭᔅᓴᖃᕋᑎᑦ. 
 
ᐊᒻᒪ ᑖᓐᓇ ᓯᕗᓕᖅᑎ ᑕᑲᓄᖓ ᐋᑐᕚᒧᑦ ᖃᐃᖁᔭᐅᓯᒪᕙᓗᒻᒪᑦ ᑕᐃᓐᓇ ᒐᕙᒪᒃᑯᑦ ᑮᓇᐅᔭᓕᕆᓂᐊᖅᑕᖓ 
ᐱᔾᔪᑎᒋᑦᓱᒍ. ᑖᒃᑯᐊᖃᐃ, ᖃᐅᔨᒪᒐᓚᑉᐳᖃᐃ ᑖᒃᑯᐊ ᑕᐃᑲᓂ ᑮᓇᐅᔭᐅᓂᐊᖅᑐᓂᑦ 
ᑐᓴᖅᓂᑑᓂᐊᖅᑰᒻᒪᓚᒐᓚᔅᓯᒪᖅᑰᕐᒪᑦ ᑖᓐᓇ ᓯᕗᓕᖅᑎ. ᑖᒃᑯᐊᖃᐃ ᒪᖃᐃᑦᓯᑐᐃᓐᓇᐃᑦ ᐆᒻᒪᔪᖅᓯᐅᑏᑦ ᑕᐃᑲᓂ 
ᐃᑲᔪᖅᑕᐅᒍᑎᔅᓴᓂᖃᐃ ᐃᓚᒋᔭᐅᓂᐊᖅᐳᖃᐃ? ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓯᕗᓕᖅᑎ ᓄᓇᕗᒻᒧᑦ, ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓗᓕᕆᓂᐊᖅᑕᖏᑦ ᖃᐅᔨᓴᓐᖏᑦᑕᒃᑲ ᒫᓐᓇ 
ᖃᓄᐃᓕᖓᓂᐊᕐᒪᖔᑕ. ᓇᒡᒐᔾᔭᐅᒥ ᖃᐅᔨᑎᑕᐅᑦᑎᐊᕐᓂᐊᕋᑦᑕ ᑖᓐᓇ ᑭᐅᒋᐊᔅᓴ ᒫᓐᓇ ᓇᓗᒋᔭᕋ. ᓇᒡᒐᔾᔭᐅᒥ 
ᖃᐅᔨᑎᑕᐅᑦᑎᐊᖅᑐᐃᓐᓇᐅᓛᕋᓗᐊᖅᑐᒍᑦ, ᑭᐅᔪᓐᓇᖅᓯᔫᒥᓗᑕᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᓯᕗᓪᓕᖅᐹᒥᑦ ᐃᓚᒋᐊᕈᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᑭᖑᓪᓕᖅᐹᒥᑦ ᐊᐱᕆᓗᑎᑦ. ᑖᒃᑯᐊᖃᐃ ᓄᓇᕗᑦ ᒐᕙᒪᒃᑯᓐᓂᑦ ᑖᒃᑯᓂᖓ ᐅᖃᐅᓯᕆᔭᕐᓃᕙᖓ, ᑕᐃᒃᑯᐊ 
ᑮᓇᐅᔭᐃᑦ ᖃᐃᑦᑕᐅᓐᓂᖅᐸᑕ ᑕᒪᓐᓇᖃᐃ ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᓐᓄᑦ ᐃᓱᒪᒋᔭᐅᔪᓐᓇᕐᓂᐊᖅᐸᑦ? 
ᓇᑯᕐᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊᖏᓛᒃ ᒐᕙᒪᑐᖃᒃᑯᑦ ᐅᖃᖃᑎᒋᕙᓪᓕᐊᓯᒪᔭᕗᑦ 
ᐊᕙᑎᓕᕆᓂᕐᒧᑦ ᑐᕌᖓᓗᐊᖅᑐᓂᑦ. ᑖᓐᓇ ᓇᓗᓇᓐᖏᑦᑐᖅ ᐅᖃᐅᓯᕆᒃᑲᓐᓂᕈᓐᓇᓛᖅᑕᕗᑦ 
ᐱᓇᓱᐊᕈᓯᕆᓛᖅᑕᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. (ᑐᓵᔨᑎᒎᕈᓐᓃᖅᑐᖅ) ᐊᐱᖅᓱᕐᓇᖅ ᐃᓱᓕᒻᒪᑦ. (ᑐᓵᔨᑎᒍᑦ) 
ᓈᓴᐅᑎᓕᒃ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᓈᓴᐅᑎᓕᒃ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 
ᓈᓴᐅᑎᓕᒃ 9. ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᕐᖓᐅᑎᖏᓐᓄᑦ. ᓈᓴᐅᑎᓕᒃ 10. ᑭᐅᔾᔪᑏᑦ ᑮᓇᐅᔭᓄᑦ 
ᐊᑐᕈᒫᖅᑐᓄᑦ ᐅᖃᐅᓯᕐᖓᐅᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 11. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 
12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᓈᓴᐅᑎᓕᒃ 13. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 
ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ. ᓈᓴᐅᑎᓕᒃ 14. ᓴᖅᑭᑕᐅᓂᖏᑦ ᑎᑎᖅᑲᑦ. ᒥᔅᑕ ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 039 - 2(4): ᐃᓕᖅᑯᓯᓕᕆᔨᒃᑯᑦ ᓇᓗᓇᐃᕈᑎᖏᑦ ᓂᕈᐊᕈᑎᕕᓂᖏᓐᓄᑦ 1, 2 

ᐊᒻᒪ 4ᒧᑦ ᑮᓇᐅᔭᑦ ᐃᑲᔫᑕᐅᕙᑦᑐᑦ ᐋᖅᑭᒃᓯᒪᓂᖏᓐᓄᑦ 2005-06ᒥ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓴᖅᑭᑦᑎᔪᒪᓪᓗᒋᑦ 2005-06 ᑮᓇᐅᔭᓄᑦ 
ᐃᑲᔫᑎᕕᓃᑦ ᐃᓕᖅᑯᓯᓕᕆᔨᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᒪᐅᓐᖓᐅᔾᔭᐅᑲᐃᓐᓇᕐᓕᑦ. (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ 
ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 040 - 2(4): 2006 ᐊᕙᑎᓕᕆᓂᕐᒧᑦ ᐱᔪᓐᓇᐅᑎᑦ ᒪᓕᒐᕐᒧᑦ ᐅᓂᒃᑳᖅ 

ᐱᒋᐊᖅᑐᑎᒃ ᔮᓄᐊᕆ 1, 2006ᒥ ᑎᓯᐱᕆ 31, 2006ᒧᑦ (ᓇᑦᑎᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 041 - 2(4): ᒥᓂᔅᑕᐃᑦ ᑲᑎᒪᓂᖓᓐᓄᑦ ᐅᓂᒃᑳᖅ - ᒐᕙᒪᐅᖃᑎᒌᑦᑐᓕᕆᓂᕐᒧᑦ 

ᒥᓂᔅᑕᐃᑦ ᑲᒪᔪᐃᑦ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᔨᓂᑦ ᓄᓇᑦᓯᐊᕐᒥ ᓄᓇᕘᒥᓗ ᔭᓐᓄᐊᕆ 2007ᒥᒃ 
ᒫᑦᓯ 15, 2007ᒧᑦ (ᓇᑦᑎᖅ) 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 042 - 2(4): ᑐᑭᓯᐅᒪᖃᑎᒌᓐᓂᕐᒧᑦ ᐸᕐᓇᐅᑎᓕᐊᖅ ᐃᖅᑲᓇᐃᔭᖅᑏᑦ 

ᐋᓐᓂᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᓂᑦ, ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᑦ ᐊᒻᒪ ᒪᓕᒐᓕᐅᖅᑏᑦ 
ᐊᑯᓐᓂᖓᓐᓂ (ᐱᒋᐊᓐᖓᐅᑎᒃ) ᒫᑦᓯ 15, 2007ᒥ (ᓇᑦᑎᖅ) 

 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓈᓗᒃ. ᐅᖃᖅᑏ, ᐱᖓᓱᓂᑦ ᑎᑎᖅᑲᓂᒃ 
ᓴᖅᑮᒍᒪᔪᖓ. 2006 ᐊᕙᑎᓕᕆᓂᕐᒧᑦ ᐱᖁᔭᕐᔪᐊᑉ ᐅᓂᒃᑳᓕᐊᕆᔭᐅᓯᒪᓂᖏᑦ ᔮᓐᓄᐊᕆ 1, 2006, ᑎᓯᐱᕆ 31, 
2006-ᒧᑦ. ᖁᔭᓐᓇᒦᒃ, ᐅᖃᖅᑏ.  
 
ᐊᒻᒪᓗ ᑖᒃᑯᐊ ᑲᑎᒪᔾᔪᑎᕕᓃᑦ ᓄᓇᑦᑎᐊᑉ ᐊᒻᒪᓗ ᐅᕙᖓ ᑲᑎᒪᔾᔪᑎᒋᓚᐅᖅᑕᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐱᔾᔪᑕᐅᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅ ᐊᒡᓘᒃᑲᖅ. 

ᓴᖅᑭᖅᑎᑕᐅᔪᖅ ᑎᑎᖅᑲᒃ 043 - 2(4): ᐃᒥᒐᖅᑕᐃᓕᒪᓂᕐᒧᑦ ᑐᕌᖓᔪᖅ ᐊᑭᓐᓇᕐᒥᐅᑕᐃᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᐃᒥᒐᖅᑕᐃᓕᒪᓂᕐᒧᑦ 
ᑐᕌᖓᔪᖅ ᐊᑭᕐᖓᒥᐅᑕᐃᑦ ᐃᓚᒋᔭᐅᖃᑕᐅᓚᐅᖅᑐᑦ ᑖᒃᑯᐊ ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ ᐅᖃᐅᓯᕆᖅᑲᐅᓪᓗᒋᑦ, 
ᓯᑕᒪᑦ ᐅᖃᐅᓰᑦ ᐊᑐᖅᑕᐅᓪᓗᑎᒃ ᑖᒃᑯᐊ ᐱᔭᐅᓯᒪᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᓈᓴᐅᑎᓕᒃ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ. 
ᓈᓴᐅᑎᓕᒃ 16. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. 
ᓈᓴᐅᑎᓕᒃ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᕗᑦ 18. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ 
ᐸᕋᐅᓐ. 
 

ᑲᑎᒪᔾᔪᑎᒃᓴᖅ 18: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 05 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᓄᓇᓕᓐᓂ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓚᕕᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᐊᒥᑦᑐᕐᒧᑦ, ᐱᖁᔭᒃᓴᖅ 5, ᐱᖁᔭᖅᔪᐊᖅ ᐋᖅᑭᒋᐊᖅᑎᑦᓯᔾᔪᑕᐅᓂᐊᖅᑐᖅ ᓄᓇᓕᖕᓂᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐱᖁᔭᖅᔪᐊᖅ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᑖᓐᓇ ᐋᖅᑭᑦᑎᐊᖅᓯᒪᖕᒪᑦ. ᐊᖏᖅᑐᐃᓐᓇᐃᑦ ᐃᓵᒃᓕᑦ. ᐊᑭᕋᖅᑐᖅᑐᑦ. 
ᑲᔪᓯᕗᖅ. ᐱᖁᔭᒃᓴᖅ 5 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᐳᖅ.  
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ 
 
ᒪᓕᒐᒃᓴᖅ 08 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔾᔭᒃᓴᕐᓂᕐᒧᑦ ᑖᒃᓯᔮᖅᑕᐅᕙᑦᑐᓄᑦ ᒪᓕᒐᖅ - 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᐃᖃᓗᐃᑦ ᐱᖓᖕᓇᖓᓄᑦ, ᐱᖁᔭᒃᓴᖅ 8, ᐱᖁᔭᖅᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᓐᑲᒻᑖᒃᓯᓕᕆᓂᕐᒧᑦ 
ᐱᖁᔭᖅᔪᐊᖅ, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. ᑖᓐᓇ ᐋᖅᑭᑦᑎᐊᖅᓯᒪᖕᒪᑦ. ᐊᖏᖅᑐᐃᓐᓇᐃᑦ ᐃᓵᒃᓕᑦ. ᖁᔭᓐᓇᒦᒃ. 
ᐊᑭᕋᖅᑐᖅᑐᑦ. ᑲᔪᓯᕗᖅ. ᐱᖁᔭᒃᓴᖅ 8 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᐳᖅ.  
 
ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓈᓴᐅᑎᓕᒃ 19. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. 
ᑲᑎᒪᔾᔪᑎᒃᓴᕗᑦ 20. ᑲᑎᒪᑐᐃᓐᓇᕆᐊᓕᖕᓂᒃ ᐃᓱᒪᒃᓴᖅᓯᐅᕈᑎᖃᕐᓗᓂ ᐱᖁᔭᒃᓴᓂᒃ ᐊᓯᖏᓐᓂᒃᓗ. ᐱᖁᔭᒃᓴᖅ 1, 
2, ᐊᒻᒪ 3 ᒥᔅᑕ ᐹᓇᐸᔅ ᐃᒃᓯᕙᐅᑕᕆᔭᐅᓗᓂ. ᐊᒻᒪᓗ ᐱᒋᐊᓚᐅᖏᓐᓂᑦᑎᓐᓂᑦ 20 ᒥᓂᑦᔅ 
ᓄᖅᑲᖓᓚᐅᑲᖕᓂᐊᖅᑐᒍᑦ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᑦ 15:07 ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:34ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ): ᑲᑎᒪᓂᑦᑎᓐᓄᑦ ᐅᑎᕐᓗᑕ. ᑕᐃᒪ ᐃᑉᐸᔅᓴᖅ ᑖᒃᑯᐊ Opening Comments-ᖑᓚᐅᖅᑐᑦ 
ᒥᓂᔅᑕᖓᓂᑦ ᐃᓕᖅᑯᓯᓕᕆᔨᒃᑯᑦ ᐊᒻᒪᓗ ᐃᒃᓯᕙᐅᑕᖓᓐᓂᒃ ᑖᒃᑯᐊ ᐱᓂᐊᖅᑎᒃᑯᑦ ᐱᔭᕇᓚᐅᕐᒪᑕ.  

ᒫᓐᓇ ᐊᐱᕆᔪᒪᔭᕋ, ᒥᔅᑕ ᑕᐹᖅᔪᒃ, ᑕᑲᓇᓂ ᐊᐱᖅᓱᖅᑕᐅᕕᒻᒥ ᐃᖅᑲᓇᐃᔭᖅᑎᒥᓂᒃ ᐱᖃᑎᖃᕈᒪᒻᒪᖔᓐ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᐃᓕᖅᑯᓯᓕᕆᔨᒃᑯᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐱᖃᑎᖃᕈᒪᕗᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ. ᑕᐹᖅᔪᒃ. ᐃᖅᓱᒃᑏ, ᑖᒃᑯᐊ ᐃᓯᖅᑎᓚᐅᒃᑭᑦ ᐊᐱᖅᓱᖅᑕᐅᕕᒻᒧᑦ 
ᐃᖅᑲᓇᐃᔭᖅᑎᖏᑦ ᑕᐹᖅᔫᑉ. 
 
ᖁᔭᓐᓇᒦᒃ, ᐃᖅᓱᒃᑏ, ᑖᒃᑯᐊ ᐃᓯᖅᑎᒍᓐᓇᖅᑲᐅᒐᕕᒋᑦ. ᒥᔅᑕ ᒥᓂᔅᑕ, ᑖᒃᑯᐊ ᐃᖅᑲᓇᐃᔭᖅᑎᕕᓐ ᐊᑎᖏᑦ 
ᐅᖃᐅᓯᕆᔪᓐᓇᕈᕕᒋᑦ ᑎᑎᕋᖅᓯᒪᓂᐊᕐᒃᒪᑕ ᑲᑎᒪᔾᔪᑎᑦᑎᓐᓂ. ᒥᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓴᐅᒥᑦᑎᐊᓃᑦᑐᖅ, ᑕᐃᕕᑦ ᐊᕿᐊᕈᖅ, ᑖᓐᓇ 
ᑐᖏᓕᕆᔭᖓ. ᑖᓐᓇ ᐊᐅᓚᑦᑎᔨᐅᔪᖅ ᐃᓕᖅᑯᓯᓕᕆᔨᒃᑯᓐᓄᑦ. ᐊᒻᒪ ᑕᓕᑉᐱᓯᐊᓐᓂ ᑖᓐᓇ ᑕᐃᕕᑦ ᑲᓛᒃ, ᑖᓐᓇ 
ᐊᐅᓚᑦᑎᔨᒋᔨᐅᔪᖅ ᐃᖅᑲᓇᐃᔭᖅᕕᒋᔭᑦᑕ ᑎᑎᖅᑲᖏᓐᓂᒃ ᑲᒪᔨᒋᔭᐅᔪᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. (ᑐᓵᔨᒃᑯᑦ): ᑕᐃᒪ ᐃᖅᑲᐃᑎᑦᑎᒋᐊᕈᒪᔪᖓ ᐅᑯᓂᖓ, ᒪᓕᒃᑐᒍ 
ᒪᓕᒐᖅ 77(1), 10-ᒥᓂᔅᒥᒃ ᐅᖃᕈᓐᓇᖅᑐᑎᑦ. ᒪᓕᒃᑎᓪᓗᒍ 77(2), ᐃᓱᒪᔅᓱᕐᓗᓂ ᑖᓐᓇ ᐃᒃᓯᕙᐅᑕᖅ, 
ᒪᓕᒐᓕᐅᖅᑎ ᐊᑕᐅᓯᖅ ᐊᑕᐅᓯᐊᖏᓪᓗᓂ ᐅᖃᕈᓐᓇᓂᐊᖅᑐᖅ ᑭᓯᐊᓂ ᑕᒪᒃᑯᐊ ᒪᓕᒐᓕᐅᖅᑎᑦ ᐅᖃᕈᒪᓯᒪᔪᑦ 
ᐅᖃᕇᖅᓯᒪᓕᖅᑎᓪᓗᒋᑦ.  
 
ᑕᐃᒪᓕ ᐅᖃᐅᑎᔪᒪᕙᒃᑲ ᒪᓕᒐᓕᐅᖅᑏᑦ ᑖᒃᑯᐊ ᐊᐱᖅᓱᖃᑦᑕᕈᓐᓇᓂᐊᕐᕋᑦᓯ ᒪᑉᐱᑎᕐᓗᒋᑦ ᑖᒃᑯᐊ 
ᕿᒥᕐᕈᐊᓕᕈᑦᑎᒍ. ᐅᖃᓯᒃᓴᑐᐃᓐᓇᕐᓂᒃ ᐅᖃᐅᓯᒃᓴᓕᒃᑕᖃᖅᑲ. ᒥᔅᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ ᑖᒃᑯᐊ ᐅᖃᓪᓚᓚᐅᕐᒪᑎ ᐊᒻᒪᓗ Standing Committee, ᐊᔭᐅᖅᑏᑦ. ᐃᓚᐅᓪᓗᖓᓗ 
ᐊᔭᐅᖅᑎᑯᓐᓄ. ᐃᓚᒋᐊᒐᓛᒍᒪᑐᐃᓐᓇᖅᑕᕋ ᑖᓐᓇ ᐊᔭᐅᖅᑎᒃᑯᑦ ᐃᒃᓯᕙᐅᑕᖓᑕ ᐅᖃᐅᓯᕆᓚᐅᖅᑕᖓ. 
ᐊᑐᕆᔭᒻᒪᕆᐊᓗᒋᒐᑦᑐᒍ ᑖᓐᓇ ᐃᓕᖅᑯᓯᓕᕆᓂᖅ. ᐃᓄᓐᓄᑦ ᐊᑕᒻᒪᑦ. ᐃᓄᓐᓄᑦ ᐊᑕᓛᖑᒻᒪᓐ. 
ᐃᓕᓐᓂᐊᖅᑐᓕᕆᓂᑦᑎᒍᑦ ᐊᑕᒻᒥᔫᒐᓗᐊᖅ ᑭᓯᐊᓂ ᑖᓐᓇᓕ ᑐᑭᓯᐊᔭᐅᑦᑎᐊᕐᒪᑦ ᐃᓄᓐᓄᑦ, ᖁᕕᐊᒋᔭᐅᓪᓗᓂᓗ.  
 
ᑕᐃᒪ ᐅᓇ ᐱᑦᔪᑎᒋᓪᓗᒍ ᑕᒪᒃᑯᐊ ᐃᓄᐃᑦ ᐃᓕᖅᑯᓯᖏᑦ ᐳᐃᒍᖅᑕᐅᖁᔭᐅᓚᐅᖅᑐᑦ ᑕᐃᒃᓱᒪᓂ ᐃᓕᓐᓂᐊᖅᕕᒻᒥ 
ᒪᑐᐃᕐᒪᑕ. ᐃᓕᓐᓂᐊᕆᐊᖃᑦᑕᓕᕐᒪᑕ ᐃᓪᓗᓕᒑᕐᔪᒻᒥᓗ ᐊᓯᖏᓐᓂᓗ. ᐃᓄᐃᑦ ᐃᓕᖅᑯᓯᖏᑦ ᐅᖃᐅᓯᖏᓪᓗ 
ᐊᓯᐅᖁᔭᐅᓚᐅᕐᒪᑕ. ᐅᖃᒻᒪᕆᖏᑦᑑᒐᓗᐊᓐ ᑕᐃᒪᓐᓇ ᑭᓯᐊᓂ ᓇᓗᓇᓐᖏᑦᑐᖅ, ᐃᓕᖅᑯᓯᖏᑦ ᐊᑐᖅᑐᒋᑦ ᐊᓪᓛᑦ 
ᑐᓴᐅᒪᓐᓇᖅᑐᖅ ᐃᓄᒃᑎᑐᒡᒎᖅ ᓂᓪᓕᖅᑐᖃᒻᒪ, ᐅᖃᑦᑐᖃᒻᒪᑦ ᐊᒡᒐᖓ ᐊᓇᐅᔭᐅᓪᓗᓂ ᐃᓕᓐᓂᐊᖅᕕᐅᑉ 
ᐃᓗᐊᓂ. ᐊᒻᒪ ᑕᐃᒪᐃᑕᐅᓚᐅᖅᓯᒪᒻᒥᔪᒍᑦ ᐊᓇᐅᔭᐅᒻᒪᕆᐅᖏᒃᑲᓗᐊᖅᖢᑕᓕ ᐃᓂᖅᑎᖅᑕᐅᕙᓚᐅᖅᑐᒍᑦ 
ᐃᓄᒃᑎᑐᑦ ᓂᓪᓕᖁᔭᐅᖏᑦᖢᑕ. ᑕᐃᒃᓱᒪᓂ ᐃᓕᓐᓂᐊᓕᖅᐸᓪᓕᐊᓕᕋᑦᑕ 1960-ᖏᓐᓂ ᐊᒻᒪᓗ late 50s ᑕᒫᓂ.  
 
ᑖᓐᓇ ᐃᓄᐃᑦ ᐃᓕᖅᑯᓯᖓᑦ ᐅᕝᕙᓘᓐᓃᑦ ᑲᓇᑕᒥᐅᑕᑐᖃᐃᑦ ᐃᓕᖅᑯᓯᖏᑦ ᐅᖃᐅᓯᖏᓪᓗ ᐃᓛᓐᓂᒃᑯᑦ 
ᐊᓯᐅᑎᑕᐅᔪᓐᓇᓚᐅᕐᒪᑕ. ᓲᕐᓗ ᐆᑦᑑᑎᒋᓗᒍ, 6-ᓂᑦ ᐅᑭᐅᖃᑦᖢᓂ ᐃᓕᓐᓂᐊᕐᕆᐊᕋᒥ ᐃᓚᖏᑦ 
ᐊᖏᕐᕋᖏᓴᐃᓐᓇᖅᐸᓚᐅᖅᑐᒡᒎᖅ ᕿᑎᕐᒥᐅᓂ ᐱᓗᐊᖅᑐᒥᒃ ᐅᑭᐅᓂᒃ 6-ᓂᑦ. 12-ᔭᓂ ᑭᓯᐊᓂ, ᐃᓄᒃᑎᑐᑦ 
ᓇᓗᓕᖅᖢᓂ ᐃᓚᖏᑦ ᐊᖏᕐᕋᖅᐸᓚᐅᖅᑐᕕᓃᑦ.  
 
ᐅᓇ, ᓄᓇᕐᔪᐊᑉ ᐊᓯᐊᓂ ᐃᓕᖅᑯᓯᕆᔭᐅᕙᑦᑐᖅ ᐊᒻᒪ ᑲᓇᑕᒥ ᐃᓕᖅᑯᓯᕆᖁᔭᐅᓚᐅᕐᒥᔫᒐᓗᐊᖅ. ᐅᖃᐅᓯᖅᐳᑦ 
ᐊᓯᐅᓗᑎᑦ ᓱᕐᓗ ᐊᓐᖔᔨᑐᐃᓐᓇᓐᖑᕈᒫᕋᑦᑕ ᓇᒻᒥᓂᖅ ᐃᓕᖅᑯᓯᖃᓐᖏᑯᑦᑕ ᖃᓄᖅ ᐃᓕᖅᑯᓯᖃᖁᔭᐅᒍᑦᑕ 
ᐊᓐᖔᑐᐃᓐᓇᓕᕐᓗᑕ.  

ᑕᐃᒪ ᖃᐅᔨᒪᓐᓇᐸᓗᒻᒪᕆᑦᑐᖅ ᐊᓪᓛᑦ ᑕᐃᔅᓱᒪᓂᑦᑎᐊᓵᑯᓗᒃ ᑕᒫᓂ 1940-ᕈᔪᓐᓂ, ᓄᓇᓖᑦ ᐃᓚᖏᓪᓘᓐᓂᑦ 
ᓄᑦᑎᖅᑕᐅᓚᐅᖅᓯᒪᒻᒪᑕ ᒐᕙᒪᒃᑯᓐᓄᑦ ᐸᐅᖓ High Arctic-ᒧᓪᓗ ᓴᓪᓕᒧᓪᓗ ᐊᓯᖏᓐᓄᓪᓗ 
ᓅᑦᑐᒪᓂᖏᓐᓅᖏᑦᑐᖅ ᑭᓯᐊᓂᓕ ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᑕ ᐱᔪᒪᔭᖏᑦ ᒪᓕᓪᓗᒋᑦ. ᖁᕕᐊᓱᒃᐳᒍᑦ ᑕᒪᓐᓇ 
ᓵᓚᒋᔭᐅᔪᓐᓇᖅᓯᓚᐅᕐᒪᑦ ᓴᖅᑭᑎᑕᐅᓪᓗᓂᓗ. 
 

ᐊᒻᒪ ᐃᒃᐸᔅᓴᖅ ᑕᒑᖅ ᐅᖃᓪᓚᑦᑐᖅ ᑐᓵᓚᐅᖅᑕᓯ ᑕᐃᒃᑯᐊ ᖃᓐᖑᐋᓗᒃᑯᑦ ᓱᕐᓗ ᐳᔪᖅᑎᑐᑦ 
ᐊᓯᐅᑐᐃᓐᓇᓚᐅᕐᓂᖏᓐᓂ. ᑭᓯᐊᓂ ᑲᓇᑕᐅᑉ ᒐᕙᒪᒃᑯᖏᑦ ᖃᐅᔨᓴᖅᓯᒪᓪᓚᕆᓐᖏᑦᑐᑦ ᐅᕙᒍᑦ ᓄᓇᕗᒻᒥᐅᑕᐅᔪᒍᑦ 
ᐱᓗᐊᖅᑐᒥ ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᕆᐊᖃᕐᓂᐊᖅᑐᑦ. ᕿᒦᑦ ᒥᔅᓵᓄᑦ ᖃᐅᔨᓴᖅᑐᖃᕐᐸᓪᓕᐊᓚᐅᕐᒪᑦ, Arctic 
Islands ᑕᑉᐸᐅᖓ ᓄᑦᑎᖅᑎᕆᔪᓂᑦ ᖃᐅᔨᓴᖅᑐᖃᓚᐅᖅᓯᒪᒻᒥᒻᒪᑦ ᐊᒻᒪ ᐃᓕᓐᓂᐊᖅᑐᕕᓃᑦ ᓱᕈᓯᒃᑯᕕᒻᒥ ᐊᒻᒪ 
ᖃᐅᔨᓴᖅᑕᐅᓚᐅᕐᒥᒻᒪᑕ ᖃᐅᔨᒪᓕᖅᑐᑎᓪᓗ ᒐᕙᒪᒃᑯᑦ ᑕᒻᒪᓚᐅᕐᓂᖏᓐᓂ. ᑕᐃᒪ, ᓱᓕ ᐱᓕᕆᓐᖏᓂᒃᑯᑦ 
ᑕᒻᒪᖅᓯᒪᒻᒥᒻᒪᑕ ᑕᐃᒃᑯᐊ ᐊᓯᐅᔪᕕᓃᑦ ᖃᓐᖑᐋᓗᒃᑯᑦ ᖃᐅᔨᔭᐅᔭᕆᐊᖃᕐᒪᑕ. ᑖᓐᓇ CLEY Department-ᒋᔭᖏᑦ 
ᖁᕕᐊᒋᔭᒻᒪᕆᐋᓗᑉᐳᑦ ᖃᓂᖃᕐᑎᐅᔭᕆᐊᖃᕐᓂᐊᖅᑐᓂᓗ ᐃᓄᐃᑦ ᐃᓕᖅᑯᓯᖏᓐᓂ ᓄᓇᕗᑐᐃᓐᓇᑯᓗᒻᒥᐅᖏᑦᑐᖅ 
ᖃᓄᐃᑦᑐᓂᑦ ᐅᓂᒃᑳᓂᑦ ᓴᖅᑭᖅᑐᖃᕆᐊᖃᖅᐸ ᐃᓄᐃᑦ ᐃᑲᔫᑎᕕᓂᖏᓐᓂ ᐅᒃᑑᑎᒋᓗᒍ ᐊᔪᓐᖏᑐᕐᔪᐊᕈᑎᐋᓗᒃ, 
ᐊᓪᓛᒃ ᐅᒥᐊᕐᔪᐋᒥᒃ ᐊᑎᖃᕐᑐᖃᒻᒪᕆᓕᖅᑐᖅ ᐊᔪᓐᖏᑐᕐᔪᐊᖑᓗᐊᕐᓂᖓᓄᑦ, Captain Henry Lawson 
ᒥᑦᑎᒪᑕᓕᒻᒥ ᑕᐅᕗᖓ ᕚᓐᑰᕗᒧᑦ ᑎᑭᓚᐅᖅᓯᒪᔪᒥᓂᐅᒻᒪᒡᒎᖅ ᑕᑉᐸᐅᓇ Northwest Passage-ᑰᖅᑐᓂ 
ᐊᔪᓐᖏᑐᕐᔪᐊᖑᓗᐊᕐᓂᑯᒧᑦ. ᑭᓯᐊᓂᓕ, ᑖᒃᑯᐊ ᐆᒪᔪᑦ ᓱᓕ ᑕᐃᑲᓂ ᐃᓚᐅᔪᕕᓃᑦ, ᖃᔮᖅ ᐃᓚᖏᑦ, ᐸᓂᐸᑯᑦᑑᑉ 
ᐃᕐᓂᖓ, ᓄᓕᐊᖓ ᓱᓕ ᖃᔮᑉ ᐆᒪᒻᒪᑦ ᐅᓂᒃᑳᖅᓯᒪᒻᒪᑦ ᐅᕙᑦᑎᓐᓄᑦ, ᖃᓄᑭᐊᖅ ᖃᓪᓗᓈᑎᑐᑦ 
ᑕᐃᔭᐅᓲᖑᓂᐊᖅᑑᒐᓗᐊᖅ, ᑭᓯᐊᓂ ᐅᑭᐅᒃᑯᒡᒎᖅ, ᐅᑭᐅᓚᐅᕐᒥᒻᒪᑕ ᐱᖓᓱᓂᖅᑰᖅᑐᖅ ᐊᑕᐅᓯᕐᒥᓪᓗᑭᐊᖅ ᑖᓐᓇ 
ᐱᐅᒍᓪᓚᑦᑖᕋᒃᑭᑦ ᑎᑎᕋᖅᐸᓪᓕᐊᓚᐅᓐᖏᓇᒃᑯ. 
 

ᐊᓪᓛᑦ ᑖᓐᓇ Henry Larson ᖃᓪᓗᓈᖑᖃᑎᖏᓪᓗ ᐊᔪᓪᓕᖅᑎᐊᕌᖓᑕ ᐃᓄᓐᓄᑦ ᑲᒪᒋᔭᐅᕙᓚᐅᖅᑐᑦ 
ᐊᓪᓛᒡᒎᖅ ᐊᓇᓱᒋᐊᖅᑐᑎᓪᓘᓐᓃᑦ ᐊᒡᒐᐃᔭᓗᐊᒧᑦ ᐊᔪᓕᕌᖓᑦ ᖁᐃᑎᑕᐅᕙᓚᐅᖅᑐᑦ ᑖᒃᑯᓇᖓᑦ ᓯᐊᓛᖏᓐᓄᑦ 
ᐃᓄᓐᓄᑦ, ᐊᔪᓐᖏᑐᕐᔪᐊᖁᑎᐋᓗᐊ ᒐᕙᒪᒃᑯᑦ. 
 

ᑕᒪᒃᑯᐊ ᐃᓄᐃᑦ ᐅᓂᒃᑳᖏᑦ ᖃᓄᖅ ᐃᑲᔪᖅᐸᓚᐅᕐᓂᕕᓂᖏᓐᓂ ᑖᒃᑯᓂᖓ ᓄᓇᑐᖃᕆᓐᖏᑕᒥᓅᖅᑐᓂᑦ 
ᓇᒧᓐᖓᐅᒐᓱᒃᑳᖓᑕᓘᓐᓃᑦ, ᐃᓄᐃᑦ ᐃᓕᖅᑯᓯᖏᑦ ᒪᓕᑦᑐᒋᑦ ᐊᖏᕐᕋᖅᑎᐅᓪᓗᑎᑦ ᐊᔪᓐᖏᑐᕐᔪᐊᖑᕙᓚᐅᕐᒪᑕ, 
ᐃᓄᐃᑦ ᑭᓯᐊᓂ ᐊᑎᖃᕋᑎᑦ ᐊᑎᖃᕋᑕᐅᓇᑎᑦ ᑕᕝᕙᓂ ᐃᓗᐊᓂ. ᐊᒻᒪ ᐃᑦᑐᕋ ᐆᒪᓱᖓᖅᑐᓂ 
ᐅᓂᒃᑳᓚᐅᖅᓯᒪᒻᒪᑦ ᑕᐃᔅᓱᒪᓂᒎᖅ ᓇᐸᕈᑕᑦᑕᐃᓇᕐᓂᑦ ᐅᒥᐊᕐᔪᐊᖃᕐᐸᑎᓪᓗᒍ, ᓇᐸᕈᑕᐃᓐᓇᓃᖅᑕᐅᕙᓚᐅᕐᒪᑕ 
ᑎᖏᕐᕋᐅᑕᓖᑦ, ᓂᒡᒋᖅᑐᐋᓘᓕᕐᒪᒡᒎᖅ ᐊᓄᕌᖅᑐᐋᓘᓪᓗᓂ ᑖᒃᑯᐊ ᖃᓪᓗᓈᖁᑎᖏᒡᒎᖅ ᑕᒪᐅᖓ 
ᑐᓚᑐᐃᓐᓇᕈᒪᓕᕐᒪᑕ ᓴᒻᒪᓱᖅᑐᐋᓗᒻᒧᑦ, ᐊᖁᑦᑐᓂ ᓲᖃᐃᒻᒪ ᐃᑦᑐᕋ ᑖᔅᓱᒥᖓ ᐅᒥᐊᕐᔪᐋᕐᒥ, ᑕᒪᐅᖓᒎᖅ 
ᑐᓚᑐᐃᓐᓇᕈᒪᔪᐋᓘᓕᕐᒪᑕ ᑭᓴᖁᒐᓗᐊᖅᑐᓂᒋᑦ ᖃᓪᓕᓗᐊᓕᕐᒪᒡᒎᖅ ᑕᒪᓐᓇ ᓂᒡᒋᕐᒪᑦ ᓲᖃᐃᒻᒪᑦ ᖃᓪᓕᓗᐊᓕᕐᒪᑦ 
ᓄᓇ, ᐅᓪᓚᔅᓯᓪᓗᓂ ᓯᕗᒧᑦ ᑕᐃᒃᑯᐊ ᑭᓴᕆᐊᖅᑐᖅᑐᓂ ᐅᓪᓚᔅᓯᓪᓗᓂ ᐊᐴᑎᓚᐅᖅᑎᓐᓇᒍᒎᖅ ᑭᓴᐅᑎᐋᓗᒃ ᑖᓐᓇ 
ᓯᕙᓐᓇᑐᑦ ᑭᓴᕆᐊᖅᑐᑯᓗᐊᐱᒃ ᖃᓪᓗᓈᖁᑎᖏᑦ. ᑕᐃᒪᓐᓇᒎᖅ ᐅᓂᐊᓚᐅᕋᓗᐊᕐᖢᓂᐅᒃ ᑕᒪᐅᖓ ᓄᓇᒧᑦ 
ᐃᒃᑲᕐᕆᓚᐅᕋᑎᒃ ᓯᔾᔭᒧᑦ ᓄᖅᑲᕈᓐᓇᕐᓯᓚᐅᕐᓯᒪᒻᒪᑦ.  
 

ᖃᐅᑎᓪᓗᒍ, ᑕᒪᒃᑯᐊ ᐅᓂᒃᑳᕐᓯᒪᐅᒥᒻᒪᑕ ᐊᒥᓱᐊᓗᐃᑦ. ᖁᕕᐊᓱᒃᑎᐊᕐᑐᖓᓗ CLEY-ᑯᑦ ᐃᖅᑲᓇᐃᔭᕐᑎᖏᑦ 
ᐃᓐᓇᐃᑦ ᐃᒡᓗᓕᖕᒥᓗ ᐊᒻᒪᓗ ᑕᒫᓂ ᐃᖃᓗᓐᓂ ᐃᓐᓇᐃ ᐃᑲᔪᓐᓂᖃᕐᔪᒻᒪᕆᐊᓘᓂᐊᕐᑐᑦ ᓴᖅᑭᐸᓪᓕᐊᔪᓐᓂ. 
ᐊᒻᒪᓗ ᑕᐃᒃᑯᐊ ᓂᕆᐅᒃᑲᓗᐊᕈᕗᖓ ᑖᒃᑯᐊ ᐃᓐᓇᕆᔭᐅᔪᑦ ᐃᓅᔪᓐᓃᐸᓪᓕᐊᓕᕐᑐᑦ ᒫᓐᓇ ᐃᓚᖏᓱᓕ ᐃᓅᔪᑦ. 
ᐃᓱᒪᖃᑦᑕᓕᕋᓗᐊᕐᒥᒻᒪᑕ ᒪᑯᐊᑐᖅ ᐃᕐᖑᑕᒐᔮᓗᒃᐳᑦ ᖃᑦᓯᐊᓗᐃᑦ 100-ᖏᓐᓃᒃᑐᑦ ᐃᓚᖏᑦ.  
 

ᐱᖃᑎᒋᓗᒋᑦ ᐅᐱᕐᖏᔭᕐᑐᖃᑦᑕᓚᐅᕐᑕ ᓄᓇᓕᐅᑉ ᐊᓯᐊᓄᑦ. ᐱᖃᑎᑐᐊ ᐃᓚᕗᑦ ᑖᒃᑯᐊ extended family 
ᐱᖃᑎᒋᓗᒋᑦ ᖃᐅᔨᕙᓪᓕᐊᓂᐊᕐᒪᑕ ᐃᓅᑉ ᐃᓕᖅᑯᓯᕆᓚᐅᖅᑕᖓᓂᒃ ᒫᓐᓇᒧᑦ ᓱᓕ ᐊᑐᕈᓐᓇᖅᑐᒥᒃ ᐃᒪᓐᓇ. 
ᐃᓚᒌᖃᑎᒋᑦᓯᐊᕐᓂᖅ ᐱᑦᑎᐊᖃᑎᒌᓐᓂᖅ sharing ᒪᑯᓂᖓ ᐊᓯᖏᓐᓂᓪᓗ. ᑖᑦᓱᒪ ᐃᓗᐊᓂ 
ᐊᐱᕐᓱᖃᑦᑕᑲᓐᓂᕐᓂᐊᕋᒪ ᐃᒃᓯᕙᐅᑖᖅ ᑕᕝᕗᖓᑲᓚᐅᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐊᕐᕚᕐᓗᒃ. ᑕᕝᕙᓃᓐᓇᑦᑕ general comments. ᑕᕝᕙᓂ (ᑐᓵᔨᒃᑯᑦ) 
ᐱᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, ᐃᓐᓇᑐᖃᐃᑦ ᐅᕕᒃᑲᓕᕆᔨᒃᑯᑦ. General comments-ᓂ 
ᐃᓕᖅᑯᓯᓕᕆᔨᒃᑯᑦ. ᓇᐃᓈᕐᓯᒪᔪᖅ ᐊᐅᓚᔾᔪᑎᖏᑦ. F-5ᒥ ᒪᒃᐱᒐᖓ. ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ. 
$3,350,000. ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨᐅᖃᑎᒐ ᑕᒃᐹᓂ ᖁᑦᑎᑦᑐᕐᒥᐅᑕᖅ. ᖃᓅᒐᓗᐊᑭᐊᖑᓇ ᐊᑎᖃᖅᑐᖅ.  

ᐆᒥᖓ ᓂᓪᓕᕈᒪᖅᑲᐅᓪᓗᖓ ᖃᓄᒃᑲᓐᓂᖅ ᖃᓄᒃᑲᓃᕐᓗᑕ ᑭᓯᐊᓂᒻᒪᕆᐊᓘᔭᒻᒥᒐᒃᑯ ᐃᓄᐃᑦ ᐃᓕᖅᑯᓯᖏᑦ. 
ᐊᒻᒪᓗ ᑕᕝᕙᓂ ᐅᖃᕐᓯᒪᔪᖃᕐᖢᓂ ᐃᓄᐃᑦ ᐃᓕᖅᑯᓯᑐᖃᖏᑦ ᓱᓇᒃᑭᐊᒪᑯᐊ society values. 
ᑕᐃᒪᐃᓕᐅᕋᓗᐊᕐᑎᓪᓗᑕ ᐃᖏᕐᕋᓂᑦᑎᒍᑦ ᐊᐅᓚᓂᕐᑎᒍᑦ as a government ᒐᕙᒪᑦ ᐃᑲᔪᕆᐊᖃᖅᑰᕋᓗᐊᕋᑦᑕ. 
ᐃᓄᐃᑦ ᐃᓕᖅᑯᓯᕆᓕᖅᑕᑎᓐᓂᒃ ᒫᓐᓇ. ᐃᓕᖅᑯᓯᕆᔭᕗᑦ ᐃᓄᒃᑎᑑᓐᖏᑦᑐᐊᓗᖕᒪᑦ ᒫᓐᓇ. ᓲᕐᓗ ᑲᑎᒪᔨᓄᑦ 
ᐃᑎᕈᑦᑕ ᐃᓄᐃᑦ ᐃᓕᖅᑯᓯᕆᓐᖏᒻᒪᕆᑦᑕᖓᓄᑦ ᑲᑎᒪᕕᖕᒥ ᐃᑎᕋᔭᕐᑐᒍᑦ ᓲᕐᓗ ᐊᔾᔨᑎᓗᒍ ᖃᖏᖅᖠᓂᖅ, 
ᑲᑎᒪᕝᕕᒋᔭᖓᓄᑦ ᐃᑎᕈᕕᑦ ᐃᓄᒃᑎᑐᑦ ᐅᖃᓪᓚᒃᖢᓂᒃ ᒫᓐᓇ ᑐᓵᔾᔮᖏᑦᑐᒍᑦ. 
 

ᐅᕝᕙᓘᓐᓃᑦ ᑕᒪᒃᑯᐊ ᑲᓐᖑᒋᓲᕆᓕᕐᑕᒃᑲᓕ ᑐᓐᓂᐊᓱᖑᓕᓐᓂᕋᖅᖢᑎᒃ ᐃᓐᓇᖁᑎᕗᑦ ᐃᒃᐱᒋᔭᐅᔾᔮᖏᒻᒥᒐᒥᒃ 
ᐅᐱᒋᔭᐅᔾᔮᖏᓐᓇᒥᒃ ᐃᓚᖏᑦ ᐃᑎᖃᑦᑕᕈᓐᓃᕐᒪᑕᓘᓐᓃᑦ. ᑖᓐᓇ ᑕᐃᒫᖑᓐᖏᑦᑑᒐᓗᐊᖅ ᖃᓄᖅᑐᖅ 
ᐋᖅᑭᒋᐊᒃᑲᓐᓂᒃ ᐃᓄᒃᑎᑑᕈᒪᓪᓚᕆᒃᑐᑕᓗ, ᐃᓕᖅᑯᓯᕗᓪᓗ ᐊᓯᐅᓪᓚᕆᓕᖅᖢᓂ, ᐃᓄᐃᑦ ᐊᓯᐅᓕᖅᑐᖅ 
ᐊᓯᐅᔪᖅᑲᐃ most of it. ᐊᒥᓲᓂᕐᓴᐃᑦ ᐊᓯᐅᔨᔪᑦ ᔭᒐᒃᑐᖅ.  
 

ᓲᕐᓗ ᒫᓐᓇ ᐅᑭᐅᖃᖅᑐᓂᒃ ᑕᐅᑐᕋᓐᓈᕈᕕᑦ age group ᐊᒥᓲᓂᕐᓴᐅᓕᖅᑐᑦ ᒪᒃᑯᒃᑐᑦ. ᑕᐃᒃᑯᐊ ᐃᓄᐃᑦ 
ᐃᓕᖅᑯᓯᖓᓂᒃ ᓲᕐᓗ ᐱᓕᕆᒍᓐᓇᖅᑐᓪᓚᕇ, ᓯᓚᒥ ᐊᖑᑎᑦ ᐊᕐᓇᑦ ᓴᓇᒋᐅᕐᓂᕐᒥᒃ ᐃᓄᐃᑦ ᐊᕐᓇᐃᑦ 
ᐃᓕᖅᑯᓯᕆᕙᓚᐅᕐᑕᖏᓐᓂᒃ ᐊᒥᓲᓐᖏᓂᕐᓴᓪᓚᕇᑦ ᐱᓕᕆᒍᓐᓇᕐᓯᔪᑦ ᑕᒪᒃᑯᓂᖓ.  
 

ᐱᕈᖅᓴᓚᐅᕋᒪᑦ ᐊᒻᒪ ᑕᐃᒃᑯᐊ ᒫᓐᓇ ᐃᓐᓇᕐᑕᖃᕐᖢᓂ ᑕᐃᒃᑯᐊ ᓯᓚᒦᖃᒋᓲᕆᓚᐅᕐᑕᕗᑦ 
ᐊᖑᑕᐅᓂᕋᐃᓲᖑᓚᐅᕐᒪᑕ ᐊᖑᑎᓪᓚᕆᐊᓗᓐᓂᓪᓕ ᓱᓇᐅᕝᕙ. ᒫᓐᓇᓕ ᐊᖑᑕᐅᔪᓐᓇᕐᓂᕋᓲᖑᓕᕐᒪᑕ 
ᓱᔪᓐᓇᕐᓯᒍᓂᒎᖅ ᑭᓯᐊᓂ. ᐃᒃᓯᕙᐅᑕᖃᐃ ᐅᖃᐅᑎᔪᓐᓇᕿᖓ. ᑕᐃᑦᓱᒪᓂᓕ ᑕᐃᒪᐃᓚᐅᓐᖏᑦᑐᖅ. 
ᐊᖑᑕᐅᓂᕋᖅᑕᐅᒍᓐᓇᓚᐅᖅᑐᒍᓪᓕ ᑭᓯᐊᓂ ᓯᓚᒥ survive-ᒍᓐᓇᕐᓯᒍᑦᑕ ᐃᓄᑑᓗᑕ, teenager-ᖑᑎᓪᓗᒍ.  
 

ᑕᐃᒪ ᐱᖅᓯᕐᑐᐊᓘᒐᓗᐊᕐᐸᑦ ᕿᒪᑦᑕᐅᓗᑎᒃ survive-ᒍᓐᓇᕐᓯᒍᕕᑦ ᑕᐅᕙᓂ ᐃᓄᑑᓗᑎᑦ. ᐅᑉᓗᒥᓖᒃᑯᐊ 
ᖃᓄᐃᓕᓲᖑᓕᖅᑐᑦ, ᐊᖑᑎᓐᖑᓲᖑᓕᖅᑐᑦ ᐃᒃᓯᕙᐅᑖᖅ ᓱᔪᓐᓇᕐᓯᒍᓂᒎᖅ. ᐊᕐᓇᓂᑦᑕᐅᖅ ᑕᐃᒪᐃᖅᑰᕐᒥᔪᑦ.  
 

ᓈᓚᓐᖏᓪᓚᕆᓕᖅᑐᑦ ᐃᓐᓇᕐᓂᑦ ᒪᒃᑯᑦᑐᓐᖑᕋᒥ ᐃᓱᒪᖅᓱᓚᖓᓕᖅᑯᖓ. ᐃᓱᒪᑕᓐᖑᖅᑐᑎᓪᓗ, ᐊᐅᓚᑕᐅᓂᕐᓗ 
ᐊᔪᓕᖅᑐᑎᒃ ᐃᓕᓐᓂᐊᕐᕕᒻᒥᓪᓗ bully-ᖑᓕᖅᑐᑦ ᐊᒥᓱᓪᓚᕆᐊᓗᐃᑦ. ᐃᓄᐃᑦ ᐃᓕᖅᑯᓯᑐᖃᖓᓂᑦ 
ᐊᑐᓐᖏᓪᓚᕆᑦᑐᑦ. ᐃᓕᓐᓂᐊᖅᑎᑦᑎᔩᓪᓗ ᑲᑉᐱᐊᓱᓕᖃᑦᑕᒻᒪᕆᓕᖅᑐᑦ.  
 

ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᕈᓐᓇᕐᓂᐊᖅᑰᖅᑐᖅ, ᑕᒪᓐᓇ ᖃᓄᖅ ᐃᓕᓐᓂᐊᖅᑎᑦᑎᔩᓪᓘᓐᓃᒡᒎ 
ᑲᑉᐱᐊᓱᓲᖑᓕᖅᑐᑦ. ᐃᓄᐃᑦ ᐃᓕᖅᑯᓯᖓ ᐊᑐᖅᑕᐅᒍᓐᓃᕐᖓᑦ. ᐃᓄᐃᓪᓕ ᐃᓕᖅᑯᓯᖓ ᐊᑐᖅᑕᐅᑎᓪᓗᒍ 
ᐅᐱᒍᓱᖁᔭᐅᖃᑦᑕᓚᐅᖅᑐᒍᑦ simply because you were ᐊᖓᔪᑦᑎᖅ (ᑐᓵᔨᑎᒍᑦ): ᐊᖏᔪᑦᑎᐅᑐᐃᓐᓇᒧᑦ, 
ᐃᒫᒃ ᓯᓚᑐᓂᖅᓴᐅᓐᖏᒃᑲᓗᐊᕐᓗᑎᒃ ᐊᖏᔪᑦᑎᐅᑉᐸᑦ (ᑐᓵᔨᑎᒎᖅᑐᖅ ᓄᖅᑲᖅᑐᖅ) ᑕᐃᒪᐃᓕᔭᐅᖃᑦᑕᓚᐅᖅᑐᒍᑦ. 
ᑕᒪᓐᓇ ᐅᑎᕐᔫᒥᖁᓪᓚᕆᑦᑖᓗᒋᒐᒃᑯ. 
 

ᐃᓐᓇᕐᓄᑦ ᒫᓐᓇᓵᖅ ᐳᓛᖃᑦᑕᖅᑎᓪᓗᖓ ᐅᖃᐅᑎᔭᐅᖅᑲᐅᔪᖓ ᑕᒃᑰ ᐃᑲᔪᕆᐊᕆᐊᖃᓕᕋᓗᐊᖅᑐᒍᑦ ᑭᓯᐊᓂ 
ᓄᓇᓕᓐᓂᑦ ᑲᑎᒪᔨᑖᕐᓗᑎᐅᔮᖏᓐᓇᖅᑐᐊᓘᔮᓕᖅᑐᓂᓗ. ᒪᒃᑯᑦᑐᓪᓗᒎᖅ ᐊᒃᓱᕉᓴᖅᑐᑦ 
ᐃᑲᔪᖅᑕᐅᖃᑦᑕᕆᐊᓕᐅᒐᓗᐊᑦ. ᐋᖅᑮᖃᑕᐅᒐᓱᓪᓗᑕ ᑭᓯᐊᓂ register-ᓯᒪᓐᖏᒃᑲᓗᐊᕐᓗᑎᒃ ᖃᓄᑭᐊᖅ groups 
ᑲᑎᔾᔫᒥᑎᖃᑦᑕᕈᑦᑎᒍ ᐱᐅᖃᑕᐅᖅᑰᖅᑑᒐᓗᐊᖅ ᐃᓕᕋᓱᓐᖏᑉᐹᓪᓕᕈᑎᔅᓴᖏᓐᓂᑦ ᐃᓐᓇᖁᑎᑦᑕ. ᒫᓐᓇ 
ᑕᐅᑐᒃᑯᒃᑭᑦ ᒪᒃᑯᑦᑐᑦ ᒪᑯᐊ ᐊᒥᓲᓂᖅᓴᓪᓚᕆᐊᓘᒻᒪᑕ ᒪᒃᑯᑦᑑᔪᑦ ᒫᓐᓇ ᓄᓇᕗᒻᒥ. 
 

ᑕᐃᒪ ᐃᒻᒪᖃ 10-20 ᐊᕐᕌᒍᐃᑦ ᖃᖏᖅᑎᓪᓗᒋᑦ ᓯᕗᓂᑦᑎᓐᓂᑦ ᑕᐃᒃᑯᐊ ᖃᓂᕐᕋᖅᑎᐅᓚᖓᔪᑦ ᑭᖑᕚᔅᓴᒥᓪᓂᑦ 
ᑐᓂᕐᕈᓯᓯᒪᑦᑎᐊᕆᐊᖃᖅᑕᕋᓗᐊᕗᑦ. ᑖᓐᓇ ᒥᓂᔅᑕ ᐊᒃᓱᕈᖅᑐᖅ ᑕᒪᔅᓱᒧᖓ ᖃᐅᔨᒪᒐᓗᐊᖅᑕᕋ ᑭᓯᐊᓂ 
ᓄᓇᓕᓐᓄᒃᑲᓐᓂᖅ ᑕᑯᔅᓴᕈᕆᐊᒃᑲᓐᓂᕋᔭᕈᑦᑕ ᐱᐅᒋᓪᓚᕆᒃᑲᔭᖅᑕᕋ.  
 

ᐆᒥᖓᓗ example-ᒥᑦ ᑐᑭᓯᔪᒪᖅᑰᕋᔅᓯ. ᐃᓕᓐᓂᐊᕐᕕᒻᒥ ᑕᐃᒃᑯᐊ ᐃᓕᓐᓂᐊᖅᑎᑦᑎᔩᑦ ᐊᒃᓱᕈᖅᑐᓪᓚᕇᑦ 
ᐃᑲᔪᖅᑐᐃᓐᓇᖅᑕᒃᑲ ᐃᓕᓐᓂᐊᖅᑎᑦᑎᔨᖁᑎᕗᑦ. ᐊᖏᔪᐊᓗᒻᒥᑦ ᐱᓕᐊᒃᓴᒥᑦ ᐃᓕᓐᓂᐊᖅᑎᑦᑎᔩᑦ ᑐᓂᓯᒪᓕᕋᑦᑎᒍ 
ᐊᒻᒪᓗ ᖁᔭᓐᓇᒦᕆᐊᖃᖅᑕᕗᑦ ᑕᐃᒃᑯᐊ ᐃᓐᓇᐃᑦ ᐃᓕᓐᓂᐊᕐᕕᒻᒥ ᐊᔪᕆᖅᓱᐃᑎᑕᐅᖃᑦᑕᖅᑐᑦ ᐊᕐᓇᓪᓗ 
ᐃᓐᓇᓪᓚᕇᑦ ᐊᒻᒪ ᐊᖑᑏᑦ. ᑕᐃᒃᑯᐊ ᐱᕚᓪᓕᓕᐅᑎᓯᒪᓪᓚᕆᑦᑐᑦ ᐊᒻᒪᓗ ᐃᓕᕋᓱᓐᖏᓂᕐᒥᑦ 
ᑐᓂᒃᑲᓐᓂᕆᐊᖃᖅᑰᖅᑕᕗᑦ ᑐᓂᕐᕈᓯᖅᓗᒋᓪᓗ ᐃᓕᑕᕆᔭᐅᑎᖃᑦᑕᕐᕈᑎᒍ ᐱᐅᖅᑰᕐᒥᔫᒐᓗᐊᖅ ᑕᐃᒃᑯᐊ ᑕᒪᑐᒥᖓ 
ᐃᖅᑲᓇᐃᔮᖃᖅᑐᑦ ᒪᒃᑯᑦᑐᓄᑦ. ᖁᕕᐊᑦᑖᒐᓚᖃᑦᑕᕐᓗᑎᒃ ᖃᕝᕙᖅᑎᑐᖅᑕᐅᓗᑎᒃ. 
 

ᐅᓇ ᐅᖃᐅᓯᕆᒍᓐᓇᕋᒃᑯ ᐃᓄᐃᑦ ᐅᖃᐅᓯᖓ ᑐᓐᖓᕕᒋᒐᓚᒃᑲᑦᑎᒍ ᐊᖏᓂᖅᐹᒥᑦ ᐃᓄᐃᑦ ᐃᓕᖅᑯᓯᖓᓂᑦ 
ᖃᐅᔨᒪᔾᔪᑎᑦᑎᓐᓂᑦ ᐊᖏᓂᖅᐹᖑᖃᑕᐅᒻᒪᑦ. ᑭᓯᐊᓂ ᐃᑉᐸᒃᓵᓂ ᑐᓴᖅᑎᑕᐅᑎᓪᓗᖓ ᑕᕝᕙᓂ ᐃᓕᖅᑯᓯᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᑕ ᐃᓗᐊᓂ  

ᐃᓄᑦᑎᑐᒡᒎᖅ ᑎᑎᕋᕐᕕᒻᒥ ᐃᓄᑦᑎᑑᖃᑦᑕᖁᔨᓐᖏᑦᑐᖅ. ᑲᑎᒪᑎᓪᓗᒋᒡᒎᖅ ᐃᓄᑦᑎᑐᑦ ᐅᖃᓪᓚᓕᖅᑲᐅᒐᒥᑦ. 
ᐃᓱᒪᑕᖓᑕ ᐊᒃᓱᐊᓗ ᖁᕕᐊᒋᓐᖏᑖᓗᒋᓕᖅᑲᐅᔭ.  
 

ᑕᒪᓐᓇ ᑕᐃᒪᐃᖁᕕᑎᒎ, ᐃᒃᓯᕙᐅᑖᖅ? ᑕᐃᒪᐃᒋᐊᖃᖅᑰᓐᖏᑦᑐᖅ, ᑐᓵᓂᖅᑲᐅᔪᒍᑦ ᐃᓄᑦᑎᑐᑦ 
ᐅᖃᓪᓚᒐᓱᑦᑎᓪᓗᑕ ᐸᑎᑦᑕᐅᖃᑦᑕᓚᐅᖅᓯᒪᔪᑦ ᐊᒥᓱᑦ. ᑕᐃᒪᓐᓇ ᐃᖅᑲᓇᐃᔭᖅᑎᑕᖃᖅᑎᓪᓗᒍ ᐃᓄᑦᑎᑐᑦ 
ᐅᖃᓪᓚᓐᓂᕐᒥᑦ ᓈᒻᒪᒍᓱᓐᖏᑦᑐᒥᑦ, ᓲᖅ ᑕᐃᓐᓇ ᑕᐃᒪᐃᓕᐅᖅᐸ, ᖃᐅᔨᓴᖅᑕᐅᒋᐊᖃᓐᖏᒃᑲᓗᐊᖅᐹ ᓱᓕᒻᒪᖔᖅ?  
 
ᓲᕐᓗ ᒐᕙᒪᒃᑯᑦ ᐅᖃᕋᔭᖅᑐᑦ, “ᐊᑎᖅ ᑕᐃᓐᓇ ᖃᐃᓚᐅᕈᒃ ᖃᐅᔨᒋᐊᕐᓂᐊᕋᒃᑯ.” ᐋᒡᒐ. ᑎᓕᔭᐅᓯᒪᔪᓯ ᒥᓂᔅᑕᐅᒐᔅᓯ 
ᐊᒡᒐᔅᓯᓐᓃᑦᑐᑦ ᖃᐅᔨᒋᐊᕈᑎᒃᓴᐃᑦ. ᖃᐅᔨᒋᐊᓚᐅᕐᓕᐅᒃ, ᑐᑭᓯᒋᐊᓚᐅᖅᓯᐅᒃ ᑐᓴᕈᒪᒐᒃᑰᑐᐊᕈᕕᑦ ᑐᓂᔭᐅᓗᑎᓪᓗ. 
ᐅᕙᒍᓪᓕ ᑮᓇᐅᔭᖃᓐᖏᑦᑐᕈᓗᑦᑎᒍᑦ ᒫᓃᑦᑐᒍᑦ ᖃᐅᔨᓴᕋᓱᒃᑯᑦᑕ ᐃᓛᓐᓂᒃ ᐊᖏᖅᑕᐅᔾᔮᒐᑕᓘᓲᖑᔪᒍᑦ.  
 
ᐃᒃᓯᕙᐅᑖᖅ, ᑕᐃᓐᓇ ᖃᐅᔨᓴᖅᑕᐅᖁᓪᓚᕆᖅᑕᕋᓗᐊᕋᓕ ᒥᓂᔅᑖ ᐃᓕᓐᓄᑦ. ᑕᐃᒪᐃᑦᑐᒥᑦ 
ᐃᖅᑲᓇᐃᔭᖅᑎᖃᕆᐊᖃᓐᖏᓐᓇᑦᑕ. ᐃᓅᑉ ᐃᓕᖅᑯᓯᖓ ᐱᐅᓂᕋᕐᓗᒍᓗ ᐊᑐᖅᑕᐅᖃᑦᑕᖁᓐᖏᓪᓗᒍᓗ. 
ᐅᖃᖅᓯᒪᔪᖅᑕᖃᖅᑰᓐᖏᒻᒪᑦ ᐃᓅᐃᑦ ᐅᖃᐅᓯᖓ ᐊᑐᖅᑕᐅᒋᐊᖃᓐᖏᓚ, ᑕᐃᒪᐃᓐᓂᖅᐸᑦ ᓈᒻᒪᒐᔭᓐᖏᒻᒪᑦ. ᑖᓐᓇ 
ᓯᕗᓪᓕᖅᐹᒥᑦ ᐅᖃᖅᑲᐅᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐊᐱᖅᑯᑎᒃᓴᒥᑦ ᑐᓴᓗᐊᓐᖏᒃᑲᓗᐊᖅᑐᖓ, ᒥᓂᔅᑕ ᑭᐅᔪᒪᓐᓂᕈᕕᑦ 
ᑕᒪᑐᒧᖓ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᑖᒃᑯᐊ ᑐᓴᖅᑕᕗᑦ ᐃᑉᐱᓇᖅᑐᒻᒪᕇᑦ ᐊᒻᒪᓗ 
ᐊᒃᓱᕉᑎᒋᓇᓱᐊᓪᓚᕆᑦᑕᕗᑦ ᐃᓄᐃᑦ ᐱᐅᓯᖏᑕ ᐃᓕᖅᑯᓯᖏᑦ. ᑕᒪᒃᑯᐊ ᖃᓄᖅ ᐊᑐᓕᕐᔫᒥᔪᓐᓇᕐᒪᖔᑦᑎᒍ. 
 
ᑕᒪᒃᑯᐊ ᐃᓛᒃ ᐃᓱᒫᓘᓐᓇᕐᒪᑕ. ᐊᒻᒪᓗ ᑖᒃᑯᐊ ᑕᕝᕙᓃᓛᒃ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖓᒍᑦ ᖃᐅᔨᓴᖅᑕᑎᕗᑦ, 
ᐃᓄᓐᖑᖅᓴᐃᔩᑦ ᐃᖃᓗᒃᑑᑦᑎᐊᕐᒥᓗ, ᑲᖏᖅᑐᒑᐱᒻᒥᓗ, ᐃᒡᓗᓕᒃᒥᓗ ᑕᕝᕙᓂ ᑮᓇᐅᔭᖃᑦᑎᖃᑦᑎᒍ 
ᖃᐅᔨᓴᖅᑕᐅᑎᓐᓂᐊᖅᖢᑎᒍ.  
 
ᐊᒻᒪᓗ ᐅᓇ ᐅᖃᐅᓯᕆᔪᒪᓪᓗᒍ ᒐᕙᒪᒃᑰᔪᑎᒍᑦ ᑐᕌᒐᖃᕋᑦᑕ ᑖᒃᑯᐊ ᒐᕙᒪᒃᑯᑦ ᓴᓇᕝᕕᖓᑦᑕ ᐃᓗᐊᓐᓂ, ᐃᓄᒃᑐᑦ 
ᐅᖃᐅᓯᕐᒥᒃ ᐊᑐᖅᑐᒃᓴᐅᑕᐅᓂᐊᕐᒪᑕ 2020 ᑖᓐᓇ ᑎᑭᓯᒪᓕᖅᐸᑦ. ᐊᓪᓛᑦ ᒫᓐᓇᒧᑦ ᐱᒋᐊᖅᖢᒍ 
ᑕᐃᒪᓐᓇᐃᓕᐅᖅᑎᑦᑎᓇᓱᑉᐸᐊᕐᒪᕆᑦᑐᒍᑦ. 
 
ᑭᓯᐊᓂ ᑐᓴᐅᒪᓐᖏᑦᑐᓂᒃ ᑕᐃᒪᐃᓕᔪᖃᑦᑐᒥᓂ ᐃᖅᑲᓇᐃᔭᖅᑎᑦᑕ ᐃᓚᖓᓐᓂᒃ. ᐃᓄᒃᑐᑦ ᐅᖃᐅᓯᕐᒥᒃ ᓲᕐᓗ 
ᓇᕐᕈᖅᑰᔨᔪᒥᒃ. ᑕᒪᓐᓇ ᖃᐅᔨᓴᕈᒪᑦᑎᐊᒻᒪᕆᒃᑲᔭᖅᑕᕗᑦ ᒐᕙᒪᒃᑯᑦ ᐊᑐᐊᒐᖓᓐᓂᒃ ᑐᕌᒐᒋᓇᓱᐊᖅᑕᖓᓐᓂ ᑖᓐᓇ 
ᓯᖁᒥᑦᑎᓪᓚᕆᒻᒪᑦ. ᑕᐃᒪᐃᑦᑐᒃᓴᐅᑕᐅᖏᒻᒪ. ᑖᓐᓇ ᐊᒃᓱᕈᕋᓱᐊᖅᑎᓪᓗᑕ. ᑕᐃᒪᐃᑦᑑᓂᖓᓄᑦ 
ᑐᓴᐅᒪᓐᖏᑦᑎᐊᕋᑦᑕ.  
 
ᐃᓛᒃ ᑐᖏᓕᕋ ᑖᓐᓇ ᐊᐱᕆᒐᓗᐊᕐᕋᒃᑯ ᑕᓕᖅᐱᑎᐊᕐᓃᑐᓪᓗ, ᑭᓇᒥᒃ ᑐᓴᓚᐅᖅᓯᒪᒻᒪᖔᖅ ᑕᐃᒪᓐᓇᐃᓕᖓᔪᒥᒃ 
ᑐᓴᐅᒪᓐᖏᓇᑦᑕ. ᑐᓴᕈᑦᑕ ᑕᒪᓐᓇ ᖃᐅᔨᓴᕈᒪᓪᓚᕆᑦᑖᓗᑉᐳᓪᓕ. ᐃᓛᒃ ᑕᐃᒪᐃᑦᑕᕆᐊᖃᖏᒻᒪᑦ. 
ᐃᖅᑲᓇᐃᔭᖅᑎᒋᔭᕗᑦ ᐅᖃᐅᓯᕐᒥᒃ ᐃᓄᒃᑐᓐ ᐱᓇᓱᐊᖅᑎᓪᓗᑕ ᐃᑲᔪᖅᓯᕋᓱᖔᕆᐊᖃᕋᓗᐊᕐᒪᑦ ᑕᐃᒪᓐᓇ 
ᐅᖃᕈᓐᓇᑐᐃᓐᓇᖅᐳᖓ, ᐅᖃᖅᑎᑦᑎᔩ, ᐃᒃᓯᕙᐅᑖᖅ.  
 
ᑖᒃᑯᐊᓗ ᑐᓴᓕᓵᖅᑕᒃᑲ ᐊᖏᖃᑎᒋᑦᑎᐊᒻᒪᕆᑦᑖᓗᒃᑲ ᐊᒻᒪᓗ ᐃᑲᔪᖅᓯᕈᒥᓇᓪᓚᕆᑦᑐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒫᓐᓇ ᑕᕝᕙᓃᓐᓇᑦᑕ Directorate, 5 ᐊᒻᒪ 6-ᒦᑦᑐᖅ. ᒥᔅᑕ 
ᐊᕐᕚᕐᓗᒃ. 

ᐊᕐᕚᕐᓗᒃ: ᐃᒃᓯᕙᐅᑖᖅ, ᓇᓗᓕᖅᓯᒪᔪᕈᓘᒐᒪ ᑖᓐᓇ ᒪᑉᐱᒐᖅ 6, ᐊᒻᒪᓗ F-10 ᐊᒻᒪᓗ F-12, ᖃᓄᖅ 
ᐊᑦᔨᒌᖏᓐᓂᖏᓐᓂᒃ. ᐃᒻᒪᖄ ᑕᕝᕙᓂ F-5-ᒥ, ᑕᒪᒃᑭᓪᓗᒍ ᐊᐱᖅᑯᓯᕆᔪᓐᓇᖅᑕᕋ. ᓇᓕᐊᓐᓂ ᒪᑉᐱᒐᕐᒥ 
ᐅᖃᐅᔾᔭᐅᔪᒪᒐᓗᐊᖅᑐᖓ ᐅᑯᐊ ᐃᑲᔪᖅᑐᖅᑐᑦ ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ ᐃᓐᓇᓕᕆᔩ, 
ᒪᒃᑯᑦᑐᓕᕆᔨᓪᓗ. ᑖᓐᓇ ᐃᓄᐃᑦ ᐃᓕᖅᑯᓯᖏᓐᓂᒃ ᓴᓐᖏᑦᑎᒋᐊᖁᔨᔾᔪᑎᒃ ᓴᖅᑭᔮᖁᔨᓪᓗᑎᓪᓗ.  
 
ᑕᐃᒪ ᐊᐱᕆᔪᒪᔪᖓ ᐆᒥᖓ, ᓲᕐᓗ ᑭᓇᑭᐊᖅ ᐱᑐᓘᓯ ᐊᑦᑕᒃᑳᓕᖃᐃ ᒥᑦᑎᒪᑕᓕᒃᒥ ᑕᐃᒪᐃᓕᐅᖅᑎᑦᑎᔨᐅᒻᒪᑦ. 
ᒪᑯᐊᑦᑕᐅᖅ ᐃᓐᓇᐃᓐ ᐃᕐᖑᑕᖃᐅᖅᑐᑦ ᐊᒥᓱᓂᒃ, ᐅᖃᐅᓯᕆᐱᓪᓚᖅᑲᐅᔭᕋ, extended family-ᖑᓂᕋᖅᑕᐅᓲᑦ, 
ᐃᓚᒌᑦ. ᖃᓪᓗᓈᑎᑐᑦ ᐃᓚᒌᓐᓂᕋᐃᖔᒐᑦᑕ ᑖᒃᑯᐊ ᐃᓪᓗᒥᐅᖃᑎᒌᑐᐊᑯᓗᓐᓂᒃ ᐅᖃᓲᖑᖅᑰᕋᑦᑕ. ᐃᓄᐃᑦ 
ᐃᓚᒌᓐᓂᕋᖔᒐᒥ ᑕᐅᕗᖓᓗ ᑲᖏᖅᖠᓂᕐᒧᑦ ᑎᑭᓚᐅᖅᑲᐃᓐᓇᖅ, ᒥᑦᑎᒪᑕᓕᒃᒧᓪᓗ ᐃᓚᒌᑦ.  
 
ᑖᒃᑯᐊᓕ ᓄᓇᓖᑦ ᐃᓗᐊᓂ ᐅᖃᐅᓯᕆᔭᒃᑲ ᐃᓚᒌᑦ ᐅᐱᓐᖏᔪᒪᖃᑦᑕᓕᕐᒥᒻᒪᑕ ᑭᓯᐊᓂ ᑖᒃᑯᐊ ᐃᑦᑐᖏᑦ, 
ᓂᖏᐅᖏᓪᓗ ᑮᓇᐅᔭᖃᖏᓐᓇᒥᒃ ᐊᔪᖅᐸᑦᖢᑎᒃ.  
 
ᐅᖅᓱᐊᓗᒻᒧᓘᓐᓃᑦ ᑕᖁᐊᒐᓛᓄᑦ ᐅᐱᓐᖔᒧᑦ ᐸᕐᓇᐅᔾᔭᐅᔪᒪᒍᑎᒃ ᐊᑭᑐᒍᓱᒻᒪᓐ, ᓈᒻᒪᒍᓱᒻᒪᑕ. ᑖᓐᓇᑭᐊᖅ ᓇᓂ 
ᒪᑉᐱᒐᕐᒥ ᑎᑎᕋᖅᓯᒪᕙ ᑖᒃᑯᐊ ᐃᓚᒌᑦ 100-ᓚᐅᒍᑎᓪᓘᓐᓃᑦ ᑐᖔᓂᓘᓐᓃᑦ. ᐊᑦᑐᐊᓂᕇᑦ ᑕᐃᒪᓐᓇ 
ᐱᕝᕕᖃᒻᒪᖔᑕ.  
 
ᒪᑯᐊ ᐅᐱᒋᔭᕗᑦ ᐲᑐᓯ ᐊᑦᑕᒃᑳᓕᒃᑯᑦ ᐃᑲᔪᖅᑐᖅᑐᕐᔪᐊᒻᒪᕆᐊᓘᒻᒪᑕ ᑭᓯᐊᓂ ᐋᓪᓚᐅᖃᑎᒥᒃ ᐃᓚᖏᖏᑕᒥᓐᓂᒃ 
ᐱᓕᕆᖃᑎᖃᑦᑎᓪᓗᒋᑦ ᐊᑭᓕᖅᑕᐅᓲᖑᓪᓗᑎᒃ ᑖᒃᑯᐊ, Grants and Contributions ᐃᓗᐊᓂ. ᑐᓂᔭᐅᕙᑦᑐᓂᒃ 
ᑮᓇᐅᔭᓂᒃ.  
 
ᐃᓚᒌᓄᑦ ᐊᒥᓱᓄᑦ ᐅᐱᓐᖏᔪᒪᓂᐊᖅᑐᒧᑦ ᐱᑕᖃᕆᕙ ᑕᕝᕙᓂ ᑮᓇᐅᔭᓂᒃ, ᐃᓛᒃ ᒪᑉᐱᒐᖓᓂᖃᐃ ᐅᖃᐅᔾᔭᐅᒍᒪ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ F-13-ᒥ ᒪᕐᕈᐃᓂᒃ ᐃᑲᔫᑎᖃᕈᓐᓇᕋᑦᑕ ᑮᓇᐅᔭᐃᑦ 
ᑕᐃᒃᑯᐊ ᐃᑲᔫᑎᑐᐃᓐᓇᐃᑦ $150,000-ᒥᑦ ᑐᔅᓯᕋᕐᕕᒋᓯᒪᔭᕗᑦ ᐊᒻᒪᓗ ᐃᓛ Grant, ᐊᒻᒪ Contributions ᓱᕐᓗ 
ᐃᑲᔫᑎᒋᓂᐊᖅᑕᕗᑦ $100,000-ᒥᑦ ᑕᕝᕙᓂ F-13-ᒥᑦ. ᑖᒃᑯᓄᖓ ᑕᕝᕙ ᑐᕌᖓᒐᓗᐊᕐᒪᑕ ᔭᐃᒥᓯᐅᑉ 
ᐅᖃᐅᓯᕆᕋᑖᖅᑕᖓᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒥᖓ ᐊᓂᑉᐸᑎᕆᓂᕐᒧᑦ ᐅᖃᐅᓯᖃᕈᓐᓇᕐᓂᐊᕋᒪ. ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᑦ ᐅᕙᓂ ᑎᑎᕋᖅᓯᒪᒻᒪᑦ Directorate ᐊᑖᓂ, (ᑐᓵᔨᑎᒍᑦ) ᑐᑭᒧᐊᖅᑎᑦᑎᖃᑦᑕᕐᒪᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᒐᕙᒪᒃᑯᓐᓄᑦ ᐊᓪᓚᕝᕕᖏᓐᓄᑦ ᐃᓗᐃᖅᑲᖅᑕᐅᖃᑦᑕᖅᖢᑎᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᑲᑎᒪᔨᖏᓐᓂ.  
 
(ᑐᓵᔨᑎᒎᕈᓐᓃᖅᑐᖅ) ᑕᐃᒪ ᑕᕝᕙᓃᑦᑎᓪᓗᒍ ᐊᐱᕆᔪᒪᔭᕋ ᒥᓂᔅᑕ ᑖᒃᑯᐊ ᑲᒪᒋᒻᒪᒋᑦ ᑖᔅᓱᒪ ᐊᑖᓃᒻᒪᑕ, 
ᓇᓃᓯᒪᓕᖅᐸᑦ ᓄᑭᖃᓕᖅᐹᑦ ᑎᒥᓐᖑᖅᓯᒪᔪᑐᖃᐅᓕᖅᐹᑦ ᓄᑭᖃᓕᖅᐸᑦ ᑭᒃᑯᓄᓪᓗ ᓄᑭᖃᓕᖅᓯᒪᕙᑦ ᑖᒃᑯᐊ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᕿᑎᖅᑰ, ᒫᑦᓯ 15, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒪᕐᕉᓐᓂᒃ ᐊᐱᖅᑯᑎᖃᕐᒪᑦ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᑎᒪᔨᖏᑦ 2002-
ᒥᑦ ᐱᒋᐊᓪᓚᕆᓚᐅᖅᓯᒪᔪᑦ ᑕᐃᔅᓱᒪᓂ ᑖᒃᑯᐊᓇᖓᑦ ᐃᓄᐃᑦ ᖃᐅᔨᒪᔭᑐᖃᖏᑦ ᒐᕙᒪᒃᑯᑦ 
ᐊᐅᓚᓂᕆᓂᐊᖅᑕᖏᓐᓄᑦ ᑖᒃᑯᐊ ᐃᑲᔪᖅᑐᓱᖅᑕᐅᓗᑎᑦ ᐃᓄᐃᑦ ᐱᐅᓯᖏᑦᑎᒍᑦ ᐃᓕᖅᑯᓯᖏᑦᑎᒍᑦ ᖃᓄᖅ 
ᒐᕙᒪᒃᑯᑦ ᐊᐅᓪᓚᔾᔫᒥᔪᓐᓇᕐᒪᖔᑕ. 
 
ᐃᓄᐃᑦ ᖃᐅᔨᒪᔭᑐᖃᖏᑦᑕ ᑲᑎᒪᔨᖏᑦ ᑖᒃᑯᐊ ᑕᐃᒪ ᑖᒃᑯᓂᖓ ᒐᕙᒪᒃᑯᓐᓂ ᐃᑲᔪᖅᑐᓱᖅᑕᐅᓴᐅᓪᓗᑎᑦ 
ᑎᒥᓐᖑᖅᑎᑕᐅᓯᒪᒻᒪᑕ. ᑭᓯᐊᓂ 2005-ᖑᓕᖅᑎᓪᓗᒍ ᑭᖑᓪᓕᕐᒥ ᑲᑎᒪᔨᐅᓕᕐᒪᑕ ᑖᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᑦ ᑲᑎᒪᔨᖏᑦ ᐋᖅᑭᒋᐊᓚᐅᖅᓯᒪᒐᑦᑎᒍ ᒫᓐᓇ 15-ᖑᓕᖅᑐᑎᑦ. ᑖᒃᑯᐊ 15-ᖑᕐᒪᑕ 
ᐊᕕᑦᑐᖅᓯᒪᔭᕗᑦ ᐱᖓᓱᐃᓕᖓᓪᓗᑎᑦ ᑲᑎᒪᔨᕋᓛᓐᖑᖅᖢᑎᑦ ᑖᒃᑯᐊ ᐊᕕᑦᑐᖅᓯᒪᔪᑦ ᑕᓪᓕᒪᓂᑦ ᐃᓄᖃᕐᑐᑎᑦ 
ᐱᖓᓲᔪᑦ. ᑖᒃᑯᐊ ᐱᓕᕆᐊᖅᓴᖃᕐᒪᑕ ᐊᔾᔨᒌᓐᖏᑦᑐᓂᑦ ᐃᓚᖏᓪᓗ ᐃᓅᓯᓕᕆᔩᑦ, ᐃᓚᖏᓪᓗ ᓄᓇᓐᖑᐊᓕᕆᔩᑦ, 
ᐃᓚᖏᓪᓗ ᒪᓕᒐᕐᒧᑦ ᒪᑯᐊ ᒐᕙᒪᒃᑯᑦ ᒪᓕᒐᖏᓐᓂ ᕿᒥᕐᕈᔩᑦ.  
 
ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔩᑦ ᐃᓕᖅᑯᓯᓕᕆᔨᒃᑯᑦ ᐊᑖᓃᑦᑑᒐᓗᐊᑦ ᑭᓯᐊᓂ ᑖᒃᑯᐊ ᒥᓂᔅᑕ 
ᑕᒪᕐᒥᑦᑎᐊᖅ ᖃᐅᔨᒪᔪᑦ ᑖᒃᑯᐊ ᐊᑐᖅᑕᐅᔪᒪᑐᐊᕈᑎᑦ Department-ᒋᔭᖏᓐᓄᑦ ᖃᓄᖅᑑᕋᓱᐊᕐᓂᐊᑐᐊᕈᑎᑦ 
ᑖᒃᑯᐊ ᑎᓕᔭᐅᔪᓐᓇᖅᑐᑦ ᖃᐃᖁᔭᐅᔪᓐᓇᖅᑐᑦ ᐱᓕᕆᑎᑕᐅᔪᓐᓇᖅᑐᑦ ᕿᒥᕐᕈᖁᔭᐅᓗᑎᑦ ᐊᔾᔨᒌᓐᖏᑦᑐᓂᑦ 
ᐊᑐᐊᒐᖓᓂ.  
 
ᓱᕐᓗᖄ ᐅᓇ ᑐᑭᓯᓇᖅᓯᑎᒋᐊᒃᑲᓂᕐᓗᒍ ᑕᐃᒪ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓᓂᑦ 
ᓴᖅᑮᕙᓪᓕᐊᓂᐊᕐᒪᑕ ᐱᔨᑦᑎᕋᕐᓂᐅᖅ ᒥᔅᓵᓅᖓᔪᒥᑦ. ᑖᒃᑯᐊ ᐸᕐᓇᑦᑕᐅᕙᓪᓕᐊᑎᓪᓗᒋᑦ ᒪᓕᒐᐅᓇᔭᖅᑐᑦ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᑲᑎᒪᔨᖏᓐᓂ ᑎᑭᖁᔨᓚᐅᖅᓯᒪᕗᒍᑦ ᑖᒃᑯᓂᖓ ᕿᒥᕐᕈᖃᑎᒋᔪᒪᓪᓗᑎᒍ ᑖᒃᑯᐊ 
ᐃᓄᒃᓯᐅᑕᐅᔾᔫᒥᒐᓗᐊᕐᒪᖔᑕ ᐅᕝᕙᓘᓐᓃᑦ ᑭᓱ ᐋᓪᓚᐅᓗᐊᕐᒪᖔᑦ ᐅᕝᕙᓘᓐᓃᑦ ᐊᓯᔾᔨᕆᐊᖃᕐᒪᖔᑦ.  
 
ᑖᒃᑯᐊ ᓂᕈᐊᖅᑕᐅᓂᐊᓵᖅᑎᓪᓗᒋᑦ ᑕᐃᒪ ᐊᐱᕆᓯᒪᒐᑦᑕ ᓄᓇᕘᒥᐅᓕᒫᓂᑦ ᑖᒃᑯᐊ ᖃᓄᖅ ᐃᓚᐅᔪᒪᓇᔭᖅᐸᑦ 
ᐊᑎᕐᓂᒃ ᑐᒃᓯᕋᖅᖢᑕ. ᑖᒃᑯᐊ ᑐᒃᓯᕋᖅᕕᒋᔭᕗᑦ ᐊᑏᑦ, ᓂᕈᐊᖅᓯᖅᕕᒋᓪᓗᑎᒍ. ᑖᒃᑯᓂᖓ ᐃᓕᖅᑯᓯᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑖᒃᑯᐊ ᑎᓕᔭᐅᓪᓗᑎᒃ ᐃᒪᓐᓇᐃᓕᓲᖅ. ᑭᓯᐊᓂ ᒪᑐᐃᖓᑦᑎᐊᖅᑐᑦ ᑖᒃᑯᓄᖓ ᑕᒪᕐᒥᑦᑎᐊᖅ 
Departments-ᖑᔪᓄᑦ. ᑖᒃᑯᐊᖑᒐᓗᐊᖅᑎᓪᓗᒋᑦ ᐊᒻᒪ ᐊᑎᑦᑎᐊᖓᓂ ᐱᑕᖃᒻᒥᒻᒪᑦ, ᒐᕙᒪᒃᑯᓄᓪᓕ 
ᐃᖅᑲᓇᐃᔭᖅᑎᓪᓚᕆᓐᓂᒃ ᑐᑦᑕᕕᓐᓂᒃ ᑕᐃᔭᐅᔪᓂᒃ. ᐃᓄᐃᑦ ᐱᐅᓯᖏᑦᑕ, ᐃᓕᖅᑯᓯᖏᓐᓂ ᕿᒥᕐᕈᓲᑦ ᒐᕙᒪᒃᑯᓐᓂ. 
ᑖᒃᑯᐊᓕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔩᑦ ᒐᕙᒪᒃᑯᓐᓄᑦ ᐊᑕᓐᖏᑦᑐᑦ ᑭᓯᐊᓂ ᒐᕙᒪᒃᑯᑦ ᓯᓚᑖᓃᑦᑐᑦ 
ᐱᑦᔪᑎᒋᓪᓗᒍ ᑖᒃᑯᐊ ᒐᕙᒪᒃᑯᓐᓄᑦ ᓯᓚᑖᓃᓪᓗᑎᒃ ᐃᒻᒪᖃ ᑕᒪᒃᑯᓂᖓ ᑕᐅᑐᒍᓐᓇᓂᖅᓴᐅᒻᒪᑕ ᐃᓚᐅᖏᑎᓪᓗᒋᑦ. 
ᑕᐃᒪᐃᑦᑑᓂᖓᓄᑦ ᑕᐃᒪᓐᓇ ᐋᖅᑭᒃᓯᒪᕗᒍᑦ ᐊᒻᒪᓗ ᐊᑑᑎᖃᒻᒪᕆᑦᑐᑦ.  
 
ᐄ, ᐃᓛᒃ ᑖᒃᑯᓄᖓᓗ ᐱᖅᑯᓯᓕᕆᕝᕕᒻᒧᑦ, ᐱᖅᑯᓯᓕᕆᕝᕕᒃᓴᒧᑦ ᐃᓕᓐᓂᐊᕐᕕᒃᓴᒧᑦ ᑕᐃᒃᑯᓄᖓᓗ, 
ᑖᒃᑯᓇᓐᖔᖅᓯᒪᔪᒥᒃ ᖃᓄᖅᑑᑎᑦᑎᔨᖃᕆᓪᓗᑕ ᐊᒻᒪᓗ ᑖᒃᑯᓇᓐᖓᑦ ᐃᑲᔪᒻᒪᕆᓚᐅᖅᖢᑎᒃ ᒪᑯᓄᖓ Bill 16, 
ᑕᐃᓐᓇ ᐊᕐᕌᓂ ᒪᓕᒐᓐᖑᓚᐅᖅᑐᖅ ᐃᓗᐊᓐᓄᑦ ᑕᐃᒃᑯᐊ ᐊᐱᖅᓱᖅᑕᐅᓯᒪᑦᑎᐊᖅᑐᑎᒃ ᐊᑲᐅᓇᔭᕐᒪᖔᑦ. ᐊᒻᒪ 
ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔨᕋᓛᖑᔪᑦ ᑕᒪᒃᑯᓂᖓ ᐋᓐᓂᐊᖃᑦᑕᐃᓕᒪᓂᕐᒧᑦ. ᑖᒃᓱᒥᖓ 
December 12-ᓗ 13-ᓗ ᑕᕝᕙᓂ ᐃᖃᓗᓐᓂ ᑲᑎᒪᓚᐅᕐᒥᒻᒪᑕ ᑖᓐᓇ ᒪᓕᒐᖅ ᓲᕐᓗ ᓄᑕᖅᑲᓂᒃ 
ᑕᑯᓐᖏᔾᔪᑕᐅᓇᔭᖅᑐᖅ. ᑖᒃᑯᐊ ᖃᓄᖅ ᐋᖅᑭᐹᓪᓕᕈᓐᓇᕋᔭᕆᐊᔅᓴᖏᓐᓂᒃ ᕿᒥᕐᕈᕙᓪᓕᐊᓕᖅᖢᑎᒃ. 
ᐋᔩᖃᑎᒌᒍᑕᐅᓯᒪᔪᖅ ᑕᒪᒃᑯᐊ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᓐᓂᒃ ᓱᕋᐃᕙᓪᓕᐊᔾᔪᑕᐅᔪᑦ ᖃᓄᖅ 
ᐋᖅᑭᔾᔫᒥᔪᓐᓇᕐᒪᖔᑦᑎᒍᑦ ᒐᕙᒪᒃᑰᓂᑦᑎᓐᓂ ᒪᓕᒐᐃᓪᓗ, ᐊᑐᐊᒐᐃᓪᓗ ᓇᓗᓇᖃᑦᑕᖏᒻᒪᑕ ᐃᓚᖏᓐ ᐃᓄᐃᑦ 
ᐱᐅᓯᖏᓐᓂᒃ ᓱᕋᐃᖔᖅᖢᑎᒃ ᐋᖅᑭᒃᓯᓯᒪᔭᕆᐊᖃᕋᓗᐊᖅᖢᑎ ᑕᒪᒃᑯᐊ ᕿᒥᕐᕈᔭᐅᕙᓪᓕᐊᓪᓗᑎᒃ.  
 
ᑖᓐᓇ ᑕᑭᓈᕋᖢᐊᖅᖢᒍ ᐊᖏᔪᓂᒃ ᐱᓕᕆᐊᒃᓴᖃᒻᒪᑕ ᐊᒻᒪᓗ ᐱᓕᕆᐊᔅᓴᖃᐃᓐᓇᓕᒑᓪᓗᑎᒃ ᑖᒃᑯᐊ ᒐᕙᒪᒋᔭᕗᑦ 
ᑐᕌᒐᖃᒻᒪᕆᒃᑎᓪᓗᒋᑦ ᐃᓄᐃᑦ ᐱᐅᓯᖏᑕ ᐃᓕᖅᑯᓯᖏᑦ ᒫᓐᓇ ᐊᒃᓱᕉᑎᒋᒐᑦᑎᒍ ᓂᕈᐊᖅᑕᐅᓯᒪᓂᕆᔭᑦᑎᓐᓂ 
ᑕᒪᑐᒪᓂ. ᑖᒃᑯᐊ ᐃᑲᔫᑎᖃᒻᒪᕆᖃᑦᑕᖅᑐᐊᓗᐃᑦ ᐊᒻᒪᓗ ᑭᓐᖒᒪᓇᖃᑦᑕᕆᓪᓗᑎᒃ ᐱᔭᒃᓴᖃᑦᑎᑕᐅᖃᑦᑕᕋᒥᒃ 
ᒐᕙᒪᒃᑯᑦ ᐋᖅᑭᓱᖅᐸᓕᐊᕋᓱᕋᔮᕐᓂᖏᓐᓂ ᑕᒪᒃᑯᓂᖓ ᐊᑐᐊᒐᕐᒥᓐᓂᒃ. 
 



ᕿᑎᖅᑰ, ᒫᑦᓯ 15, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

380 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕ ᑕᒪᑐᒥᖓ ᑭᐅᔪᓐᓇᕋᕕᓐ. ᐃᓛᒃ ᐊᓕᐊᓇᐃᑦ. ᐅᓇ ᐱᓗᐊᕐᓗᒍ 
ᑖᒃᑯᐊ ᐊᐱᖅᑯᑎᒋᔪᒪᖅᑲᐅᔭᑲ. ᐅᖅᑲᖅᑲᐅᒐᕕᓪᓗ ᓱᓇᑐᐃᓐᓇᕐᓄᑦ ᐃᓚᐅᑎᑕᐅᔪᒪᒑᖓᑕ ᐃᓚᐅᑎᑕᐅᔪᓐᓇᖅᑐᑦ. 
ᒪᓐᓇ ᓂᕐᔪᓯᕆᓂᖅ ᐱᓪᓚᕆᐊᓗᒋᔭᐅᒻᒪᑦ ᑖᒃᑯᓄᖓ. ᐊᖑᓇᓱᓐᓂᖅ ᑕᒪᒃᑯᐊ ᓯᓂᑦᑕᕆᐊᕐᓂᖅ. ᑕᒪᒃᑯᐊᕈᓘᔭᐃᑦ 
ᐊᐅᓛᖅᓯᒪᓂᖅ. ᐊᑐᖅᑕᐅᖁᔨᓇᖅᑐᒻᒪᕆᐊᓘᖑᓱᓕᕐᒥᒻᒪᑦ ᑕᐃᒪᓐᓇᐃᑦᑐᓂᒃ ᐅᑯᐊ ᐱᓗᐊᖅᑐᒋᑦ.  
ᐅᑯᐊ ᐋᖅᑭᒃᓯᕙᑦᑐᑦ ᒐᕙᒪᒃᑯᑦ ᓄᓇᕗᑦ ᒐᕙᒪᑦ ᑕᒪᑐᒥᖓ ᐱᓕᕆᓗᐊᕐᒪᕆᐊᓗᖏᑐᒃᓴᐅᔫᒐᓗᐊᑦ ᑭᓯᐊᓂ ᓲᕐᓗ 
ᓇᓄᓕᕆᓂᖅ. ᓄᓇᕗᑦ ᒐᕙᒪᒃᑯᓐᓂᑦ ᐱᓕᕆᐊᖑᔭᐅᔪᒃᓴᐅᑎᓪᓗᒍ.  
 
ᐅᖃᖃᑦᑕᑎᓪᓗᒋᑦ ᓇᓄᐃᒡᒎᖅ ᓄᖑᓕᖅᑐᑦ, ᐅᖃᕋᓱᒃᑲᓗᐊᖅᑎᓪᓗᒋᑦ ᓄᓇᓕᓐᓃᑦᑐᓐ ᓇᓄᐃᑦ 
ᐊᒥᓱᓐᖑᐸᓪᓕᐊᔪᑦ. ᐊᒻᒪᓗ ᕿᓚᓗᒐᐃᑦ ᓄᖑᓕᖅᑐᑦ ᐅᕝᕙ ᑕᒪᒃᑯᐊ. ᐃᒪᕐᒥᐅᑕᓪᓕ ᖃᐅᔨᒪᔭᒃᑲ ᓄᓇᕗᑦ 
ᒐᕙᒪᒃᑯᓐᓂᑦ ᐱᓕᕆᐊᖑᖏᑦᑑᒐᓗᐊᓐ ᑭᓯᐊᓂ ᑐᓴᖅᑕᐅᔪᓐᓇᖅᓯᒐᔭᖅᐸᑕᓘᓐᓃᑦ ᐊᒃᓱᕈᓐᓇᕋᔭᕐᒪᑦ.  
 
ᑕᒪᒃᑯᓂᓐᖓᓚᓕᖃᐃ ᐱᓕᕆᑎᑕᐅᓲᖑᕙᑦ ᑖᒃᑯᐊ ᓴᓐᖏᓂᖃᑦᑎᑕᐅᓪᓗᑎᒃ. ᓲᕐᓗ ᐃᓕᑕᕆᔭᐅᓯᒪᓕᕐᒪᑕ 
ᑕᒪᒃᑯᓂᖓ ᓴᓐᖏᓂᖃᑦᑎᑕᐅᒋᕚᑦ ᑕᒪᒃᑯᐊ ᓂᕐᔪᑎᒐᓚᐃᑦ ᐅᖃᐅᓯᐅᖃᑦᑲᑎᓪᓗᒋᑦ ᒐᕙᒪᒃᑯᓐᓂᑦ. ᑐᑭᓯᓇᕐᓂᕈᒪ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᑐᑭᓯᓇᖅᐳᑎᑦ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑖᒃᑯᐊᖏᓛᒃ ᐃᓕᖅᑯᓯᓕᕆᔨᒃᑯᑦ ᑖᒃᑯᓂᖓ ᐊᕙᑎᓕᕆᔨᒃᑯᓐᓂᑦ 
ᐊᐱᕆᔭᐅᕌᓂᒃᓯᒪᓕᖅᑐᑦ ᑖᒃᑯᐊ ᐃᑲᔪᕈᓐᓇᕋᔭᕐᒪᖔᑕ, ᐃᓛᒃ ᖃᓄᖅᑑᖃᑎᖃᕈᓐᓇᕋᔭᕐᒪᖔᑕ. ᐊᒻᒪᓗ ᑕᕝᕙᓂ 
ᒪᓕᒐᐅᑉ ᐃᓗᐊᓂ ᓇᓗᓇᐃᖅᓯᒪᔪᖅᑕᖃᖅᐸᒌᖅᖢᓂ, ᑖᒃᑯᐊᒎᖅ ᐃᓐᓇᕐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᖃᐅᔨᒪᔪᓂᑦ ᑖᒃᑯᓇᓂ ᐊᑐᖃᑦᑕᖅᑐᔅᓴᐅᑕᐅᓪᓗᑎᒃ ᐊᒻᒪᓗ ᖃᐅᔨᒋᐊᖃᑦᑕᖅᑐᒃᓴᐅᑕᐅᓪᓗᑎᒃ ᑖᒃᑯᐊ 
ᐆᒪᔪᓕᕆᔨᒃᑯᑦ.  
 
ᑖᔅᓱᒧᖓ ᐊᐱᕆᔭᐅᓯᒪᔪᒍᑦ ᐊᒻᒪ ᑎᓕᐅᖅᑕᐅᒃᑲᓐᓂᕈᑦᑕ ᑖᒃᑯᓇᓐᖓᖅᑲᐃ ᐆᒪᔪᓕᕆᔨᒃᑯᓐᓂᑦ ᑕᒪᑐᒧᖓ 
ᐃᑲᔪᖅᑐᐃᔪᓐᓇᕐᒪᖔᑦᑕᓘᓐᓃᑦ ᐋᖅᑭᒋᐊᖅᓯᒃᑲᓐᓂᕈᓐᓇᕐᒪᖔᑦᑕ, ᑕᒪᓐᓇ ᒪᑐᐃᖓᔾᔪᑎᒋᑦᑎᐊᖅᑕᕗᑦ 
ᐃᒪᓐᓇᑦᑎᐊᒻᒪᕆᒃ. ᑖᒃᑯᐊᓗ ᒪᓕᒐᕐᓂᒃ ᓇᓗᓇᐃᖅᓯᓯᒪᓪᓗᓂ ᐃᓐᓇᕐᓂᒡᒎᖅ ᐊᑐᕐᔫᒥᖃᑦᑕᕐᓂᐊᖅᐳᑦ ᑕᒪᒃᑯᐊ 
ᐆᒪᔪᐃᑦ ᒥᒃᓵᓄᑦ ᒪᓕᒐᐃᑦ. ᑕᕝᕗᖓᑐᐃᓐᓇᖅ ᐅᖃᕈᓐᓇᖅᐳᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᑐᓴᕐᓂᓪᓚᕆᑦᑐᖅ. ᐃᓕᑕᕆᔭᐅᓚᐅᖅᓯᒪᓐᖏᑦᑎᐊᓪᓚᕆᒻᒪᑕ ᑕᒪᒃᑯᐊ 
ᐊᒃᓱᕈᕐᓇᖅᑎᓪᓗᒍ ᑕᒫᓂ ᓄᓇᕗᒻᒥ, ᐊᒻᒪᓗ ᐊᒃᓱᕈᖅᑎᓪᓗᒋᑦ ᐊᖑᓇᓱᑦᑏᑦ ᑕᐃᒪᓐᓇᐃᑦᑐᒥᑦ.  
 
ᒥᓂᔅᑕ ᑮᓇᐅᔭᕐᓂᖅᑲᐃ ᓴᖅᑭᑎᑦᑎᒃᑲᓐᓂᕋᓱᒍᓐᓇᖅᐸ ᑖᒃᑯᓄᖓ ᑐᕌᖓᓗᐊᖅᑐᓂᒃ ᓇᓗᓇᓐᖏᑦᑐᖅ ᑖᒃᑯᐊ 
ᐊᑐᖅᑕᐅᓪᓚᕆᓐᓂᐊᖅᑐᑦ ᑐᓴᐅᒪᔭᐅᑦᑎᐊᓕᕐᒪᑕ ᓇᓗᓇᓐᖏᒻᒪᑕ ᑕᒪᒃᑯᓂᖓ ᖃᐃᖁᔭᐅᖃᑦᑕᖅᑎᓪᓗᒋᑦ.  
ᒥᓂᔅᑕ ᑖᒃᑯᓂᖓ ᑮᓇᐅᔭᖃᖅᑎᑦᑎᔪᓐᓇᒃᑲᓐᓂᕈᓐᓇᕐᓂᐊᖅᐹ ᐊᒥᒐᖃᑦᑕᕐᒪᑕ ᑮᓇᐅᔭᖁᑎᔅᓴᖏᑦ 
ᐃᑲᔪᕐᓂᖃᑦᑎᐊᒻᒪᕆᓐᓂᐊᖅᑎᓪᓗᒋᑦ ᓄᓇᕗᒻᒥ?  
 
ᐊᖏᓂᖅᓴᐅᑎᑕᐅᓕᒑᕚ ᑕᒪᓐᓇ ᑮᓇᐅᔭᖅ ᐊᑐᖅᑐᔅᓴᖁᑎᒋᔭᖓᑦ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓐᖓᓪᓕ ᐃᓕᖅᑯᓯᓕᕆᓕᔨᒃᑯᑦ ᑮᓇᐅᔭᖏᓐᓂᑦ 
ᓇᓗᓇᐃᖅᓯᓯᒪᑐᐃᓐᓇᖅᑐᒍᑦ ᐱᖓᓱᐃᖅᓯᖅᑐᑎᒃ ᐊᕐᕌᒍ ᑲᑎᒪᖃᑦᑕᖅᑐᒃᓴᐅᑕᐅᒻᒪᑕ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᑲᑎᒪᔩᑦ. ᑖᒃᑯᐊ ᑮᓇᐅᔭᖃᖅᑎᑕᕗᑦ, ᑭᓯᐊᓂ ᐊᕕᑦᑐᖅᓯᒪᔪᑦ departments-ᖑᔪᑦ ᑖᔅᓱᒥᖓ 
ᐊᑐᕈᒪᓐᓂᖅᐸᑕ ᖃᐅᔨᓴᖅᑐᖃᕐᓂᐊᖅᑎᓪᓗᒍ ᑖᒃᑯᐊ department-ᖑᔪᑦ ᖃᓄᖅᑑᖃᑎᒋᔪᓐᓇᑦᑎᐊᕋᔭᖅᑕᕗᑦ. 
 
ᑭᓯᐊᓂᓕ ᑮᓇᐅᔭᐃᑦ ᐅᑯᐊ ᑐᒃᓯᕌᕆᔭᕗᑦ ᐃᓕᒃᓯᓐᓄᑦ ᒫᓐᓇ ᓵᔅᓯᓐᓃᑦᑐᓄᑦ ᑐᕌᕆᑐᐃᓐᓇᖅᑐᑦ ᐱᖓᓱᐃᖅᓯᕐᓗᓂ 
ᐊᕐᕌᒍ ᑲᑎᒪᖃᑦᑕᖅᑐᒃᓴᐅᑕᐅᒻᒪᖔᑕ. ᐃᒻᒪᖃ ᑖᒃᑯᐊ ᑲᑎᒪᔨᕋᓛᑦ ᑲᑎᒪᑦᑕᖅᐳᑦ ᐊᕕᑦᑐᑯᓘᔭᕐᓗᒍ ᐱᖓᓱᑦ 
ᐅᖓᑖᓅᕋᔭᖅᑐᒃᓴᐅᒐᓗᐊᑦ ᑭᓯᐊᓂ ᓈᒻᒪᔅᓯᓕᕐᓗᒍ ᐱᖓᓱᐃᖅᓱᖅᑑᑎᒃᓴᓪᓗᐊᒥᒃ ᑕᐃᒪᓐᓇ ᐋᖅᑭᒃᓯᒪᔪᖅ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᑯᓗᒻᒥᑦ ᐅᖃᕈᒪᑐᐃᓐᓇᖅᑐᖓ ᑖᒃᑯᐊ ᒐᕙᒪᒃᑯᓐᓂ ᐊᕕᑦᑐᖅᓯᒪᔪᓂᑦ 
ᐊᔾᔨᒌᓐᖏᑦᑐᓂᒃ ᐊᑐᖅᑕᐅᔭᕆᐊᖃᓪᓚᑦᑖᖅᑐᑦ ᑐᓴᖅᑎᑦᑎᔭᖅᑐᕋᓱᓕᕌᖓᑕ ᓄᓇᓕᓐᓄᑦ ᓱᓇᑐᐃᓐᓇᕐᒥᑦ 
ᑐᓴᖅᑎᑦᑎᓂᐊᕈᕕᑦ, ᑐᓴᖅᑎᑦᑎᕙᓪᓕᐊᓂᐊᖅᑎᓪᓗᒋᑦ ᒐᕙᒪᒃᑯᑦ ᑭᒃᑯᑐᐃᓐᓇᐃᑦ. 
 
ᐊᔭᐅᖅᑐᑦᑎᐊᓪᓚᕆᑉᐸᒃᑲᓕ ᑕᐃᒃᑯᐊ ᒐᕙᒪᒃᑯᑦ ᐊᕕᑦᑐᖅᓯᒪᔪᑦ ᑖᒃᑯᐊ ᐃᓚᐅᑎᑕᐅᑦᑎᐊᕐᓗᑎᒃ. ᐄ, ᓇᒻᒥᓂᖅ 
ᑮᓇᐅᔭᖃᖅᑐᔅᓴᐅᒻᒥᒻᒪᑕ ᐃᖏᕐᕋᔾᔪᑎᓂᒃ. ᑖᓐᓇ ᐅᖃᐃᓯᑐᐃᓐᓇᖅ, ᐊᔭᐅᕈᑎᑐᐃᓐᓇᖅ. ᑕᐃᒫᖅᑐᖓᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓚᒃ. ᑕᕝᕙᓃᓐᓇᑦᑕ ᒪᑉᐱᒐᕐᒥᑦ F-5 ᐊᒻᒪᓗ F-6. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. 6-ᒥᑦ ᐅᓂᒃᑳᖅᑎᓪᓗᒍ ᐃᑲᔪᖅᑐᒋᐊᓪᓚᒃᑲᓐᓄᕈᒪᓪᓗᒍ. ᐆᒪᔪᓕᕆᔨᒃᑯᓐᓄᑦ 
ᐆᑦᑐᓚᐅᖅᓯᒪᒐᓗᐊᕐᒥᒐᒪ ᐊᕐᕌᓂᐅᕙᓪᓚᐃᔪᖅ. ᐆᒪᔪᓕᕆᔩᑦ ᐃᓄᐃᑦ ᐅᓂᒃᑳᖏᓐᓂᒃ ᓂᕐᔪᑎᓂᒃ ᒥᒃᓵᓄᑦ 
ᑎᑎᕋᖅᓯᒪᔪᓂᒃ ᓴᖅᑭᑎᑦᑎᔾᔪᒥᓇᔭᕐᒪᑕ. ᐃᓱᒪᓚᐅᕐᓯᒪᒐᓗᐊᕋᒪ ᑭᓯᐊᓂ ᑕᐃᒃᑯᐊ ᐱᔾᔮᕙᓪᓚᐃᖏᒻᒪᑕ.  
 
ᑖᒃᑯᐊ ᐃᓕᑦᓯᑎᒍᓪᓕ ᐃᒻᒪᖄ ᐱᒋᐊᑐᖃᖅᐸᑦ ᑮᓯᐊᓂᐅᔪᒃᓴᐅᒐᓗᐊᕆᓪᓗᓂ ᑕᖅᑳᖓᑦ ᑎᑎᕋᕈᒪᔪᓂᒃ. But 
ᐃᓱᒐᓗᐊᕐᑐᖓᓕ project ᑖᓐᓇ ᐋᖅᑭᒐᔭᕐᐸᑦ ᐃᓐᓇᖁᑎᓪᓚᕆᒻᒪᕆᒃᐳᑦ ᓄᖑᓐᖏᓐᓂᖏᓐᓂ ᑕᒪᒃᑯᐊ 80 
years-ᖑᓕᖅᑐᓪᓗ. Community-ᕗᑦ ᓄᓇᓕᖕᓂ history-ᖏᓐᓂᒃ ᑎᒍᓯᕝᕕᐅᒃᑲᓐᓂᐊᕐᔪᒐᔭᕐᒪᑕ. ᐅᓇ 
ᐱᔾᔪᑎᒋᔭᕗᑦ ᑕᐃᒃᑯᐊ ᐅᒪᔪᓕᕆᔩᑦ ᐊᐱᕆᑦᑎᐊᕐᑐᒥᓂᐅᕐᒪᑕ ᐃᓕᒃᓯᓐᓂ. ᐃᓕᑦᓯᓐᓂᒃ ᑐᓴᕈᒪᓪᓗᑎᒃ 
ᐅᖃᐅᓯᑐᓐᓇᒃᑰᓐᖏᑦᑐᖅ ᓄᓇᓕᖕᓂ ᐃᓐᓇᖅᑕᖃᐅᓐᓂᖏᓐᓂ history- ᖃᓄᐃᒃᐸᓚᐅᖅᐸᑦ ᓂᕐᔪᑎᓪᓗ 
ᐱᑕᖃᓐᓂᕐᓴᐅᓚᐅᕐᐹ?  
 
ᐃᓕᖅᑯᓯᖏᓐᓂᒃ ᓴᖅᑭᓯᒪᔪᓂᒃ ᐱᒋᐊᖃᕋᓗᐊᕐᑐᒍᑦ. ᐅᒪᔪᓕᕆᔨᑦ ᖃᓪᓗᓈᓂᒃ ᐅᒪᔪᓕᕆᔨᖃᓕᕋᑦᑕ ᒫᓐᓇ 
ᐃᓄᓐᓂᐅᖏᑦᑐᖅ. ᓯᓚᕐᔪᐊᕐᒥᓗ. ᓲᕐᓗ ᐊᕐᕌᓂ ᓈᓴᓚᐅᑦᑕᒃᑎᒃ ᐃᓄᐃᓴᓐᓂᕐᓴᐅᒃᐸᑕ ᑕᕝᕙᓂᒃᓴᐃᓐᓇᖅ 
ᑕᐃᒪᓕᒍᖅ ᓄᖑᓕᖅᐳᑦ ᓇᓄᐃ. ᑭᓯᐊᓂ ᐃᓄᖁᑎᕗᑦ ᐊᕙᓐᖔᓗᒃ ᖃᐅᔨᒪᐅᔭᕐᒪᑕ ᒪᓐᓇᓕ 
ᓇᓄᖃᕐᐸᓚᐅᓐᖏᑦᑐᐊᓗᒃ. ᓇᓄᖃᓐᓂᕐᓴᐅᖏᓐᓇᐸᓪᓕᐊᔪᑦ. ᓲ ᐃᓱᒪᒐᓗᐊᖅᑐᖓ.  
 
ᑖᓐᓇ ᒥᓂᔅᑐ ᐅᖃᐅᑎᒍᓐᓇᖅᐹᑎᒍᑦ ᑭᐅᔪᓐᓇᖅᐳᖅ ᑕᒪᓐᓇ project-ᒋᔭᐅᒐᔭᕐᒪᑦ baseline-ᒥᑦ ᐅᖃᖅᑐᖓ. 
ᐆᒪᔪᓕᕆᓂᕐᒥᒃ ᐅᖃᖅᑐᖓ baseline-ᖃᓐᖏᒻᒪᑕ ᖃᓪᓗᓈᑦ. ᐊᕙᓐᖓᑦ ᐃᑦᑕᕐᓂᑕᒐᓚᓐᓂᒃ ᑐᓴᐅᒪᔭᒥᓐᓂᒃ 
ᓂᕐᔪᑎᒃ ᒪᓕᒃᖢᒋᑦ ᖃᓄᐃᓐᓂᕐᓴᐅᕙᑦ? ᑖᓐᓇᖃᐃ project-ᒍᓐᓇᕐᓯᒐᔭᕐᒪᖔᑕ ᓄᓇᓕᖕᓂ ᖃᓄᖅᑑᕈᑎᒐᓚᐅᓗᓂ 
ᑭᐅᔪᓐᓇᕐᐱᓐᖓ ᑖᒃᓱᒪ ᒥᒃᓵᓄᑦ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᑰᓕ. ᒥᔅᑐ ᒥᓂᔅᑐ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐄᑦᑎᐊᖅ ᐃᓛᒃ ᑖᓐᓇ ᐱᐅᔪᐊᓗᒃ. ᑖᒃᑯᐊᓕ 
ᐃᓕᖅᑯᓯᓕᕆᔨᒃᑯᑦ ᐃᓐᓇᕐᓂᒃ ᓂᐱᓕᐅᕆᕙᓪᓕᐊᖏᓐᓇᕐᒪᑕ 2003-ᒥᑦ ᐱᒋᐊᕐᖢᒍ.  
 
ᓄᓇᓖᑦ ᐊᕕᒃᑐᕐᓯᒪᓪᓗᑎᒃ ᑕᐃᒪ ᑕᒪᑐᒪᓂ ᓲᕐᓗ ᑮᓇᐅᔭᖅᑕᐅᖅ ᓲᖃᐃᒻᒪ ᐃᓱᒪᕐᓲᑕᐅᓐᖏᓐᓂᖓᓄᑦ 
ᖃᑦᑎᓐᓇᕐᔪᓐᓂᒃ ᓄᓇᓕᖕᓂᒃ ᖃᐅᔨᓴᖃᑦᑕᕋᑦᑕ ᐊᕐᕌᒍᑕᒫᑦ. ᑖᒃᑯᐊ ᑲᑎᕐᓱᐸᓪᓕᐊᓪᓗᑎᒍ 
ᑎᑎᕋᖅᑕᐅᕙᓪᓕᐊᓂᐊᓕᖅᓱᑎᓪᓗ ᐅᖃᓕᒫᒐᓴᓐᖑᖅᑎᑕᐅᓇᔭᓐᖑᐊᖅᖢᑎᒡᓗ. ᑕᒪᒃᑯᓂᖓ ᐃᓗᓕᓕᒫᖏᓐᓂᒃ 
ᐃᓄᐃᑦ ᐃᓕᖅᑯᓯᖏᓐᓂᒃ ᐅᒪᔪᓕᕆᓃᑦ ᐃᓅᓯᓕᕆᓃ ᐊᓐᓇᐅᒪᓇᓱᖕᓃᑦ ᑭᓱᑐᐃᓐᓇᐃᓐᓇᕐᓂᒃ ᓲᕐᓗ 
ᑲᑎᕐᓱᐃᓇᓱᒃᑐᐊᓘᒐᑦᑕ ᐱᑕᖃᓐᖏᒻᒪ. ᐃᓛᒃ ᖃᓄᖔ, ᑎᑎᕋᕐᓯᒪᓪᓚᕆᒃᑐᓂᒃ ᐃᓄᓐᓃᖔᓪᓚᕆᒃᑐᓂᒃ ᐃᓅᑉ 
ᖃᓂᖓᓂᖔᕐᓯᒪᔪᓂᒃ ᐱᑕᖃᓐᖏᓗᐊᕐᓂᖓ ᐱᔾᔪᑎᒋᓪᓗᒍ ᑕᐃᒪ ᑲᑎᕐᓱᐃᕙᓪᓕᐊᓇᓱᒃᑲᑦᑕ 
ᓂᐱᓕᐅᕆᔪᖃᖅᐸᒃᖢᓂᓗ.  
 
ᑕᒪᑐᒪᓂ ᐊᐅᔭᕆᓂᐊᕐᑕᑎᓐᓂ ᐊᒡᓛᑦ ᐃᓛᒃ ᐅᑭᐅᖑᔪᒥ ᑕᒪᑐᒪᓂ ᑖᒃᑯᐊ ᑮᓇᐅᔭᑦ ᐊᖏᖅᑕᐅᔪᓐᓈᓪᓚᕈᓗᒃᐸᑕ 
ᐊᑐᕈᒪᔭᕗᑦ Resolute ᑭᓱᐃᓐᓇ ᑎᑭᕋᕐᔪᐊᖅ ᐊᒻᒪᓗ ᐅᕐᓱᖅᑑᖅ. ᑖᒃᑯᐊ ᓂᐱᓕᐅᕆᕕᒋᔭᒍᒪᒐᑦᑎᒍ ᑕᒪᑐᒪᓂ 
ᐊᕐᕋᒍᒋᔭᕐᑎᓐᓂ ᑮᓇᐅᔭᑦ ᑖᒃᑯᐊ ᐊᖏᖅᑕᐅᔪᓐᓇᕐᐸᑕ. ᑖᒃᑯᐊ ᐅᖃᐅᓯᐅᓵᕐᑐᑦ ᒪᓕᓪᓗᒋᑦ ᒪᑯᐊ 
ᖃᐅᔨᒪᔭᕆᐊᖃᖅᑖᓗᒃᐳᑦ ᑎᑎᕋᖃᓐᖏᓗᐊᕐᒪᑕ ᓂᐱᓕᐅᖅᑕᐅᓚᐅᖅᑐᑎᒃ ᑎᑎᕋᖕᒨᖅᑕᐅᕙᓪᓕᐊᓪᓗᑎᒃ. ᑕᒪᓐᓇ 
ᑲᔪᓯᑎᓐᓇᓱᖕᒪᕆᒃᑕᕗᑦ ᑖᓐᓇ 2000 ᐃᓛᒃ ᑕᐃᑦᓱᒪᓃᓛᒃ 2002-ᒥ. 
 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᑐᓐᖓᕕᒃᓴᓕᐅᖅᑏᑦ IQ Task Force-ᖑᓚᐅᕐᓯᒪᔪᑦ ᑕᐃᒃᑯᐊ 
ᑲᑎᒪᔨᐅᓚᐅᕐᓯᒪᒻᒪᑕ. ᑕᕝᕙᓂ ᓇᓗᓇᐃᕐᓯᓯᒪᓚᐅᕐᒪᑕ ᑕᐃᒪᓐᓇᐃᑦᑐᒥᒃ ᑲᑎᕐᓱᐃᕙᓪᓕᐊᔪᒃᓴᐅᑕᐅᓪᓗᑎᒃ. 
ᐃᒡᓗᓕᖏᒥ 1983-ᒥᑦ ᐱᒋᐊᖅᖢᒍ ᒪᓐᓇᒧᑦ ᑎᑭᒃᖢᒍ ᑕᒫᓂ 600 ᐃᑲᕐᕋᐃᑦ ᓂᐱᓕᐅᕆᓯᒪᒻᒪᑕ. 
 
ᐊᒻᒪᓗ ᖃᐅᔨᓴᕈᑏᑦ ᑎᑎᕋᖅᓯᒪᑦᑎᐊᕐᖢᑎᒃᓗ ᓄᓇᓕᑦᑕᐅᖅ ᐊᓯᖏᑦ ᑕᐃᒪᐃᑦᑕᕆᐊᖃᓐᓂᖏᓐᓂᒃ 
ᐃᓕᓴᕆᓯᒪᒐᑦᑎᒍ. ᑕᒪᓐᓇ ᐃᓛᒃ ᐅᕙᖓ ᓱᐃᒋᒐᓗᐊᖅᖢᒍ ᑭᓯᐊᓂ ᑮᓇᐅᔭᐃᑦ ᐃᓱᒪᕐᓲᑕᐅᓐᖏᓐᓂᖓᓐᓄᑦ 
ᓈᖕᒪᐅᑎᖅᑐᓂᒃ ᓈᖕᒪᒋᔭᑐᐃᓐᓇᑎᓐᓂᒃ ᐃᖏᕐᕋᔾᔪᑎᒋᓇᓱᒃᖢᑎᒍ ᑭᓯᐊᓂ ᖃᓄᖅᑑᕈᑎᒋᒃᑲᓐᓂᕈᓐᓇᕐᓂᐊᖅᑕᕗᑦ 
ᑭᖑᓪᓕᕐᒥᒃ ᑮᓇᐅᔭᓂᒃ ᒪᓂᒻᒪᕝᕕᐅᖕᒥᒍᑦᑕ ᑭᓯᐊᓂ ᐊᒥᒐᓐᓂᖏᓐᓄᑦ ᐱᒃᓴᖃᓗᐊᕋᓗᖏᓚᐅᐱᓪᓚᒃᓯᒪᒋᕗᒍᑦᑕᐅᖅ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᒥᓂᔅᑐ. ᒥᔅᑐ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓛᒃ ᓴᕆᒪᒋᖃᑦᑕᑕᒃᑲ ᑕᐃᒪᓐᓇ 
ᑭᐅᑎᓪᓗᑎᑦ. ᐱᔭᕆᐊᖃᓪᓚᕆᑦᑐᒻᒪᕆᐅᒻᒪᑕ. ᑕᐃᒃᑯᐊ ᐅᑯᐊ ᐅᔾᔨᕈᔾᔫᒥᑦᑕᕋᒃᑭᑦ History-ᖃᕐᓂᕋᖃᑦᑕᕐᖓᑕ 
ᖃᓪᓗᓈᑦ ᑎᑎᕋᖅᓯᒪᔪᒥᓂᕐᓄᓪᓕ ᐅᐱᓐᓇᒐᓚᓲᖑᓪᓗᑎᓪᓗ ᑎᑎᕋᖅᑕᕕᓃᑦ ᑕᐃᒃᑯᐊ.  
 
ᓱᕐᓗ ᐅᖃᕋᔭᕋᒪ ᑕᕝᕗᖓ ᓄᓇᐅᑉ ᑲᔾᔨᖓᓅᖅᑲᐅᑕᐅᓚᐅᖅᑐᖅ ᑮᓇᐅᕙ? ᖃᐅᔨᒪᒐᓚᑦᑐᐃᓐᓇᐅᖅᑰᕋᔅᓯ ᕼᐃᓕ? 
ᐅᑉᐱᕆᓪᓗᒍ ᑭᓇ ᓯᕗᓪᓕᖅᐸᐅᓚᐅᖅᓯᒪᕙ ᑕᑉᐱᑯᖓ North Pole-ᒨᖅᑐᖅ? ᑕᐃᓐᓇ ᐅᑉᐱᕆᔭᐅᓪᓗᓂᓗ 
ᐃᓕᓐᓂᐊᕕᓐᓂ ᑭᓯᐊᓂ ᓱᓕᓐᖏᑦᑐᐋᓗᒃ, ᓴᒡᓗᔪᖅ. Not one evidence ᑕᑉᐱᑯᓐᖓᓚᐅᖅᓯᒪᔪᕕᓂᖅ.  
 
History-ᒥᑦ ᐅᖃᓕᒫᕋᔭᕈᕕᑦ ᑕᐃᒪᓐᓇ ᖃᐅᔨᒐᔭᖅᑕᐃᑦ ᑕᐃᓐᓇ ᐅᖓᓯᓐᓂᖅᓴᒨᓚᐅᖅᓯᒪᔪᖅ Canadian 
Captain Barkley 87 degrees-ᒨᖅᖢᓂ ᐅᑎᕋᓱᓕᓚᐅᖅᑐᖅ ᑕᑉᐱᑯᓐᖓᖏᐊᕐᔪᑦᑐᓂ ᐅᒥᐊᕐᔪᐊᖃᕋᒥ 
ᐅᒥᐊᕐᔪᐊᒥᓄᑦ Perry ᑕᑉᐹᓃᖃᑎᒋᓪᓗᓂᐅᒃ. ᐅᑎᓚᐅᖅᑐᖅ 18 days ᑕᐃᑲᓐᖓᑦ ᑎᑭᓐᖏᑦᑐᓂ. Perry-ᓕ 
North Pole-ᒨᖅᑳᕐᑐᓂᑦ one week-ᑐᐃᓐᓇᖅ to the camp ᐅᖓᓯᓐᓂᖅᓵᓘᒦᓐᖔᑕᕋᓗᐊ.  

ᓴᒡᓗᕿᑖᖅᑕᐅᖃᑦᑕᕋᑦᑕ ᑕᒪᒃᑯᓂᖓ ᐃᓄᑦᑎᒍᓪᓕ ᓱᓕᔪᕈᓐᓂ ᐅᓂᒃᑳᕋᔪᒃᑐᒍᑦ. ᒐᕙᒪᒃᑯᕗᑦ ᓇᓄᕐᓂᑦ ᓇᑦᑎᓂᓪᓗ 
ᓴᐳᓐᓂᐊᕋᓱᑦᑐᑦ ᐅᒥᐊᕐᔪᐊᖅ ᑕᐃᓐᓇ ᓯᕗᓪᓕᖅᐹᖅ ᖃᓪᓗᓈᑦ American ᓯᕗᓪᓕᐅᒋᐊᓚᐅᕐᒪᑕ ᐅᒥᐊᕐᔪᐊᖅ 
ᑕᑉᐸᐅᖓᐅᔾᔨᓪᓗᑎᑦ 1870-ᖑᑎᓪᓗᒍ 72, Charles ᑕᐃᓐᓇ Francis Hall North Pole –ᒧᖅᑎᒐᓱᓕᖅᑐᓂᐅᒃ 
ᔭᒐᓚᐅᕐᒪᑕ ᐅᒥᐊᕐᔪᐊᖓᑦ ᑭᓯᐅᑕᑯᓇᐃ.  
 
History ᑎᑎᕋᖅᓯᒪᒋᐊᓕᒃ, ᐃᐲᕐᕕᒃ Cumberland Sound-ᒦᓐᖔᕐᓂᑯ ᐃᓚᐅᓚᐅᖅᑐᖅ, ᐅᒥᐊᕐᔪᐊᒃᑯᑦ 
ᔭᒐᑦᑐᐋᓘᒻᒪᑕ ᐅᒥᐊᕐᔪᐊᖅ ᓯᑯᒨᖅᑕᐅᓪᓗᑎᑦ ᐅᓐᓄᐊᒃᑯᑦ ᖃᓪᓗᓈᑦ 11, ᐃᓄᐃᑦ 8, ᑕᑉᐹᓐᖓᑦ Cumberland 
Sound-ᓗᑉᑖᒥ ᐹᓐᖔᓗᒃ Davis Strait Greenland-ᒥᑦ, Grise Fiord ᐅᐊᓐᓇᖓᓂ ᐆᒃᑲᕈᔾᕙᐅᓯᒪᔪᑦ, 
ᓇᓐᓄᐸᑦᑐᓂ ᐃᓛᓐᓂ, ᓇᑦᑎᐸᑦᖢᖏᑦ ᕿᒥᕆᔭᖏᑦ ᑖᒃᑯᐊ ᖃᓪᓗᓈᑦ 11. 
 
ᑕᖅᑭᓂᑦ 6-ᓂᑦ ᑕᒪᐅᓈᖅᑐᑦ Davis Strait, America-ᑲᒃᑯᑦ ᑖᔅᓱᒪᑯᓘᑉ ᐱᐅᓕᐊᕆᒻᒥᔭᖏᑦ. 
ᓇᓐᓄᖃᑦᑕᓚᐅᖅᑐᖅ ᐃᓛᓐᓂ ᐱᕐᓕᓕᖅᑎᓪᓗᒋᑦ. ᑲᓇᑕ ᐃᑲᔪᖅᓯᒪᓪᓚᕆᑦᑐᖅ ᐊᒥᐊᓕᒃᑲᓂᑦ ᒫᓐᓇ 
ᓱᒃᑯᔨᐊᖑᖃᑦᑕᖅᑐᑦ.  
 
History-ᒥ ᖃᐅᔨᒪᒃᑲᓐᓂᕆᐊᖃᖅᑰᖅᑐᒍᑦ, ᐃᐲᕐᕕᒃ ᐃᓕᑕᕆᓇᔭᕈᑦᑎᒍ Plaque-ᓕᐅᕐᓗᑕ ᓇᓂᑭᐊᖅ ᑕᒫᓂ 
ᐃᓕᑕᕆᔭᐅᕚᓪᓕᕋᔭᖅᑐᖅ ᑲᓇᑕ ᐃᑲᔪᖅᓯᒪᔪᖅ ᐊᒥᐊᓕᑲᓂᑦ, ᑕᐃᓐᓇ ᓴᖅᑭᐸᓪᓕᕈᓐᓇᖅᑐᑦ 
ᐅᐱᒋᔭᐅᓐᖏᓗᐊᕌᕐᔪᖃᑦᑕᕋᑦᑕ ᐃᑲᔪᓚᐅᖅᓯᒪᓇᓱᒋᔭᐅᖃᑦᑕᖏᑦᑐᒍᑦ United States-ᒥᐅᓄᑦ. ᑖᓐᓇ 
ᐱᔾᔪᑎᒋᓪᓗᒍ ᒥᓂᔅᑕ ᐃᑲᔪᖅᑐᕈᒪᓪᓚᕆᑦᑕᕋ ᑕᒪᒃᑯᓂᖓ ᓴᖅᑭᖅᑎᕙᓪᓕᐊᑎᓪᓗᑎᑦ ᐃᑲᔪᕐᓂᖏᒃᑯᐊ ᐊᒥᓲᒻᒪᑕ 
ᐃᓄᐃᑦ. Explorers ᑕᐃᓐᓇᓘᓐᓃᑦ Franklin ᔭᒐᓐᓂᑰᔪᖅ ᑭᕙᓪᓕᕐᒥᐅᓄᑦ ᐊᒥᓱᒐᓚᒻᒪᕆᓐᓂᒃ 
ᓇᔅᓴᖃᑦᑕᓚᐅᖅᑐᖅ Alaska-ᒧᑦ ᑕᐃᒃᑯᐊ ᓄᓇᒃᑰᖅᑐᓂ.  
 

ᑕᐃᒃᑯᐊ ᓴᖅᑭᑲᓐᓂᖁᔭᕋᓗᐊᒃᑲ ᒪᒃᑯᐊ ᐃᓕᓐᓂᐊᖅᑐᖁᑎᕗᑦ ᖃᐅᔨᒪᓂᐊᕐᒪᑕ ᒫᓐᓇᓵᑯᓗᒃ ᐃᓄᑦᑎᒍᑦ 
ᐃᑲᔪᕆᐅᕐᓂᑰᓐᖏᑦᑐᒍ. ᑕᒪᒃᑯᐊᖃᐃ History ᑕᐅᕙᓐᖓᑲᓐᓂ ᓴᖅᑭᐸᓪᓕᐊᓂᖏ ᑲᔪᖏᖅᓴᐅᑎᒋᔪᓐᓇᕆᕕᓯᐅᒃ 
ᐃᓕᓐᓂᐊᕐᕕᓐᓂᓕ ᑎᓕᐅᕆᔾᔪᑎᒋᒃᑲᓐᓂᖃᑕᐅᓗᒋᑦ ᐱᓕᕆᐊᕆᓐᖏᑕᕋᓗᐊᓯᐅᑯᐊ ᑐᓴᐅᒪᔭᐅᒋᐊᖃᕐᐸᑖᓚᑉᐸᑦ 
ᖁᕕᐊᓱᒐᔭᖅᑰᖅᑐᑦ ᐃᓕᓐᓂᐊᕐᕖᑦ. ᑕᐃᒪᐃᒍᓐᓇᖅᐱᓯᖃᐃ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐄᑦᑎᐊᒻᒪᕆᒃ, ᑮᓇᐅᔭᓂᑦ, ᐃᓛ ᐅᐊᑦᑎᐊᕈ ᐅᖃᐅᓯᕆᓂᐊᖅᑕᕗᑦ Grants & 
Contributions. ᑕᐃᒃᑯᐊ ᑮᓇᐅᔭᐃᑦ ᐃᑲᔫᑎᒋᔪᓐᓇᖅᑕᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐃᒫ. ᑭᓇᑐᐃᓐᓇᖅ 
ᑕᐃᒪ ᑐᔅᓯᕋᕈᓐᓇᓂᐊᕐᒪᑦ ᖃᖓ ᒫᑦᓯ 31 ᑎᑭᓚᐅᖅᑎᓐᓇᒍ ᒪᑐᐃᖓᒻᒪᑕ.  
 

ᑖᓐᓇ ᑐᓴᐅᒪᔭᐅᑦᑎᐊᕈᓂ ᑭᓇᑭᐊᖅ ᐅᓂᒃᑳᓕᐅᑦᑎᐊᕈᒪᔪᐊᓘᓐᓂᖅᐸᑦ ᐃᑲᔪᖅᑎᖃᓪᓗᓂᓘᓐᓃᑦ, Project-
ᒋᔭᐅᔪᒪᑉᐸᑦ. ᑕᕝᕙ ᑖᒃᑯᐊ ᐃᑲᔫᑎᒋᔪᒪᔭᕗᑦ ᑕᕝᕙᓃᒻᒪᑕ. ᑐᓴᐅᒪᔭᐅᑦᑎᐊᖅᑑᒐᓗᐊᖅ 
ᐆᑦᑐᖅᑕᐅᔪᓐᓇᕋᔭᖅᑐᔅᓴᐅᔪᖅ ᑖᒃᑯᐊ ᐃᑲᔫᑎᒋᔪᒪᔭᕗᑦ ᑕᕝᕙᓃᑉᐳᑦ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ coincidental, ᐃᒻᒪᖃ ᐃᓛᒃ ᓴᖅᑭᑳᓪᓚᑦᑑᔮᖅᑐᖅ. 
ᐅᖃᐅᑎᖃᑦᑕᓚᐅᕐᒥᔭᕋᓗᐊᕗᑦ ᖃᖓᑲᓪᓚᑭᐊᖅ ᐊᒻᒪ ᐃᑉᐸᔅᓴᖅ. ᑕᒑᑉ ᐅᖃᐅᓯᕆᖃᑦᑕᓕᐊᓚᐅᕐᒪᒍ ᖃᓐᖑᐊᓗᒃᑯᑦ 
ᒥᒃᓵᓄᑦ. 
 

ᐅᓪᓛᖅ, ᐊᖓᒐ ᖃᐃᓯᒪᓪᓗᓂ ᐅᓂᒃᑳᖃᐅᒻᒪᑦ, ᖃᐅᔨᒋᐊᓚᐅᕐᕋᓗᐊᕐᒪᖔᕐᒪ ᒫᑕ ᓇᓲᑉ ᐅᓂᒃᑳᖅᑕᒥᓂᖏᓐᓂᒃ 
ᑕᐃᒃᑯᐊ ᒥᒃᓵᓄᑦ. ᑕᐃᒪ ᐊᐱᕆᔪᒪᔪᖓ ᐃᓛᒃ, ᑖᓐᓇ ᑎᑎᕋᖅᓯᒪᓂᐊᕐᒪᑦ ᑲᑎᒪᔾᔪᑎᕕᓂᕐᓂ ᑎᑎᕋᖅᓯᒪᖁᓪᓗᒍ. 
ᐱᓗᐊᖅᑐᒥᖃᐃ ᒪᒃᑯᑦᑐᓄᑦ ᖃᐅᔨᔪᒪᖃᑦᑕᓕᖅᑐᓄᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ. ᑖᒃᑯᐊ 600 
ᐅᖓᑖᓃᓐᓂᕋᖅᑲᐅᔭᑎᑦ ᐃᒡᓗᓕᒃᒥᒎᖅ ᑲᑎᖅᓱᖅᑕᐅᓯᒪᓕᖅᑐᖅ ᑕᕝᕙᓂ Website-ᒥ, ᖃᕋᓴᐅᔭᑦ ᐅᖓᓯᑦᑐᒧᑦ 
ᕿᓂᕈᑎᓂᒃ ᐃᓕᐅᖅᑲᐸᓪᓕᐊᔭᐅᖃᑦᑕᕐᒪᖔᑕ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓂᖓ ᖃᐅᔨᓴᖅᑐᓕᕆᔨᒃᑯᓐᓂᑦ, ᓄᓇᕗᒥ 
ᖃᐅᔨᓴᖅᑐᓕᕆᔨᒃᑯᓐᓂᑦ ᑲᒪᒋᔭᐅᑦᖤᑉᐳᖅ ᐊᒻᒪᓗ ᐃᓄᓪᓚᕆᒃᑯᓐᓂᑦ, ᐃᒡᓗᓕᒃᒥ.  
 

ᑕᐃᒃᑯᐊ ᑲᑐᔾᔨᖃᑎᒌᑦ ᐃᓐᓇᐃᑦ ᑲᑐᔾᔨᖃᑎᒌᖏᑦ, ᑕᐃᒃᑯᓂᖓ ᐊᐅᓚᑦᑎᓪᓚᕆᒻᒪᑕ. ᑖᒃᑯᐊ Website-ᒦᖏᑦᑐᑦ, 
ᖃᐅᔨᒪᓪᓗᒍ ᑭᓯᐊᓂ ᑕᐃᒃᑯᐊ ᓴᖅᑭᑕᐅᓚᐅᖅᑐᑦ ᐊᓂᔮᖅ, ᓲᕐᓗ Disk. ᐃᓕᓐᓂᐊᕐᕈᑎᔅᓴᖅ ᑕᐃᑯᓇᓐᖓᑦ 
ᓴᓇᔭᐅᓚᐅᖅᑐᖅ. ᑕᐃᓐᓇᖃᐃ ᑕᐃᒪ ᑐᓴᕈᑎᑎᒍᓪᓗ ᓇᓗᓇᐃᖅᓯᒪᓚᐅᖅᖢᓂ ᐱᔪᒪᒍᑦᓯ ᐅᕝᕙ ᐊᑦᔨᖓ ᑕᑉᐱᑲᓂ 
ᓴᓇᔭᐅᓂᑯ.  
 

ᐅᓇ ᐃᓱᐃᓕᐅᕈᑎᑐᐃᓐᓇᐅᔭᕆᐊᖃᕐᓂᖓ ᐱᑦᔪᑎᒋᓪᓗᒍ, ᑖᒃᑯᐊ Website, ᐃᓛᒃ ᒫᓐᓇ ᐃᓄᓪᓚᕆᒃᑯᓪᓕ 
ᖃᐅᔨᒪᓪᓗᒋᑦ, ᑖᒃᑯᐊᓕ ᓄᓇᕗᒥ ᖃᐅᔨᓴᖅᑐᓕᕆᔨᒃᑯᑦ, ᖃᐅᔨᓴᖅᑎᒃᑯᑦ, ᖃᐅᔨᓴᖅᑎᔾᔪᐊᒃᑯᑦ 
ᑐᑭᓯᐅᒫᓂᖏᑦᖢᒋᑦ, Copyrights, ᓱᕐᓗ ᓴᐳᒻᒥᔭᐅᔭᕆᐊᖃᕐᓂᖏᑦ ᑕᐃᒃᑯᐊ ᑎᑎᕋᑎᓯᒪᔪᑦ.  
 

ᑖᓐᓇ ᐃᓱᒫᑕᐅᕈᔪᒻᒪᓐ ᒪᓂᑕᐅᑉᐸᑦ ᓄᓇᕐᔪᐊᕐᒥᐅᓕᒫᓄᑦ ᑎᓪᓕᒃᑕᐅᑐᐃᓇᕈᓂ ᐃᓄᒃᑎᒍᑦ ᓱᒍᓐᓃᕐᒥᓗᑕ ᑖᓐᓇ 
ᐊᑲᐃᓪᓕᐅᕈᑕᐅᑐᐃᓐᓇᕆᐊᖃᕋᔭᕆᐊᔅᓴᖓᓄᑦ ᐃᓄᓪᓚᕆᒃᑯᑦ ᑲᑎᒪᔨᖏᑦ ᖃᖓᑦᑎᐊᓵᖑᓚᐅᖅᑐᖅ ᑖᒃᓱᒥᖓ 
ᐃᓱᒫᓘᑎᖃᓚᐅᖅᖢᑎᒃ. ᑕᐃᒃᑯᓂᖓ ᓇᒻᒥᓂᕆᔭᐅᓂᖏᓐᓄᑦ ᑭᓯᐊᓂ ᐱᐅᔪᒻᒪᕆᐅᒻᒪᑕ ᐊᒻᒪᓗ 
ᐊᑐᖅᑕᐅᖃᑦᑕᖅᑐᐊᓗᐃᓐ ᐃᓛᒃ ᖃᐅᔨᓴᖅᑎᓄᑦ ᑕᑉᐱᑯᒐ ᐅᐸᒍᑎᒻᒪᕆᑦᖢᑎᒃ, ᑎᑭᐅᑎᒻᒪᕆᒃᖢᑎᒃ 
ᖃᐅᔨᓴᖃᑦᑕᖅᑐᐊᓗᐃᑦ. ᐅᖃᓕᒫᖅᑐᑎᓪᓗ ᓈᓚᒃᑐᑎᓪᓗ.  
 
ᐊᓪᓛᑦ ᐃᓕᓴᐃᔩᑦ ᐃᓚᖏᑦ ᑕᑉᐱᑲᓐᖓᑦ ᐊᕝᕗᖅᓯᒪᒻᒪᑕ ᐃᓕᓴᐃᔾᔪᑎᒃᓴᒥᓐᓂ ᐃᓄᒃᑎᑐᑦ ᑕᑉᐱᑲᓐᒐᑦ ᑭᓯᐊᓂ 
Website-ᑯᓃᖔᖏᑦᑐ ᑕᑉᐱᑯᖓ ᓇᒻᒥᓂᖅ ᑕᑉᐱᑯᓐᖓᐅᓗᑎᒃ. ᑖᓐᓇ ᖁᐊᖅᓵᓐᓇᕈᑎᒋᕈᔪᓐᓂᖓᓄᑦ 
ᑭᐅᒻᒪᕆᒍᓐᓇᖏᓚᕋ ᑖᒃᑯᓂᖓ ᖃᕋᓴᐅᔭᑎᒍᑦ ᒪᓂᒻᒪᑦᑕᐅᒍᓐᓇᖔᑕ ᑕᐃᒃᑯᐊ ᐃᓛᒃ ᐊᐱᕆᔭᕆᐊᖃᕋᔭᕋᑦᑎᒍ 
ᖃᓄᐃᓕᐅᖅᐸᓪᓕᐊᒻᒪᖔᑕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᑭᓯᑦᑎᐊᖅᑕᕋ ᑖᓐᓇ ᐊᒻᒪ ᐊᐱᕆᔪᒪᒻᒥᔭᕋ. 
 
ᑕᐃᒪᓐᓇ ᐊᔪᓐᓇᖅᐸᓐ E-mail address-ᒥᖃᐃ ᓴᖅᑭᑎᑦᑎᔪᓐᓇᖅᐸ ᑖᒃᑯᐊ ᐅᓂᒃᑳᑦ ᐃᓪᓗᓕᕐᒥᐅᑕᓂᓪᓕ 
ᐃᓱᒪᔅᓲᑎᒋᔭᐅᔪᑦ ᐊᓯᖏᓐᓄᓪᓕ ᐃᓱᒪᔅᓲᑎᒋᔭᐅᒍᓐᓇᖏᒻᒪᑕ. ᐅᓂᒃᑳᑦ email-ᑕᐅᓗᑎᒃ download-ᑎᑕᐅᓗᑎᒃ 
ᐱᕝᕕᖃᕈᓐᓇᕋᔭᕐᒪᖔᑕ. ᓲᕐᓗ ᐊᑭᖃᕋᔭᓐᖏᒻᒪᑦ ᑕᐃᒪᓐᓇ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᒃᑯᐊ ᖃᐅᔨᓴᖅᑎᒃᑯᑦ, ᓄᓇᕗᒥ ᖃᐅᔨᓴᖅᑐᓕᕆᔨᒃᑯᑦ, ᐃᓛᒃ, Arctic College-
ᑯᓐᓂᓂᒃᑯᐊ ᐊᐅᓚᑕᐅᖅᑰᕐᒪᑕ. ᑕᐃᒃᑯᐊ ᑕᐃᒪ ᐊᐱᕆᔭᐅᔭᕆᐊᖃᖅᑑᑎᒋᓇᓱᒋᓪᓗᒋᑦ ᑕᐃᒃᑯᓇᓐᖓᑦ, 
ᑎᒍᒥᐊᖅᑕᐅᓂᖓ ᐱᔾᔪᑎᒋᓪᓗᒋᑦ ᐃᓄᑐᖃᒃᑯᓂᓪᓗ ᑕᐃᒃᑯᐊ ᓇᒻᒥᓂᖃᖅᑎᐅᒻᒪᑎᒃ.  
 
ᐃᒻᒪᖃ ᑕᐃᒃᑯᐊ ᐊᐱᕆᔭᐅᖔᖅᑲᑕ ᑭᐅᔭᐅᑦᑎᐊᕈᓐᓇᕐᓂᖅᓴᐅᓇᔭᖅᑐᖅ. ᐅᕙᒍᓪᓕ ᑕᐃᒃᑯᓇᓐᖓᑦ 
ᐊᐅᓚᑦᑎᓐᖏᕈᓗᑕᐃᓐᓇᕋᑦᑕ, ᑐᓱᒋᐊᓗᒃᑲᓗᐊᖅᑐᑎᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ. ᑖᒃᓱᒥᖓᐅᓐᖏᑦᑐᖅ, ᑕᕝᕙᓂ ᒪᑉᐱᒐᕐᒥᑦ ᓱᓕ directorate ᐃᓗᐊᓂ. ᑕᐃᒪ 
ᐅᖃᓪᓚᖅᑲᐅᒻᒪᑦ ᒪᑉᓴᓛᕐᒧᑦ ᑭᐅᑦᑕᖅᑐᓂ ᑖᒃᑯᐊ department-ᖑᔪᑦ ᐊᓯᖏᑦ ᑐᑭᓯᓇᓱᑦᑎᖃᑦᑕᕐᒥᔭᖏᑦᑕᐅᕉᖅ 
ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᑦᑎᐊᖁᓪᓗᒋᑦ departments policy-ᖏᓐᓂᑦ ᑐᕌᖓᒋᓐᓂᑦ 
ᐋᖅᑭᒃᓱᐃᓕᕌᖓᑕ.  

ᐃᑉᐸᒃᓴᕐᓗ ᐊᐱᖅᓱᖅᑎᓪᓗᖓ ᖃᐅᔨᓚᐅᕐᒥᒐᒪ income support ᒥᒃᓵᓄᑦ. ᑕᐃᒪᓐᓇᓗᑦᑖᖑᖅᑰᔨᑦᑎᐊᓐᖏᑦᑐᖅ 
IQ ᐊᑐᑦᑎᐊᕋᓗᐊᕐᒪᖔᒍ ᓇᓗᓇᓚᐅᕐᒪᑦ. ᓲᕐᓗ IQ ᐅᖃᖅᓯᒪᒻᒪᑦ ᐃᓅᖃᑎᓂᒃ ᐱᔪᓐᓇᕌᖓᒪ 
ᐃᑲᔪᕋᓱᖃᑦᑕᕆᐊᖃᖅᑐᖓ ᓂᕿᒃᑯᓪᓘᓐᓃᑦ. ᓲᕐᓗ ᐃᓚᒐ ᖃᐅᔨᒪᒍᒃᑯ ᐃᖅᑲᓇᐃᔭᖅᑎᐅᓐᖏᑦᑐᖅ 
ᐊᖑᓇᓱᑦᑎᑐᐃᓐᓇᖅ, ᑭᓱᓂᑭᐊᖅ ᑐᓂᔪᓐᓇᕋᒃᑯ ᐅᕙᖓ ᐊᑐᔾᔮᒍᓐᓃᖅᑕᖓᓂᓪᓘᓐᓃᑦ ᓯᑭᑑᑐᖃᕐᒥᓪᓘᓐᓃᑦ. 
ᑕᕝᕙᓕ income support-ᒥ ᐲᖅᑕᐅᓯᑲᐅᑎᒋᓪᓗᓂ gift-ᖑᓂᕋᖅᑕᐅᒻᒪᑦ. ᖁᕕᐊᓱᑦᑕᐅᓇᕐᒪᑦ ᖁᕕᐊᓱᕝᕕᒻᒥ, 
ᓇᓯᐅᔾᔨᓯᐊᕐᒥᓪᓘᓐᓃᑦ.  
 
ᐃᓄᑦᑎᒍᓪᓕ ᖃᖓᑐᐃᓐᓇᒥᐊᕈᓗᒃᑯᑦ ᐃᑲᔪᕈᒪᔭᕌᖓᑦᑕ ᑐᓂᓯᓲᖑᒐᑦᑕ gift-ᖑᓐᖏᓪᓗᒍ ᐃᑲᔫᑎᐅᓪᓗᒍ. 
ᑖᒃᑯᐊᖃᐃ department-ᖑᔪᑦ policy-ᖏᑦ ᖃᐅᔨᔭᕌᖓᔅᓯᐅᒃ IQ-ᒥᑦ ᒪᓕᑦᑎᐊᐸᓗᖅᑰᔨᓐᖏᑦᑐᑦ ᐱᕕᖃᕆᕕᓰ? 
ᐃᓂᖅᑎᕈᓐᓇᖁᓪᓗᒋᑦ ᐅᕝᕙᓘᓐᓃᑦ ᑎᓕᔪᓐᓇᕐᓗᒋᑦ ᒪᓕᑦᑎᐊᖁᓪᓗᒋᑦ IQ-ᒥᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄᑦᑎᐊᖅ, ᐃᓛᒃ ᑖᒃᑯᐊ ᐊᕕᑦᑐᖅᓯᒪᔫᔪᑦ ᑕᒪᑐᒥᖓ ᐱᔪᓐᓇᓵᖃᑦᑕᖅᑕᕗᑦ ᑕᒃᑯᐊᖔ 
ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᒪᔨᖁᑎᖃᕋᑦᑕ ᐊᑐᖅᑕᐅᔪᒪᑐᐊᖅᐸᑕ ᐅᑯᐊ ᒪᓂᒪᔫᒐᓗᐊᑦ. ᑕᐃᒃᑯᐊᓕ 
ᕿᒥᕐᕈᔭᐅᓚᐅᖅᓯᒪᔪᑦ ᖃᐅᔨᒪᖅᑰᔨᒐᓗᐊᖅᑐᒋᑦ ᖃᑦᑎᒃᑯᐊᖅ ᐃᒃᑯᐊ ᓄᓇᓕᓐᓂᑦ ᓈᔭᐃᓚᐅᖅᓯᒪᒻᒪᑕ 
ᓂᖃᐃᓱᖅᑕᐅᑎᓄᑦ ᐋᖅᑭᖅᐹᓪᓕᕈᑎᒃᓴᓄᑦ. ᑕᐃᔅᓱᒪ ᑲᒪᔨᐅᔫᑉ ᑭᐅᑦᑎᐊᕈᓐᓇᕋᔭᖅᑕᒃᓴᕆᔭᖓ.  
 
ᑖᓐᓇ ᕿᒥᕐᕈᔭᐅᒃᑲᓐᓂᕆᐊᖃᕋᔭᖅᐸᑦ ᐅᕙᒍᓪᓕ ᑖᒃᑯᐊ ᐊᐅᓚᓐᖏᓐᓇᑦᑎᒍ ᐃᓕᖅᑯᓯᓕᕆᔨᒃᑰᔪᑎᒍᑦ ᑭᓯᐊᓂ 
ᐊᑑᑎᒋᔪᓐᓇᖅᑕᖏᓐᓂᑦ, ᐊᑐᕈᓐᓇᖅᑕᖏᓐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑲᑎᒪᔨᖏᓐᓄᑦ ᑖᔅᓱᒧᖓ, ᐃᓛᒃ 
ᑕᐃᒃᑯᐊ ᒪᓂᒻᒪᒃᓯᒪᔭᕗᑦ. ᑖᓐᓇ ᓂᖃᐃᓱᖅᑕᕐᓂᖅ ᐃᓛᒃ, ᒐᕙᒪᒃᑯᑦ ᓇᓪᓕᒍᓱᒃᑲᒥᒃ ᓴᖅᑭᑎᑦᑎᓯᒫᓂᒻᒪᑕ 
ᓂᖃᐃᓲᑎᓂᒃ, ᐱᑕᖃᕋᔭᓐᖏᒻᒪᑦ ᓇᓪᓕᒍᓱᓚᐅᓐᖏᒃᑯᑎᒃ. ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᑐᐊᓂᑦᑐᑦ ᒐᕙᒪᒃᑯᑦ 
ᑕᕝᕘᓇ. ᐊᔪᓗᐊᖅᑐᕈᓘᒻᒪᑕ ᐃᓄᐃᑦ ᑮᓇᐅᔭᓕᐅᕈᑎᒃᓴᖃᓐᖏᑦᑐᑎᓪᓗ, ᐅᕝᕙ ᐃᑲᔫᑎᒋᔪᓐᓇᖅᑕᕗᑦ 
ᓇᓪᓕᓐᓇᕋᔅᓯ. ᑕᕝᕘᓇ ᑕᐅᑐᒍᓐᓇᖅᑕᕗᑦ. 
 
ᐅᕝᕙᓘᓐᓃᑦ ᑖᒃᑯᐊᖑᓪᓚᐱᒃᑲᓗᐊᕐᒪᑕ ᐃᑲᔪᑦᑎᐊᓐᖏᓗᐊᕋᔅᓯ, ᖃᓄᖅᑑᒃᑲᓐᓂᕈᓐᓇᖅᐱᓰ? ᐄ, 
ᐊᖏᖅᓯᒪᔪᓐᓇᖅᑕᕗᑦ ᑭᓯᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᑐᐊᓂᒐᓱᒋᓪᓗᒍ ᒐᕙᒪᒃᑰᔪᑎᒍᑦ 
ᓂᖃᐃᓱᖅᑕᐅᓂᕐᒥᑦ, ᑖᓐᓇ ᐱᑕᖃᕐᓂᖓ ᐱᔾᔪᑎᒋᓪᓗᒍ. ᐱᑕᖃᕋᔭᓐᖏᒻᒪᑦ, ᖃᓄᑭᐊᖅ. ᕿᒥᕐᕈᔪᓐᓇᖅᑕᕗᑦ 
ᑭᓯᐊᓂ ᐃᓱᒪᔅᓴᖅᓯᐅᕈᑎᒋᕈᓘᔭᕈᓐᓇᖅᑕᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᐄ, ᐅᓇ ᐊᐱᖅᑯᓯᕆᔪᒪᓚᐅᑲᑦᑐᒍ ᐃᓚᒋᒻᒪᒍ ᓂᓪᓕᐅᑎᒋᔪᒪᑐᐃᓐᓇᖅᑕᕋ. ᑮᓇᐅᔭᓂᒃ ᐊᑐᓕᕌᖓᑦᑕ 
ᐊᖏᖅᑕᐅᑉᐸᑕ ᑭᓯᐊᓂ ᒐᕙᒪᒃᑯᓐᓄᑦ ᐊᑐᓕᖅᑕᐅᔪᓐᓇᖅᑐᑦ. ᑖᓐᓇ ᒪᓕᒐᑦ Financial Administration Act 
ᒪᓕᓪᓗᒍ.  
 
ᐊᒻᒪ ᑮᓇᐅᔭᒥᒃ ᐊᓐᓂᕈᓱᑦᑐᒻᒪᕆᐊᓘᒐᓗᐊᕐᓗᑕ ᒪᓕᒐᓕᐅᖅᑎᑎᒍᑦ ᑮᓇᐅᔭᐃᕆᐊᖃᕐᒥᔪᒍᑦ ᐅᓇ legal 
requirment ᐊᑐᕐᓗᒍ. ᐃᓱᒪᒐᓗᐊᕋᒪ ᑖᓐᓇᑦᑕᐅᖅ ᐃᓄᐃᑦ ᖃᐅᔨᒪᔭᑐᖃᖓᑦ ᒐᕙᒪᒃᑯᓐᓂᑦ ᑎᒍᒥᐊᖅᑕᐅᔪᖅ, 
ᑕᐃᒪᓐᓇ ᓴᓐᖏᓂᖃᖅᑎᒋᔪᓐᓇᕐᒪᖔᑦ Department-ᖑᔪᑦ ᐊᑐᑦᑎᐊᖏᑉᐸᑕ ᖃᓄᐃᓕᔪᓐᓇᕐᕕᖃᕐᓗᒋᑦ Similar 
ᖃᓄᖅ, importance of power. ᑖᓐᓇ ᐃᓱᒪᒋᒡᓗᒍ ᓂᓪᓕᐅᑎᒋᔪᒪᑐᐃᓐᓇᕋᑖᖅᑕᕋ. ᐅᓇ ᑭᖑᓪᓕᕐᐹᖑᓗᒍ 
ᓂᒡᓕᕈᒪᔪᖓ. 
 
ᑖᒃᑯᐊ ᓄᓇᐃᑦ ᐊᑎᖏᑦ ᐊᓯᒡᔨᕐᐸᓪᓕᐊᖑᔭᕐᐸᒃᑑᒐᓗᐊ ᓄᓇᓖᒃ ᑭᓯᐊᓂ ᐱᔪᒪᒃᐸᑕ. ᐃᓱᒪᖕᓇᓕᕋᓗᐊᕐᒪᑦ ᐃᓄᐃᑦ 
ᐃᓕᖅᑯᓯᖓ ᐊᑐᖅᖢᒍ ᐊᑎᖃᖅᑐᑐᖃᐅᒐᓗᐊᕐᒪᑕ ᓄᓇᐃᑦ, ᑲᖏᕐᖢᕐᔪᐊᖅ, ᑲᖏᕐᖢᒑᐱᒃ ᑲᖏᕐᖠᒪᔪᖅ, 
ᑲᖏᕐᖢᑯᑖᒃ, ᐊᑎᖃᐅᖅᑐᑐᖃᐅᒐᓗᐊᕐᒪᑕ ᑕᐃᒪᖔᓗᓂᒃ ᑭᓯᐊᓂ ᖃᓗᓈᑦ ᑎᑭᓐᓇᒥᒃ ᖃᐅᔨᒪᙱᓗᐊᒧᑦ 
ᐊᑎᑯᓕᖕᒥᓐᓂᒃ ᐊᑦᑎᕐᓱᓕᓚᐅᕐᒥᒻᒪᒋᑦ, Baffin Island. ᑭᓇᑭᐊ Mr. Baffin-ᖑᒐᓗᐊᕐᒪᑦ ᓇᖕᒥᓂᑯᓗᒃ 
ᐊᑎᑯᓗᖕᒥᓂᒃ ᐊᑎᕐᓱᓕᕐᖢᒋᑦ ᕿᑭᖅᑖᓗᒃ ᑖᓐᓇ Baffin-ᙳᖅᑰᔨᒃᑎᐊᖅᑎᓪᓗᒍ. ᐃᓄᐃᒡᓕ ᐊᑎᕐᓯᓲᖑᒻᒪᑕ 
ᑭᓲᖅᑰᔨᓂᖓ ᑕᑯᒡᓗᒍ Character.  

ᑖᒃᑯᐊᖃᐃ ᐃᓄᑦᑎᑐᑦ ᐊᑎᑐᖃᖏᑦ ᐅᑎᖅᑎᑕᐅᕙᓪᓕᐊᔪᓐᓇᕐᐸᑦ CLEY-ᒃᑯᑦ ᐊᑐᕐᓗᒋᑦ. ᓄᓇᓖᑦ ᐱᔪᒪᔭᑦ 
ᐱᑐᐃᓐᓇᐅᖏᑦᑐᖅ ᑕᐃᒃᑯᐊᓗ Grise Fiord-ᒥᐅᑦ ᑐᒃᑐᖁᑎᑯᓗᖏᑦ ᑭᓇᒥᑭᐊᖅ Peary-ᒥᐅᖅᑰᖅᑐᖅ 
ᐊᑎᖃᕐᖢᑎᒃ Peary-ᖑᖅᑰᔨᖏᑦᑎᐊᕋᓗᐊᖅᑎᓪᓗᒋᑦ.  
 
ᖃᓄᖅᑐᖕᒪᓐᓇ ᐃᓄᑦᑎᑐᑦ ᐊᑎᑐᖃᖏᖕᒪᑯᐊ ᓄᓇᐅ ᐊᑎᖏᑦ ᐅᑎᖅᑎᑕᐅᕙᓪᓕᐊᔪᓐᓇᕐᒪᖔᑕ? ᖁᔭᓐᓇᒦᒃ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ, ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄᓚ ᑖᓐᓇ ᐊᖏᖃᑎᒋᒃᖠᐊᕐᖢᒍ. ᑲᑎᒪᔨᕋᓛᖅᑖᓚᐅᕐᓯᒪᒐᑦᑕ ᔭᓄᐊᓕ 2005-
ᖑᓕᕐᑎᓪᓗᒍ ᓄᓇᐅᑉ, ᓄᓇᙳᐊᓂ, ᐃᓛ ᓄᓇᐃᑦ ᐊᑎᖏᑦ ᓄᓇᙳᐊᑎᒍᑦ ᒪᓕᒃᖢᒋᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᖔᕐᓯᒪᔪᓂᒃ ᑲᑎᒪᔨᕋᓛᖁᑎᖃᕐᖢᑕ. ᑖᓐᓇᓗ ᐃᒃᓯᕙᐅᑎᕋᔭᐅᒃᖢᓂ ᒥᐅᕆᐋᒻ ᐊᒡᓘᒃᑲ 
ᐃᒃᓯᕙᐅᑕᕆᔭᐅᒡᓗᓂ ᐊᒻᒪ ᐊᒥ ᑭᑉᓯᒐᖅ ᓄᓇᙳᐊᓕᕆᔨ. ᑖᒃᑯᓇᓂ ᐃᓚᐅᖏᓐᓇᐅᔭᒃᓱᓂ ᑲᑎᒪᖃᑦᑕᕐᓯᒪᓕᖅᑐᑦ 
ᐊᒻᒪᓗ ᑖᒃᑯᐊ ᓲᖃᐃᒻᒪ ᐃᓚᒋᔭᕆᐊᖃᕐᒥᒐᒃᑎᒍᑦ ᐃᑦᑕᕐᓂᓴᓕᕆᔨᓄᑦ ᐸᐸᑦᑎᔩᑦ ᑕᐃᒪᐃᓐᓇᐃᒃᑯᐊ 
ᑕᐃᔭᐅᖃᑦᑕᖅᑰᕐᒪᑕ ᐃᓄᐃᑦ Heritage Trust. ᑖᒃᑯᐊ ᐱᖃᑎᒋᓪᓗᑎᒍ ᐃᒃᐸᒃᓵ ᐅᖓᓕᐊᓐᓂ 
ᐊᑎᓕᐅᕆᐊᓚᐅᖅᑐᒍ ᐃᒻᒪᖄ ᑕᒫᓂ ᐊᕙᑎ ᐅᖓᑎᒃᑎᐊᖓᓂᐅᖅᑰᖅᑐᖅ ᐊᑎᕐᓂᒃ ᒥᒃᑎᒪᑕᓕᐅᑉ ᖃᓂᒋᔮᓂ 
ᓄᓇᐃᑦ ᐊᑎᕈᓘᔮᓗᖏᑦ ᐃᒪᓐᓇ ᐊᑎᖃᕐᑐᕐᓴᐅᖤᐅᓂᐊᓕᕐᐳᑦ ᐊᖏᕐᐱᒌᑦ. ᐊᖏᒡᒐᐅᔮᓗᒋᒐᒃᑯ . . . ᑕᐃᒪ 
ᐊᑎᓕᐅᕆᓚᐅᒃᖢᖓ ᑕᐃᒃᑯᐊ ᑲᑎᒫᓪᓚᓚᐅᕐᖢᓂᒃ ᐊᒻᒪ ᑲᖏᕐᖢᒑᐱᐅᑉ ᖃᓂᒋᔮᓂ. 
 
ᐃᓄᐃᑦ Heritage Trust-ᒃᑯᓃᙶᕐᓯᒪᔪᑦ ᐅᓄᖅᑐᒻᒪᕆᐊᓗᓐᓂ ᐃᓄᐃᑦ ᐊᑎᖏᓐᓂᒃ ᐊᑦᑎᕐᓯᖔᖁᔨᔪᑦ ᐊᒻᒪ 
ᐊᑎᓕᐅᕐᖢᒋᑦ. ᑕᐃᒃᑯᐊᓗ ᖃᓪᓗᓈᑦ ᐊᑎᖏᖕᓂᒃ ᐊᑦᑎᕐᓯᖁᔨᔫᒐᓗᐊᑦ ᑖᒃᑯᓇᖓᑦ ᑲᑎᒪᔨᕋᓛᓂᑦ 
ᒪᕐᕉᒡᓗᑭᐊᖏᒃᑯᐊ ᐊᒃᑳᖅᑕᐅᖁᔭᐅᖕᒥᖕᒪᑕ ᐊᒻᒪ ᐊᒃᑳᕆᒡᓗᒋᑦ. ᑖᓐᓇ ᐱᓕᕆᐊᕆᔭᕗᑦ ᐃᖏᕐᕋᔪᐊᓐᓅᓕᖅᑐᖅ 
ᐊᒻᒪᓗ ᐊᓯᒡᔨᕐᐸᓪᓕᐊᓂᐊᖅᑐᕐᓕ, ᐃᒃᓯᕙᐅᑕᖅ ᓇᓗᓇᙱᑦᑐᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᑕᒡᕙᓃᖕᓇᒃᑕ Directorate F-5 ᐊᒻᒪ F-6. (ᑐᓵᔨᒃᑯᑦ) 
ᐊᐅᓚᓂᖏᓐᓄᑦ ᐊᖅᑭᐅᒪᐃᓐᓇᕈᑎᓄᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᖅᑭᐅᒪᐃᓐᓇᕈᑎᓄᑦ. $3,350,000. ᑲᑎᒪᔩᑦ 
ᐊᖏᕐᐹᑦ?  
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ.  
 

ᐃᒃᓯᕙᐅᑕᖅ: ᒪᒃᐱᒐᕐᒧᑦ F-7-ᒧᐊᕐᓗᑕ F-8 ᐅᖃᐅᓯᓕᕆᓂᖅ. (ᑐᓵᔨᑎᒍᑦ) ᑲᑎᑦᑐᒋᑦ ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ. $2,626,000. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓐᓇ ᑕᐃᒪᓐᓇᐃᑑᑎᓪᓗᒍ ᑖᓐᓇ ᐅᐱᒋᔪᒪᒡᓗᒍ Offical Language-ᖑᕋᓱᖕᓂᖓ 
ᐃᓄᐃᓗ ᐅᖃᐅᓯᖓ. ᐃᓛ ᑕᐃᒃᑯᐊ ᑕᒡᕙ 99 ᐅᖃᐅᓯᕐᐳᑦ. ᑕᐃᓐᓇᖃᐃ ᑕᐃᒪᓐᓇ ᑐᓴᓚᐅᖅᑎᓪᓗᖓ 
ᓇᖕᒥᓂᖏᓛ ᐅᖃᐅᑎᔭᐅᓚᐅᖅᑎᒡᓗᖓ ᑐᓴᑐᐃᓐᓇᖏᑕᕋ. ᐃᓄᒃᑎᑐᑦ ᐅᖃᐅᓯᖓᓂ ᐊᑐᖃᑦᑕᖁᔭᐅᙱᓐᓂᖓᓂᒃ 
ᒐᕙᒪᒃᑯᑦ ᑎᑎᕋᕐᕕᖓᓂ ᑕᐃᒃᑯᐊ ᐃᖅᑲᓇᐃᔭᖅᑐᓄᑦ ᑲᑎᒪᑎᒡᓗᒋᓪᓗ ᐃᓄᒃᑎᑑᖅᑐᑦ ᓇᖕᒪᒋᔭᐅᒍᓐᓃᓚᐅᕐᓂᖓ. 
 

ᑕᐃᒪᐃᓕᖃᑦᑕᖁᖏᓪᓗᒋ ᐅᖃᐅᑎᓂᐊᕐᐱᓯᐅᒃ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐄᕕᔾᔪᐊᖅ. ᐃᓛᒃ ᐱᐊᓂᓐᓂᐊᖅᑕᕗᓪᓘᓐᓃᑦ ᐊᑯᓂᒋᖅᑰᔨᖅᐸᓵᖅᖢᒍ 
ᐅᖃᐅᑎᒍᒪᓗᐊᕐᓂᑯᒧᑦ. ᐃᓛᒃ ᑐᑭᓯᔪᒪᓗᐊᒧᑦ. ᐃᓛᒃ ᑕᐃᒪᐃᑦᑕᕆᐊᖃᖏᓪᓚᕆᒃᑲᓗᐊᕐᒪᑕᐃᓛᒃ. ᑕᒪᓐᓇ 
ᒐᕙᒪᒃᑯᑦ ᑎᓕᐅᕆᔾᔪᑎᒋᖏᑎᐊᒻᒪᕆᑦᑕᖓ ᐃᓄᒃᑐ ᐅᖃᓪᓚᒃᑕᐅᓕᒪᔭᕆᐊᖃᕐᓂᖅ. ᐃᓪᓗᖔᖓᓄᓪᓕ 
ᐊᐅᓛᕋᓱᒃᑐᐊᓘᒐᓗᐊᕋᑦᑕ.  
 

ᐃᓄᒃᑐᑦ ᐅᖃᓪᓚᔾᔫᒥᓂᖅᓴᐅᓇᓱᒋᐊᖃᕋᓗᐊᕌᑕ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᓪᓚᕆᑦᑐᑎᒃ ᑖᒃᓱᒥᖓ ᐅᖃᕋᕕᑦ. ᖃᐅᔨᒪᒐᓚᒃᑐᒍ, ᐊᑎᖓ ᐱᓯᒪᔭᕋ.  

ᑭᓯᐊᓂᓕ ᑕᐃᓐᓇᓕ ᐃᖅᑲᓇᐃᔭᖅᑎᓯ ᑕᒪᕐᒥᒃ ᑕᐃᓐᓇ ᑕᐃᒪᐃᓕᐅᖁᔨᖏᑦᑐᒥᓂᖅ ᓇᒻᒥᓂᖅ ᖃᐅᔨᒪᔭᕋ. ᑭᓯᐊᓂ 
ᐅᕙᖓ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᐅᒐᑦᓯ ᖃᐅᔨᒍᓐᓇᕋᑦᓯᐅ ᐅᕙᖓ ᐊᑎᕐᒥᒃ ᑐᓂᒍᑦᓯᑭᓯᐊᓂᐅᖏᒻᒪᑦ 
ᐃᖅᑲᑐᐃᖅᕕᐅᖏᒻᒪ ᐅᓇ. ᑕᐃᒪᐃᑎᓪᓗᒍ ᓇᒻᒥᓂᖅ ᐋᖅᑭᒋᐊᖃᕋᑦᓯᐅᒃ. ᒪᓕᒐᑦᓯᓐᓂᒃ ᒪᓕᒃᑯᑎᒃ 
ᑕᐃᒪᐃᓕᐅᕋᔭᖅᑑᔮᓐᖏᒃᑲᓗᐊᕐᒪᑦ. ᐃᒻᒪᖄ ᐃᓕᖅᑯᓯᖃᕐᓂᖏᓐᓇᑦᓯᓗ ᐅᕝᕙ ᒪᓕᒐᖃᓐᓂᖏᓐᓇᑦᓯ ᑎᑎᕋᖅᕕᐅᑉ 
ᐃᓗᐊᓂ ᐃᓄᐃᑦ ᐃᓕᖅᑯᓯᖓ ᑕᐃᒪᐃᔾᔪᑎᒋᕙᐅᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ 
 

ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛᒃ, ᑐᓴᐅᒪᖏᑎᐊᖅᖢᑕ ᓱᓇᐅᕝᕙ ᑕᐃᒪᓐᓇᐃᑦᑐᖃᑦᑐᒥᓂᐅᓂᑎᓪᓗᒍ 
ᑐᓴᓕᓵᖅᖢᑕ ᑕᒪᓐᓇ ᖁᕕᐊᒋᖏᑖᓗᑉᐳᑦ. ᖁᕕᐊᒋᖏᑕᒻᒪᕆᐊᓗᑉᐳᑦ ᐊᒻᒪᓗ ᑖᓐᓇ ᑐᓴᓵᖅᑕᕗᓐ 
ᖃᐅᔨᒋᐊᓪᓚᕆᓐᓂᐊᖅᖢᑎᒍ ᐊᒻᒪᓗ ᑕᕝᕙᓂ ᑎᑎᕋᖅᕕᑎᓐᓂ ᓇᓗᓇᓐᖏᑦᑐᖅ ᐃᖅᑲᓇᐃᔭᖅᑎᑦᑕ Managers-
ᖏᑦ ᑎᑎᕋᖅᕕᒋᓂᐊᓪᓚᕆᑦᑕᒃᑲ ᑕᐃᒪᓐᓇᐃᓕᐅᕆᐊᖃᖏᓐᓂᖏᓐᓂᒃ ᑎᑎᕋᖅᕕᑦᑕ ᐃᓗᐊᓂ. ᒥᓂᔅᑕᒦᖔᑐᒥᓪᓕ 
ᑖᒃᑯᐊ ᑕᒪᐃᓐᓂᒃ, ᐃᓛᒃ ᒥᓂᔅᑕᐅᕕᒋᔮᒃᑲ ᐃᖅᑲᓇᐃᔭᖅᑐᓕᕆᔨᒃᑯᓪᓗ, ᐃᓕᖅᑯᓯᓕᕆᔨᒃᑯᓪᓗ ᑕᒪᒃᑯᐊ 
ᐊᐅᓚᑦᑎᔨᓪᓗᐊᖏᑦ ᑎᑎᕋᖅᕕᒋᓪᓚᕆᓐᓂᐊᑕᒃᑲ ᐃᓄᒃᑎᑐᑦ ᐅᖃᐅᓯᕐᒥᒃ ᐊᑐᖅᔫᒥᓂᖅᓴᐅᔭᕆᐊᖃᓐᓂᖏᓐᓂᒃ. 
ᑕᐃᒪᓐᓇ ᐅᖃᕈᓐᓇᖅᐳᖓ ᒫᓐᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ ᒥᓂᔅᑕ. ᑖᓐᓇ ᑐᓴᕈᒪᓪᓚᕆᒻᒥᒐᒃᑯ ᑕᐃᒪᓐᓇᐃᓕᑎᓪᓗᑎᓐ 
ᑕᕝᕗᖓ ᐃᓱᓕᑲᓚᐅᕐᓂᐊᖅᑕᕋ. ᖁᔭᒋᓪᓗᒍᓗ ᒥᓂᔅᑕ. ᑕᐃᒪ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑕᕝᕙᓃᓐᓇᑦᑕ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ. F-7 ᐊᒻᒪ F-8. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᕈᒪᓪᓗᒍ ᐃᖅᑲᓇᐃᔭᖅᑎᖏᓪᓗ, ᐊᐱᖅᑯᑎᔅᓴᕋ F-
7-ᐸᒥ. 
 
ᓇᓗᓇᐃᖅᓯᒪᔪᖅ ᐅᖃᖅᓯᒪᒻᒪᑦ ᐃᑲᔪᕈᑕᐅᔪᖅ ᑐᓂᕐᕈᑕᐅᔪᑦ ᐃᑲᔪᕈᑕᐅᓂᐊᖅᑐᑦ ᐅᖃᐅᓯᕐᒧᑦ 
ᑐᓴᖅᑎᒍᓐᓇᖅᐱᑎᒎᑦ ᖃᓄᐃᑦᑐᓂᒃ ᐱᓕᕆᐊᖑᔪᓂᒃ ᑮᓇᐅᔭᖃᑦᑎᑦᑎᓚᐅᕐᒪᖔᑦᓯ 2006-07-ᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᖏᓕᕋ ᑖᒃᓱᒥᖓ ᑭᐅᑎᖔᓐᓂᐊᕋᒃᑯ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕ ᓴᖅᑮᕋᑖᖅᑲᐅᔪᖅ 2005-06. ᒥᔅᑕ ᑕᐹᖅᔫᑉ ᓇᓗᓇᐃᖅᓯᓯᒪᔪᖅ 2005-
06 ᑕᐃᒪᐃᑦᑑᔪᓂᒃ. 
 
ᐊᒻᒪᓗ ᐃᓚᖏᑦ ᑐᓂᕐᕈᑕᐅᓯᒪᔪᑦ ᐃᓄᐃᓐᓇᖅᑐᑦ ᐅᖃᐅᓯᕐᒥᒃ ᐆᒪᑎᑦᑎᒋᐊᒃᑲᓂᕐᓂᕐᒧᑦ ᐊᒻᒪᓗ 
ᓇᓗᓇᐃᖅᓯᒪᓂᖏᑦ ᑖᒃᑯᐊ ᑮᓇᐅᔭᖃᑦᑎᓯᒪᔭᕗᑦ ᑕᕝᕙᓂ ᐅᖃᐅᓯᓕᕆᓂᒦᖓᔪᓂᒃ ᓄᓇᓕᓐᓂ ᐱᓕᕆᐊᖑᔪᓂ. 
 
ᐊᒻᒪᓗ ᐊᓯᖃᒻᒥᔪᖅ ᑮᓇᐅᔭᖃᑦᑎᑦᑎᕕᒋᕙᒻᒥᔭᕗᑦ ᐊᑦᔨᒌᖏᕈᓘᔭᖅᑐᑦ ᐱᓕᕆᐊᖑᕙᑦᑐᑦ. ᐱᑕᖃᒻᒥᒻᒪᑦ ᐃᓄᐃᑦ 
ᓴᓇᕐᕈᑎᖏᓐᓄᑦ ᐊᑐᖅᑕᐅᕙᑦᑐᓂᒃ ᑕᐃᒃᑯᐊ ᐊᕙᓗᒥᐅᑕᐅᔪᑦ ᓴᖅᑭᓯᒪᔪᑦ. ᓴᖅᑭᔮᖅᑎᑕᐅᓛᕐᒥᔪᑦ ᖃᓄᖅ 
ᐃᓪᓗᕕᒐᓕᐅᕈᓐᓇᓂᕐᒧᑦ ᐃᓄᑦᑎᑐᐃᓐᓇᖅ ᑎᑎᕋᖅᓯᒪᓪᓗᑎᑦ ᐊᒻᒪᓗ ᐃᓄᑦᑎᑐᑦ ᐅᖃᐅᓯᖓ 
ᐅᑎᖅᑎᑕᐅᕙᓪᓕᐊᓂᖓ ᖃᑎᑎᑕᐅᒋᐊᒃᑲᓂᕐᓂᖓ ᑕᒪᒃᑯᐊ ᓱᓕ ᐱᓕᕆᐊᕆᔭᐅᒻᒥᔪᑦ  

ᒐᕙᒪᒃᑯᓐᓄᑦ ᐱᓕᕆᓐᖏᑦᑑᒐᓗᐊᓄᑦ ᑖᒃᑯᓄᖓ ᑐᔅᓯᕋᖅᓯᒪᔪᓄᑦ ᐅᖃᐅᓯᕐᒥᑦ ᓴᖅᑭᔮᖅᑎᑦᑎᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍ ᑭᐅᑦᑎᐊᕐᖓᑦ. ᒥᓂᔅᑕ ᖃᐃᑦᑎᔪᓐᓇᖅᐹ 
ᐅᓂᒃᑳᖅᓯᒪᔪᓂᑦ ᖃᓄᖅ ᓴᖅᑭᔮᖅᑎᑦᑎᖃᑦᑕᕐᒪᖔᔅᓯᐅᒃ ᑕᒪᓐᓇ ᑮᓇᐅᔭᓂᑦ ᐊᑐᐃᓐᓇᖅᑕᖃᕐᓂᖓᓂ 
ᑕᐃᒪᐃᑦᑐᓂᑦ ᐱᓕᕆᐊᖑᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᒃᑯᐊ ᑐᓴᕈᑎᑎᒍᑦ, Nunatsiaq News ᐊᒻᒪ 
News/North, ᓈᓚᐅᑎᒃᑯᓪᓗ ᓰᐲᓰ-ᑯᓪᓗ ᑖᒃᑯᐊ ᑐᓴᐅᒪᑎᑕᐅᑎᓇᓱᑦᑕᕗᑦ ᒫᑦᓯ 31 ᑎᑭᓚᐅᖅᑳᑎᓐᓇᒍ.  
 
ᐃᒻᒪᖃ ᓱᒃᑲᐃᓗᐊᕌᕐᔪᒃᑲᓗᐊᖅᑐᑕ ᑖᒃᑯᐊ ᐊᖏᖅᑕᐅᓂᐊᕋᓱᒋᔭᒃᑲ ᑮᓇᐅᔭᐃᑦ ᑮᓇᐅᔭᖅᑑᑎᒋᓂᐊᖅᑕᕗᑦ 
ᓯᕗᓂᐊᒍᑦ ᒪᓂᑕᖅᓯᒪᔪᒍᑦ ᑖᒃᑯᐊ ᐊᖏᖅᑕᐅᓂᐊᕋᓱᒋᒧᑦ. ᑭᓯᐊᓂ ᑖᓐᓇ ᐊᕐᕌᒍ ᓄᑖᖅ ᐱᒋᐊᖅᐸᑦ ᑕᐃᒃᑯᐊ 
ᐱᒋᐊᖅᓵᓕᔪᓐᓇᖁᓪᓗᒋᐅᒐᓗᐊᖅ ᑲᑎᒪᔨᕋᓛᖃᖃᑦᑕᕐᒪᑕ ᕿᒥᕐᕈᔨᐅᖃᑦᑕᖅᑐᓂᑦ ᑐᔅᓯᕋᐅᑎᓂᑦ ᐊᔾᔨᒌᓐᖏᑦᑐᓂᑦ 
ᐅᖃᐅᓯᓕᕆᓂᕐᒧᑦ ᒪᑯᓄᖓᓗ ᐱᓐᖑᐊᕐᕖᑦ ᐋᖅᑭᔅᓱᖅᑕᐅᔭᕆᐊᓖᑦ ᐊᓯᖏᓪᓗ. ᑲᑎᒪᔨᕋᓛᖃᖃᑦᑕᕋᑦᑕ 
ᕿᒥᕐᕈᖃᑦᑕᖅᑐᓂᑦ ᑕᒪᒃᑯᓂᖓ. ᑖᓐᓇ ᒪᑐᕝᕕᐊ ᒫᑦᓯ 31 ᓇᓪᓕᓚᐅᖅᑎᓪᓗᒍ ᑕᐃᒃᑯᐊ ᑐᔅᓯᕋᐅᑏᑦ 
ᐃᑲᔪᖅᑕᐅᔪᒪᔪᓪᓗ ᑕᐃᒪ ᕿᒥᕐᕈᔭᐅᓕᖅᖢᑎᑦ ᑕᐃᒪᓐᓇ ᐊᐅᓚᓂᖃᖃᑦᑕᖅᑐᑦ. ᑖᒃᑯᐊ ᑮᓇᐅᔭᐃᑦ 
ᐃᑲᔫᑎᒋᓇᓱᐊᖅᑕᕗᑦ ᑕᐃᒪᓐᓇ ᐋᖅᑭᔅᓯᒪᔪᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᑭᐅᒻᒪᑦ. ᒥᓂᔅᑕᐅᔪᖅ ᐊᐱᕆᔪᒪᒻᒥᔭᕋ ᑕᒪᓐᓇ 
ᕿᒥᕐᕈᓂᐅᕙᑦᑐᖅ ᑭᖑᕙᕆᐊᖅᓯᒪᔪᖃᓲᖑᕙ ᐅᕝᕙᓘᓐᓃᑦ ᓄᖃᖓᔾᔪᑎᖃᓲᖑᕙ ᐃᒫᒃ ᐱᒋᐊᕐᕕᔅᓴᕋᓗᐊᖓ 
ᑭᖑᕙᖅᑐᓂ. 
 
ᐅᕝᕙᓘᓐᓃᑦ ᐅᖃᖅᑲᐅᒐᕕᑦ ᑭᖑᕙᖁᓐᖏᒧᑦ ᑖᒃᑯᐊ ᓂᕆᐅᑦᑐᑎᑦ ᐊᖏᖅᑕᐅᓂᐊᕋᓱᒋᓪᓗᒋᑦ ᓴᖅᑭᔮᖅᑎᑦᑎᒐᕕᑦ.  
 
ᑭᓯᐊᓂ ᖃᐅᔨᒪᒻᒥᒐᒪ ᐃᖃᓗᒃᑑᑦᑎᐊᕐᒥ ᒥᓂᔅᑕ ᐅᖃᖅᑲᐅᒻᒪᑦ ᒫᑦᓯᒥ ᐊᕐᕌᓂ ᑐᔅᓯᕋᓚᐅᖅᑐᖅ ᐊᖏᖅᑕᐅᔪᒻᒪᑦ 
ᑭᓯᐊᓂ ᔪᓚᐃᒥ ᐊᑭᓕᖅᑕᐅᑦᑕᓯᓐᓇᓕᕆᓪᓗᑎᑦ ᑮᓇᐅᔭᖅᑖᖅᑎᑕᐅᑕᓯᓐᓇᓕᖅᑐᑎᑦ ᑕᕝᕙᓂᐅᕙᓪᓚᐃᔪᖅ ᑕᖅᑭᕐᒥ. 
ᑮᓇᐅᔭᒃᑯᕕᒻᒥ ᑭᓯᐊᓂ ᐊᑐᖅᑐᑎᐅᖃᑦᑕᓚᐅᕐᖓᑕ ᑕᕝᕘᓇ ᐊᑲᕐᕆᔮᑦᑎᐊᓚᐅᓐᖏᒻᒪᑕ. ᑖᓐᓇᖃᐃ 
ᐅᓂᒃᑳᕌᕐᔪᒍᓐᓇᕈᕕᑦ ᖃᓄᖅ ᑕᒪᒃᑯᐊ ᑮᓇᐅᔭᖃᕐᑎᑕᐅᕙᒻᒪᖔᑕ ᑖᒃᑯᐊ ᑐᓂᔭᐅᖃᑦᑕᕐᓂᖏᓐᓄᑦ ᑮᓇᐅᔭᐃᑦ 
ᑕᐃᒃᑯᓄᖓ ᐱᓇᓱᐊᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄᑦᑎᐊᖅ, ᐃᓛ ᑕᒪᓐᓇᐃᓛᒃ ᐅᖃᐅᓯᕆᔭᖏᑦ ᐃᓱᒪᖅᓴᖅᓯᐅᕈᑎᑦᑎᐊᕙᒃ. 
ᐅᖃᐅᓯᓕᕆᓂᖅ ᐱᔾᔪᑎᒋᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓪᓗ ᓄᓇᕘᓪᓗ, ᓄᓇᕗᑦ ᒐᕙᒪᒃᑯᖏᑦ  

ᐊᖏᕈᑎᖃᖅᓯᒪᒻᒪᑕ ᐅᖃᐅᓯᓕᕆᓂᕐᒧᑦ Cooperation Agreement ᐃᒪᓐᓇ ᑕᐃᔭᐅᖃᑦᑕᖅᑐᖅ.  
 
ᐊᒻᒪ ᐊᕐᕌᒍᑕᒫᑦ ᑐᒃᓯᕋᕆᐊᖃᖅᑐᖠᒍ ᐊᑎᓕᐅᖅᑕᐅᓯᒪᑎᓐᓇᒍ Cooperation Agreement ᑖᓐᓇ 
ᑭᖑᕙᕈᑎᒋᓯᒪᓚᐅᕋᑦᑎᒍ ᐊᕐᕌᓂ ᓇᓗᓕᐅᖅᑲᕈᔪᓚᐅᕋᑦᑕ ᖃᓄᓪᓚᕆᒃ ᐊᐅᓚᓂᐊᕐᒪᖁᖔᑦᑎᒍ. ᒐᕙᒪᑐᖃᒃᑯᑦ 
ᐊᕐᕌᒍᓂᑦ ᖃᑦᑎᑲᓪᓚᓐᓂᑦ ᐊᑎᓕᐅᖃᑎᖃᕈᒪᓪᓗᑎᒃ ᑭᓯᐊᓂ ᐅᕙᒍᑦ ᐊᖏᖃᑎᒋᔪᓐᓇᓚᐅᓐᖏᓇᑦᑎᒍ. ᐃᓅᑉ 
ᐅᖃᐅᓯᐊ ᓲᕐᓗ ᐱᔨᑦᑎᕋᕐᓂᐅᒻᒪᑦ ᒐᕙᒪᒃᑯᓐᓄᑦ ᑖᒃᑯᓄᖓ ᒐᕙᒪᑐᖃᒃᑯᓐᓂᑦ ᐊᑭᓕᖅᑐᖅᑕᐅᔭᕆᐊᖃᕋᓱᒋᓪᓗᑎᒍ. 
ᐊᖏᕈᓐᓇᐃᓕᐅᖅᑲᓂᑦᑎᓐᓄᑦ ᐊᕐᕌᓂ ᑭᖑᕙᐃᓯᕈᔪᓚᐅᕋᑦᑕ. ᑕᐃᒃᑯᐊ ᐅᖃᐅᓯᓕᕆᓂᕐᒧᑦ ᑐᒃᓯᕋᐅᑎᕕᓂᐅᒐᓗᐊᑦ 
ᑭᖑᕙᖅᑎᓚᐅᖅᓯᒪᒐᑦᑎᒍ ᐊᖏᖃᑎᒌᒍᓐᓇᐃᓕᓂᖅᐳᑦ ᐱᔾᔪᑎᒋᓪᒍ. 
 
ᑭᓯᐊᓂ ᑖᓐᓇ ᐅᖃᐅᓯᕆᓵᖅᑕᖓ ᑖᔅᓱᒪ ᒪᓕᒐᓕᐅᖅᑎᐅᖃᑎᒻᒪ ᐃᓱᒪᒋᑦᑎᐊᕐᓂᐊᖅᐸᕗᑦ. ᐊᒻᒪᓗ 
ᑐᓴᐅᒪᑎᑦᑎᓂᖅ ᑕᒪᓐᓇ ᐱᕐᔪᐊᒻᒪᕆᐅᒻᒪᑦ. ᑕᒪᑐᒪᓂ ᓂᕆᐅᒃᑲᓗᐊᖅᐳᒍᑦ ᐱᐅᓂᖅᓴᐅᓂᐊᖅᑰᖅᐳᖅ. ᐄ, 
cooperation agreement ᒐᕙᒪᑐᖃᒃᑯᓪᓗ ᓄᓇᕗᓪᓗ ᑖᓐᓇᓕ ᑕᕝᕙ ᐊᑎᓕᐅᓚᐅᖅᓯᒪᒻᒥᒐᑦᑎᒍ 
ᐅᖃᐅᓯᓕᕆᓂᕐᒧᑦ ᐱᓂᐊᕐᓂᐅᔪᑦ ᑖᒃᑯᓄᖓ ᓲᕐᓗ ᐊᑕᓪᓚᕆᒻᒪᑕ.  
 
ᐊᓯᖏᓪᓕ ᑕᐃᒃᑯᐊ ᓄᓇᕗᑦ ᒐᕙᒪᒃᑯᖏᓐᓃᓐᖔᖅᓯᒪᔪᑦ ᐊᓯᖏᑦ ᑕᐃᒃᑯᐊ ᐃᑲᔫᑎᒋᓇᓱᐊᖅᑕᕗᑦ, ᑭᓯᐊᓂ 
ᐅᖃᐅᓯᓕᕆᓂᖅ ᑖᓐᓇ ᐃᓛᒃᑰᖔᕐᔪᓐᓂᖓ ᐱᔾᔪᑎᒋᓪᓗᒍ ᑖᓐᓇ ᐊᕐᕌᓂ ᑭᖑᕙᕈᑎᒋᓯᒫᕐᔪᓚᐅᕋᑦᑎᒍ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ ᑭᐅᑦᑎᐊᕐᖓᖓ ᓱᒻᒪᑦ 
ᑭᖑᕙᓚᐅᕐᒪᖔᑦ ᐊᑭᓕᖅᑕᐅᓂᕆᔭᖏᑦ. 
 
ᐃᖃᓗᑦᑑᑦᑎᐊᕐᒥ ᑐᒃᓯᕋᐅᑕᐅᓚᐅᖅᑐᖅ, ᑕᐃᒪᐃᑦᑐᒐᓚᐅᔪᔅᓴᐅᓚᐅᕆᕗᑦ ᓄᓇᕗᒻᒥ. ᐊᖏᖅᑕᐅᓲᖑᒻᒪ ᐃᓕᔅᓯ 
ᐱᓕᕆᕕᖓᓐᓂᑦ ᑕᐃᒪᓕ ᖃᓄᖅ ᐱᓕᕆᖃᑎᒋᖃᑦᑕᖅᑭᓯᐅᒃ ᑕᐃᒃᑯᐊ ᑮᓇᐅᔭᖅᑖᖅᑎᑕᐅᓯᒪᔪᑦ ᐊᕐᕌᒎᑉ ᐃᓗᐊᓂ. 
ᑕᐃᒃᑯᐊ ᐱᓕᕆᐊᔅᓴᕆᒋᐊᖃᓚᐅᖅᑕᖏᑦ ᐱᓕᕆᐊᕆᑦᑎᐊᕋᓗᐊᕐᒪᖔᒋᑦ ᐱᔭᕇᑦᑎᐊᕋᓗᐊᕐᒪᖔᑕᓗ. 
 
ᐅᖃᖅᑲᐅᒐᒪ ᐃᖃᓗᑦᑑᑦᑎᐊᕐᒥ ᑕᐃᒃᑯᐊ ᑮᓇᐅᔭᖅᑖᕐᓃᑦ ᐊᖏᖅᑕᐅᓚᐅᖅᑐᑎᒃ ᐃᓕᔅᓯᓐᓂᑦ 
ᐊᑐᖅᑐᐊᕆᐊᖃᓚᐅᖅᑐᑦ ᑮᓇᐅᔭᒃᑯᕕᒻᒥᑦ, ᐊᓪᓛᑦ ᐊᑭᓕᔅᓴᓂᒍᑎᖏᑦ ᐊᑐᖃᑦᑕᓚᐅᖅᑐᑦ ᑕᐃᒃᑯᐊᓗ 
ᕿᑐᕐᖏᐅᕈᑎᖏᑦ ᐊᒥᓱᕈᖅᑐᒻᒪᕆᐅᓪᓗᑎᒃ ᐱᓚᐅᖅᑎᓐᓇᒋᑦ ᐊᑭᓕᖅᑕᐅᔾᔪᑎᖏᓐᓂᑦ. 
 
ᑕᐃᒪᓕᖃᐃ ᒥᓂᔅᑕᐅᔪᖅ ᐅᖃᕈᓐᓇᖅᑲ, ᐊᖏᕈᓐᓇᖅᑲ ᑕᒪᒃᑯᐊ ᐃᖏᕐᕋᕙᓪᓕᐊᑎᓪᓗᒋᑦ 
ᕿᒥᕐᕈᓇᑉᐸᓪᓕᐊᓯᓐᓈᖃᑦᑕᕐᓗᒋᑦ ᐊᔅᓱᕈᓗᐊᓕᓐᖏᒃᑲᓗᐊᕐᒪᖔᑕ ᑮᓇᐅᔭᓂᓪᓗ ᐱᑎᑕᐅᓯᒪᑦᑎᐊᕋᓗᐊᕐᒪᖔᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᒃᓯᕙᐅᑖᖅ, ᑖᓐᓇ ᑐᖓᓕᕐᓄᑦ ᑭᐅᔭᐅᑎᓚᐅᕐᓂᐊᕋᒃᑯ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕿᐊᕈᖅ. 
 
ᐊᕿᐊᕈᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᕗᑦ ᓇᓗᓇᐃᖅᓯᖅᑲᐅᒻᒪᑦ ᐃᓛᓐᓂᒃᑯᑦ ᑮᓇᐅᔭᓂᒃ 
ᐊᑐᕈᓐᓇᖃᑦᑕᓐᖏᓐᓇᑦᑕ ᑭᓯᐊᓂ ᓇᓗᓇᐃᖅᑕᐅᔭᕌᖓᑕ ᑲᓇᑕᐅᑉ  

ᒐᕙᒪᒃᑯᖏᓐᓂᑦ ᑮᓇᐅᔭᓂᒃ ᐱᓂᐊᕐᓂᕋᖅᑕᐅᓗᑕ ᐊᖏᖃᑎᒌᓐᓂᕐᒧᑦ ᒍᑎᖃᖅᑎᓪᓗᑕ ᐃᑲᔪᖃᑎᒌᓐᓂᕐᒧᑦ. 
 
ᖃᐅᔨᒪᓪᓗᐊᓐᖏᓐᓇᒃᑭᑦ ᐃᓗᓕᑯᓘᔭᖏᑦ ᐃᓛᓐᓂᒃᑯᑦ ᐃᒪᓐᓇᐃᓕᐅᖃᑦᑕᕋᑦᑕ ᕿᒥᕐᕈᓇᖃᑦᑕᖅᑕᕗᑦ 
ᓯᕗᕐᖓᑐᖃᖓᒍᑦ ᐊᒻᒪᓗ ᑎᑎᖅᑲᓂᒃ ᓇᓗᓇᐃᖅᓯᒪᔪᓂᑦ ᑐᓂᓯᖃᑦᑕᖅᑐᒍᑦ ᐱᓕᕆᐊᒃᓴᐃᑦ ᑖᒃᑯᐊ ᑐᒃᓯᕋᖅᑕᐅᔪᑦ 
ᐊᖏᖅᑕᐅᒻᒪᓂᖏᓐᓂᑦ ᑭᓯᐊᓂ ᑮᓇᐅᔭᐃᑦ ᐊᑐᖅᑕᐅᕈᓐᓇᓲᖑᓐᖏᒻᒪᑕ. 
 
ᑭᓯᐊᓂ ᑮᓇᐅᔭᖅᑖᕌᖓᑕ ᑕᐃᒪᓐᓇ ᑮᓇᐅᔭᖅᑐᕈᑎᒃᓴᖓ ᐊᖏᖅᑕᐅᔭᕌᖓᑕ ᑕᕝᕙᓂ F-3-ᒦᑦᑐᑦ ᑖᓐᓇ 
ᐱᓕᕆᕕᖓᓐᓂᑦ ᐃᓕᖅᑯᓯᓕᕆᔨᒃᑯᓐᓃᓐᖔᖅᓯᒪᔪᖅ.  
 
ᐃᑲᔪᖃᑎᒌᓐᓂᕐᒧᑦ ᑕᐃᒃᑯᐊ ᐊᖏᕈᑏᑦ ᐊᑐᖅᑕᐅᖃᑦᑕᕐᒪᑕ. ᐄ, ᐃᓱᒪᒐᔪᑦᑑᔪᓐᓇᖅᐳᒍᑦ ᐱᓕᕆᓗᑎᒍ ᑖᓐᓇ. 
ᐱᓕᕆᓇᓱᑦᑎᐊᕐᕋᓗᐊᖅᑐᒍ ᑮᓇᐅᔭᓂᒃ. ᑮᓇᐅᔭᓕᕆᓐᓇᐅᑉ ᐊᕐᕌᒎᐊᓂᒃ, ᐊᕐᕌᓂᐅᕋᑖᖅᑐᖅ ᐃᖅᑲᓇᐃᔭᖅᑎᕗᑦ 
ᐊᓯᔾᔨᑲᑕᓚᐅᒻᒪᑕ ᑖᒃᑯᐊ ᑭᖑᕙᕆᐊᖅᓯᒪᓕᓚᐅᖅᑐᖅ ᐊᑲᐅᖏᓕᐅᕈᑏᓪᓗ ᐊᖏᓪᓕᒋᐊᖅᖢᑎᒃ.  
ᐱᓕᕆᔨᑦᑎᐊᕚᓗᑉᐳᑦ ᐃᑉᐱᒍᓱᒃᓯᒪᒻᒪᑕ ᑖᒃᑯᓂᖓ.  
 
ᖃᐅᔨᓴᐃᖃᑦᑕᖅᑐᒍᑦ ᐃᒻᒥᓂᒃ ᖃᐅᑕᒫᓐ ᑕᕝᕙᑦᑕᐅᖅ ᐃᓚᖓᓐ ᐱᓕᕆᓇᓱᓐᓂᐊᕐᒥᔪᒍᑦ ᖃᓄᖅ 
ᐱᐅᓯᒋᐊᕈᓐᓇᕐᒪᖔᑦᑎᒍ ᑖᒃᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕿᐊᕈᖅ. ᒫᓐᓇ ᑕᕝᕙᓃᓐᓇᑦᑕᐃᓛᒃ F7 ᐊᒻᒪ F-8. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᕝᕙᓂ F-7, F-8 ᐃᓗᐊᓂ ᐃᓛᒃ ᐃᓄᐃᑦ ᐅᖃᐅᓯᖏᓐᓂᒃ 
ᓇᓚᐅᑦᑎᐊᒻᒪᕆᑯᓗᓲᖑᔪᓐᓃᕋᑦᑕ ᐊᓪᓛᑦ ᐃᓛᓐᓂᒃ ᒪᓕᒐᓕᐅᖅᕕᐅᑉ ᐃᓗᐊᓂ.  
 
ᐅᓇ ᓇᓂᑦᑎᓯᖃᖏᒧᓐ ᑕᐃᒃᑯᐊᖃᐃ ᐅᖃᐅᓯᕆᔭᖏᑦ ᑕᕝᕙᓂ F-7 ᐃᓗᐊᓂ ᐅᖃᒻᒪᓐ ᑕᐃᒃᑯᐊᒎᖅ ᐊᓱᐃᓛᒃ 
ᐃᓄᒃᑎᑐᑦ Living Dictionary, ᐱᓕᕆᐊᖑᒻᒪᑕ ᑖᓐᓇᖃᐃ ᐅᖃᐅᑎᒍᓐᓇᖅᐹᖓ ᖃᓄᖅ 
ᐱᐊᓂᒃᐸᓪᓕᐊᑎᒋᒻᒪᖔᑦ, ᓇᒦᓕᕐᒪᖔᓪᓗ ᒫᓐᓇᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᐃᒃᑯᐊ ᖃᓄᑭᐊᖏᒃᑯᐊ ᐃᓄᒃᑐᓂᒃᑯᐊ ᐊᑎᖃᑦᑎᐊᖃᑦᑕᖅᑑᒐᓗᐊᓐ, ᑕᐃᒍᓰᑦ, 
ᐃᓛᒃ ᑐᑭᓕᐅᕈᑎᐅᖅᑰᑦᑐᓂᒃᑯᐊ. ᑕᒪᓐᓇ ᐃᓄᒃᑐᓪᓗ ᐃᓄᐃᓐᓇᑐᓪᓗ ᐅᖃᐅᓯᖅ ᑕᒪᓐᓇ ᐊᒃᓱᕉᑕᐅᕙᓪᓕᐊᑎᓪᓕᒍ 
ᐃᑲᔪᕋᓲᑎᒋᓂᐊᖅᖢᑎᒍ.  
 
ᑖᒃᑯᐊ ᖃᕋᓴᐅᔭᒻᒦᒻᒪᑕ ᑕᐃᒃᑯᐊ ᑖᒃᑯᐊᓗ ᐊᑐᖅᑕᐅᖃᑦᑕᖅᖢᑎᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᓪᓗ. ᓲᖃᐃᒻᒪ 
ᐅᖃᐅᓯᖅ ᖃᓄᖅ ᑐᑭᖃᓪᓚᕆᒻᒪᖔᑦ. ᑖᓐᓇ ᑕᐃᒪᓐᓇ ᖃᐅᔨᒪᓪᓗᒍ ᑭᓯᐊᓂ ᐊᓯᔾᔨᖅᑕᐅᕙᓪᓕᐊᖃᑦᑕᕐᒪᖔᑦ, 
ᐃᓛᒃ ᐃᓚᔭᐅᕙᓪᓕᐊᑐᐃᓐᓇᖅᑐᖅ ᑖᓐᓇ ᐊᓱᐃᓛᒃ Living Dictionary. 
 
ᑕᕝᕙᓂᒎᖅ ᒫᓐᓇ ᐅᓄᕐᓂᖃᑦᑎᒋᓕᖅᑐᓐ ᐅᖃᐅᓯᕐᓂ 80,000 ᒥᒃᓵᓂ ᑕᕝᕙᓂ ᓇᓗᓇᐃᖅᓯᒪᔪᑦ ᐅᖃᐅᓰᑦ. ᐄ, 
ᑕᒪᓐᓇ ᐃᖏᕐᕋᐃᓐᓇᖅᑐᖅ. ᑲᔪᓰᓐᓇᖅᑐᖅ ᐊᒻᒪᓗ ᑲᒪᒋᔭᐅᖃᑦᑕᖅᑐᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ Website-ᒦᑉᐹ, ᓲᕐᓗ ᒥᑦᑎᒪᑕᓕᒃᒥᐅᑎᒍᑦ ᐅᖃᐅᓯᕐᒥᒃ ᑐᓴᕈᒪᒍᑦᑕ. 
ᐅᓇ ᐆᑦᑑᑎᒋᓗᒍ ᓇᔭᒐ ᔪᐊᓇ ᐊᕙ, ᒥᑭᑦᑑᓪᓗᓂ, ᒥᑦᑎᒪᑕᓕᒃᒨᕆᐅᕋᒥ, ᐊᑖᑕᒪ ᐊᐱᕆᓐᓂᕐᒪᒍ ᑉᓛᒃ 
ᐅᖃᐅᑎᓪᓗᓂᐅᒃ,  

ᒥᑦᑎᒪᑕᓕᒃᒥᐅᑎᑐᒃ ᐅᖃᕆᐅᖁᒐᒥᐅᒃ.  
 
ᐅᔭᕋᑦᑎᐊᖅ ᓯᓚᒥᒃ ᐃᓯᓚᐅᕈᒃ. ᐊᑯᓂᕈᓗᒻᒪᕆᐊᓗᒎᖅ ᐃᓯᓐᖏᑦᖢᓂ. ᐃᓯᑦᑕᓕᖅᐳᕉᖅ ᐅᔭᕋᕈᓗᒻᒥᒃ 
ᐊᒃᓴᑳᑎᑦᑎᔪᒻᒪᕆᐊᓗᒃ. ᐊᐱᕆᔭᐅᓪᓗᓂ, ᓱᔮᓗᐃᑦᑕᐅᖑᓇ? ᐅᔭᕋᑦᑎᐊᕚᓘᖅᑰᔨᒻᒪᒡᒎᖅ.  
 
ᑖᒃᑯᐊ, ᐃᓛᒃ ᐅᖃᐅᓯᖅᐳᑦ ᐊᑦᔨᒌᖏᕈᓘᔭᕐᒪᑕ. ᓱᓇᐅᕝᕙ ᑲᐅᑕᐅᔭᕐᒥᒃ ᐃᓯᖅᓯᖁᔭᒥᓂᕋᓗᐊᖓ. ᑖᒃᑯᐊᖃᐃ 
ᑕᒪᕐᒥᒃ ᐃᓄᐃᑦ ᐅᖃᐅᓯᖓ ᐊᑦᔨᒌᖏᑦᑐᑦ ᑐᓴᕐᓂᖅᑐᓐ ᑕᒪᕐᒥᒃ ᑖᒃᑯᐊᓕ ᐊᓱᐃᓛᒃ ᐃᓗᐊᓂ ᑎᑎᕋᖅᓯᒪᓂᐊᖅᐳᓐ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐃᓛᒃ ᑖᒃᑯᓂᖓ, ᐃᓛᒃ ᑲᑎᖅᓱᖅᑕᐅᕙᓪᓕᐊᖏᓐᓇᕐᒪᑕ ᐅᖃᐅᓰᑦ ᑕᒪᒃᑯᐊ 
ᑕᕝᕗᖓᓗ ᓱᕐᓗ ᐃᓚᔭᐅᕙᓪᓕᐊᓪᓗᑎᑦ ᐊᒻᒪᓗ ᑲᑎᒪᔨᕋᓛᖃᕐᒥᒐᑦᑕ, ᖃᓄᐃᒃᑯᐊ ᑕᐃᔭᐅᖃᑦᑕᖅᑐᑦ, 
ᑭᒡᓕᓯᓕᕇᔨᖅᑲᐃ, ᐅᓇ ᖃᓄᖅ ᑕᐃᒎᐃᓯᖃᕆᐊᖃᕐᐸ ᑐᑭᓯᔭᐅᓇᓱᕕᔾᔪᐊᖅᑐᑎᓪᓗ ᐃᒪᓐᓇ ᐊᑎᖃᖅᐸᑦ 
ᐱᐅᓂᖅᓴᐅᓇᔭᖅᑰᖅᑐᖅ ᑕᕝᕗᖓᓕ ᐃᓕᔭᐅᓪᓗᓂ ᑐᑭᖓᓂ. ᐃᓱᒪᒐᓗᐊᖅᑐᖓ ᑕᐃᓐᓇ 
ᐱᕈᖅᐸᓪᓕᐊᖏᓐᓇᓂᐊᕋᓱᒋᓪᓗᑎᒍ ᐃᓄᒃᑐᓪᓗ ᐃᓄᐃᓐᓇᑐᓪᓗ ᐊᓪᓛᑦ.  
 
ᑖᓐᓇ ᐱᕙᓪᓕᐊᓂᐊᖅᑐᖅ. ᐊᒻᒪ ᖃᕆᓴᐅᔭᒃᑯᑦ ᓇᓂᔭᔅᓴᐅᔪᖅ ᑐᕌᕈᑎᖓ ᐱᓯᒪᓐᖏᑐᐃᓐᓇᖅᑕᕗᑦ ᑕᐃᑲᓂ 
ᖃᕋᓴᐅᔭᒦᑉᐸᒌᖅᑐᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᑐᕌᕈᑖᓂ ᖃᐅᔨᒪᓐᖏᑉᐸᑦ ᖃᓄᐃᓐᖏᑦᑐᖅ ᑭᓯᐊᓂ ᑖᒃᑯᐊ CLEY-ᑯᑦ Website-ᖓᓃᑦᑐᖅ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑕᕝᕙᓃᓐᓇᑦᑕ F-7 ᐊᒻᒪ F-8. ᒥᔅᑕ ᒪᑉᓴᓚᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᖓᓚᐅᐱᒍᓐᓇᕐᒪᖔᑦᑕ 5-ᒥᓂᔅᓯᒥᓪᓘᓐᓃᑦ 10-ᒥᓂᔅᓯᒥ. ᖁᔭᓐᓇᒥᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᓄᖅᑲᖔᓚᐅᐱᓪᓚᓐᓂᐊᕋᑦᑕ 10-ᒥᓂᔅᓯᒥᑦ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:02ᒥ ᐊᒻᒪ ᐱᒋᐊᒃᑲᓂᖅᑐᑎᒃ 17:20ᒥ 
 
ᐃᒃᓯᕙᐅᑕᖅ: ᑲᑎᒪᓂᑦᑎᓐᓄᑦ ᐅᑎᓚᐅᕐᒥᑕ. ᒫᓐᓇ ᑕᕝᕙᓃᒃᑐᒍᑦ J F7, F8. ᐃᓕᓴᕆᔭᐅᓯᒪᔪᑦ ᐅᖃᐅᓰᑦ. ᒥᔅᑕ 
ᑰᓕ. 
 



ᕿᑎᖅᑰ, ᒫᑦᓯ 15, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᓪᓗᖓ ᐆᒥᖓ ᑖᒃᑯᐊ Official Languages Status 
ᖃᓄᐃᓕᖓᓕᕐᒪᖔᑦ. ᑕᐃᓐᓇ ᒪᓕᒐᖅ ᐅᖃᐅᓯᕆᖃᐅᖕᒥᔭᒃᓴᕆᔭᕋᓗᐊᑦ ᐅᔾᔨᖏᓐᓂᕐᐳᖓᓗᕝᕚ. ᐃᓄᐃᑦ 
ᐅᖃᐅᓯᖓ ᐱᔾᔪᑎᒋᓪᓗᒍ ᐃᓕᑕᕆᔭᐅᓇᓱᓐᓂᖓ ᒪᓕᒐᒃᑰᐸᓪᓕᐊᕚ. ᒪᓕᒐᖅ ᐋᖅᑭᓱᕐᐸᓪᓕᐊᕚ, ᓇᓃᓪᓚᒃᑖᓕᖅᐸ 
ᑖᓐᓇ? Status-ᒋᔭᖓ ᐊᒻᒪᓗ ᖃᖓᒃᑯᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ ᐃᑎᖅᑕᐅᔪᒫᖅᐸ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᕆᓐᓇᖅᑕᕗᑦ ᑕᐃᒃᑯᐊ 
ᑐᓴᐅᒪᑎᑦᑎᔾᔪᑎᒋᓚᐅᕋᑦᑎᒍᐃᓛᒃ ᐱᕙᓪᓕᐊᓂᖓᓂᒃ. ᒫᓐᓇ ᑖᒃᑯᐊ ᓲᕐᓗ ᒪᓕᒐᒃᓴᐃᑦ ᐋᖅᑭᓱᕐᖢᑎᒍ ᑭᓯᐊᓂᓱᓕ 
ᑭᐅᔭᕆᐊᓖᑦ.  
 
ᐃᓛ ᑭᐅᔭᕆᐊᓖᑦ ᒪᕐᕈᐃᓕᖓᒐᔮᖕᒪᑕ Official Language ᓲᕐᓗ ᓄᓇᕗᖕᒥ ᐅᖃᐅᓯᓕᕆᓂᕐᒧᑦ ᒪᓕᒐᖅᑎᒍᑦ 
ᐃᓕᓴᕆᔭᐅᓯᒪᓂᐊᖅᑐᑦ ᐅᑯᐊᖑᕐᖤᕐᒪᑕ. ᐊᒻᒪᓗ ᐱᖃᑖ ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖓᓄᑦ 
ᒪᓕᒐᖅᓴᖅ. ᑖᒃᑯᐊ ᖃᓄᖔ, ᐃᒻᒥᒎ ᐃᓛᒃ ᐊᑕᐅᑦᓯᑰᕆᐊᖃᓗᐊᓐᓂᖏᓐᓄᑦ ᐃᓛᒃ ᓱᒃᑲᐃᔾᔪᑎᒋᒐᓚᒃᖢᑎᒍ. 
ᑕᕝᕗᖓ ᒪᑦᓯ ᓄᖑᐊᓄᑦ, ᒪᑦᓯ 30 ᓄᖑᐊᓄᑦ ᒪᓕᒐᓕᐅᖅᑎᒃᑯᑦ ᓲᕐᓗ ᑲᔪᓰᓐᓇᕋᔭᓚᐅᕐᐸᑕ ᑖᓐᓇ 
ᓴᖅᑭᒃᑐᒪᓚᐅᕐᑕᕋᓗᐊᕗᑦ ᒪᓕᒐᒃᓴᖅ. ᑭᓯᐊᓂ ᑖᒃᑯᐊ ᑕᒫᓂ 27-ᕈᔪᖕᒥ ᐱᐊᓂᒃᕕᒃᓴᐅᑎᓐᓂᒃ. ᑭᖑᕙ ᐃᓛᒃ 
ᐊᖑᑎᐊᓂᒍᓐᓇᔭᓐᖏᓐᓂᕐᐳᑦ ᐱᔾᔪᑎᒋᓪᓗᒍ ᐃᒪᓐᓇ ᐃᓱᒪᔪᒍᑦ ᐃᒃᓯᕙᐅᑖᖅ. ᑖᒃᑯᐊ ᒪᓕᒐᒃᓴᐃᑦ ᑕᕝᕙᓂ 
ᒪᓕᒐᓕᐅᕐᕕᖕᒥ ᐃᒃᓯᕙᓂᑦᑎᓐᓂ ᑕᒪᑐᒪᓂ ᑕᖅᑭᕆᔭᑦᑎᓐᓂ, tabling-ᒍᒪᓪᓗᒋᑦ ᓲᕐᓗ ᓴᖅᑭᑦᑐᒪᓪᓗᒋᑦ. 
ᓴᖅᑭᑐᐃᓐᓇᑎᐊᓚᐅᐱᓪᓚᓪᓗᒋᑦ ᓄᓇᕗᖕᒥᐅᑦ ᑕᑯᒍᓐᓇᕐᓯᖁᓪᓗᒋᑦ ᖃᓄᐃᑦᑐᒥᒃ ᓂᕆᐅᒋᔭᖃᓐᓂᐊᕐᒪᖔᑦᑎᓐᓂᒃ 
ᒪᓕᒐᐅᑉ ᐃᓗᐊᓂ.  
 
ᐊᒻᒪ ᑖᒃᑯᐊ ᑐᓐᖓᕕᒃᑯᓪᓗ ᐊᒻᒪᓗ ᑖᓐᓇ ᐅᖃᐅᓯᓕᕆᓂᕐᒧᑦ ᑲᒥᓯᓅᔪᖅ ᑕᒪᑦᓱᒥᖓ ᓲᕐᓗ ᐊᐱᖅᑯᑎᒃᓴᖃᐅᕐᒪᑕ 
ᓱᓕ ᑭᐅᔭᕆᐊᖃᑦᑕᕐᑎᓐᓂᒃ. ᐱᕕᒃᓴᖃᒃᑲᓐᓂᐊᕐᔪᒍᓐᓇᖁᓪᓗᒋᑦ. ᐃᓱᒪᒐᓗᐊᕐᑐᖓ ᐃᒃᓯᕙᐅᑖᖅ ᓴᖅᑭᒃᑯᑦᑎᒍ 
ᑕᒪᑐᒪᓂ ᒪᓕᒐᓕᐅᖅᑎᒃᑯᑦ ᐃᒃᓯᕚᕐᓂᖓᓂ. ᕿᒥᕐᕈᔭᐅᓗᑎᒃ ᐊᒻᒪ ᐃᓄᐃᑦ ᑐᑭᓴᐅᔭᐅᒋᐊᒃᑲᓐᓂᕋᓱᐊᕐᓗᑎᒃ 
ᑭᖑᓪᓕᕐᒥᑦ ᒪᓕᒐᓕᐅᖅᑎᒃᑯᑦ ᐃᒃᓯᕙᓕᕐᐸᑕ ᑕᐃᑯᖓ ᒪᓕᒐᖅᓴᐅᓕᖅᑎᓪᓗᒍ ᓴᕐᕙᒍᒪᒐᓗᐊᕐᖢᑎᒍ ᑕᕝᕗᖓ 
ᐃᒡᓗ ᐃᓗᐊᓄᓐ. ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᕐᖢᒍ. ᑕᐃᓐᓇ Official Language-ᒧᑦ ᐃᓕᑲᓪᓚᓂᕐᐸᑦ ᐅᕘᓇ 
ᓂᕈᐊᕈᑦᑎᒍ ᐅᕙᓂ ᓄᓇᕗᑦᒧᐃᓐᓇᕐᓕ force-ᖃᕋᔭᖅᑐᖅ ᐱᔪᓐᓇᕐᓂᖃᕋᔭᕐᑐᒃᓴᐅᔪᖅ. ᓯᓚᑖᓂ ᑲᓇᑕᒥ 
ᐱᔪᓐᓇᕐᓂᖃᕋᔭᖅᑰᖏᒻᒪᑦ ᑖᓐᓇ ᓱᓕᔪᕕᓂᐅᒃᐸᑦ Official Language-ᒥᑦ ᑕᐃᔪᓐᓇᕐᓯᓐᓂᕈᑦᑎᒍ ᐃᓄᐃᑦ 
ᐅᖃᐅᓯᖓ ᐃᖅᑲᖅᑐᐃᕕᖕᒥ ᐃᖅᑲᖅᑐᖅᑕᐅᔪᑦ ᐊᑐᕈᓐᓇᕐᓯᒐᔭᖅᐸᖔ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ ᑖᓐᓇ ᐃᓛᒃ ᓇᓗᓇᐃᕐᓯᒪᑦᓯᐊᒻᒪᕆᒃᑐᖅ ᐃᓄᒃᑐᑦ 
ᐅᖃᐅᓯᖅ ᓇᓕᐊᓐᓂ ᐊᑐᖅᑕᐅᔭᕆᐊᖃᓐᓂᐊᕐᒪᖔᑦ ᒪᓕᒐᓐᖑᖅᐸᑦ. ᑕᕝᕙᓘᓐᓃᑦ ᐃᖅᑲᖅᑐᐃᕖᑦ ᐃᓗᐊᓐᓂ ᑖᓐᓇ 
ᑕᐃᖃᓯᐅᑎᓯᒪᒻᒥᔭᕗᑦᑕᐅᖅ. ᐃᓄᒃᑐᑦ ᐅᖃᐅᓯᖅ ᐃᓕᓴᕆᔭᐅᓯᒪᔭᕆᐊᖃᓐᓂᐊᑐᖅ ᐃᖅᑲᖅᑐᐃᕖᑦ ᐃᓗᐊᓐᓂ 
ᐱᔨᑦᑎᕋᖅᑕᐅᑎᓪᓗᒋᑦ.  
 
ᐊᒻᒪ ᑕᐃᒪᓐᓇᓕᖓᒐᓗᐊᖅᑎᓪᓗᒍ ᒫᓐᓇ ᐊᖏᕈᑎᖃᓵᓚᐅᕐᒥᔪᒍᑦ ᑖᒃᑯᐊ Cabinet, ᒐᕙᒪᑐᖃᒃᑯᑦ ᑎᑎᕋᕐᕕᖏᑦ 
ᓄᓇᕗᒻᒥᑦᑐᑦ ᐊᒻᒪ ᑖᒃᓱᒪ ᒪᓕᒋᐊᖃᕐᓂᐊᕐᒥᖕᒪᑕ ᐱᔨᒃᑎᕋᖅᑎᓪᓗᒋ ᐃᓄᐃᑦ ᐅᖃᐅᓯᖏᓐᓂ ᓴᐳᒻᒥᒡᔪᑎᒃᓴᐅ 
ᐃᓗᐊᖕᓂ ᒐᕙᒪᑐᖃᒃᑯᓪᓗᒃᑕᐅᖅ ᑖᒃᑯᐊ ᑕᒪᑐᒥᖓ ᐊᑐᕆᐊᖃᕐᓂᐊᕐᑎᕆᑦ ᐱᔨᑦᑎᕋᖅᑎᐅᑎᓪᓗᕆᑦ ᓄᓇᕗᑦ 
ᐃᓗᐊᓃᑐᐊᕐᐸᑕ ᑕᐃᒪᖕᓇ ᐋᖅᑭᒃᓯᒪᓂᐊᖅᑐᑦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᐄ, ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑕ ᑖᓐᓇ ᑐᑭᓯᔭᕋ. ᑕᐃᒃᑯᐊᓕ ᖃᐅᔨᓴᕐᖢᓯᐅᒃ 
ᐃᖢᐊᖏᒍᑕᐅᒐᔭᖅᑐᑦ ᐊᒡᕕᐊᖅᑯᑕᐅᓇᔭᖅᑑᔮᖅᑐᑦ  

Official Language ᑖᓐᓇ ᑕᐃᑯᖓ ᐱᓇᓱᐊᖅᑎᓪᓗᒍ ᐅᕝᕙᓘᕝᕙ, ᐱᙱᑦᑐᓯᒪᒡᔪᑕᐅᒐᔭᖅᑐᑦ ᐱᔪᓐᓇᕐᓂᖓᓄᑦ. 
ᑖᒃᑯᐊᖃᐃ ᓇᓗᓇᐃᕐᓯᒪᒐᓚᒃᐱᓯᐅᒃ ᓲᕐᓗ ᓱᖕᒪᒡᓗ ᐱᒃᑕᐃᓕᖏᔾᔪᑎᖃᕐᐸ ᐱᐊᓚᔪᒥᓇᖅᑑᔮᕋᓗᐊᕐᒪ Official 
Language ᐅᖃᐅᓯᕗᑦ ᑖᓐᓇ ᒪᓕᒐᓄᑦ ᓴᐳᖕᒥᔭᐅᓯᒪᒋᐊᖃᕐᓂᖓᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃ, ᖃᑦᓯᐊᕐᔪᖕᓂᒃ ᐊᖏᖃᑎᒌᕌᓂᒃᓯᒪᖏᖕᓇᒃᑕ ᑭᓯᐊᓂ 
ᐋᔩᖃᑎᒌᓐᓂᒃᑎᒍᑦ ᑖᓐᓇᐃᓛ ᐊᖅᑭᒃᓱᕐᐸᓪᓕᐊᔭᕗᑦ ᐅᑯᐊ, ᐱᓗᐊᖅᑐᒥᒃ, ᐱᔨᑦᑎᕋᖅᑕᐅᓃᑦ ᑖᒃᑯᐊ 
ᐊᒃᑐᖅᑕᐅᓂᖃᓪᓚᕆᒃᑲᔭᕐᒪᑕ ᓲᕐᓗ, ᒪᑯᐊ ᒐᕙᒪᒃᑯᑦ ᑎᑎᕋᕐᕕᖓᖕᓂᒃ ᑭᐅᔨᐅᕙᒃᑐᑦ ᐅᒡᕙᓘᓐᓃᑦ ᐃᓄᖕᓂᑦ 
ᑕᑯᓲᑦ ᐃᑲᔪᖅᑎᑦ ᐱᔨᒃᑎᕋᖅᑎᒋᔭᐅᔪᑦ ᑖᒃᑯᐊ ᐃᓄᒃᑐᑦ ᐅᖃᕈᓐᓇᕐᓂᖃᓪᓚᕆᓐᓂᐊᕐᖢᑎᒃ ᑎᑎᕋᐅᓰᓪᓗ. 
 
ᐊᒻᒪᓗ ᑕᒪᒃᑯᓂᖓ ᐋᓐᓂᐊᖅᑕᐃᒪᓕᓂᕐᒧᑦ ᐱᔨᒃᑎᕋᕐᐸᒃᑐᑦ ᑐᓵᔨᖏᒡᓗ ᐊᔪᙱᒃᑎᐊᕆᐊᖃᕐᓂᐊᖅᖢᑎᒃ, 
ᐃᓄᓕᕆᔨᒃᑯᓪᓗ ᐃᓄᒃᑐᑦ ᐅᖃᐅᓯᕐᒥᒃ ᐊᒃᓱᕈᕆᐊᖃᕐᓂᐊᖅᑐᑎᒃ ᐃᓕᓐᓂᐊᕐᕕᖕᒧᓗ ᐊᐅᓚᒃᑎᔩᑦ ᐃᖅᑲᖅᑐᐃᕖᑦ 
ᐸᓖᓯᒃᑯᓪᓗ ᐊᒻᒪᓗ ᑕᒪᒃᑯᐊ ᑐᐊᕕᕐᓇᖅᑐᒧᑦ ᑲᒪᔭᕆᐊᓖᑦ, ᐃᓕᓐᓂᐊᕐᓃᑦ ᐊᒻᒪᓗ, ᐊᓯᖏᑦ ᑕᒪᒃᑯᐊ Private 
Sectors ᓲᕐᓗ, ᐱᔨᑦᑎᕋᕐᓂᐊᕐᐸᑕ ᑐᔪᕐᒥᕕᖁᑎᓖᑦ ᓂᕆᔭᖅᑐᕐᕕᖁᑎᓖᑦ.  
 
ᑕᒪᒃᑯᐊ ᖃᓄᖅ, ᑕᒃᓱᒧᖓ ᒪᓕᒋᐊᖃᕐᓂᐊᕐᒪᑕ ᐊᒻᒪ ᐅᓇ ᑐᑭᑖᕈᓐᓇᐃᓕᐅᖃᒋᓚᐅᐱᒡᓚᓚᐅᖅᑕᕗᑦ ᒫᓐᓇ 
ᐋᖅᑭᒃᐸᓪᓕᐊᓕᖅᑑᒐᓗᐊᑦ ᑕᒪᒃᑯᐊ ᓄᓇᓕᖕᓂ ᒐᕙᒪᒋᔭᐅᔪᑦ ᓇᓕᐊᖕᓃᓂᐊᕐᐸᑦ Official Language-ᒥ 
ᐱᔭᕆᐊᖃᕐᓂᐊᕐᐸᑦ ᐅᕝᕙᓘᓐᓃᑦ ᐃᓄᐃᑦ ᐅᖃᐅᓯᖏᒃᑕ ᓴᐳᖕᒥᔾᔪᑎᒃᓴᖓᓂᒃ ᑖᒃᑯᓇᓃᖃᑕᐅᒋᐊᖃᕐᓂᐊᕐᐸᑦ 
Municipal Services, ᓄᓇᓕᖕᓂ ᑖᒃᑯᐊ ᐱᔨᒃᑎᕋᐅᑕᐅᔪᑦ. ᐅᓇ ᐊᑲᐅᓐᖏᓪᓕᐅᕈᑎᒋᐊᕐᔪᓚᐅᕋᑦᑎᒍ 
ᒐᕙᒪᑐᖃᒃᑯᑦ ᐊᑭᓕᕐᓱᐃᓗᐊᕌᓗᒍᒪᖃᑦᑕᖏᒻᒪᑕ ᓄᓇᓕᖕᓂ ᒐᕙᒪᒋᔭᐅᔪᓄᑦ Municipal ᒐᕙᒪᒃᑯᑦ 
ᐱᓂᐊᕐᓂᖏᓐᓄᒃ.  
 
ᑖᓐᓇ ᒫᓐᓇ ᓱᓕᖃᐃ ᑐᑭᑖ ᐃᓛ ᖃᓄᖅᑑᕆᑎᒋᔭᐅᕗᑦ ᓱᓕ ᒫᓐᓇ ᐱᓕᕆᕙᒃᑐᐊᓘᖕᒪᑕ ᑐᙵᕕᒃᑯᓪᓗ 
ᐃᓕᖅᑯᓯᓕᕆᔨᒃᑯᓪᓗ ᐊᒻᒪᓗ Language Commissioner ᑎᑎᕋᕐᕕᐊ ᑖᒃᑯᐊ ᐱᓕᕆᖃᑎᒌᖏᓐᓇᕐᒪᑕ ᑖᓐᓇ 
ᐃᖏᕐᕋᕙᓪᓕᐊᖏᓐᓇᕐᖢᓂᓗ, ᑖᒃᑯᐊ ᑕᒡᕙ ᐃᓱᒪᖕᓂᐊᖅᑐᑦ.  
 
ᐊᒻᒪ ᐊᖏᖅᑕᐅᔭᕆᐊᖃᕐᓂᐊᕆᓪᓗᓂ Official Language Act ᓲᕐᓗ, ᓄᓇᕗᖕᒥ ᐅᖃᐅᓯᑦ 
ᐱᔨᑦᑎᕋᐅᑕᐅᓂᐊᖅᑐ ᒐᕙᒪᑐᖃᒃᑯᖕᓄᑦ. ᑖᒃᑯᐊᓗ ᐊᖏᖅᑎᓐᓇᓱᒋᐊᖃᕐᓂᐊᕐᒥᒐᒃᑎᒍ Official Language Act 
ᑖᒃᓱᒪ ᐃᓗᐊᓂ ᑖᒃᑯᐊ.  
 
ᐄ, ᑲᔪᓯᔪᒍᑦ ᑕᒪᖕᓇ ᐃᖏᕐᕋᐃᓐᓇᖅᑐᕐᓗ ᓇᓗᓇᖏᑦᑐᕐᓗ ᑖᓐᓇ ᒪᓕᒐᓕᐅᕐᕕᒃ ᒪᑐᓚᐅᖅᑎᓐᓇᒍ ᑕᐃᒃᑯᐊ 
ᒪᓕᒐᒃᓴᐅᓇᔭᙳᐊᖅᑐᑦ ᓴᖅᑭᒃᓱᓇᓯᓂᐊᕆᐊᒃᓴᖅᑎᓐᓂᒃ ᑕᒃᓱᒧᖓ ᓇᓚᐅᒃᑐᒍᑦ. ᒫᓐᓇᖃᐃ ᐱᓕᕆᔨᔪᐊᓘᖕᒪᑦ 
ᑕᒫᓐᓇ ᐅᖃᓪᓚᒃᓂᖕᑎᓐᓂᓘᓐᓃᑦ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ, ᑰᓕ. 
 
ᑰᓕ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑐᑭᓯᕚᓪᓕᖅᑕᕋ ᐅᓇ ᑭᓯᐊᓂ ᓂᓪᓕᐅᑎᒋᔪᒪᖅᑲᐅᒡᓗᕈ. ᑖᒃᑯᐊ Volunteerly 
ᓲᕐᓗ ᐊᖏᖃᑎᒌᒐᓱᒃᑲᑦᑎᒍ, ᒪᓕᒐᑎᒍᑦ ᐊᖏᖃᑎᒌᓐᖏᒃᑯᔅᓯ ᐊᔪᓚᖓᒻᒫᓚᔪᖅᑕᖃᓐᖏᒻᒪᑦ. ᓂᕆᐅᒃᑲᓗᐊᕋᒪᓕ 
ᒪᓕᒐᓐᖑᖅᑎᒃᑯᑦᑎᒍ ᑖᓐᓇ ᑕᕝᕙᓂ ᒐᕙᒪᑦᑎᓐᓂᑦ binding-ᖑᒐᔭᓕᖅᑲᑦ ᑭᓯᐊᓂ ᓴᓐᖏᓂᖃᓕᕋᔭᕋᑦᑕ. ᒫᓐᓇᓕ 
ᐱᔪᓐᓇᕐᓂᖃᓐᖏᑦᑐᕈᓗᒻᒥᑦ ᐊᖏᖃᑎᒌᒐᓱᓐᖑᐊᕐᒪᑕ, ᑕᐃᒃᑯᐊ ᑭᓯᐊᓂ ᓈᒻᒪᔅᓴᓐᖏᑦᑐᑦ ᓯᕘᔾᔪᑎᒃᓵᓗᓐᓂᑦ 
ᐊᒥᓱᓂᑦ ᓴᖅᑭᑎᑦᑎᓯᒪᒻᒪᑕ ᒐᕙᒪᒃᑯᑦ.  
 



ᕿᑎᖅᑰ, ᒫᑦᓯ 15, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

394 

ᑕᒪᒃᑯᐊᓗ ᑳᓐᑐᕌᖃᖃᑦᑕᖅᑐᐃᑦ ᐃᓕᔅᓯᓐᓂᑦ, ᐃᖅᑲᖅᑐᐃᕕᒃᑯᓪᓕ ᑲᒪᒋᔭᐅᕌᓗᖃᑦᑕᓛᖅᑯᑦ constitution-
ᖑᒻᒪᖔᑦ, ᐱᔪᓐᓇᕐᓂᖃᕐᒪᖔᑦ ᓇᓗᓇᐃᕆᔪᒪᔪᑦ. ᐊᒥᓲᓂᖅᓴᐃᓪᓕ ᓄᓇᕗᒻᒥ ᖁᕕᐊᓱᑐᓐᓇᕋᔭᖅᑰᕐᒪᑕ ᑖᓐᓇ 
ᐱᔪᓐᓇᕐᓂᕐᒧᑦ ᓴᐳᔾᔭᐅᓯᒪᓕᖅᐸᑦ ᐃᓄᐃᑦ ᐃᓕᑕᕆᔭᐅᓯᒪᓕᕐᓗᓂᓗ ᐅᖃᐅᓯᖓ. 
 
ᐊᑯᓂᒍᓱᖅᑰᕐᒪᑕ ᐃᓄᐃᑦ ᑖᔅᓱᒥᖓ ᒥᓂᔅᑕ ᐊᕝᕕᐊᖅᑯᑎᒃᓴᐃᑦ ᑕᐃᒃᑯᓂᖓ ᐊᕝᕕᐊᖅᑯᑕᕆᓐᖏᕈᓗᓪᓗᒋᑦ 
ᐃᖏᕐᕋᓯᒋᐊᕋᔭᕈᕕᓪᓕ ᑖᒃᓱᒧᖓ ᑕᐃᒪᓐᓇᖃᐃ ᐱᒋᐊᒃᑲᓐᓂᕈᓐᓇᖅᐳᑎᑦ, ᑕᐅᕗᖓᒧᑦ ᖃᐅᔨᓴᒐᒃᓴᓂᑦ ᑕᒪᒃᑯᐊ 
ᐃᓅᓐᖏᑦᑐᑦ ᐊᒥᓱᓂᑦ ᓴᖅᑭᑎᑦᑎᒐᔭᕐᒪᑕ. 
 
ᐅᓇᓕ ᖃᓄᖅ ᑭᐅᔭᕆᐊᓕᒃ ᐊᒥᓱᓂᒃ ᐱᔪᓐᓇᕐᒪᑕ ᐅᕝᕙᐅᓇ ᑭᐅᔾᔪᑎᔅᓵᓚᔾᔮᓐᖏᑦᑎᐊᖅᑐᑎᒃ ᐃᒻᒥᓐᓂᒃ ᑭᓯᐊᓂ 
ᓯᕘᕋᔾᔪᑎᔅᓴᖓ ᖃᐃᑦᑎᑐᐃᓐᓇᕐᓂᐅᔭᕐᒪᑕ ᑖᓐᓇ ᐱᔪᓐᓇᕐᓂᖄᓂᒻᒪᓪᓕ ᖃᓪᓗᓈᑎᑐᐃᓐᓇᖅ ᐊᒻᒪ French ᑲᓇᑕ 
ᐅᖃᐅᓯᓕᕆᕝᕕᖏᑦᑎᒍᑦ. ᒫᓂᓕ ᓄᓇᕗᑦ ᐃᓗᐊᓂ ᐱᔪᓐᓇᕐᓂᖃᕐᓂᖅ ᑲᔪᓯᓵᓕᖁᒐᓗᐊᖅᑕᕗᑦ.  
 
ᑕᕝᕗᖓᖃᐃ ᐅᖃᕈᓐᓇᖅᐱᑦ ᑖᓐᓇ ᑐᓴᐅᒪᑎᑦᑎᒃᑲᓐᓂᕈᓐᓇᕐᓂᐊᕐᓗᑎᑦ ᖃᓄᐃᓕᕙᓪᓗᐊᓂᖓᓂ ᑕᐃᓐᓇ ᒪᓕᒐᖅ 
ᑭᓯᐊᓂ ᓴᖅᑭᖅᐸᐅᒋᓪᓗᓂ ᐃᓱᒪᔅᓇᖅᓯᐅᕈᑎᒋᓂᐊᖅᑕᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᑦᓯᐊᖅᑕᕋ ᒪᓕᒐᓕᐅᖅᑎᐅᖃᑎᒐ.  
 
ᐅᓇᑦᑕᐅᖅ ᐃᓱᒪᒋᒻᒥᒐᑦᑎᒍ ᑕᐃᒃᑯᐊ ᓄᓇᕗᑖᕐᓂᕐᒧᑦ ᓂᕆᐅᑯᑖᓚᐅᖅᑐᑦ ᐃᓐᓇᐅᓂᖅᓴᐃᑦ 
ᓄᖑᓕᖅᐸᓪᓕᐊᓂᖏᓐᓂᑦ ᐊᒃᓱᓪᓘᓐᓃᑦ ᑕᑯᑎᑦᑐᓐᓇᕈᑦᑎᒍ ᑕᒃᑰᖔ ᐅᖃᐅᓯᖅᓯ ᐃᓕᓴᕐᓇᖅᓯᑦᑎᐊᕐᓂᐊᕐᖓᑕ 
ᑖᓐᓇ ᐊᒃᓱᕉᑎᒋᒻᒪᕆᒃᑲᑦᑎᒍ. ᐅᑯᐊ ᐸᕐᓇᐅᑎᒋᓯᒪᔭᕗᑦ ᒪᓕᒐᓐᖑᖅᐸᑦ ᐊᕐᕌᒍᑦ ᖃᑦᓯᓂᒃ ᑕᐃᒪ 
ᐊᑭᓖᓪᓚᕆᑦᑐᒃᓴᐅᑕᐅᒻᒪᖔᑕ schedule ᓲᕐᓗ ᐱᓯᒪᒐᑦᑕ ᐃᓚᖏᑦ ᐊᕐᕌᒍᓂᑦ ᑕᓪᓕᒪᑦ.  
 
ᐄ, ᐊᕐᕌᒍᓂᑦ ᑕᓪᓕᒪᓂᑦ ᕿᒥᕐᕈᐊᖅᑕᐅᒃᑲᓐᓂᖅᑐᒃᓴᐅᑕᐅᓪᓗᓂ ᒪᓕᒐᓐᖑᓚᐅᖅᑎᓪᓗᒍ. ᐊᒻᒪᓗ ᖃᑦᓯᑐᕋᔭᕐᒪᖔᑦ 
ᑖᓐᓇ ᑕᕝᕙ ᐃᓱᒫᓘᑕᐅᖃᑦᑕᖅᑐᖅ. ᑕᐃᒪᓕ ᓴᖅᑭᓕᕐᓗᑎᒍ ᑕᕝᕙᓂ tabling-ᑯᑦᑎᒍ ᒪᓕᒐᔅᓴᐅᓇᔭᖅᑐᖅ. 
ᓄᓇᕗᒻᒥᐅᓄᑦ ᒪᓂᒻᒪᓪᓗᒍ. 
 
ᓱᓕ ᒪᓕᒐᒃᓴᖅ ᑖᓐᓇ first reading-ᖃᓚᐅᖅᑎᓐᓇᒍ ᓄᓇᕗᒻᒥᐅᓄᑦ ᕿᒥᕐᕈᔭᐅᓗᓂ ᖃᓄᕐᓕ ᐃᓱᒪᒋᔭᐅᒻᒪᖔᑦ 
ᑐᑭᓯᓚᐅᕐᓗᑕ ᑭᓲᒐᓗᐊᕐᒪᖔᑦ. ᐊᐃᐳᕈ ᑖᓐᓇ ᐊᑐᖅᑕᐅᑎᓪᓗᒍ ᑕᖅᑭᓕᒫᖅ ᓴᖅᑭᔮᖅᑎᑦᑐᒪᒐᑦᑎᒍ ᐊᒻᒪᓗ 
ᑕᐃᒃᑯᐊ ᔫᓯ ᑯᓱᒐᕐᖏᓐᓇ ᑕᒪᑐᒧᖓ ᑐᑭᒧᐊᖅᑎᑦᑎᔨᒋᒐᑦᑎᒍ. 
 
ᓄᓇᓕᓐᓂᑦ ᑭᓪᓕᓯᓂᐊᖅᑐᑦ ᖃᓄᕐᓕ ᐃᓱᒪᒻᒪᖔᑕ ᑕᐃᓐᓇᓗ ᐱᓕᕆᐊᖅ. ᓂᔾᔮᖏᓐᓇᕐᒪᑕᐃᓛᒃ ᑖᒃᑯᐊ 
ᖃᐅᔨᒐᓱᑦᑐᑦ. ᑕᒪᓐᓇ ᓴᖅᑭᓵᓕᔪᒪᔮᓗᑉᐳᑦ ᐊᒻᒪ ᑕᐃᓐᓇ ᐃᓱᒪᒋᓪᓗᑎᒍ ᑕᕝᕙᓂ ᒪᓕᒐᓕᐅᖅᑎᒃᑯᑦ 
ᐃᒃᓯᕙᓂᖏᓐᓂ ᑖᓐᓇ ᑕᑯᔭᖅᓴᓐᖑᖅᑎᑦᑐᒪᒐᓗᐊᖅᑐᑎᒍ -ᓂᐊᖅᑐᑎᒍᐃᓛᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᐅᖃᖅᑲᐅᒐᒪ ᓲᕐᓗ ᓯᕘᕋᓵᕈᑎᒃᓴᑦ ᐊᒥᓱᑦ ᓴᖅᑭᑕᐅᖃᑦᑕᓚᐅᕐᒪᑕ ᐃᓕᓐᓄᑦ. ᖃᓄᖅ 
ᐊᑭᖃᕋᔭᖅᐹᓚᓪᓗᑎᒃ bilingual-ᖑᒐᓗᐊᕐᒪᑕ ᑲᓇᑕᒥ ᖃᓄᖅ ᑕᒫᓂ ᐃᓄᐃᑦ ᓄᓇᖓᓂ bilingualism-ᖑᒻᒪᑦ 
French and English, ᖃᓄᖅ ᐊᑭᖃᕋᔭᖅᐹᓚᔭᐅᓯᒪᓐᖏᑦᑎᐊᖅᑐᓂ, ᑲᔪᓯᑎᑕᐅᓯᒪᑐᐃᓐᓇᕐᒪᑦ ᑕᒪᐅᖓ.  
 
ᑕᐃᒫᑦᑕᐅᖅ ᐊᑯᑭᑦᑐᐃᑦ ᓄᓇᖓ ᓇᓗᓇᐃᒃᑯᑕᐅᒍᓐᓇᖅᑰᖅᑐᓂ ᒪᓕᑦᑕᐅᓕᕋᑕᕐᒪᑦ, ᐊᑭᖓᓪᓕ ᐃᓄᓐᓄᑦ 
ᐱᐅᔪᓪᓚᕆᐅᒐᔭᖅᑐᖅ  

ᑐᑭᓯᐊᔪᐊᐱᐅᓂᖅᓴᐅᓕᕋᔭᖅᑐᑎᓪᓗ ᑐᓐᖓᓱᓐᓂᖅᓴᐅᒐᔭᖅᑐᑎᓪᓗ ᒐᕙᒪᒃᑯᑦ ᑎᑎᕋᕐᕕᖓᓐᓂ ᐃᓄᓐᓄᓪᓕ ᐊᑭᖓ 
ᐱᐅᔪᐊᓗᒃ. ᑖᓐᓇ ᑕᐃᒪᐃᑎᓪᓗᒍ ᐃᑲᔪᖅᑐᓪᓚᕆᑉᐸᒋᑦ. ᑕᐃᒃᑯᐊ ᓯᕘᕋᒋᓐᖏᓪᓗᒋᓪᓘᓐᓃᑦ ᓯᕗᒧᑦ 
ᑲᔪᓯᒋᐊᑐᐃᓐᓇᕆᑦ. ᐱᐅᒋᔭᓪᓚᕆᒐ ᐃᓕᑕᕐᓇᖅᓯᕚᓪᓕᕋᔭᕐᒪᑦ.  
 
ᑖᒃᓱᒪ ᒥᒃᓵᓄᑦ ᑭᖑᓪᓕᖅᐹᖑᓪᓗᒍ ᑖᓐᓇ ᓂᓪᓕᐅᑎᒋᔭᕋ, ᑭᓯᐊᓂ ᐆᒥᖓ ᐊᐱᕆᔪᒪᒻᒥᔪᖓ ᐅᖃᐅᓯᖅ, ᐃᓄᐃᑦ 
ᐅᖃᐅᓯᖓ ᐊᑐᑎᕋᑦᑎᒍ ᓱᕐᓗ, ᖃᓄᕐᓕ ᒫᓐᓇ status -ᖃᕐᐱᑕ ᐃᓄᑦᑎᒍᑦ ᐅᖃᐅᓯᕐᒥᑦ, ᐅᓇ 
ᐊᑐᖅᑕᐅᒋᐊᓖᓚᔪᖅ ᓄᓇᕗᓕᒫᒥ ᑲᔪᓯᑦᑎᒋᐊᕐᓂᐊᕈᑦᑕ ᖃᓄᕐᓕᐅᓇ ᐋᖅᑭᑦᑕᐅᓲᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᒪᓕᒐᖃᕐᓂᖏᑦᑎᓐᓄᑦ, ᒪᓕᒐᓐᖑᓚᐅᖅᓱᖓᖅᑎᓪᓗᒍ 
ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᔅᓴᖏᓐᓂ ᒪᓕᒐᖅ ᑖᓐᓇ ᑕᕝᕙ ᓴᖅᑭᓚᐅᓱᖓᖅᐸᑦ, ᒪᓕᒐᓐᖑᓚᐅᓱᖓᖅᐸᑦ 
ᑕᐃᒪ ᑖᓐᓇ ᐱᒻᒪᕆᐋᓗᒋᓂᐊᕋᑦᑎᒍ ᑕᒪᒃᑯᐊ ᓱᕐᓗ ᐃᓄᐃᑦ ᐅᖃᐅᓯᖏᑦ ᓴᐳᒻᒥᔭᐅᔭᕆᐊᖃᕐᓂᖏᓪᓗ 
ᐊᓯᐅᔭᕆᐊᖃᓐᖏᓐᓂᖏᑦ ᐱᓗᐊᖅᑐᒧᑦ.  
 
ᑖᓐᓇ ᑕᕝᕙ ᕿᒥᕐᕈᔭᕗᑦ ᐊᒻᒪᓗ ᓯᕗᓪᓕᖅᐸᐅᖑᖅᑰᖅᑐᑕ ᑕᒫᓂᓖᓛ ᑕᐃᒪᓐᓇᐃᑦᑐᒥᑦ ᓴᖅᑮᔪᒪᓪᓗᑕ ᒪᓕᒐᔅᓴᒥᑦ 
ᓴᐳᒻᒥᔾᔪᑎᔅᓴᒥᑦ ᐅᖃᐅᓯᕐᒥᑦ ᑕᐃᒪᓐᓇ ᑕᒪᒃᑯᐊ ᓴᓐᖏᓂᖃᑦᑎᐊᕈᓐᓇᖁᓪᓗᒋᑦ ᐃᓄᐃᑦ ᐅᖃᐅᓯᖏᑦ 
ᐱᕙᓪᓕᐊᑦᑎᐊᕈᓐᓇᖁᓪᓗᒍ ᓯᕗᓂᕆᓂᐊᖅᑕᑎᓐᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᒫᓐᓇᐅᒐᓗᐊᖅᑎᓪᓗᒍ ᑐᑭᖓᓂᑦ ᐅᖃᖅᑐᖃᖃᑦᑕᕆᐊᖃᖅᑰᕐᒪᑦ ᐊᑐᖅᑕᐅᒋᐊᓕᒃ ᑐᑭᖓ, ᑐᑭᖓᓂᑦ 
ᑕᐃᓯᑦᑎᐊᕐᓗᑕ. ᐊᒥᓱᓂᑦ ᑕᐃᒪᓐᓇᐅᖏᑦᑐᖅ ᐅᖃᐅᓯᕐᓂᑦ ᑐᓴᖃᑦᑕᖅᖢᑕ ᖃᓄᐃᓕᔪᖃᖃᑦᑕᕈᓐᓃᕐᒪᑦ ᑖᓐᓇ 
ᐱᔾᔪᑎᒋᓪᓗᒍ. ᓂᕆᐅᒃᑲᓗᐊᕋᒪᓕ ᑖᒃᑯᐊ Language-ᓕᕆᓂᕐᒧᑦ ᐊᐅᓚᑦᑎᔨᑦᑕᖃᕐᐸᑦ ᐅᕝᕙᓘᓐᓃᑦ Official 
Language. ᐅᕝᕙᓘᕝᕙ ᒫᓐᓇ ᐊᔪᓪᓚᕆᑉᐱᑕ? ᓱᕐᓗ ᐊᐱᕆᒐᔭᕈᒃᑭᑦ ᖃᓄᕐᓕ ᑐᑭᖃᖅᑎᑉᐱᐅᒃ ᐃᓄᐃᑦ 
ᐅᖃᐅᓯᖓᑦᑎᒍ Negotiations, ᖃᐅᑕᒫᕈᔪᒃ Human Resources Negotiate-ᑲᑦᑎ. ᐊᐱᕆᕙᒋᑦ ᓱᕐᓗ ᖃᓄᕐᓕ 
ᑖᓐᓇ ᑐᑭᖃᕐᑎᑉᐱᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᒪᒃᑯᐊ ᐅᖃᐅᓰᑦ ᐊᔾᔨᒌᓂᑦ ᐊᑐᖅᑕᐅᔫᒥᖁᓪᓗᒋᑦ ᒐᕙᒪᒃᑯᑦ ᐃᓗᐊᓂ ᑕᐃᒪ 
ᑲᑎᒪᔨᕋᓛᖅᑖᖅᑲᐅᒥᒻᒪᑦ ᑖᒃᑯᐊ ᒐᕙᒪᒃᑯᓃᓐᖔᖃᑦᑕᖂᖅᑐᓂᒃᑯᐊ ᐃᖅᑲᓇᐃᔭᖅᑎᖏᓐᓂ ᑲᑎᑉᐸᑦᑐᑎᑦ. ᐅᓇ 
ᑕᐃᔭᐅᓯᖅᑖᕆᐊᖃᕐᒪᑦ ᐊᖏᖃᑎᒌᒍᓐᓇᖅᐱᑖ ᐃᒪᓐᓇ ᑕᐃᒍᕐᓂᐊᖅᐸᕗᑦ.  
 
ᑖᒃᑯᐊ ᑕᐃᒪᓐᓇᐃᓕᐅᖃᑦᑕᖅᓯᒪᔪᑦ ᑕᒪᒃᑯᐊ ᓄᑖᓐᖑᖅᐸᓪᓕᐊᓗᐊᓐᖑᐊᖅᑐᑦ ᐅᕝᕙᓘᓐᓃᑦ ᒐᕙᒪᒃᑯᑦ ᐅᖃᐅᓯᖏᑦ 
ᐊᔾᔨᒌᔾᔪᒥᒥᑦ ᐊᔾᔨᒌᓐᖏᕈᓘᔭᓗᐊᖅᑐᓂᑦ ᑕᐃᒍᐃᓯᖅᑖᖅᑎᖃᑦᑕᕋᑦᑎᒍ ᐊᑕᐅᓯᑯᓘᒐᓗᐊᖅ ᑕᐃᒪ ᖃᓄᕐᓕ 
ᐊᑕᐅᓯᕐᔫᒥᒥᒃ ᑕᐃᒍᕈᑦᑎᒍ ᐊᑲᐅᓂᖅᐹᖑᓇᔭᕐᒪᖔᑦ.  
 
ᑕᒪᒃᑯᐊ ᖃᓪᓗᓈᑎᑑᓕᕆᔩᑦ ᐅᕝᕙᓘᓐᓃᑦ ᐃᓄᑦᑎᑑᓕᕆᔩᑦ ᑕᒪᒃᑯᓂᖓ ᑲᑎᑎᓯᖃᑦᑕᖅᑕᕗᑦ ᖃᑯᑎᒃᑰᒐᓗᐊᖅ 
ᑭᓯᐊᓂ ᐃᖏᕐᕋᐃᓇᖅᑐᓂ. ᑖᓐᓇ ᓱᕐᓗ Negotiations ᖃᓄᕐᓕ ᑕᐃᓇᔭᕐᒪᖔᒃᑯ ᑖᓐᓇ ᑐᓴᐅᒪᓪᓗᒍ 
ᐋᔩᖃᑎᒌᓐᓂᒃᑯᑦ ᐋᔩᖃᑎᒌᓇᓱᐊᖅᑐᑦ ᑕᐃᒪᓐᓇᓕ ᑐᑭᓯᐅᒪᓪᓗᒍ ᑕᐃᒪᓐᓇᓗ ᑕᐃᕙᑦᑐᒍ. ᐃᓅᖃᑎᒃᑲ ᐊᓯᒪ 
ᑕᐃᑦᑎᐊᕋᔭᕐᒥᒻᒪᒍ ᖃᓄᑭᐊᖅ ᑕᐃᑦᑎᐊᕋᔭᕐᒥᒻᒪᒍ ᑖᓐᓇ ᐋᔩᖃᑎᒌᓐᓂᒃᑯᑦ ᐋᔩᖃᑎᒌᓐᓇᓱᐊᕐᓂᖅ. ᑕᐃᒪᓐᓇᓕ 
ᑕᐃᒍᓐᓇᔭᖅᑕᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 

ᑰᓕ: ᒥᓂᔅᑕ ᑖᓐᓇ ᑭᐅᑦᑎᐊᖅᑑᔮᕆᔭᒋᑦ ᐃᓄᐃᑦ ᐃᓕᖅᑯᓯᖓ ᒪᓕᑦᑐᒍ ᑕᐃᒫᒃ ᐋᔩᖃᑎᒌᑦᑐᑦ ᐱᐊᓂᓚᐅᕋᑎᑦ 
ᐅᖃᖃᑎᒌᑦᑐᑦ. ᑕᐃᒪᐃᓕᐅᓲᖑᒻᒪᑕ, ᑕᐃᒪᓐᓇ ᑖᓐᓇ ᑐᑭᖃᕆᐊᖃᓪᓚᕆᑦᑐᖅ ᑐᓴᖃᑦᑕᕐᒥᒐᑦᑕ ᑕᖅᑳᓐᖓᑦ 
ᑲᑐᔾᔨᖃᑎᒌᓂᑦ ᓇᑭᑦ ᐱᔪᓂᑦ Negotiating-ᑐᑦ ᐊᐃᕙᔪᔾᒎᖅ. ᐊᐱᕆᔪᒪᓕᕆᕙᒋᑦ ᑖᓐᓇ ᐃᓄᐃᑦ ᐅᖃᐅᓯᖓᓂᑦ 
ᐱᓕᕆᔨᐅᑎᓪᓗᓯ ᑕᐃᒫ ᑐᑭᖃᕋᔭᖅᐹ ᑖᒃᑯᐊ ᐊᖏᖃᑎᒌᒐᓱᑦᑐᑦ Negotiations ᐊᐃᕙᔪᓂᒃ ᑐᑭᖃᑉᐹ 
ᐅᕝᕙᓗᐅᕝᕙ ᖃᓄᕐᓕ ᐅᖃᕋᔭᖅᐱᐅᒃ ᑖᓐᓇ ᐅᖃᐅᓯᑐᖄᓗᒃ, ᐊᐃᕙᓂᖅ, ᖃᓄᖅ ᑐᑭᖃᒻᒪᖔᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛ, ᓄᓇᓖᑦ ᐊᑦᔨᒌᖃᑦᑕᖏᓐᓂᖏᓐᓄᑦ ᑕᒪᒃᑯᐊᓗ ᑕᐃᒎᓯᖏᑦ ᓲᖃᐃᒻᒪ 
ᐅᔭᕋᖅᑎᐊᕐᓗ, ᑲᐅᑕᐅᔭᕐᓗ, ᐊᕐᕚᕐᓘᑉ ᐅᖃᐅᓯᕆᔭᖓ. ᓲᕐᓗ ᑖᓐᓇ ᐃᓱᒪᒋᓪᓗᒍ. ᑕᐃᒪᓕ, ᐊᐃᕙᓂᖅ ᑐᑭᓯᔭᕋᓕ 
ᐃᓛ ᐊᒥᑦᑐᕐᒥᐅᑕᐅᑎᓪᓗᖓ ᑐᑭᓯᒐᒃᑯ, ᓂᓐᖓᐅᒫᓗᒃᖢᑎᖑᑯᐊ ᑐᑭᑖᔾᔮᖏᑦᑎᐊᖅᖢᑎᒃ ᓂᓐᖓᐅᒪᓂᕐᒥᒃ 
ᓴᖅᑮᒐᒥᒃ, ᑕᕝᕙ ᐊᐃᕙᔪᐊᓘᓕᖅᖢᑎᒃ ᐃᒫᒃ ᑐᑭᑖᕋᓱᒐᑎᒃ, ᓵᓚᒌᖃᑦᑕᐅᑎᓇᓱᐊᓗᑐᐃᓐᓇᖅᖢᑎᒃ. ᑕᐃᒪᓐᓇ 
negotiating-ᓂᐅᖏᒻᒪᑦ, ᐃᓛᒃ ᐋᔩᖃᑎᒌᓐᓂᒃᑯᑦ ᑐᑭᑖᕋᓱᓐᓂᐅᖏᒻᒪᑦ. ᑕᐃᒪᓐᓇᓕ ᑐᑭᓯᐅᒪᔭᕋ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑲᑎᒪᔩᑦ ᐃᓕᓴᖅᓯᐅᒪᖁᒐᒃᑭᓐ ᑖᓐᓇ Language Expert-ᖑᖏᒻᒪ, 
Minister-ᑑᒻᒪᑦ. ᖃᐅᔨᒪᒋᑦᓯ. ᐊᐱᖅᓱᕋᓗᐊᕈᑦᓯᓗ, ᑐᑭᓕᐅᕆᔨᐅᓇᓂᓗ ᐃᒪᓐᓇᐃᑦᑑᒻᒪᑦ. 
ᑐᑭᓯᓂᐊᖅᕕᒋᓇᓱᒃᑲᓗᐊᕈᑦᑎᒍ ᑕᒻᒪᑐᐃᓐᓇᕈᓐᓇᕆᓪᓗᓂ.  
 
ᒫᓐᓇ ᑮᓇᐅᔭᑦᑎᓐᓂᒃ ᐱᓕᕆᒐᑦᑕ, F-7-ᒦᑦᑐᓂᒃ, F-8-ᒦᑦᑐᓂᒃ. ᒥᔅᑕ ᑰᓕ. 
 
ᑰᓕ: ᐄ, 10-ᒥᓂᔅᖃᖅᑰᖅᑐᖓ ᓱᓕ. ᖁᔭᓐᓇᒦᒃ, (ᑐᓵᔨᒃᑯᑦ) ᖃᐅᔨᒪᓂᐊᕋᕕᑦ. ᒥᓂᔅᑕ ᑖᓐᓇ ᑭᐅᑦᑎᐊᖅᑐᖅ, ᓱᕐᓗ 
ᐅᐱᒋᒐᓗᐊᕈᑦᑎᒍ ᐅᖃᐅᓰᓐ, ᐅᐱᒋᓂᐊᕈᑦᑎᒍᓗ ᓈᓚᒋᐊᖃᑉᐸᓪᓚᐃᑕᖅᑕᕗᓐ ᑕᒪᒃᑯᐊ ᑕᐃᒫᖑᖏᑦᑐᕈᓗᒃ 
ᐅᕙᓂᓘᓐᓃᑦ ᑐᓴᓚᐅᕐᒥᒐᒃᑯ negotiated-ᑐᓂᒃ ᐊᐃᕙᓂᕋᖅᑐᓂᒃ. ᑖᓐᓇ ᐅᖃᐅᓯᖅ ᑕᐃᒪᓐᓇ 
ᐊᑐᖅᑕᐅᒋᐊᖃᖏᑦᑐᖅ, conflict-ᒥᓪᓕ ᑐᑭᖃᒻᒪᑦ ᑕᐃᓐᓇ ᐊᐃᕙᓂᖅ.  
 

ᑕᐃᒃᑯᐊ ᐅᕙᒍᑦ example-ᒋᒋᐊᖃᖅᑰᖅᑐᒍᑦ ᒪᓕᒐᓕᐅᖅᑎᑎᒍᑦ ᐅᖃᐅᑎᔭᐅᒐᑦᑕ ᐅᖃᐅᓯᕐᓂᒃ ᐃᓐᓇᓂᓪᓗ 
ᑐᓴᐅᒪᑦᑎᐊᖅᑐᓂ ᑕᐃᑲᓂ ᐃᒡᓗᓕᒃᒥ ᐊᒥᑦᑐᕐᒥᐅᑦ ᐊᑐᖃᑦᑕᖅᑕᖏᓐᓂ. ᐅᖃᖅᑲᐅᒻᒪᑦ ᐊᒥᑦᑐᕐᒥᐅᓪᓕᒎᖅ 
ᐅᖃᐅᓯᖓ ᒪᓕᒃᖢᒋᑦ ᐃᒪᓐᓇ ᑐᑭᖃᑦᑐᖅ. ᑖᓐᓇ ᐅᐱᒋᓪᓚᕆᑦᑕᕋ, ᐊᒻᒪᓗ ᐅᕙᒍᑦ ᑕᐃᒃᑯᐊ 
ᖃᐅᔨᑦᑎᑕᕆᐊᖃᖅᑰᖅᑕᕗᑦ ᖃᓄᖅ ᓇᓕᐊᓐᓂᒃ ᐊᑐᖅᑕᓂᐊᕐᒪᖔᑦᑕ. ᐃᓚᖏᑦ ᒪᒃᑯᑦᑐᑦ ᑐᓵᑦᑎᓪᓗᒋᑦ ᐅᕙᒍᑦ 
ᑭᖑᕚᒃᓴᕗᑦ ᑕᐃᒪᓐᓇ ᓈᒻᒪᑦᑑᔮᓕᖅᑎᑦᑎᑐᐃᓐᓇᕆᐊᖃᕋᑦᑕ ᐅᖃᐅᓯᕐᒥᒃ, ᑖᓐᓇ ᐃᓕᖅᑯᓯᐅᖁᔭᖓ ᐃᒃᓯᕙᐅᑕᐅᑉ 
ᓈᓚᒃᑎᐊᕋᓱᑯᓗᒐᔭᕈᒃᑯ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐊᐱᖅᑯᑎᒥᒃ ᑐᓴᓐᖏᓐᓇᒪ. ᒫᓐᓇ ᑕᕝᕙᓃᓐᓇᑦᑕᓲᓕ F-7 ᐊᒻᒪ F-8. ᒥᔅᑕ 
ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᔪᒪᓪᓗᒍ ᑖᓐᓇ ᒥᓂᔅᑕᕗᑦ, ᐃᓛ ᐅᖃᓪᓚᕆᓐᓂᒃ 
ᐊᔪᓐᓇᑐᒃᓴᐅᔫᒐᓗᐊᖅ, ᓇᓴᐅᑏᓐᓇᕐᒥᒃ ᐅᖃᐅᑎᑉᐹᖓ ᓈᒻᒪᓚᖓᔪᖅ. ᖃᓄᖅ ᐊᒥᓲᑎᒋᔪᓂᒃᑭᐊᖅ ᐅᖃᐅᓯᕐᓂᒃ 
ᐊᑦᔨᒌᖏᑦᑐᓂᒃ ᐊᑐᓗᐊᖃᑦᑕᖅᐱᓯ ᐅᕝᕙᓗ ᐊᑐᖅᑕᐅᔭᕆᐊᖃᑦᑑᔭᖃᑦᑕᖅᐸ ᑕᒫᓂ dialect-ᒥᑦ ᐅᖃᑦᑐᓂᒃ 
ᐅᖃᐅᕐᓯᓂᒃ ᐃᓄᒃᑎᑑᒃᑐᐃᓇᓗᒃᑖᖑᒻᒪᑕ ᐊᑦᔨᒌᖏᑦᑐᐊᓗᓐᓂᒃ ᓇᓂᕐᒥᐅᑕᐃᓐ ᐊᑐᖃᑦᑕᕐᒪᑕ. ᖃᑦᓯᓂᑭᐊᖅ 
ᐊᑐᖃᑦᑕᖅᐱᑕ ᑕᒫᓂ. ᐃᓛᒃ ᐊᑐᖃᑦᑕᖅᐱᓯ ᑕᒪᓐᓇ promote-ᒐᓱᐊᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᔅᑕ ᒥᓂᔅᑕ. 
 

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᓐᓇ ᑭᐅᔭᕆᐊᔅᓴᖅ ᐊᔪᓐᓇᕈᔪᒃᑐᓂ. ᑭᐊᑭᐊᑉ 
ᐃᓄᒃᑎᑑᓕᕐᓂᖅᐸᒍ ᓇᓂᕐᒥᐅᑕᐅᒐᒥ ᑕᐃᒃᓱᒪ ᐅᖃᐅᓯᖓᓂᒃ ᓲᕐᓗ ᐊᑐᕋᔭᕐᒪᓐ. ᐅᕝᕙᓘᓐᓃᑦ, ᐃᓛᒃ 
ᐃᓄᐃᓐᓇᖅᑐᖅ ᑕᐃᓐᓇ ᓇᓗᓇᓐᖏᑦᑐᐊᓘᒐᓗᐊᖅ. ᑖᓐᓇ ᑎᑎᕋᖅᕕᖃᑦᑐᑕᓗ ᑕᐃᑲᓂ ᖁᓪᓗᖅᑐᒥ 
ᐃᓄᐃᓐᓇᖅᑐᓐ ᐅᖃᐅᓯᓕᕆᓂᕐᒧᑦ ᑕᐃᒃᑯᐊ ᐱᓕᕆᓪᓚᕆᑦᑐᑎᒃ ᐊᒻᒪᓗ ᑕᐃᑲᓂ ᐃᒡᓗᓕᒃᒥ ᑎᑎᕋᖅᕕᑎᓐᓂ  

ᐊᑎᖏᑦ ᑕᒪᒃᑯᐊ ᐅᖃᐅᓯᕐᓂᒃ ᐃᓄᒃᑎᑑᓕᕆᕙᓪᓕᐊᔪᒃ, ᖃᓪᓗᓈᑎᑑᓕᕆᕙᓪᓕᐊᔪᓪᓗ, ᑕᐃᒪᓐᓇᐃᑦᑐᖅᑕᖃᑦᑐᓂ. 
ᐊᒻᒪᓗ ᐅᕙᓂ ᐃᖃᓗᓐᓂ, ᐊᒻᒪ ᑎᑎᕋᖅᕕᑎᓐᓂ.  
 

ᓇᑭᓐᖔᕈᓘᔭᖅᓯᒪᔪᓂᒃ ᑲᑎᖅᓱᐃᒐᑯᓘᔭᕐᓂᒃ ᑕᐃᒪᓐᓇ ᐅᖃᕈᓐᓇᖅᖢᒐ ᑭᓯᐊᓂ ᐃᒃᓯᕙᐅᑖᖅ, ᑖᓐᓇ 
ᐊᐱᖅᑯᑎᒋᔭᖓ ᑭᒃᑯᓪᓚᕆᓐᓂᒃ ᐅᖃᐅᓯᖏᓐᓂᒃ ᐅᕝᕙᓘᓐᓃᑦ dialect-ᖏᓐᓂᒃ ᐊᑐᖃᑦᑕᕐᒪᖔᑦᑎᓐᓂ. ᑖᓐᓇ 
ᑭᐅᒍᓐᓇᑎᐊᖏᑖᓗᒐ, ᖃᐅᔨᒋᐊᖅᓯᒪᖅᑰᖏᓐᓇᑦᑕᓘᓐᓃᑦ ᑕᕝᕙᓂ ᑎᑎᕋᖅᕕᑎᓐᓂ ᓇᓕᐊᒃ ᐅᖃᐅᓯᖅ 
ᐊᑐᖅᑕᐅᓂᖅᐹᖑᒻᒪᖔᖅ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ ᑕᐃᒃᑯᐊ ᐃᓱᒫᓘᒋᖃᑦᑕᕋᒃᑭᑦ ᐱᓇᓱᐊᖃᑦᑕᖅᓯᒪᕙᓪᓚᐃᒻᒥᔫᒐᓗᐊᑦ 
ᑐᑭᓯᐊᓐᖏᑎᐊᒻᒪᕆᓚᐅᖅᓯᒪᒐᒃᑭᑦ ᐃᓅᖃᑎᒋᓕᖅᑐᒋᑦ ᓄᓇᓕᒻᒥᐅᖃᑎᒋᓕᖅᑐᒋᑦ ᐊᕼᐃᐊᕐᒥᐅᑦ, 
ᓄᓇᕕᒻᒥᐅᑕᕕᓃᑦ. 
 

ᓱᓕ ᑕᐃᒪᓐᓇᐃᒻᒪᑕ ᐅᓪᓗᒥ ᐅᖃᐅᓯᕐᒥᓐᓂ ᐊᑐᖅᑐᑎᑦ ᐃᓅᒻᒪᑕ ᐃᒫᒃ ᐱᓇᓱᐊᖃᑎᒋᓇᓱᑦᑐᒋᑦ ᐊᑐᕋᒥᔾᔪᑦᑕᐅᖅ 
ᑕᑯᓇᓵᖅᑐᒋᑦ ᑐᑭᓯᓂᐊᓇᑦᑎᐊᖏᒻᒪᕆᒻᒪᑕ. ᑕᐃᒃᑯᐊ ᐅᖃᐅᓯᖏᑦ ᓱᕐᓗ ᐳᐃᒍᖅᑕᐅᔭᕆᐊᖃᓐᖏᓪᓚᕆᒻᒪᑕᑦᑕᐅᖅ 
ᐃᓅᓯᑐᖃᐃᑦ ᐊᒥᓲᓪᓗᑎᓪᓗ.  
 

ᑕᒪᒃᑯᐊ ᐅᖃᐅᓯᕐᒥᑦᑎᒍᑦ ᑕᐃᒪᓐᓇᐃᑦᑐᓂᑦ ᐃᓄᓗᑦᑖᓄᑦ ᐊᑐᖅᑕᐅᓂᖅ ᐊᔪᕐᒪᑕ ᖃᐃᔨᒪᓇᕐᒪᑕ ᐃᓄᓗᑦᑖᓄᑦ 
ᑕᒫᓂ ᓄᓇᕗᒻᒥᐅᑕᓗᑦᑖᓄᑦ ᐊᑐᖅᑕᐅᒃᑲᐅᑎᒋᓂᖅ ᐊᔪᓪᓚᕆᒻᒪᑕ ᖃᐅᔨᒪᒐᑭᓪᓕ ᑐᑭᓯᐊᕐᔪᑎᒍᓐᓇᑎᓪᓗᑕ ᐅᕙᒍᑦ 
ᐃᓚᐃᑎᒍᑦ ᐃᓄᖃᑎᖃᖃᑦᑕᖅᑐᕕᓂᐅᔪᑎᒍᑦ ᓇᑭᓐᖔᕈᓘᔭᖅᑐᓂᑦ. ᑕᐃᒪᓐᓇᐃᑦᑐᓃᑦ ᐅᖃᐅᓰᑦ ᐊᓪᓚᓕᖅᑕᐅᔪᑦ 
ᐊᓪᓚᓕᖅᑕᐅᖏᑦᑐᓪᓗ ᐅᖃᐅᓰᑦ ᖃᐅᑕᒫᑦ ᑕᐃᒪ ᐊᔾᔨᒌᓐᖏᒻᒪᑕ. 
 
ᑕᐃᒃᑯᐊᖅᑕᐅᖓᐃ ᑕᐃᒪ ᐅᖃᐅᓯᖏᑦ ᐃᓕᖅᑯᓯᖏᑦ ᐅᖃᐅᓰᑦ ᒪᑯᐊ ᑐᑭᓯᐊᓇᓗᐊᓐᖏᒻᒪᕆᑦᑐᑦ ᐃᓕᔅᓯᓐᓄᑦ 
ᑐᑭᓯᐊᒐᔅᓴᐅᒐᔭᓐᖏᖅᑰᕐᒪᑕ ᑕᒪᒃᑯᐊᖓᐃ promote-ᑕᐅᔪᓐᓇᕆᕗᑦ ᓄᓇᕗᒻᒥᐅᑕᐅᖃᑕᐅᒻᒪᑕ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᐄᑦᑎᐊᒻᒪᕆᒃ ᑖᒃᑯᐊ ᓄᓇᓕᓐᓂ ᐅᖃᐅᓰᑦ ᑕᒪᒃᑯᐊ ᐃᓛ, ᐊᕕᑦᑐᖅᓯᒪᔪᔪᓂᑦ 
ᑕᒪᒃᑯᐊ ᐱᒻᒪᕆᐅᒻᒪᑕ ᐃᓕᓴᕐᓇᐅᑎᒋᒻᒪᒋᑦ ᓇᒥᒥᐅᑕᐅᒻᒪᖔᑕ ᐅᖃᐅᓰᑦ ᑐᓵᓪᓗᒋᑦ.  
 
ᐊᒻᒪᓗ ᐱᐅᓐᖏᓂᖅᓴᐅᔪᖅᑕᖃᕋᓂ ᐱᐅᓂᖅᓴᐅᔪᖅᑕᖃᕋᓂ ᐊᔾᔨᒌᖑᒻᒪᑕ. ᓯᕗᓂᕆᓂᐊᖅᑕᑎᓐᓂ ᐅᓇ 
ᐃᓱᒪᔅᓴᖅᓯᐅᕈᑎᒋᔭᕆᐊᖃᕈᒫᖅᑕᕗᑦ ᓇᓗᓇᖅᑰᔨᓐᖏᒻᒪᑦ ᑕᒫᓂ ᓄᓇᕗᒻᒥ ᐃᓄᒃᑐᑦ ᐅᖃᐅᓯᖅ ᓱᕐᓗ 
ᒪᓕᒐᓕᐅᕐᕕᐅᒃ ᐃᓗᐊᓂ ᐊᑐᓕᖅᐸᑦ ᖃᓄᐃᑦᑑᔪᓂᑦ. 
 
ᓱᕐᓗ ᐊᑯᑭᑦᑐᒥᐅᖅᑲᐃ ᑕᐅᑐᓐᖑᐊᕐᓗᑎᒍᑦ ᒪᓕᒐᓕᐅᕐᕕᖏᑦᑕ ᐃᓗᐊᓂ ᓇᒻᒥᓂᖅᑕᐅᒃ ᐅᖃᐅᓯᕐᒥᓐᓂ 
ᐊᑐᖃᑦᑕᕐᒪᑕ ᑭᓯᐊᓂ ᐊᖏᕐᕋᖔᕋᒥ ᓇᒻᒥᓂᖅ dialect-ᒥᓂᒃ ᐊᑐᓯᐊᓪᓚᐸᑦᑐᑎᑦ ᑲᑎᒪᔭᖅᑐᕌᖓᒥ ᐃᓪᓘᑉ 
ᐃᓗᐊᑕ ᐃᓗᐊᓂ ᐅᖃᐅᓯᖏᓐᓂ ᐊᑐᓕᖅᐸᑦᑐᑦ. ᑕᒪᓐᓇ ᐃᓱᒪᔅᓴᖅᓯᐅᕈᑎᒋᔭᕆᐊᖃᕈᒫᖅᐸᑎᒎ? ᑖᓐᓇ 
ᐊᐱᖅᑯᑎᑐᐃᓐᓇᖅ ᒫᓐᓇ ᑭᓯᐊᓂ ᐅᖃᐅᓯᕆᕋᑖᖅᑕᐃᑦ ᓱᕐᓗ ᐃᓚ ᐅᖃᐅᓯᑦᑎᐊᕚᓘᒐᓗᐊᕐᒪᑕ ᐃᓚᖏᑦ 
ᔭᒐᑉᐸᓕᐊᑦᑕᓕᕋᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᐳᐃᒍᖅᑕᐅᑦᑕᐃᓕᓃᑦ ᑕᒪᒃᑯᐊ ᑐᕌᖓᔪᐃᑦ ᐊᒻᒪᓗ 
ᑐᓵᔭᐅᑎᖃᑦᑕᕆᐊᖏᓐᓂ ᐊᔪᕈᕐᓃᖅᓴᕆᐊᖃᕐᓂᖏᓐᓂ ᑕᒪᒃᑯᐊ ᐅᖃᐅᓰᑦ ᑭᖑᕚᖏᓐᓄᑦ.  

ᓲᖃᐃᒻᒪᑦ ᐱᑐᖃᕆᒐᒥᐅᒃ ᐊᑐᖅᑕᑐᖃᕆᒐᒥᐅᒃ ᐊᓐᓂᕆᒻᒪᒍ ᐊᑐᐃᓐᓇᓂᐊᖅᑐᓂᐅᓪᓗ ᑕᐃᑯᖓ 
ᓄᖑᑕᐅᓐᖏᓂᓗᒃᑖᖓᓂ ᑭᓯᐊᓂ ᑕᒃᐹᓂᒥᐅᑕᒥᓂᐅᒐᓗᐊᖅᑕᐅᑦ ᐃᓚᖏᑦ ᑐᑭᓯᐊᓕᖅᑐᑎᓪᓗ ᓱᕐᓗ 
ᑐᑭᓯᐊᓂᖅᓴᐅᓕᖅᑐᑎᓪᓗ ᐅᕙᑦᑎᓐᓂ ᑕᐃᒪ ᐊᔾᔨᒌᓐᖏᑦᑐᒥᑦ ᐅᖃᐅᓯᖃᕐᑐᓘᓐᓃᑦ. ᖃᓄᑐᐃᓐᓇᖅ ᐅᖃᐅᓯᕐᒧᑦ 
ᑲᐅᑎᑲᑕᒥᐊᖅᑐᑎᒍᑦ ᓱᕐᓗ ᐊᔪᓐᖏᓂᖅᓵᓘᔮᓕᓲᖑᒐᑦᑕ ᓇᒦᖃᑦᑕᕐᓂᕕᓂᕗᑦ ᓱᕐᓗ ᐱᕚᓪᓕᐅᑎᒋᓯᒪᓪᓗᒍ.  
 
ᑕᐃᒃᑯᐊ ᓱᕐᓗ ᐅᖃᐅᓯᖏᑦ ᐅᕙᖓᓕ ᑕᐅᑐᑦᑕᒃᑯᑦ ᐃᒫᒃ ᐊᓪᓚᓂᖅᑕᐅᓪᓗᑎᓪᓗ ᓱᕐᓗ ᐊᔾᔨᐅᖏᖅᑎᖅᑕᐅᓪᓗᑎᑦ 
ᓄᓇᕗᒻᒥᐅᑕᐅᓪᓗᑎᓪᓗ ᐱᓪᓚᕆᐅᖃᑕᐅᓂᖅᐹᖑᖃᑕᐅᔫᔭᕆᓕᖅᑐᒋᑦ ᑕᐅᑐᖅᑑᓕᓚᐅᕋᒃᑭᑦ ᓱᕐᓗ 
ᑕᑯᔅᓴᐅᑎᑕᐅᒃᑲᓐᓂᕆᐊᖃᓪᓚᕆᑦᑐᑦ ᑕᐃᒪᓐᓇᐃᑦᑐᑦ ᐅᖃᐅᓯᖃᕐᑐᑦ ᐃᒫᒃ ᐊᑐᖅᑕᐅᖏᓐᓇᖏᑦᑐᒥᑦ ᖃᐅᑕᒫᖅ 
ᓇᓂᓗᑦᑖᖅ.  
 
ᐅᕙᓂ ᑐᓵᔨᑕᖃᓐᖏᒻᒪᑦ ᑕᐃᒃᑯᓄᖓ ᑕᐃᒪᓐᓇ ᓱᓕ ᑐᑭᓯᐊᔭᑐᐊᕆᓪᓚᑦᑐᒋᑦ ᐃᓚᖏᑦ ᐃᓐᓇᐅᓂᖏᑦ ᐱᒻᒪᑕ 
ᑐᓵᔨᖃᕐᑎᓐᓇᑕ ᑕᕝᕙᓂ ᑕᐃᒪᓐᓇᐃᑐᒥᑦ ᐅᖃᓪᓚᓂᐊᖅᑐᒥᑦ. ᐃᒫ ᐃᑯᒪᑐᐃᓐᓇᑎᐊᖅᑐᒥᑦ ᑕᐅᑐᒍᑎᑎᑐᒍᑦ 
ᑕᐅᑐᒻᒪᑕ ᓂᓪᓕᐊᔫᒐᓗᐊᑦ ᑐᑭᓯᐊᓇᒋᓪᓗ ᓱᕐᓗ ᐱᓪᓚᕆᐅᑎᓪᓗᒍ.  
 
ᖃᓄᕐᓕᑭᐊᖅ ᑕᒪᓐᓇ, ᐊᐱᕆᓚᒋᑦ, ᖃᓄᕐᓕᑭᐊᖅ ᑕᒪᓐᓇ ᐃᒫᒃ ᐴᖅᑐᖅᑎᐊᕐᓗᒍ ᐳᐃᒍᖅᑕᐅᑦᑕᐃᓕᔾᔪᑎᔅᓴᖏᓐᓂ 
ᐃᓕᓐᓂᐊᕕᒃᑯᓘᓐᓃᑦ ᖃᓄᑭᐊᖅ ᑮᓇᐅᔭᖃᕐᑎᓪᓗᒍᓘᓐᓃᑦ ᑕᒪᐅᖓ ᐊᓪᓚᓂᖅᑕᐅᔪᓂᑦ ᓴᓂᕐᕙᖅᓯᒫᕐᔪᑯᓗᑦᑐᓂᑦ 
ᑮᓇᐅᔭᖃᑦᑎᐊᖅᑎᖁᓪᓗᒍ ᑕᒪᑐᒥᖓ ᐳᕕᖅᑕᐅᑦᑕᐃᓕᓂᕐᒧᑦ ᐃᓕᖓᓇᔭᖅᑐᒥᑦ ᐱᓇᔭᖅᐳᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑕᐃᒃᑯᐊ ᑕᕝᕙᓂ ᑮᓇᐅᔭᐃᑦ, ᐃᓛᒃ ᐊᕙᓂᒃᑲᓐᓂᖅ ᑕᕝᕙᓂᖃᐃᒃᑯᐊᐃ, ᑮᓇᐅᔭᐃᑦ 
ᐃᑲᔫᑎᒋᔪᒪᔭᕗᑦ ᐃᓄᓕᕆᓂᖅ ᐱᓕᕆᔪᒪᔪᓄᑦ, ᐅᖃᐅᓯᓕᕆᓂᐅᑉ ᒥᒃᓵᓄᑦ ᑖᒃᑯᐊ ᑕᕝᕙ ᑮᓇᐅᔭᐃᑦ 
ᐃᑲᔫᑎᒋᔪᓐᓇᑦᑎᐊᖅᑕᕗᑦ ᑕᐃᒪᓐᓇ ᐱᓕᕆᔪᒪᔪᖃᖅᑐᕕᓂᐅᓐᓂᖅᐸᑦ.  
 
ᓲᕐᓗ ᐅᖃᐅᓯᖏᓐᓂᑦ dialect-ᖓᓂᖏᓛᖅ ᐱᔪᒪᓴᐃᔪᒪᓂᕐᒥᑦ ᐃᓱᒪᔪᖃᖅᑐᕕᓂᐅᓐᓂᖅᐸᑦ ᑖᒃᑯᐊ ᑮᓇᐅᔭᒧᑦ 
ᑐᒃᓯᕌᓪᓚᓪᓗᑎᒃ ᐃᑲᔪᕋᓱᒍᓐᓇᖅᑖᓗᑉᐳᑦ. ᒫᓐᓇ ᑖᓐᓇ ᐃᓱᒪᒋᔭᑐᐊᕆᓪᓗᒍ ᐊᒻᒪ ᒪᓕᒐᓐᖑᖅᑐᕕᓂᐅᓐᓂᖅᐸᑦ 
ᑖᓐᓇ, ᐃᓛᒃ ᐊᖏᖅᑕᐅᓐᓂᖅᐸᑦ ᑕᐃᒃᑯᐊᓗ ᑲᑎᒪᔨᕋᓛᖅᑕᖃᕋᔭᕐᒪᑦ ᑕᐃᒎᓯᓕᕆᔨᒥᑦ ᑕᐃᔭᐅᔪᓂᑦ ᑕᒪᒃᑯᓂᖓ 
ᑕᐃᒎᓯᐅᕙᑦᑐᑦ ᖃᓄᑐᐃᓐᓇᖅ ᑕᒪᒃᑯᐊ ᑲᒪᒋᔭᐅᔭᕆᐊᖃᖅᑐᒃᓴᐅᑕᐅᓪᓗᑎᒃ. ᒫᓐᓇ ᐃᑲᔪᕈᓐᓇᖅᑕᕗᑦ 
ᐱᓕᕆᔪᒪᑐᐊᖅᐸᑕ ᑖᒃᑯᓇᓐᖓᑦ ᐅᖃᐅᓯᓕᕆᓂᕐᒧᑦ ᑮᓇᐅᔭᐃᑦ ᒪᓂᒻᒪᑦᑕᐅᖃᑦᑕᖅᑐᑦ ᒐᕙᒪᑐᖃᒃᑯᓐᓂᑦ 
ᑕᐃᒪᓐᓇᐃᑦᑐᓂᒃ ᑐᕌᖅᑐᒃᓴᐅᑕᐅᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᐅᕙᒍᑦ ᐊᐅᓚᑦᑐᑎᒍ ᑕᐃᒪᓐᓇᐃᑦᑑᒻᒪᑕ ᑕᐃᒃᑯᐊ 
ᑮᓇᐅᔭᑦ ᐊᖅᑯᑎᒋᔭᐅᓗᑕ ᐃᑲᔫᑎᖃᕈᓐᓇᑦᑎᐊᖅᐳᒍᑦ ᑕᐃᒪᓐᓇᐃᑦᑐᓕᕆᔪᖃᕐᓂᐊᖅᑎᓪᓗᒍ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓕᐊᓇᐃᒻᒪᕆᐊᓗᒃ ᑕᐃᒪᓐᓇ ᐅᖃᓪᓚᒃᑲᕕᑦ ᐊᒻᒪᓗ ᑐᓵᒻᒪᑕ, ᑐᓵᔪᒫᕐᒥᒻᒪᑕ 
ᓇᓗᓇᓐᖏᒻᒪᑦ ᑕᐃᒪᓐᓇᐃᓕᐅᖅᑎᓪᓗᓄᒃ ᑐᑭᓯᕚᓪᓕᖅᓯᒪᓂᐊᕐᒪᑕ ᖁᔭᓐᓇᒦᑐᐃᓐᓇᓕᖅᐸᒍᑦ ᐊᒻᒪᓗ ᑖᓐᓇ 
ᑭᖑᓪᓕᖅᐹᕆᑲᓚᐅᖅᐸᕋ ᒫᓐᓇ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᑕᕝᕙᓃᓐᓇᑦᑕ F-7. ᐃᓕᓴᕆᔭᐅᓯᒪᔪᑦ ᐅᖃᐅᓰᑦ, ᐊᒻᒪᓗ F-8-ᒥᑦ 
ᐃᓚᖃᖅᑐᓂ. ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ ᐃᓐᓇᕐᓄᓪᓗ ᒪᒃᑯᑦᑐᓄᓪᓗ. ᑮᓇᐅᔭᑦ ᐸᕐᓇᑕᐅᓯᒪᔪᑦ. 
ᑲᑎᓕᒫᖅᑐᒋᑦ ᐊᐅᓚᔾᔪᑎᒃᓴᐃᑦ ᐊᒻᒪ ᒥᐊᓂᕆᔭᐅᔾᔪᑎᒃᓴᖏᑦ. $2,626,000. ᑲᑎᒪᔩᑦ ᐊᖏᖅᐹᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑕᕝᕗᖓᑦᑕᐅᖅ, ᓱᓕ ᑕᕝᕗᖓ ᐃᓕᖅᑯᓯᓕᕆᔨᒃᑯᑦ ᐅᖃᐅᓯᓕᕆᔨᒃᑯᑦ ᐃᓐᓇᕐᓄᑦ ᐊᒻᒪᓗ 
ᒪᒃᑯᑦᑐᓄᒧᑦ. ᑮᓇᐅᔭᐃᑦ ᐸᕐᓇᑦᑕᐅᓯᒪᔪᑦ ᐃᓕᖅᑯᓯᓕᕆᓂᕐᒧᑦ ᐊᒻᒪᓗ ᐱᖁᑎᑐᖃᓕᕆᓂᕐᒧᑦ. ᑖᒃᑯᐊ F-9, F-10 
ᐊᒻᒪᓗ F-11 ᑲᑎᓐᖓᔪᑦ. ᒥᔅᑕ ᑰᓕ. 

ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓂᓪᓕᐅᑎᒋᓚᐅᖅᓯᒪᒋᓪᓗᒍ ᑖᔅᓱᒪ Culture Heritage ᒥᒃᓵᓄᑦ ᑐᕌᖓᔪᖅ 
ᒥᓂᔅᑕ ᐊᐅᓚᔨᖅᑰᕐᒪᑕᐃᒃᑯᐊ ᐊᒻᒪᓗ ᐊᑦᑎᖅᑕᐅᓯᒪᒻᒫᖅᑐᓂᓗ ᑕᐃᒃᑯᐊ ᐃᓚᖓᑦ. 
 
ᐃᒃᑯᐊ ᒐᕙᒪᒃᑯᑦ ᑮᓇᐅᔭᖏᓐᓄᑦ ᐊᑐᖅᑕᐅᔪᑦ promotion-ᒐᓚᐃᑦ ᐅᓂᒃᑳᖅᓯᒪᓲᖑᒻᒪᑕ ᓄᓇᓕᓐᓂᑦ. 
ᓄᓇᕕᓂᑯᓗᒐᓂᑦ ᓴᓪᓕᒥ ᐅᓂᒃᑳᖅᓯᒪᔪᖃᐃᓐᓇᓲᖑᒻᒪᑦ, ᑕᐃᒃᑯᐊᒎᑦ ᑕᑲᓇᓂ ᓄᓇᖃᓚᐅᖅᓯᒪᔪᑦ ᓴᓪᓕᕐᒥᐅᕕᓃᑦ 
1900-ᒥ ᓄᖑᓚᐅᖅᓯᒪᒻᒪᑕ died off, ᑭᓯᐊᓂ ᑖᓐᓇ information ᓱᓕᓪᓚᕆᖃᑦᑕᖏᒻᒪᑦ.  
 
ᑕᐃᒃᑯᐊ ᐃᓱᒪᒋᔭᕋᓗᐊᒃᑲ ᒥᓂᔅᑕᐃᑦ ᖃᓄᑭᐊᖅ ᐱᓕᕆᐊᕆᖃᑕᐅᓕᖅᑎᓪᓗᒋᑦ ᓄᖑᓯᒪᓐᖏᒻᒪᑕ, 
ᐊᒥᐊᒃᑯᑕᖃᓚᐅᕐᒪᑕ ᐊᒻᒪᓗ constituency-ᖃᖅᑐᖓ ᑲᖏᖅᖠᓂᕐᒦᑦᑐᒥᑦ ᑕᐃᒃᑯᓂᖓ original ᓴᓪᓕᕐᒥᐅᓄᑦ 
ᑭᖑᕚᕆᔭᐅᔪᑦ. ᐊᑖᑕᑦᑎᐊᕌᓗᒋᓚᐅᖅᑕᕗᑦ ᑕᐃᕕᑦ ᐊᓚᕋᓚᓪᓗ ᐊᕐᕕᐊᑦ ᒪᓕᒐᓕᐅᖅᑎᖓᑦ ᐱᔭᐅᓚᐅᖅᓯᒪᓐᓂᕐᒪᑦ 
ᒪᕐᕉᓐᓄᑦ, ᒪᕐᕉᒎᖅ ᐃᓪᓗᓕᕐᒨᖅᑐᑎᒃ.  
 
ᑕᐃᒪ ᑕᐃᓐᓇ ᓱᓕᔫᖃᑦᑕᖏᒻᒪᑦ ᐊᒥᐊᒃᑯᑕᖃᖅᑐᖅ ᓱᓕ anthropologist-ᒐᓚᐃᓪᓗ ᐅᖃᖃᑦᑕᖅᑐᑎᒃ 
ᑕᐃᒃᑯᐊᒎᖅ original ᓴᓪᓕᕐᒥᐅᓪᓚᕆᕕᓃᑦ ᓄᖑᓯᒪᔪᑦ. ᑖᓐᓇ honor-ᒋᐊᖃᕋᑦᑎᒍ ᐅᐱᒋᔭᕆᐊᖃᕋᑦᑎᒍ, 
ᖃᓄᖅᑐᖑᓇ ᓴᖅᑭᑎᐊᒃᑲᓐᓂᓚᐅᓛᖅᐸᕗᓐ ᑕᐃᒃᑯᐊ ᐊᒥᐊᒃᑯᑕᖃᒻᒪᑕ, ᐊᒻᒪᓗ ᕿᑐᓐᖓᖃᐅᓕᖅᖢᑎᒃ. ᑖᓐᓇ 
ᐊᒃᓱᕉᑎᒋᖃᑦᑕᕋᒃᑯ ᐅᖃᖃᑎᒌᒑᖓᒃᑭᓪᓗ ᓱᒃᑰᓇᓱᒋᓲᖑᒻᒪᑕ ᑕᐃᒃᑯᐊ ᐃᓚᖏᑦ ᓄᖑᓯᒪᓕᖅᑐᑎᒃ ᐃᓐᓇᖏᓐ. 
ᑖᓐᓇ ᐱᐅᒋᖃᑦᑕᖏᓐᓇᒃᑯᑦ. ᐊᐱᕆᔪᒪᔭᒋᓪᓕ, ᑖᒃᓱᒪᖃᐃ ᒥᒃᓵᓄᑦ ᖃᓄᐃᓕᒃᑲᓂᐊᖅᔪᒍᓐᓇᕋᔭᖅᐱᑕ 
ᐅᐱᓐᓇᖅᓯᑎᒃᑲᓐᓂᕆᐊᕐᓗᒍᐃᓛᒃ ᓄᖑᓯᒪᖏᑦᑐᑐᐊᖑᒻᒪᑕ ᐊᒥᐊᒃᑯᑕᖃᒻᒪᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐃᓛ, ᓴᓕᓂᖃᐃᖏᓐᓇ ᓂᐱᓕᐅᕆᓚᐅᖅᓯᒪᓐᓂᖅᑭᑕ. ᑕᐃᒃᑯᐊ 
ᓂᐱᓕᐅᖅᐸᓪᓕᐊᓂᕋᖅᑲᐅᔭᕋ ᐊᕐᕌᒍᑕᒫᑦ ᖃᑦᓯᐊᑎᖅᑐᓂ ᓄᓇᓕᓐᓂ, ᐃᓛ ᖃᑦᓯᓂ ᓄᓇᕗᒻᒥ ᐊᕐᕌᒍᑕᒫᑦ 
ᓂᐱᓕᐅᕆᓇᓱᖃᑦᑕᕋᑦᑕᐃᓛᒃ. ᑕᐃᒃᑯᐊᓗ ᑕᒪᒃᑯᐊ ᐅᓂᒃᑳᖑᓯᒪᔪᑦ, ᐅᖃᐅᓯᐅᓯᒪᔪᑦ ᐱᕙᓪᓕᐊᓪᓗᑎᒍ. ᐅᕝᕙᓗ 
ᖃᖓᐅᓚᐅᖅᓯᒪᔪᑭᐊᖅ. ᑕᓪᓕᒪᖓ ᐅᐸᑦᑕᐅᓚᐅᖅᓯᒪᖏᒻᒪᑦ ᓱᓕ.  
 
ᑕᐃᒪᓐᓇᐃᑦᑐᒥᒃ ᓴᓪᓕᕐᒥ ᐱᔭᕇᔭᓐᓂᕈᑦᑕ ᑕᒪᓐᓇ ᖃᐅᔨᓴᕈᑎᔅᓴᑦᑎᐊᕚᓘᓂᐊᖅᑐᖅ. ᐊᐱᖅᓱᖅᑕᐅᑦᑎᐊᕐᓗᑎᓪᓗ, 
ᐊᒻᒪᓗ ᑕᐃᒃᑯᐊ ᐃᓄᒋᔭᐅᔪᒥᓃᑦ ᐊᒥᒃᑯᒋᔭᐅᔪᒥᓃᑦ ᐅᓂᒃᑳᓕᐅᖅᑎᐊᕐᓗᑎᒃ. ᑕᐃᒪᓐᓇᐃᓚᐅᖅᑎᓪᓗᒍ 
ᖃᓄᖅᑑᕈᑎᒋᒋᐊᒃᑲᓐᓂᒋᐊᓪᓚᕆᓐᓂᐊᖅᑕᕗᑦ. ᑕᒪᓐᓇᐃᓛᒃ ᑐᑭᑖᕈᑎᒋᓯᒪᑦᑎᐊᕐᕆᐊᖃᕐᓂᐊᕐᒪ. ᑕᐃᓐᓇᓗ 
ᐅᖃᐅᓯᐅᓵᖅᑐᖅ ᐃᓱᒪᒋᓇᓱᓪᓚᕆᓐᓂᐊᖅᐸᕗᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ. ᒫᓐᓇ ᖃᐅᔨᓴᐅᑦ ᒪᓕᒃᖢᒍ, ᒫᓐᓇ ᓅᑦᑎᒋᐊᕈᒪᔪᖓ ᓄᖅᑲᑲᓚᐅᒍᓚᓕᖅᖢᖓ, Report 
Progress. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᑕᐃᒪ ᐱᖁᔨᕗᖔᖅᑕᖃᒻᒪ ᓇᑎᕐᒥ ᓄᖅᑲᑲᓚᐅᒍᒪᓕᖅᖢᓂ. ᑖᓐᓇ 
ᐱᖁᔨᕗᖔᕈᑎ ᐊᐃᕙᔾᔪᑎᐅᒍᓐᓇᖏᒻᒪᓐ. ᓈᒻᒪᓴᖅᑐᑦ ᑖᒃᓱᒧᖓ ᐱᖁᔨᕗᖔᕈᒻᒧᑦ ᐃᓵᓪᓕᑦ. ᐱᖁᔨᕗᖔᕈᒻᒧᑦ 
ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒫᓐᓇ ᓇᖏᖅᓯᓂᐊᖅᐳᖓ ᐊᒻᒪ ᐅᓂᒃᑳᓂᐊᖅᐳᖓ ᑕᒪᑐᒥᐊ 
ᐱᕙᓪᓕᐊᔪᓂᒃ.  
 
ᒫᓐᓇ ᖁᔭᓇᒦᕈᒪᕙᕋ ᑖᓐᓇ ᒥᓂᔅᑕ ᑕᐹᖅᔪᒃ ᐊᒻᒪᓗ ᑖᒃᑯᐊ ᐃᑲᔪᖅᑎᖏᑦ. ᒫᓐᓇ ᐊᐱᕆᓚᐅᑲᒍᒪᔭᕋ ᐃᖅᓱᒃᑎ, 
ᑖᒃᑯᐊ ᐊᓂᑎᑕᐅᖁᓪᓗᒋᑦ ᑕᕝᕙᓐᖓᑦ ᐊᐱᖅᓱᖅᑕᐅᕕᒻᒥᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᑲᑎᒪᔾᔪᑎᒃᓴᐃᑦ 21. ᐅᓂᒃᑳᖏᑦ ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 

ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 1-ᒥᑦ ᐊᒻᒪᓗ 
ᐊᑐᕈᒫᕐᓂᐊᖅᑐᖁᑎᖏᓐᓂᒃ, ᓄᖅᑲᕈᒪᓕᖅᑐᑎᓪᓗ. ᐊᒻᒪᓗ ᐅᖃᖅᑏ ᐱᒋᐊᖅᑎᑦᑎᕗᖓ 
ᑲᑎᒪᑐᐃᓐᓇᕈᑕᐅᖅᑲᐅᔪᖅ ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑐ ᐹᓇᐸᔅ. ᐱᖁᔨᕗᖔᖅᑕᖃᓐᖓᑦ ᐊᐃᒃᐲᔪᖃᖅᑳ? ᒥᔅᑐ ᓯᒪᐃᓚᒃ. 
ᓈᖕᒪᓴᖅᑐᑦ ᐱᖁᔨᕗᖔᕈᒻᒥᒃ, ᐃᓵᓪᓗᓯ. ᖁᔭᓐᓇᒦᒃ. ᓇᖕᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
 
ᑲᑎᒪᔾᔪᑎᒃᓴᖅ 22. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃ. ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᐃᑦ.  
ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
 
ᑲᑎᒪᔾᔪᑎᒃᓴᐃᑦ ᒫᑦᓯ 16ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 4 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 5 

• ᒪᓕᒐᒃᓴᖅ 8 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑎᑎᕋᖅᑏ. ᒫᓐᓇ ᑕᐃᒪ ᓄᖅᑲᖓᓂᐊᓕᕆᕗᒍᑦ ᐱᒋᐊᓛᕆᕗᒍᑦ 10-ᒨᖅᑲᑦ ᒪᑦᓯ 
16.  
 
ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖅᑐᖅ 18:02 ᐅᓐᓄᒃᑯᑦ



 

 

 


